
ᑲᑎᒪᔨᕋᓛᑦ ᐱᒋᐊᖅᑎᖓᑦ: 002 – 1(6): ᐋᖅᑭᒋᐊᕈᑦ ᐃᓚᖓᓄ 73.1 ᒪᓕᒐᒃᓴᖅ 14ᒥᒃ ...................................... 1386 

 
ᑎ. 
 

ᒪᓕᒐᒃᓴᐃᑦ 

ᐃᖃᓗᐃᑦ, ᓄᓇᕗᑦ 
ᐱᖓᔪᐊᑦ, ᐅᑐᐱᕆ 30, 2002 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᒥᓂᔅᑕ ᐅᓛᔪᒃ ᐊᑭᓱᒃ, ᐆᕕᑎ ᐊᓚᑲᓐᓄᐊᖅ, ᒥᓂᔅᑕ ᔮᒃ ᐊᓇᕈᐊᖅ, ᔭᐃᒥᓯ ᐊᕐᕚᕐᓗᒃ, ᑖᓄᑦ ᕼᐊᕕᐅᔭᖅ, ᑕᐃᕕᑎ 
ᐃᒃᑲᕐᕆᐊᓗᒃ, ᐃᓄᑭ ᐃᖅᑭᑦᑐᖅ, ᒥᓂᔅᑕ ᐲᑕ ᑲᑦᑐᒃ, ᒥᓂᔅᑕ ᐲᑕ ᕿᓚᕝᕙᖅ, ᒋᓕᓐ ᒪᒃᓖᓐ, ᔫᐱ ᓄᑕᕋᖅ, ᒥᓂᔅᑕ 
ᑭᐅᓪᕕᓐ ᐃᖕ, ᐅᖃᖅᑎ ᑭᐅᓪᕕᓐ ᐃᖕ, ᓯᕗᓕᖅᑎ ᐸᐅᓗᓯ ᐅᑲᓕᖅ, ᒥᓂᔅᑕ ᐃᐊᑦ ᐲᑯ, ᔪᕋᐃᐊᔅ ᐳᑭᕐᓇᖅ, ᒥᓂᔅᑕ 
ᒪᓃᑦᑐᖅ ᑖᒻᓴᓐ, ᕼᐊᓐᑐ ᑐᑐ, ᕇᐱᑲ ᐅᐃᓕᐊᒻᔅ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᒥᔅ ᑖᒻᓴᓐ ᒪᑐᐃᖅᑎᑦᑎᖁᔭᕋᓗᐊᕋ ᑐᒃᓯᐊᕐᓂᒃᑯᒃ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᒪᓕᒐᓕᐅᖅᑏᑦ, ᑲᔪᓯᒋᐊᓚᐅᓐᖏᓂᑦᑎᓐᓂᑦ ᑲᑎᒪᔾᔪᑎᒃᓴᑦᑎᓐᓂᑦ, ᒪᕐᕉᓐᓂᒃ ᐱᖃᕋᒪ. ᓯᕗᓪᓕᖅᐹᒥᒃ 
ᐅᖃᓕᒫᑲᐃᓐᓇᕐᓂᐊᕋᒪ ᑎᑎᖅᑲᐅᓯᐊᕆᖅᑲᐅᔭᑦᑎᓐᓂᑦ ᑲᒥᓴᓇᐅᑉ ᑐᓪᓕᐊᓂᒃ ᓄᓇᕗᒧᑦ. ᐃᒪᐃᓕᔪᖅ, 
"ᑐᓴᖅᑎᑦᑎᔪᒪᕗᖓ ᐊᑐᓕᖁᔨᒐᒪ ᒪᓕᒐᓕᐅᕐᕕᒻᒧᑦ ᓄᓇᕗᒥ ᑲᔪᓯᑎᑦᑎᖁᓪᓗᒋᑦ ᒪᓕᒐᒃᓴᓂᑦ ᐅᑯᓂᓐᖓ, 
6ᒋᔭᖓᓂᒃ ᑲᑎᒪᓂᖓᓐᓂᒃ ᓯᕗᓪᓕᖅᐹᑦ ᒪᓕᒐᓕᐅᖅᑏᑦ. ᒪᓕᒐᒃᓴᖅ 15, ᑮᓇᐅᔭᓂᑦ ᐃᓚᒋᐊᖅᓯᓂᕐᒧᑦ ᒪᓕᒐᖅ 
#5, 2001-2002ᒧᑦ, ᒪᓕᒐᒃᓴᖅ 16 - ᑮᓇᐅᔭᓂᑦ ᐃᓚᒋᐊᖅᓯᓂᕐᒧᑦ ᐊᑭᑐᔫᑎᓄᑦ ᒪᓕᒐᖅ #2, 2002-2003ᒧᑦ. 
ᐊᑎᓕᐅᖅᑐᖅ ᓖᓇ ᒥᑐᒃ, ᑲᒥᓴᓇᐅᑉ ᑐᓪᓕᐊ ᓄᓇᕗᒧᑦ". 
 
>>ᐸᑦᑕᑐᖅᑐᑦ 
 
ᐊᐃᑉᐹᓂᒃ ᑐᓴᖅᑎᑦᑎᔪᒪᕗᖓ ᐊᑎᓕᐅᕈᑕᐅᓯᒪᔪᖅ 4-1(6) ᓴᖅᑭᖅᑎᑕᐅᓚᐅᖅᑐᖅ ᒪᓕᒐᓕᐅᕐᕕᒻᒥ ᐅᑐᐱᕆ 28ᒥ 
ᒪᓕᒐᓕᐅᖅᑎᒧᑦ ᓇᑦᑎᓕᒻᒧᑦ ᑕᐃᒫᒍᓐᖏᑦᑑᖅᑕᐅᓂᖓᓂᒃ. ᐊᑎᓕᐅᕈᑕᐅᓯᒪᔪᖅ ᐊᒥᒐᓗᐊᕐᒪᑦ 
ᑐᕌᖅᑎᑕᐅᓯᒪᓐᖏᒻᒪᑦ ᓄᓇᕗᑦ ᒪᓕᒐᓕᐅᕐᕕᖓᓐᓄᑦ ᓇᓪᓕᐊᓄᓪᓘᓐᓃᑦ ᒥᓂᔅᑕᒧᑦ ᓄᓇᕗᑦ ᒐᕙᒪᒃᑯᖓᓐᓄᑦ. 
 
ᓈᓴᐅᑖ 2, ᒥᓂᔅᑕᐃᑦ ᐅᖃᐅᓯᖏᑦ. ᒥᓂᔅᑕ ᐊᑭᓱᒃ. 
 

ᑲᑎᒪᔾᔪᑎᒃᓴᖅ 2: ᒥᓂᔅᑕᐃᑦ ᐅᖃᐅᓯᖏᑦ 
 
ᒥᓂᔅᑕᐃᑦ ᐅᖃᐅᓯᖏᑦ 057-1(6): ᐃᓅᓱᒃᑐᑦ ᑲᑎᒪᓂᖓᑦ ᐱᕈᖅᐸᓪᓕᐊᕈᓯᐅᑉ ᒥᒃᓵᓄᑦ 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᒥᒃ ᑕᕝᕙᐅᕗᑏᕈᒪᕗᖓ ᓄᓕᐊᕐᓄᑦ 
ᕿᑐᕐᖓᓐᓄᓪᓗ. ᐅᖃᖅᑏ, ᐱᕕᖃᖅᑎᑕᐅᓂᕐᓂ ᒪᓕᒐᓕᐅᖅᑏᑦ ᑐᓴᖅᑎᔪᒪᕙᒃᑲ ᐱᒻᒪᕆᐅᔪᒥᒃ ᑲᑎᒪᓂᐅᓚᐅᖅᑐᒥᒃ 
ᑕᕝᕙᓂ ᓄᓇᓕᓐᓂ ᐅᑐᐱᕆ 18ᒥᒃ 21ᒧᑦ, 2002ᒥ ᐅᖃᐅᓯᐅᓪᓗᓂ ᐃᓅᓱᒃᑐᐃᑦ ᐱᓕᕆᐊᒃᓴᖓᓐᓂᒃ 
ᐱᕈᖅᐸᓪᓕᐊᒍᓯᑦᑎᓐᓂ. 
 
ᐃᓅᓱᒃᑐᑦ ᑭᒡᒐᖅᑐᐃᔨᖏᑦ ᓄᓇᕘᓕᒫᒥᒃ ᑲᑎᒪᖃᑕᐅᓚᐅᖅᐳᑦ. ᐃᑯᐱᕝᕕᓕᕆᔨᒃᑯᑦ ᐊᑭᓕᖅᓱᐃᓚᐅᖅᐳᑦ 
ᑲᑎᒪᓂᕐᒥᒃ ᐸᕐᓇᐅᑕᐅᖃᑕᐅᓪᓗᓂ ᓄᓇᕗᒥ ᐱᕈᖅᐸᓪᓕᐊᔪᓕᕆᓂᕐᓄ ᐃᓕᖁᓯᑦᓴᖅ. ᐃᓕᖁᓯᓕᕆᔨᑯ ᐊᒻᒪ 
ᐱᓕᕆᕕᐊ ᐃᓕᓐᓂᐊᖅᑐᓕᕆᔨᑯ ᐃᑲᔪᖅᓱᕐᓯᒪᑦᓱᑎᑦᑕᐅᖅ. ᕿᕙᓪᓕᖅ ᐃᓄᐃᑦ ᑲᑐᔾᔨᖃᑎᒌᖏ  



ᐱᖓᔪᐊᑦ, ᐅᑐᐱᕆ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1326 

ᐃᑲᔪᕐᓱᕐᓯᐊᓚᐅᕐᒪᑕ ᐃᖏᖅᕋᔾᔪᑎᖏᑦᑕ ᐊᑭᖏᓐᓄ ᐃᒪᐃᓂᐊᕐᒪᑕ ᒪᒃᑯᑦᑐᐃᑦ ᓇᔫᑎᓂᐊᕐᒪᑕ ᐊᕕᑦᓯᒪᓂᖏᑎᒍᑦ. 
 
ᖃᐅᔨᒪᔪᖓ ᑲᑎᒪᔩᑦ ᑕᕝᕙᓂ ᑲᑎᒪᓂᖅᒥ ᐃᖃᐃᑎᑕᐅᒋᐊᑐᔾᔭᖏᑦᑐᐃᑦ ᖃᓄᐃᓪᓗᐊᓂᖏᓄ ᖃᑦᓯᐅᓂᕗᑦ 
ᐊᑎᐊᓃᑦᑐᐃᑦ ᐊᖅᕌᒍᓕᑦ 25ᓂ, ᐊᒻᒪ ᑕᒪᓐᓇᓗ ᐊᖏᔪᑲᓪᓚᕈᓘᑦᓱᑎ ᐃᓄᐃᑦ ᖃᓄᐃᒋᐊᕈᓐᓇᓂᐊᕐᑐᐃᑦ 
ᐃᑲᔪᓂᐊᕐᓗᒋᑦ ᓄᓇᓕᒋᔭᖏ, ᐊᒻᒪᓗ ᐃᑲᔪᕈᓐᓇᕐᓯᓂᐊᕐᒪᒋᑦ ᐃᓚᒋᔭᖏᑦᑕᐅᖅ. 
 
ᐋᖃᓘᖕᓇ ᓄᑲᖅᑎᐅᓂᕐᓴᐃᑦ ᖃᑦᓯᐅᓂᖏᓄ ᓴᖀᓯᒪᓂᑰᒻᒪᑕ ᐊᒥᓱᑲᓪᓚᓂ ᖃᕿᐊᖅᑕᐅᓂᖏᓄ. ᐃᒪᐃᒋᐊᖃᕋᑦᑐ 
ᐱᓇᓱᐊᕐᓗᑎᓪᓗᒋ ᑕᒪᒃᑯᐊ ᓄᑲᖅᑎᐅᓂᕐᓴᐅᔪᐃ ᐃᓄᐃᑦ ᐱᕕᖃᑎᑕᐅᓂᐊᕐᓗᑎ ᐱᔭᕆᐅᕐᓴᖅᑎᑕᐅᓗᑎ, 
ᐃᖃᓇᐃᔮᑦᓄᑦ ᐊᒻᒪ ᑮᓇᐅᔾᔭᓴᕐᓂᕐᓄ, ᓯᕗᓂᕆᓂᐊᕐᑕᑎᖕᓄ. ᐃᒪᐃᑎᓪᓗᒍ ᐊᒥᓱᑲᓪᓚᐃᑦ ᖃᑦᓯᐅᓂᖏᓄ 
ᓄᑲᖅᑎᐅᓂᕐᓴᐃᑦ, ᑕᒪᓐᓇ ᐱᔭᑦᓴᐅᔪᖅ ᐃᓱᒫᓘᑎᐅᓂᐊᕐᓱᓂ ᐅᕗᖓ ᐊᕕᑦᓯᒪᓂᖏᑎᒍ ᒐᕙᒪᖏᓄ ᐊᒥᓱᑲᓪᓚᓄ 
ᐊᖅᕌᒍᓄ ᐊᒡᒋᕐᑐᓄ. ᐃᒻᒪᖃᓗ ᐱᓕᑦᓯᒍᓐᓇᓂᕈᑦᑕ ᐃᑲᔫᑎᑦᓴᒧ ᓄᑲᖅᑎᐅᓂᕐᓴᖁᑎᕗ ᐅᓪᓗᒥᐅᓕᕐᑐ 
ᐃᓕᓐᓂᐊᖅᓂᐅᔪᓄ ᐊᒻᒪ ᐃᓕᓐᓂᐊᖅᓂᕐᓄ, ᓯᕗᓂᕆᓂᐊᕐᑕᑎᖕᓄ, ᑕᒪᖅᒥᓪᓗ ᐊᓯᒋᓇᕐᑐᓄ ᐊᒻᒪ 
ᐱᕈᖅᐸᓪᓕᐊᔪᓄᔪᓄᓪᓗ, ᐃᓱᒪᓇᕐᑐ ᑲᔪᓯᑦᓯᐊᓂᐊᕐᓂᖓᓄ. 
 
(ᑐᓵᔨᑎᒍ ᐃᓱᓕᑦᑐ): ᐅᖃᐅᔾᔭᐅᑦᓱᖓᓗ, ᐅᖃᖅᑎ, ᑕᒪᓐᓇᓗ ᑕᑯᑦᓴᐅᓂᖃᕐᓯᕐᐊᓱᓂ ᒪᒃᑯᑦᑐᐃᑦ 
ᑲᑎᒪᓂᖃᕐᑎᓪᓗᒋ ᑕᒫᓂ ᐸᖕᓂᖅᑑᒥ ᐱᓇᓱᐊᕈᓯᐅᔪᔪᒥ. ᒪᒃᑯᑦᑐᖅ ᐱᓕᑦᓯᑦᓱᓂ ᐅᕙᑦᑎᖕᓂ ᓴᖏᓈᕐᓯᒪᑦᓯᓪᓗᑎ 
ᐅᖃᐅᓯᑦᓴᕆᔭᖏᓄ ᐃᒪᐃᒍᒪᑦᓱᑎ ᐊᑑᑎᖃᕐᓂᕐᓴᐅᔪᒪᑦᓱᑎ ᐱᖁᖅᐸᓪᓕᐊᓂᖏᓄᖓᔪᓄ. ᓂᕆᐅᓐᓂᖃᕐᓱᑎ 
ᐱᓕᓐᓂᐊᕐᑕᑎᖕᓄ ᑖᒃᑯᓂᖓ ᐃᒪᐃᑦᑐᓂ ᐃᓕᓐᓂᐊᖅᑎᓂᐊᕐᓗᒋ ᐊᒻᒪ ᐃᓕᓐᓂᐊᖅᑎᕙᓪᓕᐊᓗᒋ ᐱᔪᒪᓯᒪᔭᖏᓄ, 
ᐱᓕᑦᓯᓂᐊᕐᓗᑎ ᐃᑲᔪᖅᓱᓗᑎ ᐃᖕᓇᕈᕐᐸᓪᓕᐊᓂᖏᓄ, ᐊᒻᒪᓗ ᐃᒪᐃᓂᐊᕐᓱᑎ ᐃᓚᐅᑎᖅᐸᓪᓕᐊᓗᑎ ᐃᓗᐊᓂ 
ᐱᕈᖅᐸᓪᓕᐊᔪᓄ ᐃᓅᓯᖏᓂ ᓄᓇᓕᒋᔭᑦᑕᓗ ᓯᕗᓂᕆᓂᐊᕐᑕᑎᖕᓄ. 
 
ᒪᒃᑯᑦᑐᐃᑦ ᑲᑎᒪᓂᖃᓚᐅᕐᒪᑕ ᓂᕆᐅᓐᓂᖃᕐᓱᑎ ᑕᒪᐃᓂ ᐱᓕᕆᔭᐅᑎᑕᐅᑐᐃᓐᓇᖏᓪᓗᑎ, ᐅᖃᖅᑎ. 
ᑭᖒᒪᑦᓯᑎᓪᓗᒋ ᐃᑲᔪᖅᓱᕐᑕᐅᔪᒪᑦᓱᑎ, ᐃᒪᐃᒍᒪᓯᒪᓚᐅᕐᒪᑕ ᐊᑑᑎᒍᒪᑦᓱᑎᓪᓗ. ᐃᒪᐃᒍᒪᑦᓱᑎᓪᓗ 
ᓯᕗᒧᑦᑎᒋᐊᕐᓗᒋ ᐃᓕᓐᓂᐊᖅᓂᕆᔭᖏᓄ ᐊᒻᒪ ᐃᓕᓐᓂᐊᖅᓂᐅᔪᓄ, ᐸᖅᓇᓯᒪᑦᓱᑎᓪᓗ ᐱᓕᕆᓂᐊᕐᓂᕐᒥᓄ ᐊᒻᒪᓗ 
ᐊᑑᑎᖃᑎᓂᐊᕐᓱᓂᒋ ᐃᓅᓯᕆᔭᖏᓄ. 
 
ᒪᒃᑯᑦᑐᐃᑦ ᑲᑎᒪᓂᐅᔪᒥ ᐸᖕᓂᖅᑑᖅᒥ ᐱᓕᑦᓯᓚᐅᕐᓱᑎ ᐅᕙᑦᑎᖕᓂ ᐱᐅᒻᒪᕆᑦᑐᓂ ᑐᑭᓯᒍᑎᓄ ᐊᒻᒪ 
ᐃᑲᔪᖅᓱᕈᑎᑦᓴᓄ ᖃᓄᐃᑕᐅᔭᕆᐊᓕᖕᓄ ᐃᑲᔪᖅᑕᐅᓂᐊᕐᓗᑎ ᐱᕈᖅᐸᓪᓕᐊᓂᖏᓄ ᐱᕙᓪᓕᐊᓂᖏᓄᓗ 
ᐱᕈᖅᐸᓪᓕᐊᔪᓂ. ᑕᒪᓐᓇ ᑐᑭᓯᒍᑎ ᓇᓕᒧᖓᑎᑕᐅᓂᐊᕐᓱᓂ ᐃᓗᐊᓂ ᓄᓇᕗ ᐱᕈᖅᐸᓪᓕᐊᔪᓕᕆᓂᕐᓄ 
ᐃᓕᖁᓯᑦᓴᖅᒧ. 
 
(ᑐᓵᔨᑎᒍ): ᐃᓚᒋᓕᐅᑎᔪᐃᑦ, ᐅᖃᖅᑎ, ᐃᓕᑕᖅᓯᔪᒪᑦᓱᖓ ᐃᑲᔪᖅᓱᕈᑎᐅᔪᒧ ᐅᑯᓄᖓ ᒪᒃᑯᑦᑐᐃᑦ ᑲᑎᒪᓂᖓᓄ 
ᐅᑯᐊᖑᓪᓗᑎ ᒥᐊᕆᐊᓅ ᐊᐅᐱᓛᕐᔪ ᑲᖏᖅᓯᓂᖅᒦᖔᕐᑐ, ᐊᒻᒪ ᒦᑲ ᐊᖅᓇᑲᖅ ᐊᒻᒪ ᓛᓴᓘᓯ ᐃᓱᓪᓗᑕᖅ, ᑕᒪᖅᒥ 
ᐸᖕᓂᖅᑑᖅᒥᐅᒃ. ᐃᑲᔪᖅᓱᕐᓂᖏᓄ ᐊᒻᒪ ᐱᐅᔪᓂ ᐃᑲᔪᕈᑎᒋᔭᖏᓄ ᑕᒪᑐᒧᖓ ᑲᑎᒪᓂᕐᒧ ᑲᔪᓯᑦᓯᐊᕐᓂᖓᓄ. 
 
ᖁᔭᓐᓇᒦᕈᒪᑦᓱᖓᑦᑕᐅᖅ ᐸᖕᓂᖅᑑᑉ ᒥᐊᔭᖓ ᕿᔭᑭᐊ ᐅᓱᑦᑕᑐᐊᐱ, ᑐᒡᓕᐊ ᒥᐊ ᔮᒃ ᒪᖕᓂᐊᐱ, ᐊᒻᒪ ᓄᐊ ᒨᓯᓯ, 
ᐃᑦᓯᕙᐅᑕᖓ ᐸᖕᓂᖅᑑᑉ ᒪᒃᑯᑦᑐᖏᑦᑕ ᑲᑎᒪᔨᖏᓄ, ᐃᑲᔪᖅᓂᖏᓄᑦ. ᖁᔭᓕᒃᑯᔾᔨᑦᓱᖓᓗ ᐃᓄᖏᓂ ᐸᖕᓂᖅᑑᑉ 
ᑐᖓᓱᑎᑦᓯᓂᖏᓄ ᒪᒃᑯᑦᑐᓂ ᑲᑎᒪᖃᑕᐅᓚᐅᕐᑐᓄ, ᐊᒻᒪᓗ ᐱᓕᑦᓯᓯᒪᔪᓄ ᑐᔪᒻᒥᕕᐅᒍᓐᓇᕐᓱᑎ ᒪᒃᑯᑦᑐᓄᑦ. 
 
ᑭᖑᓪᓕᖅᐹᒥ, ᖁᔭᓐᓇᒦᕈᒪᔭᕋ ᒪᓕᒐᓕᕆᔨᖅᔪᐊᓄ ᑲᑎᒪᔨᐅᖃᑕᐅᔪᖅ, ᓈᓐᓯ ᖃᕆᑕᖅ-ᓕᖕᑎᐊᔾ, 
ᓇᔫᑎᒍᓐᓇᓚᐅᕐᓂᖓᓄ ᑲᑎᒪᓂᖅᒧ, ᐊᒻᒪ ᐃᓱᒪᒋᔭᖃᓂᖏᓄ ᒪᒃᑯᑦᑐᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ ᑖᒻᓴᓐ. 

ᒥᓂᔅᑕᐃᑦ ᐅᖃᐅᓯᖏᑦ 058-1(6): ᓄᓇᕗᒥ ᐱᖑᐊᖅᑎᓄ ᑲᑎᖃᑎᒌᓐᓂᖅ ᐊᒻᒪ ᐱᓕᐅᓯᐊᖅᑎᑕᐅᓂᖏᓄ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: (ᑐᓵᔨᑎᒍ): ᐅᖃᖅᑎ, ᐅᓪᓗᒥ ᓴᕿᖁᖓ ᖃᐅᔨᒃᑲᐃᓗᖓ ᑲᑎᒪᔨᓂ ᒪᓕᒐᓕᐅᖅᕕᖕᒧ 
ᐃᒪᐃᒻᒪ ᓄᓇᕗᒥ ᐱᖑᐊᖅᑎᓄ ᑲᑎᖃᑎᒌᓐᓂᖅ ᐊᒻᒪ ᐱᓕᐅᓯᐊᖅᑎᑕᐅᓂᖏᓄ ᐊᑑᑎᓂᖃᓚᐅᕐᓱᓂ ᐃᖃᓗᖕᓂ 
ᓯᑦᑏᕝᕙ 27ᒥ 29ᒧᓄ 2002ᒥ.  
 
ᐱᖑᐊᖅᑎᓄ ᑲᑎᖃᑎᒌᓐᓂᖅ ᐃᒪᐃᓕᖓᓂᖃᓱᓂ ᒪᖅᕉᓐᓄ-ᐅᓪᓘᓐᓄ ᑐᑭᓯᒍᑎᓄ ᑲᑎᖓᖃᑎᖃᕐᓱᑎ 
ᑲᑎᒪᓂᖃᓂᕐᒥ ᖃᑦᓯᑐᐃᓐᓇᓂ ᐅᖃᕆᐊᕐᑐᐸᑦᑐᓂ ᐊᒻᒪ ᒪᑐᐃᖓᕙᑦᓱᑎ ᐅᐸᑦᕕᐅᕙᑦᑐᐃ. ᖃᓄᐃᓕᖓᓂᖏᓄ 
ᐋᕿᓯᒪᓂᖃᕐᐸᑦᑐᐃᑦ ᐅᖃᐅᓯᖃᑎᒌᓂᐅᓯᒪᔪᓄ ᐅᑯᐊ ᑲᓇᑕᒥ ᐱᖑᐊᓂᐅᔪᓄ ᐊᑐᐊᒐᖅ, ᐱᖑᐊᖅᑎᐅᔪᑦ 
ᐱᕙᓪᓕᐊᓂᖏᓄ ᐊᒻᒪ ᐱᓇᓱᐊᑦᓯᐊᕆᐊᖃᕐᓂᕐᒧ ᐊᐅᓚᑕᐅᔾᔪᑎᓄ ᖃᐅᔨᓴᖅᓂᖃᐸᓪᓗᑎ. 
 
ᐊᑑᑎᒍᑎᖓ ᖃᓄᐃᑑᕙᓂᖏᓄ ᐊᑐᐃᓐᓇᐅᑎᓯᒪᑎᑕᐅᑦᓱᓂ ᐃᑲᔪᖅᓱᑐᐃᓐᓇᐸᑦᑐᓄ ᐃᒪᐃᑐᓂ 
ᐱᓕᕆᖃᑎᒌᓐᓂᖃᕐᓗᑎ ᐸᖅᓇᐃᓗᑎ ᑲᑎᒪᓂᐅᑲᓂᕐᓂᐊᕐᑐᒧ ᐊᒡᒋᕐᓂᕐᑐᒧ ᐊᖅᕌᒍᒧ, 70ᖑᓪᓗᑎ ᐃᓄᐃᑦ 
ᑭᒡᒐᖅᑐᐃᔪᐃ ᓄᓇᓕᖕᓂ ᐃᓗᐊᓂ ᓄᓇᕗᑉ ᓇᔫᑎᓚᐅᕐᑐᐃᑦ ᑕᕝᕙᓂ ᐊᖅᕌᒍᕐᒥ ᐱᖑᐊᖅᑎᐅᔪᑦ ᑲᑎᒪᓂᖓᓂ. 
 
(ᑐᓵᔨᑎᒍ ᐃᓱᓕᑦᑐ): ᑕᐃᒃᑯᓇᓂ ᑲᑎᒪᒋᐊᕐᓯᒪᔪᓂ ᓇᔫᑎᓚᐅᕐᑐᓂ ᑲᑎᒪᓂᕐᒥ ᐃᒪᐃᑦᑑᓚᐅᕐᓱᑎ 
ᐊᕕᑦᑐᖅᓯᒪᓂᖏᑎᒍ ᐱᖑᐊᖅᑐᓕᕆᓂᕐᓄ ᑲᑐᔾᔨᖃᑎᒌᖏᑦᑕ ᑲᑎᒪᔨᖏ, ᐃᑲᔪᖅᑏᑦ ᐊᑭᓕᕐᓱᑕᐅᓇᑎ, 
ᐊᐅᓚᑦᓯᔨᒋᔭᑦ, ᐱᖑᐊᖅᑎᓄ ᑲᑐᑎᖃᑎᒌ ᑭᒡᒐᖅᑐᐃᔨᖏ ᐊᒻᒪ ᐱᖑᐊᖅᑏ ᐊᒻᒪ ᐱᖑᐊᖅᑐᓕᕆᔩᑦ 
ᐃᖃᓇᐃᔭᖅᑎᖏᑦ. 
 
ᐱᖑᐊᖅᑐᓕᕆᔨᖏ ᓄᓇᕗᒥ ᐊᖅᕌᒍᕐᒥ ᐱᓕᑦᓯᓂᖏᓄ ᖃᑎᖃᑎᒌᓐᓂᖅ ᐊᑑᑎᓚᐅᕐᓱᓂ ᐅᓐᓄᖓᓐᓂ ᓯᑦᑏᕝᕙ 
28ᒥ. ᐱᓕᐅᓯᐊᕆᔭᑦᓴᐃᑦ ᑐᓐᓂᕈᑎᐅᕙᑦᓱᑎ ᐃᓕᑕᖅᓯᓂᖃᕐᓱᑎ ᐃᑲᔪᖅᓱᐸᓂᖏᓄ ᐊᒻᒪ ᐱᕚᓪᓕᕐᓯᒪᓂᖏᓄ 
ᐊᐅᓚᑦᓯᔨᒋᔭᑦ, ᐱᖑᐊᖅᑏᑦ, ᐊᒻᒪ ᐃᑲᔪᑏᑦ ᐊᑭᓕᕐᓱᑕᐅᓇᑎ. 
 
ᑕᕝᕙᓂ ᐊᖅᕌᒍᕐᒥ, ᐃᒪᐃᓕᖓᔪᐃᑦ ᐱᓕᐅᓯᐊᕐᑎᑕᐅᔪᐃᑦ: 

• ᑕᐃᓯ ᐃᔨᑭᑐ ᐱᓕᐅᓯᐊᕐᓱᓂ 3ᐊ ᑲᑉᐸᓂᒥ ᓄᓇᓕᖓᓐᓂ ᐊᐅᓚᑦᓯᐅᓂᕐᒧ ᐱᓕᐅᓯᐊᕐᓱᓂ 
• ᒍᕋᐃᒡ ᑖᕝᕕ ᐱᓕᐅᓯᐊᕐᓱᓂ 3ᐊ ᑲᑉᐸᓂᒥ ᐱᕙᓪᓕᐊᓂᖓᓄ ᐊᐅᓚᑦᓯᐅᔨᓂᕐᒧ ᐱᓕᐅᓯᐊᕐᓱᓂ 
• ᔮᓐ ᒧᐊᕇᔅ ᐱᓕᐅᓯᐊᕐᓱᓂ 3ᐊ ᑲᑉᐸᓂᒥ ᐳᕐᑐᓛᒥ ᐱᕚᓪᓕᕐᓯᒪᓂᐊᓄ ᐊᐅᓚᑦᓯᔨᐅᓂᕐᒧ ᐱᓕᐅᓯᐊᕐᓱᓂ 
• ᔫᓯᕝ ᓇᑯᓛ ᐅᓇᑕᖑᐊᕐᓂᖅᒧ ᐊᒻᒪ ᓘᑲᓯ ᐲᑕ ᓯᖀᑎᐅᓂᖓᓄ. ᑕᒪᕐᒥ ᐱᓕᑕᐅᑦᓱᑎ ᐱᖑᐊᕐᑐᓕᕆᔨᑯ 

ᓄᓇᕗᒥ ᐃᓕᑕᖅᕆᔭᐅᓂᖃᕐᓂᖏᓄ ᐱᓕᐅᓯᐊᕐᓱᑎ 
• ᑖᓄᑦ ᑲᓛᒃ ᐱᓕᐅᓯᐊᕐᓱᓂ ᐱᖑᐊᕐᑐᓕᕆᔨᑯ ᓄᓇᕗᒥ ᐊᐅᓚᑦᓯᐅᔨᓂᖓᓄ ᐊᖅᕌᒍᒧ ᕼᐊᑭᕐᑎᓄ 
• ᕋᔅ ᓴᐳᑦ ᖁᓪᓗᖅᑑᖅᒥ ᑕᐃᒍᕐᑕᐅᓂᖃᕐᓱᓂ ᐱᖑᐊᖅᑎᓄ ᓄᓇᕗᒥ ᐃᑲᔪᖅᓱᕐᓯᒪᓂᖓᓄ ᐊᖅᕌᒍᒧ 
• ᕋᐃᑦᓱᓪ ᓯᐅᓴᐅᓐᓈᖅ, ᐊᑕᐅᓯᖅ ᕼᐊᕿᕐᑎᒋᔭᕗᑦ, ᑕᐃᒍᖅᑕᐅᓂᖃᕐᓱᓂ ᐱᖑᐊᖅᑎᓄ ᓄᓇᕗᒥ 

ᐊᖅᓇᓂ ᐱᖑᐊᖅᑎᓂᐅᓂᕋᕐᑕᐅᑦᓱᓂ ᐊᖅᕌᒍᒧᑦ 
• ᓯᑏᕝ ᐊᒪᕈᐊᓕ ᑕᐃᒍᖅᑕᐅᓂᖃᕐᓱᓂ ᐱᖑᐊᖅᑎᓄ ᓄᓇᕗᒥ ᐊᖑᑎᓂ ᐱᖑᐊᖅᑎᐅᓂᕋᕐᑕᐅᑦᓱᓂ 

ᐊᖅᕌᒍᒧᑦ 
• ᔫ ᓯᒨᑦ, ᑑᓂ ᐃᑦᑐ, ᔫᓯᕝ ᓇᑯᓛ, ᑖᓂᐅᓪ ᔭᖓ, ᓵᓐ ᖃᕆᑕᖅ, ᕗᕋᐃᔅ ᒪᑭᑐᕆᒃ ᐊᒻᒪ ᑎᐅᕆ ᔭᖓ, 

   ᐊᐅᓚᑦᓯᓂᖃᔪᔪᖅ ᑲᓇᑕᒥ ᐊᐅᔭᒃᑯ ᐱᖑᐊᓂᖃᖅᑎᓪᓗᒋ ᐅᓇᑕᖑᐊᕐᓂᖅᒧ 2002ᒥ, ᑕᐃᔭᐅᓂᖃᕐᓱᑎ 
  ᐱᖑᐊᖅᑎᓄ ᓄᓇᕗᒥ ᑲᑐᑎᖃᑎᒌᑦᑐᐃᑦ ᐊᖅᕌᒍᒧᑦ 
 
ᐊᑦᓱᒋᐊᓪᓚ ᖁᕕᐊᒃᑯᑎᕙᑲ ᓱᓕᒃᑲᓐᓂᖅ ᑕᐃᒪᐃᓄ ᑕᕝᕙᓂ ᐅᓪᓗᒥ. ᑕᒪᑦᑕ ᐅᔾᔨᓱᕆᐊᖃᕋᑦᑎᒍ 
ᐱᕙᓪᓕᐊᓯᒪᓂᕆᔭᖏᓄ. 
 
ᐱᕕᖃᕈᒪᒥᔪᖓ ᑕᒪᑐᒥᖓ ᖃᐅᔨᒃᑲᐃᑎᑦᓯᓗᖓ ᐃᒪᐃᒻᒪ ᐱᕙᓪᓕᐊᓂᖏᓄ ᐅᑯᓇᓂ ᐊᒥᓱᓂ 
ᖃᓄᐃᓂᐅᖃᑦᑕᕐᑐᓂ ᐱᓕᕆᔭᐅᑎᑕᐅᕙᑦᑐᐃᑦ ᐱᓕᕆᕕᑎᒍᑦ ᐃᒪᐃᑦᑑᒻᒪ ᐱᔾᔪᑎᒋᔭᖓ ᐃᑲᔪᖅᓂᕆᔭᖏᓄ  
ᐅᑯᓇᓂ ᐃᑲᔪᕈᒪᓂᖃᑦᓯᐊᕐᓱᑎ ᐃᑲᔪᖅᓯᒪᔪᓂ. 
 



ᐱᖓᔪᐊᑦ, ᐅᑐᐱᕆ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1328 

ᐃᖃᓇᐃᔭᖅᑎᖁᑎᑲ ᐅᕝᕙᖓᓂ ᖁᔭᓕᔅᒍᔾᔨᕗᒍᑦ ᐃᑲᔪᖅᓱᓂᖏᓄ ᐊᒻᒪ ᐃᓱᒪᒋᑦᓱᒋ ᑲᔪᓯᖏᓐᓇᓂᐊᕐᑐᑦᓴᐅᓪᓗᑎ 
ᐱᓕᑦᓯᓂᐊᕐᓗᑎ ᐱᔪᓐᓇᓂᖏᓄᑎ, ᖃᓄᑎᒋᐅᓂᖓᓄ ᐊᒻᒪ ᐱᔪᒪᓂᖏᓄᓗ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑦᑐᑐᐃᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ ᐊᓄᕈᐊᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 059-1(6): ᖁᓪᓗᖅᑑᖅᒥ ᐃᓄᐃᓐᓇᖅᑐ ᐅᖃᐅᓯᖅᑕᓄ ᐃᓕᓐᓂᐊᖃᑎᒌᓐᓂ 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᐅᖃᖅᑎ, ᑕᒪᑦᑕ ᐅᔾᔨᖅᓱᕋᑦᑕ, ᐅᖃᐅᓯᖅᑕᐃᑦ ᐱᕙᓪᓕᐊᑎᑕᐅᔭᕆᐊᖃᕐᒪᑕ 
ᐊᖑᒻᒪᑎᓂᐊᕐᒪᑕ ᖃᓄᐃᓐᓂᐅᕙᓪᓕᐊᔪᓄ ᐊᓯᖑᐸᓪᓕᐊᔪᓄ. ᐆᑦᑑᑎᒋᓗᒍ, ᐃᒪᐃᑦᑐᐃ ᐊᑑᑎᔭᐅᕙᓕᕐᑐᐃᑦ 
ᐅᓪᓗᒥᓂᓴᐅᓂᕐᓴᐃᑦ, ᐱᓕᑦᓯᒍᓐᓇᕐᒪᑕ ᐅᕙᑦᑎᖕᓂ ᓄᑖᓂ ᐱᔪᓐᓇᕈᑎᓴᐅᓂᐊᕐᑐᓄ ᐃᒪᐃᒋᐊᖃᓂᕐᑐ 
ᑐᑭᓕᐅᖅᑕᐅᔭᕆᐊᓖᑦ ᐱᕙᓪᓕᐊᓂᐊᕐᒪᑕ ᑕᐃᑯᐊ ᐅᖃᐅᓯᖅᑕᕗ ᑲᔪᓯᖏᓐᓇᓂᐊᕐᒪᑕ ᐱᕙᓪᓕᐊᓂᐊᕐᓱᑎᓗ 
ᐊᓯᖏᐸᓪᓕᐊᖏᓐᓇᕐᑐᓄᑦ. 
 
ᐊᑦᑕᓇᖅᓂᕆᔭᖓᓕ ᐊᖑᒻᒪᑎᖏᓐᓂᖅ ᓄᑖᓄ ᐅᖃᐅᓯᖅᑕᕆᔭᐅᓕᕐᑐᓄ ᐃᒪᐃᒻᒪ ᐃᓄᑦᑎᑐ ᐊᒻᒪ ᐃᓄᐃᓐᓇᖅᑐ 
ᐃᒪᐃᓕᖓᕈᓐᓇᓂᐊᕐᒪᑕ ᓇᓕᒧᖓᑎᓂᐊᕐᓗᒋᑦ ᑐᑭᓯᓇᓯᒪᓂᖏᓄ ᖃᓪᓗᓈᑎᑐ ᐅᖃᐅᓯᖅᑕᕆᔭᖏᓄ. 
 
ᐅᖃᖅᑎ, ᓯᕗᓂᕆᓯᒪᔭᑦᑎᖕᓂ, ᐱᓕᕆᕕᐊ ᐃᓕᖁᓯᓕᕆᔨᑯ ᐋᖀᓯᒪᓂᑰᒻᒪᑕ ᖃᑦᓯᓂ ᐃᓕᓐᓂᐊᑎᑦᓯᓂᐊᔪᓂ 
ᐱᕙᓪᓕᐊᑎᖕᓂᐊᕐᓗᒋ ᓄᑖᑦ ᐅᖃᐅᓯᖅᑕᕆᔭᐃᑦ ᐃᓄᑦᑎᑑᓄᑦ. ᐅᐱᑉᐳᖓ ᖃᐅᔨᒃᑲᐃᒋᐊᒥ ᑲᑎᒪᓂᐅᔪᒥ ᐃᒪᐃᒻᒪ 
ᐱᒋᐊᓕᕋᑖᕐᑎᓪᓗᒍ ᑕᕿᕆᔭᑎᖕᓂ, ᐱᓕᕆᕕᐅᔪᖅ ᐋᖀᑦᓱᐃᓂᖃᓚᐅᕐᒪᑕ ᐃᒪᐃᑦᑐᒥ ᓯᕗᓪᓕᕐᐹᑦᓯᐊᒥ 
ᐅᖃᐅᓯᖅᑕᓄ ᐃᓕᓐᓂᐊᖅᓂᐅᔪᒥ ᐅᑯᓄᖓ ᐃᓄᐃᓐᓇᖅᑐ ᓄᓇᕗᒥ. 
 
ᑕᒪᓐᓇ ᐃᓕᓐᓂᐊᖅᓂᐅᔪᖅ ᐃᓗᓕᖃᓚᐅᕐᓱᓂ 15ᓂ ᐅᖃᐅᓯᖅᑕᓕᕆᔨᒻᒪᕆᓂᑦ ᖁᓪᓗᖅᑑᖅᒥ ᐊᒻᒪ 
ᐃᖃᓗᑦᑑᖅᓯᐊᕐᒥᓗ. ᐃᓚᐅᓚᐅᕐᑐᐃᑦ ᐃᓚᖃᓚᐅᓱᑎ ᐃᒪᐃᑦᑐᓂ ᑐᓵᔨᓂ, ᑐᑭᓕᐅᕆᔨᓂ, ᐃᓕᓐᓂᐊᑎᑦᓯᔨᓂ, 
ᐃᖕᓇᖅᓂ ᐊᒻᒪ ᒪᒃᑯᑦᑐᓂᓗ, ᐊᒻᒪᓗᑦᑕᐅᖅ ᐃᖃᓇᐃᔭᖅᑎᒋᔭᖏ ᐱᓕᕆᕕᐊᑕ ᑐᑭᓕᐅᕆᔩᑦ ᖃᐅᔨᓴᖅᑏ 
ᐱᓕᕆᕝᕕᖓᓂ. ᐃᖕᓇᐃᑦ ᐊᑑᑎᓂᖃᓗᐊᓚᐅᕐᑐᐃᑦ ᐃᑲᔪᖅᓱᕐᓱᑎ ᐃᒪᐃᓕᕋᐃᒻᒪᑕ ᑲᑎᖓᓂᖃᕐᑎᓪᓗᒋ 
ᑐᑭᓯᖃᑎᒌᖏᓗᐊᓕᕋᐃᒻᒪᑕ ᐃᓗᐊᓂ ᑐᑭᓯᖃᑎᒌᓐᓂᐅᔪᓂ ᐃᓗᐊᓂ ᑐᑭᓯᔭᐅᔭᕆᐊᓕᑦ ᐅᖃᐅᓯᖅᑕᕆᔭᖏᓄ. 
 
ᐅᐱᑉᐳᖓ ᐅᓂᒃᑳᕆᐊᒥ ᑕᐃᑦᓱᒪᓂᐅᑎᓪᓗᒍ ᐱᖓᓱᑦ ᐅᓪᓗᐃᑦ, ᓇᓗᓇᐃᖅᑕᐅᔪᐃᑦ ᐅᖓᑎᐊᓄ 50 ᓄᑖᑦ 
ᐅᖃᐅᓯᖅᑕᐃᑦ ᓴᕿᑕᐅᑦᓱᑎ. ᑖᒃᑯᐊ ᓄᑖᑦ ᐅᖃᐅᓰᑦ ᓴᕿᑕᐅᓂᐊᕐᓱᑎ ᐃᓗᐊᓂ ᐱᓕᕆᕕᐊᑕ ᖃᕆᓴᐅᔭᖓᑎᒍ 
ᐊᑑᑎᖏᓐᓇᓂᐊᓕᕐᓗᑎ ᐅᖃᐅᓯᖅᑕᓄᑦ, ᐃᒪᐃᓕᐊᕐᒪᑕ ᑐᑭᓕᐅᕆᔩᑦ ᐊᒻᒪ ᐊᓯᖏᓪᓗ ᐃᓱᔪᐃᑦ ᓇᓂᓯᓂᐊᕐᓗᑎ 
ᑐᑭᓕᐅᖅᑕᕆᓯᒪᔪᓂ ᐊᑐᕈᓐᓇᕐᓯᓂᐊᕐᒪᒋᑦ ᖃᐅᔨᓴᖅᓂᐊᕐᓱᒋᑦᑕᐅᖅ. 
 
ᐅᖃᖅᑎ, ᐃᒻᒪᖃ ᐃᒪᐃᒍᒪᓯᒪᒍᑦᑕ ᐅᖃᐅᓯᖅᑕᕆᔭᕗ ᐊᑑᑎᒍᓐᓇᖏᓇᓂᐊᖁᒍᑦᑎᒍ, ᐃᒪᐃᒋᐊᖃᕋᑦᑕ 
ᐊᖑᒻᒪᑎᒋᐊᖃᕐᒪᑕ ᐅᓪᓗᒥᐅᔪᖅ ᐃᓅᓯᕆᓇᓕᕐᑐᓄ. ᐱᓕᕆᕕᐊ ᐃᓕᖁᓯᓕᕆᔨᑯ ᑲᔪᓯᖏᓐᓇᓂᐊᕐᑐᐃᑦ 
ᐋᕿᑦᓱᐃᓗᑎ ᐅᖃᐅᓯᖅᑕᓄ ᐃᓕᓐᓂᐊᕐᓂᐅᔪᓂ ᑕᒪᐃᓄ ᐃᓄᐃᓐᓇᖅᑐ ᐊᒻᒪ ᐃᓄᑦᑎᑐᓪᓗ ᐃᒪᐃᓂᐊᕐᒪᑕ 
ᑕᐃᑯᐊ ᐅᖃᐅᓯᖅᑕᕗ ᐊᑑᑎᖃᖏᓇᓂᐊᕐᒪᑕ ᐊᒻᒪ ᐃᓕᖓᓂᖃᑦᓯᐊᕐᓗᑎ ᓄᓇᕗᒥᐅᓄᑦ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒥᓂᔅᑕᐃᑦ ᐅᖃᐅᓯᑦᓴᖏᑦ. ᒥᓂᔅᑕ ᑭᐊᓪᕙᖕ ᐃᖕ. 

ᒥᓂᔅᑕᐃᑦ ᐅᖃᐅᓯᖏᑦ 060-1(6): ᒐᕙᒪ ᓄᓇᕗ ᐃᖃᓇᐃᔭᖅᑎᖏᑦᑕ ᑲᑎᖓᓂᖏᓄ ᐱᔭᑦᓴᓄ 
ᖃᓄᐃᓕᖓᓕᖅᓂᖏᓄ 
 
ᒥᓂᔅᑕ ᑭᐊᓪᕙᖕ ᐃᖕ: ᐅᖃᖅᑎ, ᐅᐱᑉᐳᖓ ᖃᐅᔨᒃᑲᐃᒋᐊᕆᐊᒥ ᑲᑎᒪᔨᓂ ᐅᑯᓇᓂ ᓄᑖᑦ ᒐᕙᒪ ᓄᓇᕗᒥ 
ᐃᖃᓇᐃᔭᑦᑎᖏ ᑲᑎᖓᓂᖏᓄ ᐱᔭᑦᓴᓄ. 
 
ᒐᕙᒪ ᓄᓇᕗ ᐃᖃᓇᐃᔭᖅᑎᖏᑦᑕ ᑲᑎᖓᓂᖏᓄ ᐱᔭᑦᓴᓄ, ᐃᒪᐃᑦᑐᖃᕐᑐ ᐊᑐᐃᓐᓇᐅᑎᑦᓯᓂᖃᑎᓯᓗᑎ 
ᑲᑎᖓᓂᖃᑐᓄᖓᔪᓂ ᓇᒻᒥᓂᖃᖅᑐᓄ ᐱᔭᑦᓴᐅᓂᐊᕐᑐᓄ ᐅᑯᓄᖓ ᒐᕙᒪ ᓄᓇᕗ ᐃᖃᓇᐃᔭᖅᑎᖏᓄ, ᐃᒪᐃᑦᑑᑦᓱᓂ 
ᓯᕗᓂᖃᑦᓯᐊᓂᐊᕐᓱᓂ ᓯᕗᒧᒍᑎ ᐃᓕᖓᓂᖃᕐᑐᐃᑦ ᐅᕙᒍ ᐃᖃᓇᐃᔭᖅᑎᖏᑦᑕ ᐃᓪᓗᑭᕐᓱᓂᖏᓄ. ᐃᒪᐃᑦᑑᒐᓗᐊᕐᓱᑎ 
ᐊᒥᓲᒐᓗᐊᕐᓱᑎ 157 ᐃᓪᓗᐃᑦ ᓴᓇᔭᐅᓂᐊᕐᑐᐃᑦ ᐃᓗᐊᓂ ᖁᓕᑦ ᓄᓇᕗᑉ ᓄᓇᓕᖏᓂ, ᖁᕙᓯᒋᐊᕐᓗᒋ 
ᐃᖃᓇᐃᔭᖅᑏᖅ ᐃᓪᓗᑦᓴᖏᑦ ᖃᓄᐃᒋᐊᕐᑕᐅᓂᖏᓄ ᐃᒪᐃᑲᓗᐊᕐᑎᓪᓗᒍ ᐃᑲᔪᖅᓱᓪᓗᒋ ᓴᓇᔭᐅᓂᐊᕐᓂᖏᓄ 
ᖃᓄᐃᓪᓗᐊᕐᑎᒋᓂᖏᓄ ᐃᓗᐊᓂ ᒐᕙᒪ ᐱᓕᕆᕕᖏᓐᓂ ᑕᒪᐃᓂ ᐊᕕᑦᓯᒪᓂᖏᑎᒍ. ᓯᕗᓪᓕᖅ ᑖᒃᑯᓇᓂ ᐃᓪᓗᓂ, 
ᐊᑐᐃᓐᓇᐅᑦᓱᑎ ᓂᐅᕕᐊᑦᓴᐅᓂᐊᕐᓂᖏᓄ ᓅᕝᕙᐃᕝᕙ 2002ᒥ, ᐃᖃᓗᖕᓃᓐᓂᐊᕐᓱᑎᓪᓗ. 
 
ᐅᖃᖅᑎ, ᒫᓐᓇᖃᒻᒥ ᐅᖃᖅᓯᒪᑦᓱᖓ ᑕᐃᑯᐊ 181 ᐃᓪᓗᐃᑦ ᓴᓇᔭᐅᓂᐊᕐᓱᑎ ᐊᑎᐊᓃᓐᓂᐊᕐᓱᑎ ᐅᓂᒃᑳᖓ 1ᒥ 
ᑖᒃᑯᓇᓂ ᐃᓱᒪᒋᔭᐅᓯᒪᔪᓂ. ᐅᓪᓗᒥᒧᑦ, ᐃᓪᓗᕆᔨᕐᔪᐊᒃᑯᑦ ᐱᓕᕆᓯᒪᓂᖃᑦᓯᐊᕐᓯᒪᖏᒪᑕ ᐱᔭᕇᓯᖃᐸᓪᓕᐊᓪᓗᑎ 
ᐊᖏᖃᑎᒌᓐᓂᕐᒧ ᐅᑯᓄᖓ 24ᓂ ᐃᓪᓗᓂ ᑐᕌᖓᓗᐊᕐᓚᐅᕐᑐᓂ ᐃᖃᓗᖕᓄ, ᐊᑭᓕᑦᓴᖃᓂᖏᓄ ᓇᓪᓕᐊᓄᑐᐃᓐᓇ 
ᖃᓄᐃᓂᐅᓯᒪᔪᓄ ᓯᓚᑎᐊᓃᑦᑐᐃᑦ ᐃᓪᓗᓕᕆᔨᕐᔪᐊᒃᑯ ᐊᐅᓚᑦᓯᓂᕆᕙᑦᑕᖏᓄ. 
 
ᐃᓪᓗᓕᕆᔨᕐᔪᐊᒃᑯᑦ ᐃᑲᔪᖅᓱᓂᐊᕐᒪᑕ ᖃᓄᐃᐸᓪᓕᐊᓂᕆᓂᐊᕐᑕᖏᓄ ᐃᓗᐊᓂ ᑲᑎᖓᖃᑎᒌ ᑲᑐᔾᔨᖃᑎᒌᓂ 
ᐱᓕᑦᓯᓂᐊᒃᓱᑎ ᐊᐅᓚᑕᐅᓂᖏᓄ ᐊᒻᒪ ᐊᐅᓚᓂᕆᔭᖏᓄ ᐱᔨᑦᓯᖅᑕᐅᓂᖏᓄ ᐅᑯᓄᖓ ᑲᑎᖓᖃᑎᒌ ᓇᒻᒥᓂᖃᕐᑐᓄ. 
ᓄᓇᕗ ᐃᖃᓇᐃᔭᖅᑏᑦ ᑲᑎᖓᖃᑎᒌᑦ ᐱᔭᑦᓴᓄ ᐃᒪᐃᑦᑑᑦᓱᓂ ᐊᑭᖃᕐᓂᖏᓄ-ᐊᑐᓂᖃᕐᓱᑎᓗ ᖃᓄᐃᒋᐊᕆᐊᓕᖕᓄ 
ᑭᓯᒥ, ᑭᓯᐊᓂᑦᑕᐅᖅ, ᓇᒻᒥᓂᖃᕐᑐᓄ ᐱᔭᑦᓴᐃᑦ, ᐃᒪᐃᑦᑑᑦᓱᑎ ᓄᓇᕗᒥ ᐊᑭᓖᓂᖏᓄ ᐃᑲᔫᑎᑦᓴᐃ ᐱᔭᑦᓴᒧ, 
ᐊᑐᐃᓐᓇᐅᓯᓛᕐᓱᑎ ᑕᐃᒃᑯᓄᖓ ᐱᔪᓐᓇᕐᑎᑕᐅᓯᒪᔪᓄ. ᐃᓪᓗᓕᕆᔨᕐᔪᐊᒃᑯᑦ ᐃᒪᐃᒋᐊᖃᕐᓯᒪᒻᒪᑕ ᐱᕈᕐᑎᓯᕙᓪᓕᐊᓗᑎ 
ᑕᒪᐃᓂ ᐃᓕᖓᓂᖃᕐᑐᓂ ᐅᑯᓇᓂᖓ ᓂᐅᕕᐊᑦᓴᐅᓯᒪᔪᓂ ᐅᑯᓇᓂ ᒐᕙᒪ ᓄᓇᕗᒥ ᐃᖃᓇᐃᔭᖅᑏᑦ ᑲᑎᖓᖃᑎᒌ 
ᐃᓪᓗᐃᑦ ᓯᕗᓂᕆᓂᐊᕐᑕᑎᖕᓄ ᐃᓪᓗᓄ ᖃᓄᐃᑕᐅᔪᑦᓴᐅᔪᓄ. 
 
ᐅᖃᖅᑎ, ᒐᕙᒪ ᓄᓇᕗ ᐃᖃᓇᐃᔭᖅᑏᑦ ᑲᑎᒪᔨᖏ ᐃᓗᐊᓂ ᕿᑭᑦᑖᓗᕐᐸᓯᖕᒥ ᐱᓕᑕᐅᓯᒪᑦᓱᑎ ᐱᒻᒪᕆᐅᔪᒥ ᑐᑭᓯᔾᔪᑎᒥ 
ᒥᑦᓵᓄ ᑕᒪᑐᒪ ᓄᑖ ᐱᔭᑦᓴ ᒐᕙᒪ ᖃᕆᓴᐅᔭᖏᑎᒍ ᑕᕿᕆᔪᔭᑦᑎᖕᓂ, ᐊᒻᒪᓗ "ᖃᑎᖃᑎᒌᓐᓂᖃᕐᓱᑎᓗ" 
ᓇᓪᓕᐅᓂᕐᓯᐅᕐᑐᑦ ᓴᖀᓇᓱᐊᕐᓱᑎ ᐅᔾᔨᕐᓱᕈᑎᒧ ᒫᓐᓇᖃᒻᒥᓗ ᐋᕿᑕᐅᓂᖃᕐᓱᓂ ᐃᖃᓗᖕᓂ. ᑕᐃᒪ ᐃᓪᓗᐃᑦ 
ᐊᑐᐃᓐᓇᐅᓯᑉᐸᑕ ᐊᓯᖏᓂ ᓄᓇᕗᑉ ᓄᓇᓕᖏᓂ, ᒐᕙᒪ ᓄᓇᕗ ᐃᖃᓇᐃᔭᖅᑏᑦ ᑕᐃᒃᑯᓇᓂ ᓄᓇᓕᖕᓂ 
ᖃᐅᔨᒪᑎᑕᐅᕙᓐᓂᐊᖁᐃᑦ ᐅᓪᓗᒥᒧ ᖃᓄᐃᓐᓂᐅᔪᓄ. ᐃᓪᓗᓕᕆᔨᕐᔪᐊᒃᑯᑦ ᑲᔪᓯᑎᓯᖏᓐᓇᓂᐊᕐᑐᐃᑦ ᖃᓄᐃᒐᓱᐊᓂᕐᓄ 
ᐊᒻᒪ ᖃᐅᔨᒪᒃᑲᐃᓗᑎ ᑕᒪᑐᒥᖓ ᑐᓴᕈᒥᓇᕐᓯᐊᕐᑐᒥ ᓇᒻᒥᓂᖃᕐᑐᓄ ᐅᑯᓄᖓ ᒐᕙᒪ ᓄᓇᕗᑉ ᐃᖃᓇᐃᔭᖅᑏᓄ 
ᐊᒡᒋᖅᐸᓪᓕᐊᔪᓂ ᐱᓇᓱᐊᕈᓯᖅᓂ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒥᓂᔅᑕᐃ ᐅᖃᐅᓯᑦᓴᖏᑦ. ᓯᕗᓕᖅᑎ ᐅᖃᓕᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 061-1(6): ᒪᑐᐃᑲᓂᕐᓂᖓ ᐊᒻᒪ ᒪᑐᐃᖅᓯᓂᖅ ᓄᑖᓂ ᐸᓖᓯᒃᑯᓐᓂ 
 
ᓯᕗᓕᖅᑎ ᐸᐅᓗᓯ ᐅᑲᓕᖅ: ᒪᖅᓰ ᐊᖓᔪᖄᖅ. ᐅᖃᖅᑎ, ᐅᐱᑉᐳᖓ ᖃᐅᔨᒃᑲᐃᒋᐊᒥ ᑲᑎᒪᔨᓂ ᑕᕝᕙᓂ 
ᑲᒪᑎᓂᖅᒥ ᐅᑯᓂᖓ ᖃᑦᓯᐅᓂᖏᓄ ᐸᓖᓯᒃᑰᔪᐃᑦ ᓄᓇᕗᒥ. 
 
ᔫᓂᐅᓚᐅᕐᓯᒪᔪᒥ, ᐃᓚᐅᖃᑕᐅᓚᐅᕐᓯᒪᒐᒪ ᐃᒪᐃᑦᑐᒥ ᐸᓖᓯᒃᑯ ᖃᐅᓱᐃᑦᑐᖅᒥ ᐊᒻᒪ ᒪᑐᐃᖅᓯᓂᖃᓂᖃᕐᑎᓪᓗᒋ 
ᓄᑖᒥ ᐸᓖᓯᒃᑯᓐᓂ ᓇᐅᔮᓂᓗ. 
 
ᖁᔭᓐᓇᒦᕈᒪᑦᓱᒋ ᓄᓇᓕᒥᐅᖏᑦ ᖃᐅᓱᐃᑦᑑᑉ ᐊᒻᒪ ᓇᐅᔮᑉ ᑐᖓᓱᑦᑎᑦᓯᓂᕆᔭᖏᓄ ᐅᕙᑦᑎᖕᓂ ᑐᖓᓇᑦᓯᐊᕐᓱᑎ 
ᐳᓛᕆᐊᓂᖃᕐᓯᒪᑎᓪᓗᑕ ᑖᒃᑯᓄᖓ ᒪᖅᕉᓐᓄ ᓄᓇᓖᓄ. ᑐᖓᓱᑦᑎᓯᓂᖃᕐᑎᓪᓗᒋ ᑕᒪᒃᑮᒃ ᓄᓇᓕᐅᔫᒃ ᐊᒻᒪ  

ᑲᔪᓯᖏᓐᓇᕐᑐ ᐃᑲᔪᖅᓱᓐᓂᐅᔪᖅ ᐃᓕᑦᓯᓂ, ᑲᑎᒪᔨᖏᓂ ᑲᑎᒪᕕᐅᔫᕐ, ᐃᒪᐃᒍᓐᓇᓚᐅᕋᑦᑕ ᐊᑑᑎᓂᖃᓪᓚᕆᓯᑦᓱᑕ 
ᑕᒪᑐᒧᖓ. 
 
(ᑐᓵᔨᑎᒍ): ᒪᖅᕈᐃᓐᓇᐅᓕᕐᑑ ᓄᓇᓖᑦ ᓄᓇᕗᒥ, ᐃᒪᐃᑑᑦᓱᓂᑎ ᐱᑕᖃᖏᑦᑑᒃ ᓱᓕ ᐸᓖᓯᒃᑯᓐᓄ 
ᐱᔨᑦᓯᖅᑕᐅᓂᖏᓄ. ᑖᒃᑯᐊ ᒪᖅᕉᒃ ᓄᓇᓖᒃ ᐃᖃᓗᑦᑑᑦᓯᐊᖑᑦᓱᓂ ᐊᒻᒪ ᑎᑭᕋᖅᔪᐊᖅᓗ ᑭᕙᓪᓕᖅᒥ. 
ᐃᓚᒋᓕᐅᑎᓂᐊᕐᑕᕗ ᑮᓇᐅᔭᑦᓴᒫᓄ ᐃᓗᐊᓂ ᐅᕙᒍ 2003/04ᒥ ᑮᓇᐅᔭᑦᓴᒫᓄ ᐃᓕᖓᓗᑎ 
ᐱᕙᓪᓕᐊᑎᑕᐅᓂᖏᓄ ᒪᖅᕉᒃ ᐃᓚᒋᓕᐅᑎᔫ ᐸᓖᓯᒃᑯᑦ ᐃᓪᓗᖁᑎᖏ, ᐊᒻᒪ ᓂᕆᐅᓐᓂᖃᕐᓱᖓᓗ ᑲᔪᓯᖏᓐᓇᕐᑐ 
ᐃᑲᔪᖅᑕᐅᓂᕐᒧ ᑲᑎᒪᔨᓂ ᑲᑎᒪᕕᖕᒥ, ᑕᐃᒪᐃᒪ ᐃᖃᓗᑦᑑᑦᓯᐊᖅ ᐊᒻᒪ ᑎᑭᕋᖅᔪᐊᖅᓗ ᐱᑕᖃᓂᐊᓕᕐᒪᑎ ᑕᒪᐃᓄ 
ᐸᓖᓯᒃᑯᓂ ᐱᔨᑦᓯᖅᑕᐅᓂᖏᓄ ᖃᖓᓪᓚᕆᑭᐊᖅ ᐊᖅᕌᒎᓛᕐᑐ ᐊᒻᒪ ᐸᓖᓯᖃᑐᐃᓐᓇᐅᓂᐊᕐᓱᑎ ᑕᒪᖅᒥ 
ᓄᓇᓕᐅᔪᐃ ᓄᓇᕗᒥ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᒥᓂᒡᑕᐃ ᐅᖃᐅᓯᑦᓴᖏᑦ. ᒥᓂᒡᑕ ᕿᓚᕝᕙᖅ. 
 
ᒥᓂᔅᑕᐃᑦ ᐅᖃᐅᓯᖏᑦ 062-1(6): ᓄᓇᕗᒥ ᓯᓚᑦᑐᓴᖅᕕᖕᒥ ᐅᓪᓗᖅᓯᐅᑎᑦᓴ 
 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᓇᖏᕐᓯᕗᖓ ᐅᓪᓗᒥ ᖃᐅᔨᒃᑲᐃᓗᖓ ᑕᕝᕙᓂ 
ᑲᑎᒪᓂᖅᒥ ᑭᓇᒃᑯᑐᐃᓐᓇᕐᓂ ᐃᒪᐃᑦᑐᒥ ᓄᑖᖅ ᐅᓪᓗᖅᓯᐅᑎ ᐱᔭᑦᓴᓄ ᐅᕗᖓ ᓄᓇᕗ ᐅᑭᐅᖅᑕᖅᑐᒥ 
ᓯᓚᑦᑐᓴᖅᕕᖕᒧ. ᐅᓪᓗᒥᒋᐊᑲᓐᓂᖅ ᓵᑦᓯᖕᓅᕆᓂᐊᖁᖓ ᑖᑦᓱᒥᖓ ᐅᓪᓗᖅᓯᐅᑎᒥ, ᐃᒪᐃᑦᑐᖃᕐᓱᑎ 
ᓄᓇᓕᒥᐅᑕᖏ ᓄᓇᕗᑉ ᐃᓗᓂᖃᕐᓱᑎ ᑐᑭᓯᔾᔪᑎᑦᓴᓯᐊᓂ ᒥᑦᓵᓄ ᓯᓚᑦᑐᓴᖅᕕᐅᑉ ᐊᒻᒪ ᐱᔭᑦᓴᐃᑦ 
ᐊᑐᐃᓐᓇᐅᑎᑕᖏᑦ. ᐊᑑᑎᖃᓂᐊᕐᑐᒋᐊᓪᓚ ᐃᑲᔪᖅᓱᐸᓐᓂᐊᕐᓱᓂ ᐃᓄᖕᓂ ᓄᓇᕗᒥ ᐃᓕᓐᓂᐊᖅᓂᖏᓄ ᐊᒻᒪ 
ᐱᓇᓱᐊᐸᓪᓕᐊᓂᕆᓂᐊᕐᑕᖏᓄ ᐸᖅᓇᐅᑎᒋᓗᒍᓗ. 
 
ᐅᖃᖅᑎ, ᐅᔾᔨᕐᓱᖁᒐᒃᑭ ᐱᓕᕆᖃᑎᒋᕙᑦᑕᒃᑲ ᐃᓱᒪᒋᔭᐅᓂᐊᖁᑦᓱᒍ ᐱᒋᐊᖓᐅᑎᖓ ᐅᓪᓗᖅᓯᐅᑎᐆᑉ, 
ᐃᒪᐃᑑᑦᓱᓂᓗ ᓇᓗᓇᐃᖅᓯᒪᓂᖃᕐᓯᒪᔪ ᑲᔪᓯᖏᓐᓇᕐᑐ ᖃᓄᐃᓐᓂᐅᔪᓄ ᐃᓗᐊᓂ ᓯᓚᑦᑐᓴᖅᕕᐅᑉ 
ᐱᕙᓪᓕᐊᑎᖕᓂᐊᕐᓗᒋ ᐳᖅᑐᓂᕐᓴ ᐃᓕᒍᒪᓂᖅ ᓄᓇᕗᒥ. ᓯᓚᑎᖓ ᖃᓄᐃᓕᖓᓂᖓᓄ, ᐃᒪᐃᓕᖓᓂᖃᕐᓱᓂ 
ᐊᖁᑎᖃᓗᑎ ᐱᕙᓪᓕᐊᒍᒪᓂᕐᒧ ᐃᓕᓐᓂᐊᖅᑎᖁᑎᑦᑕ ᐃᒪᐃᑐᖃᕐᓱᓂ ᐃᓕᖓᓂᖃᕐᑐᓂ ᐃᓕᖁᓯᑐᖃᕐᓄ 
ᓯᕗᓂᕆᓚᐅᕐᑕᑎᖕᓄ. 
 
ᐱᔾᔪᑎᐋ ᑕᒪᑐᒪ ᓴᖏᓈᖅᓯᒪᑦᓱᓂ ᑐᑭᓯᒍᑎᖏᓂ ᐋᕿᑕᐅᓯᒪᑦᓱᑎ ᑕᒪᐃᓂ ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕ 
ᐱᕙᓪᓕᐊᑎᑦᓯᓚᐅᕐᓱᑎ ᑕᒪᑐᒥᖓ ᓴᕿᔮᖅᓂᐊᕐᓱᓂᓗ ᓯᓚᑦᑐᓴᖅᕕᖕᒧᑦ. ᐊᔾᔨᕋᓴᖏ ᐅᓪᓗᖅᓯᐅᑎᐅᑉ ᐊᒻᒪ 
ᐊᔾᔨᓕᐅᕐᓯᒪᔪᓗ ᐱᓕᐅᑎᐅᓯᒪᓕᕐᓱᑎ ᑕᒪᐃᓂ ᐊᕕᑦᓯᒪᓂᖏᑎᒍᑦ. ᐃᓚᒋᐊᕈᑦᑎᓴᖏᓗ ᐊᔾᔨᖏ ᐊᑐᐃᓐᓇᐅᓪᓗᑎ 
ᐃᓗᐊᓂ ᐱᖓᓱᑦ ᐊᕕᑦᓯᒪᓂᖏᑎᒍᑦ ᓯᓚᑦᑐᓴᖅᕕᖏᓐᓂ. 
 
ᐅᖃᖅᑎ, ᓄᓇᕗ ᐅᑭᐅᖅᑕᖅᑐᒥ ᓯᓚᑦᑐᓴᖅᕕ ᐱᕙᓪᓕᐊᓂᐊᕐᒪ ᓯᕗᒧᐸᓪᓕᐊᑦᓱᑎ ᐃᒪᐃᑲᓗᐊᕐᑎᓪᓗᒍ 
ᐊᕕᑦᓯᒪᓂᖏᑎᒍ ᐱᕈᖅᐸᓪᓕᐊᑎᓪᓗᒋ ᐊᒻᒪ ᐱᕙᓪᓕᐊᓂᕆᔭᖓᓄ ᐅᓪᓗᖅᒥᐅᑎᑦᑕ ᐋᖃᓘᓇ ᐃᒪᐃᑦᑑᑦᓱᓂ 
ᐊᑕᐅᓯᖅ ᐊᒥᓱᒐᓴᓂ ᓄᑖᓂ ᐱᔭᑦᓴᐅᔪᓂ ᐊᑑᑎᓪᓗᑎᒍ ᐃᓗᐊᓂ ᐊᖅᕌᒍᕋᓴᐅᔪᓂ. ᖁᔭᓐᓇᒦᒃᒪ, ᐅᖃᖅᑎ. 
 
>>ᐸᑦᑕᑐᑦᑐᐃᑦ 
 
ᐅᖃᖅᑎ: ᐱᕕᖃᑎᑕᐅᓂᖓᓄ ᐃᓕᖓᔪᑦ ᒥᓂᔅᑕᐃᑦ ᐅᖃᐅᓯᑦᓴᖏᓄ ᐊᓂᒍᖅᑐ. ᑲᔪᓯᒋᐊᕐᓗᑕ ᑲᑎᒪᐅᑎᑦᓴ 3ᒧ. 
ᑲᑎᒪᔩᑦ ᐅᖃᐅᓯᑦᓴᖏᑦ. ᐳᑭᓐᓇᖅ. 

ᑲᑎᒻᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 

 
ᒪᓕᒐᓕᐅᖅᑏᑦ ᐅᖃᐅᓯᖏᑦ 192-1(6): ᓄᑖᖅ ᖁᕕᐊᓱᕝᕕᖕᒧ ᓇᓗᓇᐃᒃᑯᑕᖅ 
 
ᐳᑭᓐᓇᖅ: (ᑐᓵᔨᑎᒍ): ᐅᖃᖅᑏ, ᑕᕝᕙᓂ ᐊᖅᕌᒍᒥ ᑲᓇᑕᒥ ᑎᑎᖃᓂᐊᕐᕖᑦ ᓇᓪᓕᐅᓂᕐᓯᐅᓂᖃᕐᑐᐃᑦ 
ᓇᓪᓕᐅᓂᖅᓯᐅᓂᕐᒥ ᐃᒪᐃᓕᖓᓂᖃᕐᓱᑎ ᐱᖓᓱᐃᓕᖓᔪ ᖁᕕᐊᓱᕝᕕᖕᒧ ᓇᓗᓇᐃᒃᑯᑕᖅ ᓴᕿᑎᑦᓯᓯᒪᔪᐃᑦ 
ᐱᓕᕆᔭᐅᓯᒪᔪᓄ ᐅᑯᓇᓂ ᑲᓇᑕᒥ ᓄᓇᖃᖄᑦᑐᓄ ᑎᑎᖅᑐᒐᕐᑎᖏᓄ. 
 
ᓇᓗᓇᐃᒃᑯᑕᐅᓂᕋᕐᑕᕋ ᑕᐃᒎᑎᔭᕋ ᐊᑕᐅᓯᖅ ᒥᐊᓕ ᐊᒻᒪ ᓄᑕᕋᖓ ᐊᐃᕇᓐ ᑲᑕ ᐊᖑᑎᑖᒧᑦ, ᓇᔭᒐ. 
ᓇᓗᓇᐃᒃᑯᑕᖅ ᓴᕿᔮᑎᑦᓯᓪᓗᓂ ᑑᒑᖅᒥ ᒥᐊᓕ ᓄᑕᕋᖓᓗ ᖄᖓᓃᑦᓱᑎ ᐊᑦᑕᕕᖃᕐᓱᑎ ᐅᒃᑯᓯᑦᓴᔭᒥ. ᒥᐊᓕ 
ᐊᓐᓄᕌᕐᓯᒪᔪᖅ ᐃᓄᐃᑦ ᐊᓄᕌᖅᑕᖏᓂ ᑎᒍᒥᐊᕐᓱᓂ ᔩᓱᓯᖑᐊᒥ. 
 
ᐅᖃᖅᑎ, ᓇᔭᒻᒪ ᓴᓇᐅᒐᖓ ᓴᕿᑎᑕᐅᓯᒪᑦᓱᓂ ᓯᓚᖅᔪᐊᕐᒥ ᓇᓗᓇᐃᒃᑯᑎᒥ ᐊᒻᒪ ᐊᑐᐃᓐᓇᐅᓂᐊᕐᓱᑎ 
ᕿᒥᖅᕈᐊᒐᕐᓂ ᐃᒪᐃᑦᑑᓂᐊᕐᓱᑎ ᐱᖓᓲᔪᖅᑐ ᐅᕝᕙᓗ 25ᖑᓗᑎ ᒪᑉᐱᒐᖏ. ᐅᖃᖅᑎ, ᐃᓚᖏ ᓇᔭᒪ 
ᑎᑎᖅᑐᒐᕐᓯᒪᔭᖏ ᑕᑯᑦᓴᐅᕙᑦᑐᐃᑦ ᑕᑯᔭᒐᖃᕐᕕᐅᔪᒥ ᐅᐃᓂᐸᐄᒥ ᑕᑯᔭᒐᖃᕐᕕᐊᓂ, ᐃᓄᐃᑦ ᑕᑯᔭᒐᖃᕐᕕᐊᓂ 
ᐊᒻᒪ ᐊᓯᖏᓐᓂᕐᓗ ᑕᑯᓇᕝᕕᒃᓂ. 
 
ᐅᖃᖅᑎ, ᐅᐱᑉᐳᖓ ᑕᐃᑯᐊ ᐃᓄᐃᑦ ᑎᑎᖅᑐᒐᕐᐸᑦᑐᐃᑦ ᐱᕙᓪᓕᐊᓂᖏᓄ ᓯᓚᖅᔪᐊᒥ 
ᐃᓕᑕᕆᔭᐅᕙᓪᓕᐊᓂᖏᓄ ᐊᒻᒪ ᑎᓕᒋᐊᑲᓂᖃᕋ ᒐᕙᒪᕗ ᐃᑲᔪᖅᓱᖁᓪᓗᒋ ᑕᐃᒃᑯᓂᖓ ᖃᓇᑐᐃᓐᓇ 
ᐃᑲᔪᖅᑕᐅᔭᕆᐊᖃᓕᖃᑕ. ᐊᒻᒪᓗᑦᑕᐅᖅ, ᑖᓐᓇ ᓴᓇᖑᐊᒐᖅ ᓇᓗᓇᐃᖅᑕᐅᓂᐊᓕᕐᓱᓂ. ᐊᓂᒋᔭᐅᓗᖓ 
ᑕᐃᑦᓱᒧᖓ ᓴᕿᖁᖓ ᑭᒡᒐᑐᖅᓱᒋᑦ ᐃᓚᒃᑲ ᐊᒻᒪ ᐅᐱᑦᑐᒋᐊᓪᓚᐅᕗᖓ. ᖁᔭᓐᓇᒦᒃ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ, ᓯᕿᓐᖑᔭᖃᓐᖏᓇᑦᑕ ᑕᐃᒫᒃ ᐅᖃᐅᓯᖃᓚᐅᕋᑦᑕ 
ᐃᑉᐸᔅᓴᖅ, ᐃᒻᒪᖃᖃᐃ ᐅᕙᖓ ᐊᓕᒍᖓᓄᑦ ᐊᑦᑕᕙᓪᓛᑎᖃᑦᑕᕈᒃᑯ ᐃᓕᔅᓯᓐᓄᑦ ᓇᓗᓇᐃᕈᑎᒋᓂᐊᕐᒪᑦ. 
ᐃᓛᓐᓂᒃᑯᑦ ᐱᒡᒐᓇᖅᐸᒻᒪᑦ ᖃᐅᔨᑎᒐᓱᐊᖅᑎᓪᓗᖓ, ᐅᖃᐅᓯᔅᓴᓯᓐᓂᑦ ᐅᖃᐅᓯᖃᕋᓱᐊᖅᑎᓪᓗᓯ. ᐃᒃᑲᕐᕆᐊᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 193-1(6): ᐃᓄᐃᑦ ᐅᑉᐱᕈᓯᖏᑦ ᐊᓐᓂᕆᔭᖏᓪᓗ 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐅᓪᓗᒥ ᓂᑯᕕᑉᐳᖓ ᐱᔾᔪᑎᒋᓪᓗᒋᑦ ᓂᕈᐊᖅᑎᒋᔭᒃᑲ 
ᑲᐃᖅᑐᒑᐱᒻᒥᐅᑦ ᐊᒻᒪ ᕿᑭᖅᑕᕐᔪᐊᕐᒥᐅᑦ. ᐅᖃᕈᒪᕗᖓ ᑕᑯᓐᓇᖅᓯᒪᓪᓗᒋᑦ ᐃᓱᒪᒋᔭᖏᑦ ᓄᓇᕗᒻᒥᐅᖁᑎᑦᑕ, ᐊᒻᒪ 
ᖃᓄᑎᒋ ᐅᐱᒍᓱᒻᒪᖔᑕ ᒪᓕᒐᓕᐅᕐᕕᒻᒥᑦ ᓄᓇᕗᒻᒥ, ᐊᒻᒪ ᑭᒡᒐᑐᖅᑎᐊᕐᓂᖅᑕᕆᒋᐊᖃᖅᐸᕗᑦ. ᐅᕙᖓᓕ ᑕᐃᒫᒃ 
ᐃᓱᒪᒐᒪ ᓇᒻᒥᓂᖅ, ᐱᓗᐊᖅᑐᒥᑦ ᑕᑯᓚᐅᖅᑐᒋᑦ ᑕᖅᑲᒃᑯᐊ ᐱᓕᕆᖃᑕᐅᔪᒪᓂᖏᑦ ᓄᓇᕗᒻᒥᐅᑦ. 
 
ᐅᖃᖅᑏ, ᐅᖃᕈᒪᕗᖓ ᐊᐅᓪᓚᖃᑦᑕᖅᓯᒪᓚᐅᖅᑐᖓ ᐊᒥᓱᓄᑦ ᓄᓇᓕᓐᓄᑦ ᓄᓇᕗᒻᒥ, ᐅᕙᖓ 
ᐆᒻᒪᑎᖓᓃᓐᖔᖅᑐᒥᑦ ᐅᖃᕈᒪᕗᖓ. ᓄᓇᕗᒻᒥᐅᖑᓪᓗᑕ ᐊᒥᓲᓂᖅᓴᐃᑦ ᐃᓄᐃᑦ ᐊᒻᒪ ᖃᓪᓗᓈᑎᑐᑦ ᐃᓅᓯᓖᑦ, 
ᐊᑕᐅᓯᕐᒥᑦ ᐃᓯᒐᖃᖅᑐᑕ ᐊᑐᓂᑦ ᐃᓕᖅᑯᓯᑐᖃᕐᒧᑦ. ᑕᒪᓐᓇ ᒫᓐᓇᐅᔪᖅ ᐃᓅᓯᕆᓕᕋᑦᑎᒃᑯ ᐊᒻᒪ ᐅᕙᓐᓂᑦ 
ᐊᑦᑐᐃᓂᖃᖅᓯᒪᒻᒪᑦ. ᐱᕈᖅᓴᖃᑎᒋᓚᐅᖅᑕᒃᑲ ᖃᐅᔨᒪᓚᐅᕋᓗᐊᕐᒪᑕ ᐃᓕᖅᑯᓯᑐᖃᕐᒥᑦ, ᐱᕈᖅᓴᑎᑕᐅᓯᒪᒻᒥᒐᑦᑕ 
ᐃᓕᓐᓂᐊᖅᑎᑕᐅᓯᒪᓪᓗᑕ ᐃᓕᓐᓂᐊᕐᕕᓐᓂᑦ, ᑕᐃᒪᐃᒻᒪᑦ ᐊᑐᖅᐸᕗᑦ ᖃᓪᓗᓈᑦ ᐃᓕᖅᑯᓯᖓᑦ ᐊᒻᒪ ᑕᒪᒃᑯᐊ 
ᖃᓄᐃᒐᑎᒃ ᐅᓪᓗᒥᐅᓕᖅᑐᖅ. 
 
ᐱᐅᒋᔪᓐᓇᕈᑦᑎᒃᑯ ᖃᓪᓗᓈᑦ ᐃᓕᖅᑯᓯᖓᑦ ᐊᒻᒪ ᐱᖅᑯᓯᖏᑦ, ᖃᓄᐃᓐᖏᓚᖅ ᐃᓅᔭᕆᐊᖓ ᑕᐃᒫᒃ, ᑕᐃᒫᒃ 
ᐃᓅᓯᖃᕐᓂᐊᕈᕕᑦ. ᐅᖃᖅᑏ, ᐃᓄᐃᑦ ᐃᓕᖅᑯᓯᑐᖃᖓᑦ, ᖃᐅᔾᔨᑎᑐᖃᖏᑦ ᐊᒻᒪ ᐃᓅᓇᓱᐊᕐᓂᕐᒧᑦ ᖃᐅᔾᔨᑎᖏᑦ,  

ᐅᑉᐱᕆᕙᕗᑦ ᑕᒪᒃᑯᐊᓕᒫᑦ. ᐃᓄᒃ ᐃᓕᖅᑯᓯᑐᖃᕐᒥᓂᒃ ᐃᓅᓯᖃᕈᒪᒍᓂ ᑕᐃᒪᐃᒍᓐᓇᖅᐳᖅ. 
 
ᑖᒃᑯᐊ ᐊᔾᔨᒌᓐᖏᑦᑑᒃ ᐃᓅᓰᒃ ᐊᑭᕋᐅᔭᕇᒻᒪᑎᒃ ᓵᓚᔅᓴᖃᑦᑕᐅᑎᓇᓱᐊᖅᑐᑎᒃ ᐊᒻᒪ ᐊᓯᖏᑦ ᐃᓄᐃᑦ ᐊᓯᐊᓂᑦ 
ᐃᓅᓯᖃᖅᑎᓪᓗᒋᑦ, ᒥᑭᓂᖅᓴᐅᑎᒐᓱᐊᓕᖅᐸᒃᑲᑦᑎᒍ ᐊᔾᔨᒌᓐᖏᓐᓂᖏᓐᓄᑦ ᐊᒻᒪ ᐊᑭᕋᖅᑑᑕᐅᓕᖅᐸᒻᒪᑦ ᑖᒃᑯᓄᖓ 
ᒪᕐᕈᐃᓕᖅᑲᖓᔫᓐᓄᒃ. 
 
ᓄᓇᕗᒻᒥ ᓴᓐᖏᑦᑎᐊᖅᑐᒥᑦ ᒐᕙᒪᖃᕈᒪᒍᑦᑕ ᐊᒻᒪ ᐃᓅᓯᖃᕈᒪᒍᑦᑕ, ᐅᐱᒍᓱᒋᐊᖃᖅᐳᒍᑦ ᐃᓕᖅᑯᓯᑐᖃᐅᔪᓂᑦ, 
ᑭᒃᑯᑐᐃᓐᓇᐅᒐᓗᐊᖅᐸᑕ ᖃᓪᓗᓈᑦ ᐊᓯᖏᓪᓗ ᐊᒻᒪ ᐅᑉᐱᕐᓂᖏᑦ. ᑕᒪᓐᓇ ᐱᒻᒪᕆᐅᒻᒪᑦ ᒪᒃᑯᑦᑐᖁᑎᑦᑎᓐᓄᑦ 
ᐱᓪᓗᒍ ᑕᑯᓐᓇᖅᑕᐅᒐᑦᑕ. 
 
ᒪᒃᑯᑦᑐᖁᑎᕗᑦ ᐊᔾᔨᒋᓐᖏᑕᖓᓂᑦ ᐃᓅᓯᖃᓛᕐᒥᒻᒪᑕ ᐅᓪᓗᒥᐅᔪᖅ ᐊᑐᖅᑕᑦᑕ ᐊᔾᔨᒋᓐᖏᑕᖓᓂᑦ, ᐱᔾᔪᑎᒋᓪᓗᒍ 
ᐃᓅᓇᓱᐊᕐᓂᕐᒧᑦ ᐊᑭᐅᔪᑦ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐊᒻᒪ ᐊᑐᖅᐸᓕᖅᑐᑎᒍ ᑮᓇᐅᔭᐃᑦ. ᒪᒃᑯᑦᑑᓂᖅᓴᐃᑦ 
ᐊᑐᖃᑦᑕᕐᓂᖅᓴᐅᓂᐊᕐᒪᑕ ᑮᓇᐅᔭᓂᒃ ᑖᒃᑯᓂᖓ ᒪᒃᑯᑦᑐᓂᑦ. ᐃᓕᓐᓂᐊᖅᓯᒪᖁᓇᖅᐳᑦ, ᖃᐅᔾᔨᑎᖃᖁᓇᖅᐳᑦ 
ᐃᓅᓯᖃᑦᑎᐊᖁᓪᓗᒋᑦ. ᓇᒻᒥᓂᖅ ᐊᐅᓚᔪᓐᓇᕐᓂᖅᓴᐅᓂᐊᕐᒪᑕ ᓂᕿᖃᖅᑎᑦᑎᔪᓐᓇᖁᓪᓗᒋᑦ ᐊᒻᒪ 
ᐊᖏᕐᕋᖃᖅᑎᑦᑎᔪᓐᓇᖁᓪᓗᒋᑦ ᓇᒻᒥᓂᖅ ᐊᑐᕐᓗᑎᒃ ᑮᓇᐅᔭᓕᐅᕈᑎᔅᓴᓂᒃ ᐊᑐᐃᓐᓇᐅᔪᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᓄᑕᕋᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 194-1(6): ᐃᓚᒌᓂᑦ ᓂᓐᖓᐅᒪᓂᕐᒧᑦ ᐅᖃᖃᑎᒌᑦᑏᑦ ᓄᓇᓕᓐᓂ 
 
ᓄᑕᕋᖅ (ᑐᓵᔨᑎᒍᑦ) ᖁᔭᓐᓇᒦᒃ, ᐅᖃᖅᑏ. ᓇᓗᓇᐃᖅᓯᔪᒪᕗᖓ ᒪᓕᒐᓕᐅᖅᑎᓄᑦ ᐊᕐᓇᓄᑦ ᕿᒫᕕᑦᑕᖃᕐᒪᑦ 
ᐃᖃᓗᓐᓂᑦ. ᐊᕐᓇᐃᑦ ᕿᒫᕕᒻᒨᖅᐸᑦᑐᑎᒃ ᐊᑲᐅᓐᖏᓕᐅᕈᑎᖃᓕᕋᐃᒻᒪᑕ ᐊᐃᑉᐸᕇᑦ ᓄᓇᓕᒻᒥᑦ ᑕᒪᓐᓇᓗ 
ᐊᔅᓱᕈᕈᑕᐅᓕᖅᐸᒻᒪᑦ ᐃᓅᓯᖏᓐᓄᑦ ᐊᐃᑉᐸᕇᑦ, ᑕᒪᓐᓇ ᓴᖅᑮᔪᓐᓇᖅᑐᓂ ᓂᓐᖓᐅᑎᖃᑦᑕᓂᕐᒥᒃ. ᐊᕕᑦᑎᓪᓗᒋᒃ 
ᐊᖑᑦ ᐊᒻᒪ ᐊᕐᓇᖅ, ᓱᕈᓯᖏᑦ ᐊᑦᑐᖅᑕᐅᑲᒻᒪᓕᖃᑦᑕᕐᒪᑕ, ᐃᓱᒪᒃᑯᑦ ᐊᒻᒪ ᑎᒥᒃᑯᑦ ᐃᓅᓯᕐᒥᓂᒃ. 
 
ᓄᓇᕗᒻᒥ ᐊᑲᐅᓐᖏᓕᐅᕈᑎᐅᔪᖅ ᐊᒻᒪ ᐅᖃᐅᓯᕆᖃᑦᑕᕆᐊᖃᕐᓂᐊᕋᑦᑎᒃᑯ ᓄᓇᓕᒻᒥᐅᑎᒍᑦ. ᐃᒻᒪᖃ ᐃᓚᒌᓄᑦ 
ᐃᑲᔪᖅᑎᑕᖃᖅᐸᑦ ᓄᓇᓕᓕᒫᓂᑦ. ᑐᑭᓯᖅᑰᖅᐸᐃᑦ ᖃᓪᓗᓈᑎᑐᑦ ᐅᖃᐅᓯᕋ. ᐊᒻᒪᓗ ᓱᕈᓰᑦ ᐃᓚᒌᓂᒃ 
ᐊᕕᔅᓯᒪᔪᓂᑦ ᐃᓗᒥᒍ ᐋᓐᓂᐊᖃᑦᑕᖅᐳᑦ ᐊᑦᑐᐃᓂᖃᓗᐊᖏᒻᒪᑕ ᑕᒪᐃᓄ ᐃᓚᒌᓄᑦ, ᐃᒪᐃᑦᓱᓂᑦᑕᐅᖅ ᐊᖅᓇᓄᑦ 
ᓇᔫᑎᕙᑦᑐᓄ ᕿᒫᕕᖕᒧ ᕿᒪᐃᕙᑦᑐᓂ ᐃᓚᖏᓐᓂ, ᐊᒻᒪ ᐊᑦᑐᐃᓂᖃᓗᐊᕐᐸᒐᑎᓪᓗ ᑕᒪᒃᑯᓄᖓ. ᑕᐃᒪᐃᒧᑦ 
ᑭᖒᒪᑦᓯᒋᐊᖃᕋᑦᑕ ᐃᒪᐃᓐᓂᐊᕐᓗᑕ, ᐃᓚᖓᓐᓂ ᖃᓪᓕᐸᓪᓕᐊᔪᓂ ᓯᕗᓂᕆᓂᐊᕐᑕᑎᖕᓄ, ᐃᓱᒪᒋᓗᒋ ᐃᓚᒌᓄᑦ 
ᐅᖃᖃᑎᖃᕐᕕᐅᕙᑦᑐᖅ ᑕᒪᐃᓂ ᓄᓇᓕᐅᔪᓂ ᐊᒻᒪ ᑕᑯᔪᒪᑦᓱᑎᒍ ᑕᐃᒪᐃᑦᑐᐃᑦ ᑕᒪᐃᓂ ᓄᓇᓕᖕᓂ. 
ᐃᓱᒪᑦᓴᑦᓯᐊᕙᐅᓂᐊᕐᓱᓂ ᒥᓂᔅᑖᓄ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ ᖃᐅᔨᒪᒋᐊᓂᐊᕐᓗᒋ 
ᑕᒪᒃᑯᐊ ᐊᒻᒪ ᓄᓇᕗᒥᐅ ᐃᑲᔪᖅᓱᕈᓐᓇᓂᐊᕐᒪᑕ ᑕᒪᑐᒧᖓ ᐃᓱᒪᒋᔭᐅᓯᒪᔪᒧ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᒥᓂᔅᑕ ᑖᒻᓴᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 195-1(6): ᐸᓖᓯᒃᑯᑦ ᑎᑭᕌᖅᔪᐊᕐᒥ 
 
ᒥᓂᔅᑕ ᒪᓃᑦᑐᖅ ᑖᒻᓴᓐ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒋᑦ ᐃᓄᖏᑦ ᐸᖕᓂᖅᑑᑉ 
ᑐᖓᓱᑦᑎᑦᓯᓂᖏᓄ, ᐊᒻᒪ ᖁᔭᓐᓇᒦᕈᒪᑦᓱᒍᑦᑕᐅᖅ ᓯᒥᐅᓂ ᑕᐃᓯᓗ ᖃᐃᖁᔨᕙᓂᖏᓄ ᐅᕙᖕᓂ 
ᓂᕆᒃᑲᐃᕙᑦᓱᑎᓗ. 

ᐅᖃᖅᑎ, ᐅᐱᑉᐳᖓ ᑕᐃᓐᓇ ᑯᒑᕈᑦ, ᓴᓇᕙᓪᓕᐊᓂᖃᓕᕋᑦᑕ ᐸᓖᓯᒃᑯ ᐃᓪᓗᑦᓴᖏᓄ ᐊᒻᒪᓗ ᓯᕗᓕᐅᖅᑎᕗᑦ, 
ᐅᐱᒍᔾᔨᑦᓱᓂ ᐃᓄᖏᓐᓂ ᐱᔭᕇᖅᐸᓪᓕᐊᔪᓂ ᐸᓖᓯᑦᓴᐅᓂᖅᒧ ᐃᓕᓐᓂᐊᖅᑐᐃᑦ. 
 
ᐱᑕᖃᕐᒪ ᒪᖅᕉᓐᓂ ᐃᓅᓐᓂ ᑲᖏᖅᓯᓂᖅᒥ, ᔮᔾᔨ ᕼᐊᐃᖕᓇᓕ, ᐃᓱᒪᒋᑦᓱᒍ ᐊᓈᓇᖓᑕ 
ᐅᐱᒍᑎᕕᔾᔪᐊᐸᓪᓚᐃᒻᒪᐅᑦᑕᐅᖅ, ᐴᓇᑎᐅᑉ ᐃᖅᓂᖓ, ᐅᖃᖅᑏᓗ, ᓯᐊᓪᕕᐋ ᓵᑉ ᑲᖏᖅᓯᓂᖅᒦᖔᕐᑐ. ᐅᖃᖅᑏ, 
ᐊᐱᕆᔭᐅᓯᒪᓂᑰᑦᓱᖓ ᔮᒃ ᐊᖒᒧ, ᐃᖕᓇᕆᔭᖅ ᑯᒑᕈᑦᒥ, ᐃᒻᒪᖃᓗ ᐃᓄᖕᒥ ᐸᓖᓯᖃᓂᐊᖃᑕ ᑎᑭᕋᖅᔪᐊᕐᒥ 
ᐅᕝᕙᓗ ᑯᒑᕈᑦᒥ. ᐅᖃᖃᐅᑦᓱᖓᓗ ᖃᓄᐃᓂᕆᔭᖏᓄ ᐱᕙᓪᓕᐊᓂᖏᓄ ᐱᑦᑕᓯᐊᕐᓱᑎ ᐊᒻᒪᓗ ᐃᒻᒪᖃ 
ᑲᔪᓯᓂᖃᓂᐊᕐᐸᑕ ᐸᖅᓇᑕᐅᓂᑯᓂ, ᐃᒪᐃᒍᓐᓇᓂᐊᕐᑐᑦᓴᐅᓪᓗᑎ ᑐᑦᓯᕋᕈᓐᓇᓂᐊᕐᑐᓴᐅᑦᓱᑎᓪᓗ. ᕼᐊᒻᓚᑦᖓ 
ᑐᑦᓯᕋᕐᓯᒪᓕᕐᒪᑕ ᐱᔪᒪᓯᒪᓪᓗᑎ ᐸᓖᓯᒃᑯ ᐃᓪᓗᑦᓴᖓᓄ ᐊᑯᓂᕈᓘᓕᕐᑐ ᐊᒻᒪ ᐅᐱᑦᓱᖓᓗ, ᑕᐃᑯᐊᑦᑕᐅᖅ 
ᓄᓇᓕᒥᐅᖏᑦ ᑯᒑᕈᑉ ᖃᓄᐃᓂᕆᔭᐅᔪᓄ ᐱᕙᓪᓕᐊᓂᖏᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᒥᔅ ᐅᐃᓕᐊᒻᔅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 196-1(6): ᐋᓐᑐᕉ ᐊᑕᒍᑦᑖᓗᒃ ᐊᔪᕆᖅᔪᐃᓯᖅᔪᐊᓐᖑᖅᑎᑕᐅᓂᖓ 
 
ᒥᔅ ᐅᐃᓕᐊᒻᔅ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᐱᑉᐳᖓ ᓴᕿᕆᐊᒥ ᐅᓪᓗᒥ ᐅᐱᒍᔾᔨᑦᓱᖓ ᐊᖑᒻᒥ 
ᐃᑲᔪᖅᓱᕐᓯᒪᓂᕆᔭᖓᓄ ᐊᒻᒪ ᑎᓕᒋᐊᑲᓂᖃᑲ ᐃᖃᓇᐃᔭᖅᑎᐅᖃᑎᒃᑲ ᐅᐱᒍᔾᔨᓂᐊᕐᓗᑎ ᑖᑦᓱᒥᖓ. 
 
ᐅᖃᖅᑏ, ᓈᑦᓰᖑᔭ ᓯᑦᑏᕝᕙ 15, 2002ᒥ, ᐊᓯᔾᔨᕐᓯᒪᓂᖃᓚᐅᕐᒪ ᐋᖕᓕᑲᒃᑯ ᑐᑦᓯᐊᕕᖅᔪᐊᖓᓂ ᐃᖃᓗᖕᓂ, 
ᐃᒪᐃᒻᒪ ᐋᓐᓄᓘ ᐊᑕᒍᑦᑖᓗ ᐊᔪᕆᖅᓱᐃᔨᕐᔪᐊᕈᕐᑎᑕᐅᑦᓱᓂ ᑐᑦᓯᐊᕕᖕᓄ ᐅᑭᐅᖅᑕᖅᑐᒥ. 
 
ᐅᖃᖅᑎ, ᑕᒪᓐᓇᓕ ᐱᓇᓱᐊᑦᓯᐊᓂᕐᒧᖓᔪᖅ ᐊᒻᒪ ᐅᐱᒍᔾᔨᑦᓱᖓᓗ ᐅᖃᕆᐊᒥ ᐃᒪᐃᒻᒪ ᓄᑖᖅ 
ᐊᔪᕆᖅᓱᐃᔨᕐᔪᐊᖅ ᐋᓐᓄᓘ ᑭᒡᒐᑐᖅᓯᒪᔭᒃᑲᓃᖔᕐᑐ, ᖃᐅᓱᐃᑦᑐᖅᒥ ᐅᖃᖅᑏᓗ, ᐊᓈᓇᖓᓗ ᐃᓚᖏᓪᓗ ᓱᓕ 
ᑕᑉᐹᓂᒥᐅᖑᑦᓱᑎ. 
 
ᐅᖃᖅᑎ, ᖃᓄᐃᓂᕆᔭᐅᓚᐅᕐᑐᓂ ᐱᒻᒪᕆᐅᑦᓱᓂᓗ ᖃᐅᔨᒋᐊᒥ ᐊᔪᕆᖅᓱᐃᔨᕐᔪᐊ ᐋᖕᓄᓘ ᓯᕗᓪᓕᖅᐸᐅᑦᓱᓂ 
ᑲᓇᑕᒥ ᓯᕗᓕᕐᑎᒋᔭᐅᓂᐊᕐᓱᓂ ᐅᑭᐅᖅᑕᖅᑐᒥ ᑐᑦᓯᐊᕕᒋᔭᖏᓄ ᐋᖕᓕᑲᑦ ᑐᑦᓯᐊᕐᕕᖏᓄ. ᐅᖃᖅᑎ, 
ᑐᑦᓯᐊᕆᐊᕐᕕᒋᕙᑦᓱᒍ ᑐᑦᓯᐊᕕᖅᔪᐊᖅ ᐃᖃᓗᖕᓂ ᖃᐅᔨᒪᑦᓱᖓᓗ ᐃᓂᒋᔭᖓ ᓄᑖᖅᖑᑦᓱᓂ ᑲᔪᓯᖏᓐᓇᓂᐊᕐᓱᓂ 
ᐊᔪᕆᖅᓱᐃᔨᐅᓂᐊᕐᓂᖓᓄ ᐃᑲᔪᖅᓱᐸᓐᓂᐊᓂᖓᓄ ᑭᖒᒪᔭᐅᓯᒪᔪᓄ ᐊᓯᖏᓐᓄ. 
 
ᐅᖃᖅᑎ, ᐊᐱᕆᑦᓱᒋᑦ ᐃᖃᓇᐃᔭᖃᑎᒃᑲ ᐃᓚᒋᓕᐅᑎᓗᑎ ᐅᕙᖕᓄ ᐅᐱᒍᔾᔨᓂᖅᒧ ᐊᔪᕆᖅᓱᐃᔨᕐᔪᐊᖅ ᐋᖕᓄᓘ 
ᐊᑕᒍᑖᓗᖕᒥ ᐱᔪᓐᓇᓂᕆᓂᐊᕐᑕᖏᓄ ᐊᒻᒪ ᐃᓱᒪᒋᑦᓯᐊᓂᐊᖃᕗ ᐃᓚᖏᓪᓗ ᐱᔨᑦᓯᕐᓂᖏᓄ. ᖁᔭᓐᓇᒦᒃ, 
ᐅᖃᖅᑎ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᑐᑐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 197-1(6): ᐋᖅᑭᒃᓯᒪᔪᓂᑦ ᐱᔭᕆᐊᖃᖅᑐᑦ ᓄᓇᕘᒥ 
 
ᑐᑐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓴᕿᖁᖓ ᑕᐃᒍᐃᔾᔨᒍᒪᑦᓱᖓ ᐃᓱᒫᓘᑎᒥ ᐃᓗᐊᓂ ᓄᓇᓖᑦ 
ᐊᑐᖅᐸᑦᑕᖏ ᐊᐅᓚᔪᓐᓇᖁᓪᓗᒋᑦ ᐱᕙᓪᓕᐊᑎᑕᐅᓂᖏᓄ ᓄᓇᕗᒥ. 

ᐅᖃᖅᑎ, ᑕᒪᖅᒥ ᑲᑎᒪᔩᑦ ᑕᕝᕙᓂ ᑲᑎᒪᓂᕐᒥ ᐅᖃᕐᓯᒪᓪᓗᑎ ᐊᑕᐅᓯᖅᑎᒍ ᓂᐱᑎᒍᑦ ᐊᒻᒪ ᑭᖒᒪᔭᐅᓯᒪᔪᐃ 
ᖃᓄᐃᓂᕆᓂᐊᕐᑕᖏᓄ ᒐᕙᒪᑐᖃᑯ ᐱᕙᓪᓕᐊᓂᖏᓄ ᐃᓗᐊᓂ ᓄᓇᓖᑉ ᐊᑐᖅᐸᑦᑕᖏ ᐊᐅᓚᔪᓐᓇᖁᓪᓗᒋᑦ 
ᖃᓄᐃᑕᐅᔭᕆᐊᓕᖕᓄ. ᐅᖃᖅᑎ, ᐊᖁᑎᒋᓂᐊᕐᑕᖓ ᑮᓇᐅᔾᔭᓴᕈᑎᑦᓴᓄᖓᔪᓄ ᐃᓕᖓᔪ ᓄᓇᕗᒧ ᐱᓗᐊᖅᑐᒥ, 
ᐊᒻᒪ ᐅᑭᐅᖅᑕᖅᑐ ᑕᒪᖅᒥᑦᓯᐊᖅ, ᑲᔪᓯᓂᖃᕈᓐᓇᖏᒻᒪ ᐱᑕᖃᖏᑐᐊᕐᐸ ᐱᕙᓪᓕᐊᓂᕆᓂᐊᕐᑕᖏᓄ ᐅᕙᒍ 
ᓄᓇᓖᑦ ᐊᑐᖅᐸᑦᑕᖏ ᐊᐅᓚᔪᓐᓇᖁᓪᓗᒋ. 
 
ᐋᖅᑮᒋᐊᕆᐊᖃᕋᑦᑕ ᐃᖏᕐᕋᔾᔪᑎᐅᔪᓄᑦ ᐊᑐᖅᑕᐅᕙᑦᑐᓂᒃ. ᓄᓇᓕᖁᑎᕗᑦ ᐊᔅᓱᕈᖅᑐᒻᒪᕆᐅᓕᖅᐳᑦ ᐊᑯᓂ 
ᐅᑕᖅᑭᓪᓗᑎᒃ ᐋᖅᑭᒋᐊᖅᑕᐅᒋᐊᓕᓐᓄᑦ ᐃᒥᕐᒧᑦ, ᐅᐊᑦᑕᑯᒧᑦ ᐊᒻᒪ ᐊᑦᓯᕕᓐᓄᑦ. ᑕᒪᓐᓇᓗ ᐊᑐᕐᓂᖅᐹᖅ ᓄᓇᓖᑦ 
ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ, ᐃᓪᓗᓕᕆᓂᖅ ᓄᓇᓕᒻᒥᐅᖁᑎᑦᑎᓐᓄᑦ ᐊᔅᓱᒻᒪᕆᒃ ᑲᒪᓇᖅᑐᒥᑦ 
ᐱᐅᓐᖏᒻᒪᑕ. 
 
ᐅᖃᖅᑏ, ᐃᓱᒫᓘᑎᖃᖅᐳᖓ ᒐᕙᒪᑐᖃᒃᑯᑦ ᓴᖅᑭᔮᕐᓂᐊᕐᒪᑕ ᐃᑉᐱᒍᓱᑦᑎᐊᓐᖏᑦᑑᓪᓗᑎᒃ ᐃᓕᑕᖅᓯᓇᑎᒃ 
ᐃᑲᔫᑎᐅᔪᓂᒃ ᑲᓇᑕᒥᐅᓕᒫᓄᑦ ᓴᓇᕙᓪᓕᐊᑎᓪᓗᒋᑦ ᐱᔪᒥᓇᑦᑎᐊᖅᑐᒥᑦ ᐱᕈᖅᐸᓪᓕᐊᑦᑎᐊᖅᑐᒥᑦ 
ᐅᑭᐅᖅᑕᖅᑐᒥᑦ. ᐃᓱᒫᓘᑎᒋᓪᓗᐊᑕᖅᑕᕗᑦ ᐊᖏᔫᓂᖏᑦ ᑮᓇᐅᔭᐃᑦ ᐃᓗᐃᒃᑲᐃᑦ ᓄᓇᓖᑦ ᐊᑐᖅᐸᑦᑕᖏᑦ 
ᐊᐅᓚᔪᓐᓇᖁᓪᓗᒋᑦ ᑐᕌᖓᔪᑦ ᐊᑐᖅᑕᐅᓂᐊᕐᒪᑕ ᐱᑕᖃᕆᐊᖃᖁᔭᐅᔪᓅᖅᑲᕐᓇᑎᒃ, ᑭᓯᐊᓂ ᓄᓇᓕᒻᒥᐅᓄᐃᓐᓇᖅ. 
ᑕᒪᓐᓇ ᐃᓱᒫᓘᑎᒋᕙᕋ ᓄᓇᕗᒻᒥᐅᓂᒃ ᒐᕙᒪᑐᖃᒃᑯᑦ ᑭᒡᒐᖅᑐᖅᑎᖏᑦ ᐊᒻᒪ ᐃᓚᖏᑦ ᒥᓂᔅᑕᕗᑦ, ᑕᒪᑐᒥᖓ 
ᐊᐅᓚᓂᖃᑦᑎᐊᖅᑐᒥᑦ ᐱᓕᕆᐊᖃᓐᖏᒻᒪᑕ. 
 
ᐅᖃᖅᑏ, ᐅᖃᓚᐅᕋᒪ ᑕᕝᕙᓂ ᑕᖅᑭᐅᑉ ᐱᒋᐊᕐᓂᖓᓂ ᒥᓂᔅᑕᕗᑦ ᑮᓇᐅᔭᓕᕆᓂᕐᒧᑦ ᖁᐊᖅᓵᓚᐅᕐᒪᑦ ᐊᒻᒪ 
ᖁᓅᕐᒥᓚᐅᕐᒪᑦ ᒐᕙᒪᑐᖃᒃᑯᑦ ᖃᓄᐃᓕᖓᓂᖓᓂᑦ ᓄᓇᓖᑦ ᐊᑐᖅᐸᑦᑕᖏᑦ ᐊᐅᓚᔪᓐᓇᖁᓪᓗᒋᑦ 
ᑮᓇᐅᔭᖅᑖᕈᓯᐊᖑᕙᑦᑐᓄᑦ ᓄᓇᕗᒻᒧᑦ. ᒪᓕᒐᓕᐅᖅᑏᑦ ᒪᓕᒐᓕᐅᕐᕕᒻᒥᑦ ᑕᒪᒃᑯᓂᖓ ᐅᖃᐅᓯᖃᒃᑲᔪᑉᐳᑦ 
ᐃᑉᐱᒋᔭᕐᒥᓂᒃ. ᑕᒪᑐᒧᖓᓕ, ᓇᓗᓇᓐᖏᑦᑐᖅ ᑕᐃᒫᔅᓴᐃᓐᓇᖅ ᐃᓱᒪᒐᑦᑕ. ᓂᕆᐅᑉᐳᖓ ᑕᑯᒋᐊᖓ ᒥᓂᔅᑕᓕᒫᓂᒃ 
ᐱᓕᕆᑦᑎᐊᕐᓂᖅᓴᐅᖁᓪᓗᒋᑦ ᐱᓕᕆᐊᖃᖅᑎᓪᓗᒋᑦ ᒐᕙᒪᑐᖃᒃᑯᓐᓂᒃ. 
 
ᐅᖃᖅᑏ, ᐱᕕᔅᓴᖃᑦᑎᐊᓕᕈᒪ ᓈᒻᒪᓈᓕᖅᐸᑦ, ᐊᐱᖅᓱᕐᓂᐊᕋᒪ ᖃᓄᐃᑦᑑᒻᒪᖔᑕ ᒐᕙᒪᒃᑯᑦ ᐊᕐᓇᐅᑎᖏᑦ ᐊᒻᒪ 
ᓯᕗᓪᓕᐅᔾᔭᐅᖁᔭᖏᑦ ᑲᔪᓯᕙᓪᓕᐊᑎᓪᓗᑕ ᑭᖑᓪᓕᖅᐹᒥᑦ ᐊᕐᕌᒍᒥᑦ ᐱᓕᕆᐊᔅᓴᖅᑎᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒪᒃᓚᐃᓐ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 198-1(6): ᒫᕆᐊᓐ ᑐᓘᑉ ᑕᑯᒥᓇᖅᑐᓂᑦ ᑕᑯᑎᑦᑎᓂᖓ 
 
ᒪᒃᓚᐃᓐ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑐᓴᕈᒥᓇᖅᑐᓂᒃ ᐅᖃᒃᑲᔪᓐᖏᓐᓇᒪ ᒪᓕᒐᓕᐅᕐᕕᒻᒥᑦ ᒪᓕᒐᓕᐅᖅᑎᓄᑦ 
ᒪᕐᕈᐊᖅᑎᓕᕐᓗᖓ ᐅᓪᓘᓐᓂᒃ, ᑭᓯᐊᓂ ᓯᓚᑦᑎᐊᕙᒻᒪᕆᐅᑎᓪᓗᒍ ᓯᓚ ᐸᓐᓂᖅᑑᒥ ᐊᒻᒪ 
ᑐᓐᖓᓱᑦᑎᑎᑦᑎᐊᖅᑎᓪᓗᒋᑦ ᐃᓱᒪᒐ ᐱᐅᑦᑎᐊᓕᕐᒪᑦ. 
 
ᐅᖃᖅᑏ, ᓄᓇᕗᒻᒥᐅᖅᑕᖃᐅᕐᒪᑦ ᓯᓚᕐᔪᐊᕐᒥ ᓴᓇᓐᖑᐊᖅᑎᑦᑎᐊᕙᒻᒪᕆᓐᓂᒃ. ᒪᓕᒐᓕᐅᖅᑏᓪᓗ ᓇᒻᒥᓂᖅ 
ᓯᓚᕐᔪᐊᕐᒥᐅᓄᑦ ᖃᐅᔨᒪᔭᐅᑦᑎᐊᖅᑐᑎᒃ ᓴᓇᓐᖑᐊᒐᖏᑦ. ᑕᕝᕙᓂ ᑕᖅᑭᐅᓚᐅᖅᑐᒥ, ᐱᖓᓱᑦ ᑭᖑᕚᕇᑦ ᒥᐊᕆᐊᓐ 
ᑐᓗᒃ ᐃᓚᒌᑦ ᑐᓂᔭᐅᓚᐅᕐᒪᑕ ᑲᓇᑕᒥ ᓴᓈᒃᑯᕕᒻᒥᑦ ᒪᑐᐃᖅᓯᓚᐅᕐᒪᑕ ᖃᒪᓂᖅᑐᐊᕐᒥ ᓴᓇᓐᖑᐊᖅᑏᑦ 
ᓯᕗᓪᓕᖅᐹᒥᑦ ᐃᓄᑑᓪᓗᑎᒃ ᑕᑯᔭᒐᖃᕐᕕᖏᓐᓂᑦ. ᖁᕕᐊᓇᓐᖏᑦᑑᒐᓗᐊᖅ ᒥᐊᕆᐊᓐ ᐃᓅᔪᓐᓃᓚᐅᕐᒪᑦ 
ᒪᑐᐃᖅᑕᐅᓚᐅᖅᑎᓐᓇᒍ ᓱᓕ, ᐊᑯᓂᒻᒪᕆᒃ ᐋᓐᓂᐊᓚᐅᖅᑎᓪᓗᒍ. 
 
ᐅᖃᖅᑏ, ᐅᖃᐅᑎᒍᒪᕙᒃᑲ ᒪᓕᒐᓕᐅᖅᑏᑦ ᐃᓚᖏᓐᓂᑦ ᐃᓅᓯᖓᓂᑦ ᖃᓄᐃᓕᐅᖅᐸᓚᐅᕐᒪᖔᖅ. ᖃᓂᒋᔮᓂᑦ ᑰᑉ 
ᐃᓅᓚᐅᖅᐳᖅ ᐃᓕᖅᑯᓯᑐᖃᖅᑎᑐᓪᓗ ᐃᓅᓯᖃᖅᑐᓂ ᐊᑯᓂᒻᒪᕆᒃ ᐃᓅᓯᖓᓂᑦ, ᓅᑦᑐᒥᓂᐅᓪᓗᓂ 1960-ᖏᓐᓂᑦ 
ᖃᒪᓂᖅᑐᐊᕐᒧᑦ ᐃᓚᒌᑦ. 

ᐅᖃᖅᑏ, ᒥᐊᕆᐊᓐ ᓇᒻᒥᓂᖅ ᐃᓕᓐᓂᐊᖅᑎᓚᐅᖅᐳᖅ ᒥᖅᓱᕆᐅᖅᓴᓂᕐᒥᑦ ᐃᖅᑲᓇᐃᔮᖃᓕᖅᑐᓂᓗ 
ᓂᐅᖅᑯᑎᖃᖅᐸᑦᑐᓂ ᐊᕙᓗᒥᐅᑕᓕᐊᒥᓂᖏᓐᓂᑦ ᐊᒻᒪ ᐊᓯᖏᓐᓂᑦ ᖃᒪᓂᖅᑐᐊᕐᒥᖅ ᒥᖅᓱᕐᕕᖃᓕᖅᑎᓪᓗᒍ 
ᑕᒫᓂᕈᔪᒃ 1967-ᒥᑦ. 
 
ᐅᖃᖅᑏ, ᑕᐃᓐᓇ ᑕᑯᔭᒐᖃᕐᕕᒃ ᒪᑐᐃᖓᓛᖅᑐᖅ ᐋᑐᕚᒥᑦ ᔮᓐᓄᐋᕆ 12, 2003-ᒥᑦ, ᐊᒻᒪ ᐃᖏᕐᕋᓛᖅᑐᓂ 
ᐅᐃᓂᐸᒡᒧᑦ, ᑐᕌᓐᑐᒧᑦ ᐊᒻᒪ ᒍᐃᓪᕝᒧᑦ. 
 
ᐅᖃᖅᑏ, ᐱᒃᑲᒻᒪᕆᐅᓂᖏᑦ ᓴᓇᓐᖑᐊᖅᑎᕗᑦ ᓄᓇᕗᒻᒥ ᓴᓐᖏᔾᔪᑕᐅᕗᑦ. ᐃᓄᐃᑦ ᓴᓈᖏᑦ ᐊᖏᕐᕋᓃᑉᐸᑉᐳᑦ 
ᐊᒻᒪ ᐊᓪᓚᕝᕕᓂᑦ ᑭᒃᑯᑐᐃᓐᓇᕐᓂᑦ ᐊᒻᒪ ᓯᕗᓕᐅᖅᑎᒻᒪᕆᐅᔪᓂᑦ ᓯᓚᕐᔪᐊᕐᒥᑦ. 
 
ᐅᖃᖅᑏ, ᒐᕙᒪᕗᑦ ᐱᓕᕆᑦᑎᐊᖅᑐᒻᒪᕆᐅᕙᑉᐳᖅ ᐱᔭᖏᖅᓴᐃᓪᓗᓂ ᓴᓈᓂᒃ. ᑭᓯᐊᓂ 
ᐊᔅᓱᕈᒃᑲᓐᓂᕐᓂᖅᓴᐅᔪᓐᓇᖅᐳᒍᑦ ᐊᒻᒪ ᐊᔭᐅᖅᓱᖅᐸᕋ ᒐᕙᒪᕗᑦ ᑕᒪᑐᒥᖓ ᑲᔪᓯᑎᑦᑎᔪᓐᓇᖁᓪᓗᒍ. ᐊᒻᒪᓗ, 
ᐅᖃᖅᑏ, ᑕᕝᕙᓂ ᐱᓇᓱᐊᕈᓯᕐᒥᑦ, ᐊᐃᕇᓐ ᑕᒃᑖᓚᒃ ᖃᒪᓂᖅᑐᐊᕐᒥᐅᖅ, ᓴᓈᖏᑦ ᐃᖃᓗᓐᓂᑦ 
ᒪᓕᒐᓕᐅᕐᕕᒻᒦᒻᒥᔪᑦ, ᓴᖅᑮᓛᖅᑐᓂ ᐅᖃᓕᒫᒐᕐᒥᑦ ᒍᐃᓪᕝ, ᐋᓐᑎᐅᕆᐅᒥ ᐅᓪᓗᒥᐅᔪᖅ ᑐᓂᓯᓂᐊᕋᒃᑭ 
ᒪᓕᒐᓕᐅᖅᑏᑦ ᑕᕝᕙᓂ ᐅᖃᓕᒫᒐᕐᒥᑦ.  ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᖁᔭᓐᓇᒦᒃ, ᒪᒃᓚᐃᓐ. ᒪᓕᒐᓕᐅᖅᑏᑦ ᐅᖃᐅᓯᔅᓴᖏᑦ. ᒥᓂᔅᑕ ᐊᓇᕈᐊᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 199-1(6): ᐊᐃᕇᓐ ᑲᑕᐅᑉ ᐃᑲᔪᕐᓂᖏᑦ 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓇᑦᑎᓕᒻᒧᑦ 
ᐅᖃᐅᓯᖃᖅᑲᐅᒻᒪᑦ ᑎᑎᖅᑲᓄᑦ ᖃᖓᑦᑕᐅᑏᑦ ᒥᔅᓵᓄᑦ. ᓴᖅᑮᓪᓗᑎᒃ ᖃᖓᑦᑕᐅᑎᓂᒃ ᑲᓇᑕᒥ ᑎᑎᖅᑲᓂᐊᕐᕕᒻᒥᑦ. 
 
ᖃᐅᔨᒪᓚᐅᕋᒃᑯ ᐊᐃᕇᑦ ᑕᓯᖅ ᓴᓇᓐᖑᐊᖅᑎᑦᑎᐊᕙᒻᒪᕆᐅᓪᓗᓂ. ᑕᐃᓐᓇ ᐊᒻᒪ ᐅᐃᖓ ᐃᓅᔪᓐᓃᓚᐅᕐᒪᑎᒃ ᓱᓕ 
ᓄᓇᓕᒻᒥᐅᕈᓚᐅᖅᑎᓐᓇᒋᒃ. ᐃᓕᖅᑯᓯᑐᖃᖅᑎᒍᑦ ᐃᓅᓯᖃᓚᐅᖅᐴᒃ ᐊᒻᒪ ᐅᐱᒋᔭᒻᒪᕆᒋᕚᒃᑲ ᐊᐃᑉᐸᕇᒃ 
ᐃᓕᑕᖅᓯᓂᖏᓐᓄᑦ ᒥᐊᓕᒥᑦ, ᐊᔅᓱᒻᒪᕆᒃ ᐱᑐᐃᓐᓇᐅᓐᖏᑦᑐᒥᑦ ᑎᑎᖅᑲᓄᑦ ᖃᖓᑦᑕᐅᑎᓃᓛᓕᖅᑐᑎᒃ 
ᖁᕕᐊᓱᕝᕕᒻᒥᑦ. 
 
ᑕᒪᔾᔭ ᓇᓗᓇᐃᕈᑎᐅᕗᑦ ᑭᖑᓂᑦᑎᓐᓂᑦ ᐃᓕᑕᕆᔭᐅᒋᐊᓖᑦ ᐊᒻᒪ ᑕᐃᒃᑯᐊ ᐃᑲᔪᖃᑦᑕᖅᓯᒪᔪᒻᒪᕇᑦ ᓴᓈᒥᑎᒍᑦ 
ᐊᒻᒪ ᐊᓯᐊᒍᑦ ᐃᑲᔪᖃᑦᑕᖅᓯᒪᔪᑦ. ᑕᒪᓐᓇ ᐃᖅᑲᐃᔾᔪᑎᒋᓇᕐᒪᑦ ᐊᔅᓱᒻᒪᕆᒃ ᐱᓕᕆᑦᑎᐊᖃᑦᑕᓚᐅᕐᒪᑕ. 
ᓄᖅᑲᐅᓯᕐᓗᒍ, ᐊᐃᕇᓐ ᑕᑎᖅ ᑲᒥᓴᓇᐅᑉ ᐊᓈᓈᒋᒻᒪᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᓚᒋᔭᐅᔪᑦ ᐅᖃᐅᓯᒃᓴᖏᑦ. ᐊᕐᕚᓗᒃ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 200-1(6): ᑕᑕᑎᕈᑎᑦ ᓇᒻᒥᓂᖃᖅᑐᓄᑦ ᓇᓗᓇᓗᐊᖅᑐᑦ 
 
ᐊᕐᕚᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᒫᓐᓇ ᑐᓵᔪᓐᓇᐸᓪᓚᐃᓕᕋᕕᓐᖓ. ᑮᓇᐅᔭᐃᑦ ᐊᑐᐃᓐᓇᐅᑎᑕᐅᕙᑦᑐᑦ 
ᓇᒻᒥᓂᖃᓂᕐᒧᑦ ᐱᒋᐊᖅᑎᑦᑎᓂᕐᒥ, ᑎᒥᐅᒐᓗᐊᖅᐸᑦ ᐅᕝᕙᓘᓐᓃᑦ ᐊᓯᖏ ᖃᓄᐃᑦᑐᑐᐃᓐᓇᐅᔪᑦ ᑎᒥᐅᔪᑦ 
ᐊᑐᐃᓐᓇᐅᔪᑦ. ᐆᑦᑑᑎᒋᓗᒍ, ᐃᒻᒪᖃᖃᐃ ᖃᓂᒋᔮᓃᑦᑐᑦ 20ᒥᓕᐊᓐ ᐊᑐᐃᓐᓇᐅᑎᑕᐅᓂᐊᖅᑐᑦ ᓄᓇᕗᒻᒥ 
ᐸᐸᑦᑎᔨᒃᑯᓐᓂ. ᐊᒻᒪ ᑖᒃᑯᐊ ᑮᓇᐅᔭᐅᔪᑦ ᐊᑐᐃᓐᓇᐅᓂᐊᖅᑐᑦ ᐃᓄᓐᓄ ᓇᒻᒥᓂᖃᓂᕐᒧᑦ ᐱᒋᐊᖅᑎᑦᑎᔪᒪᔪᓂ. 

ᑐᓴᖃᑦᑕᕋᑦᑕ ᐊᒥᓱᐊᓗᓐᓂ ᑕᑕᑎᕆᔭᕆᐊᖃᕐᐸᒻᒪᑕ, ᐃᓄᐃᑦ ᐱᖅᑯᓯᕆᖏᒻᒪᒍ. ᐊᒻᒪ ᕿᒥᕈᔭᐅᔭᕆᐊᖃᖅᐸᑦᑐᑎ 
ᑮᓇᐅᔭᓕᕆᔨᐅᔪᒧ ᐅᕝᕙᓘᓐᓃᑦ ᕿᒥᕈᖃᑦᑕᖅᑐᓂ ᐱᓇᓱᐊᖅᔪᑎᐅᔪᓂ. ᓄᓇᕗᒻᒥ ᓇᒻᒥᓂᖃᓂᕐᒧ 
ᐱ>ᓕᐊᑎᑦᑎᓂᕐᒧ ᑯᐊᐳᕇᓴᑕᖃᕐᒪᑦ ᐊᒻᒪ ᐊᓯᖏ ᑮᓇᐅᔭᐅᔪᑦ ᐱᔭᐅᓇᓱᐊᕈᓐᓇᖅᑐᑦ ᓴᓇᖑᐊᖅᑎᓄ 
ᓴᓇᖑᐊᕈᑎᒃᓴᓄ, ᑮᓇᐅᔭᐃ ᒥᑭᔫᑎᓄ ᓇᒻᒥᓂᖃᓂᕐᒧ ᐊᒻᒪ ᓄᓇᖃᖅᑲᖅᓯᒪᔪᓄ ᐃᓕᒻᓂᐊᓂᕐᒧ ᑮᓇᐅᔭᐃᑦ. 
 
ᐊᔾᔨᒌᖏᑑᒻᒪᑕ ᑮᓇᐅᔭᓂ ᐱᓇᓱᐊᕐᕕᒃᓴᐅᔪᑦ ᐃᓄᓐᓄ. ᐊᒻᒪᓗᑦᑕᐅᖅ ᑮᓇᔭᒃᑯᕕᑕᖃᕆᓪᓗᓂ ᐊᑐᖅᑐᐊᕕᒃᓴᐅᔪᓂ. 
. ᐃᒫ ᐅᖃᕋᓱᐊᖅᑐᖓ, ᑖᒃᑯᐊ ᑮᓇᐅᔭᐅᔪᑦ ᐱᔭᐅᖃᑦᑕᖏᒻᒪᑕ ᐊᒥᓲᔪᓄ ᐃᓄᓐᓄ, ᐅᐱᓐᓇᕋᓂ ᐱᒐᓇᓗᐊᕐᒪᑦ 
ᐊᔪᕐᓇᓗᐊᖅᑐᑎ ᐱᓇᓱᐊᕐᑐᒋ ᑭᓇᐅᔭᐃᑦ. 
 
ᐃᓄᓐᓄ ᖃᓪᓗᓇᐅᔭᕈᓐᓇᖅᑐᓄ ᐊᒻᒪ ᐃᓄᓐᓅᖏᑦᑐᖅ ᓇᒻᒥᓂᖁᑎᓖᑦ ᐊᔪᕐᓇᖏᓐᓂᓴᐅᒻᒪ ᐊᒻᒪ ᐱᔪᓐᓇᖅᑐᑎ 
ᑮᓇᐅᔭᓂ. ᐊᒻᒪ ᐃᒪᐃᖃᑦᑕᖅᐳ, ᐊᐃᑉᐸᕇᑦ ᐊᐅᑉᐸᖓ ᖃᓪᓗᓈᖑᑎᓪᓗᒍ, 51ᐳᓴᒋᔭᖓ ᐃᓄᒻᒧ 
ᓇᒻᒥᓂᕆᔭᐅᓪᓗᓂ, ᐊᒻᒪ ᑕᐃᒫᒃ ᑮᓇᐅᔭᓂ ᐱᔪᓐᓇᖃᑦᑕᖅᑐᑦ. ᑐᓴᖃᑦᑕᕋᑦᑕ ᑕᖅᑳᖓᑐᐃᓐᓇᖅ ᐅᕝᕙᓘᓐᓃᑦ 
ᖃᓪᓗᓇᐅᔭᕈᓐᓇᖏᑦᑐᓂ ᐃᓄᓐᓂ, ᑖᒃᑯᓄᖓ ᐋᖅᑭᒃᑕᐅᓚᐅᖅᑑᒐᓗᐊᓂ ᓯᕗᓪᓕᕐᒥ ᐱᔪᓐᓇᖃᑦᑕᖏᒻᒪᑕ. 
 
ᓈᒻᒪᓕᕈᓂ, ᐊᕆᖖᓂᐊᓕᖅᐸᕋ ᒥᓂᔅᑕ ᑲᒪᒋᔭᖃᖅᑐᖅ ᐊᐱᖅᑯᑎᖃᓕᕈᑦᑕ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᔭᐅᔪᑦ ᐅᖃᐅᓯᒃᓴᖏ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 201-1(6): ᑕᓚᕖᓴᐅᔭᒃᑯᑦ ᐋᓐᓂᐊᖅᑐᓕᕆᔾᔪᑎᑦ ᐋᖅᑭᒃᑕᐅᔪᑦ ᐸᓐᓂᖅᑑᒥ 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑏ. ᒫᓐᓇ ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ ᑭᒐᑐᕐᓗᒋ ᓄᓇᓕᖁᑎᒋᔭᕋ ᐅᕙᓂ ᐸᓐᓂᖅᑑᒥ. ᐅᓪᓛᖃᑦᑎᐊᕋᑦᑕ ᐊᒻᒪ ᐲᑯ 
ᐋᓐᓂᐊᕕᒻᒨᕈᔨᖃᐅᓪᓗᓂ ᐅᕙᓐᓂ ᒪᐃᔭᒥᓪᓗ ᐊᒻᒪ ᑐᖏᓕᐊ ᑕᑯᑎᑦᑎᔭᖅᑐᖅᑐᑎ ᖃᕋᓴᐅᔭᒃᑯ ᐊᔾᔨᓕᐅᕈᑎᐅᔪᖅ 
ᐊᑐᖅᑕᐅᖃᖅᑕᖅᑐᖅ ᖃᐅᔨᓴᕈᑎᐅᓪᓗᑎ ᐋᓐᓂᐊᔪᓄ ᐊᒻᒪᓗᑦᑕᐅᖅ ᑕᑯᔭᐅᒍᓐᓇᖅᑐᓂ ᓇᒥᑐᐃᓐᓇᖅ ᑦᑖᒧ 
ᑲᓇᑕᒥ. 
 
ᐅᖃᖃᑎᒋᔪᓐᓇᖅᑲᐅᔭᕗ ᐃᖃᓗᓐᓃᑦᑐᑦ ᐋᓐᓂᐊᕕᒻᒥ ᑕᑯᑎᑦᑎᓂᐊᕐᒪᑕ ᖃᓄᖅ ᐊᔾᔨᓕᐅᕈᑎᐅᔪᑦ 
ᐊᑐᖅᑕᐅᖃᑦᑕᕐᒪᖔᖅ. ᐅᖃᖃᑎᒋᖅᑲᐅᒻᒥᔭᕗ ᐃᑉᐱᐊᔪᒻᒦᑦᑐᑦ ᖃᕋᓴᐅᔭᒃᑯ ᐊᔾᔨᓕᐅᕈᑎᐅᔪᖅ. ᑐᓴᓕᖅᑲᐅᒻᒥᒐᑦᑕ 
ᖃᕋᓴᐅᔭᒃᑯ ᐊᔾᔨᓕᐅᕆᓂᐅᔪᖅ ᐸᓐᓂᖅᑑᒥᓕᕐᒪ ᐊᒻᒪ ᐊᑐᖅᑕᐅᖃᑦᑕᓂᐊᖅᑐᓂ ᐋᓐᓂᐊᔪᓄ, ᐅᕝᕙᓘᓐᓃᑦ 
ᖃᐅᔨᓴᕐᓂᐅᔪᒥ ᐋᓐᓂᐊᔪᒥ. 
 
ᑭᒐᑐᕐᓗᒋ ᐸᓐᓂᖅᑑᒥᐅᑦ, ᖁᔭᓐᓇᒦᕈᒪᔪᖓ ᐋᖅᑭᑦᑕᐅᓂᖓᓄ ᐅᖓᓯᑦᑐᒧ ᐊᔾᔨᓕᐅᕆᔪᓐᓇᕐᓂᐅᔪᖅ 
ᐋᓐᓂᐊᖃᖅᑕᐃᓕᒪᓂᕐᒧ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᕿᓚᕐᕚᖅ. ᐃᓚᒋᔭᐅᔪᑦ ᐅᖃᐅᓯᒃᓴᖏ. ᐃᖅᑭᑦᑐᖅ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 202-1(6): ᐊᕐᕕᓐᓂᐊᕈᓯᑐᖃᒃ 
 
ᐃᖅᑭᑦᑐᖅ (ᑐᓵᔨᑎᒍ):ᖁᔭᓐᓇᒦᒃ ᐅᖃᖅᑏ. ᐱᖃᓐᓇᕆᔭᕋ ᐊᒻᒪ ᑲᑎᒪᔨᐅᖃᑎᒐ, ᐲᑯ , ᖁᔭᓐᓇᒦᕆᕗᖓ. 
ᐅᐱᒋᔪᒪᕙᒋ. 

ᐅᖃᖅᑎ, ᑐᑭᓯᑎᑦᓯᒋᐊᕈᒪᔪᖓ ᓇᐃᓈᖅᓯᒪᒐᓗᐊᕐᓗᓂ ᖃᐅᔨᓴᖅᓂᕐᓄ ᖃᓄᐃᑦᓯᒪᓂᕐᓄᓗ ᐊᐅᔭᖑᓚᐅᕐᑐᒥ 
ᐊᒥᑦᑐᖅᒥ. ᐅᐱᑉᐳᖓ ᑕᐃᒎᔾᔨᒋᐊᒥ ᑕᕝᕙᓂ ᐊᐅᔭᖅᒥ, ᕿᓚᓗᒐᕈᓐᓇᓚᐅᕋᑦᑕ ᐅᕝᕙᓗ ᐊᖑᓇᓱᑦᓱᑕ ᐊᖅᕕᒃᒥ. 
ᐊᐅᓪᓚᑎᑦᓯᔪᑦᓱᑕ ᐃᓚᖓᓂ ᓂᕿᖓᑦᑕ ᐊᒻᒪ ᒪᑦᑖᖅᓂ ᐃᓄᖕᓄ ᓯᓚᑎᐊᓂ ᓄᓇᓕᐅᔪᓄ ᑭᖒᒪᑦᓯᓂᑯᓄᑦ. 
 
ᐊᒻᒪᑦᑕᐅᖅ, ᖃᐅᔨᒪᔪᐃᓐᓇᐅᔪᒍ ᐃᓚᖏ ᐊᖑᓇᓱᑦᑏᑦ ᐱᔪᓐᓇᓯᐊᕐᑐᐃᑦ ᐊᒻᒪ ᑕᐃᒪᖓᐅᖏᑦᑑᒐᓗᐊᖅ 
ᓴᖀᓯᕙᑦᑐᐃᑦ ᐱᔪᓐᓇᓂᖏᓄ ᖁᕕᐊᓚᑦᑎᓪᓗᒋ ᐊᖅᕕᓂᐊᕐᓱᑎ. ᑖᓐᓇ ᐊᖅᕕᓂᐊᕐᓂ ᖁᑭᐅᑎᒨᔪᒐᓂᓗ, 
ᑕᐃᒪᐃᒧ ᐊᑑᑎᓂᖃᕐᓱᑎ ᐃᓕᖁᓯᑐᖃᕐᑐ ᐊᖅᕕᓂᐊᕈᑕᐅᕙᓚᐅᕐᑐ. ᐊᑑᑎᓚᐅᕋᑎ ᐅᓈᖅᒥ ᐊᖅᕕᓂᐊᕐᑎᓪᓗᒋ, 
ᐊᑑᑎᔭᑐᐊᕆᓚᐅᕐᑕᕗᓪᓕ ᐃᓕᖁᓯᑐᖃᕐᑐ ᐊᖅᕕᖕᓂᐊᕈᑕᐅᕙᓚᐅᕐᑐ ᐊᖑᓇᓲᑎᒋᑦᓱᒍ ᐊᖅᕕᒃᒧ ᐱᔾᔪᑎᖓ 
ᐅᓪᓗᒥᑕᐅᓂᕐᓴ ᓱᒋᐅᑎ ᓯᖁᒥᓯᒪᓂᖓᓄᑦ. 
 
ᑕᐃᒪᐃᒧ ᐱᓕᕆᖃᑎᒌᓐᓂᖃᑦᓯᐊᓚᐅᕐᑐᐃᑦ ᓇᓪᓕᐊᑐᐃᓐᓇᐃᑦ ᐅᑯᓇᖔᕐᓯᒪᔪᐃ ᓴᓂᕋᔭᖅ ᐊᒻᒪ ᐃᒡᓗᓕ 
ᐊᖅᕕᓂᐊᕐᑎᓪᓗᒋ. ᐃᒪᐃᓚᐅᕋᓗᐊᕐᓱᓂ ᔭᒐᐃᑲᐃᓐᓇᕐᓱᑎᒍ ᐊᖅᕕᒃᒥ, ᓇᓂᑲᓐᓂᕐᓯᓪᓗᑎ ᓇᒦᓐᓂᐊᓄ ᐊᒻᒪ 
ᐱᓕᕐᓱᓂᐅᒃ. ᐅᐱᒍᑎᒍᒪᓪᓗᒋ ᐃᓄᐃᑦ ᓄᓇᕗᒥ ᐃᒪᐃᓂᖏᓄ ᐅᔾᔨᖅᓱᕐᓂᖏᓄ ᓱᓕ ᐊᖑᓇᓱᒋᐊᖅ ᕿᓚᓗᒐᖅᓂ 
ᐊᑑᑎᑦᓱᑎ ᐃᓕᖁᓯᑐᖃᕐᑎᑐᑦ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐊᓚᒃᑲᓐᓄᐊ. 
 
ᒪᓕᒐᓕᐅᖅᑏᑦ ᐅᖃᐅᓯᖏᑦ 203-1(6): ᐃᒡᓗᑭᒃᓴᕐᓂᖅ ᓄᓇᕘᒥ 
 
ᐊᓚᒃᑲᓐᓄᐊ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᓪᓗᒥ ᓇᖏᕐᓯᕗᖓ ᐅᖃᐅᓯᖃᓂᐊᕐᓱᖓ ᒥᑦᓵᓄ 
ᐃᓗᑭᕐᓱᓂᖏᓄ ᐅᕝᕙᓗ ᐃᓪᓗᑦᓴᐃᓂᐊᓂᖏᓄ ᓄᓇᕗᒥ. ᐊᒥᓱ ᐃᓚᒌᑦ ᓱᓕ ᐃᒪᐃᒻᒪᑕ ᐃᓪᓗᑦᓴᑭᕐᓱᕐᑐᐃᑦ 
ᓄᓇᓕᖁᑎᒋᔭᑎᖕᓂ. 
 
ᐃᒪᐃᒐᔪᑦᓱᓂ ᐊᑕᐅᓯᖅᒥ ᐃᓪᓗᒥ, ᐃᒪᐃᐸᑦᓱᑎ ᓂᓐᓂᐅᓗᐊᕐᓱᑎ ᐊᒻᒪ ᐊᒥᓱᒐᓴᐃᑦ ᐃᓚᒌᖑᔪ 
ᐃᓪᓗᒥᐅᖃᑎᒌᑦᑐ. ᖃᓄᐃᒋᐊᖁᓪᓗᑎ ᐊᐱᖁᑎᒧ ᖃᓄᒋᐊᑲᓐᓂᖅ ᖁᕝᕙᓯᑎᒋᐊᕐᓗᒋ ᖃᑦᓯᐅᓂᖏᓄ ᐃᓪᓗᐃᑦ 
ᐊᑑᑎᔭᐅᒍᓐᓇᓂᐊᕐᓗᑎ ᑭᒃᑯᓕᒫᓄᑦ, ᐱᓗᐊᖅᑐᒥ ᐃᓗᐊᓂ ᐊᒥᓱᑦ ᓄᑲᖅᑎᐅᓂᕐᓴᐅᔪᐃ ᐃᓚᒌᓂ 
ᓄᓇᓕᒋᔭᑎᖕᓂ. 
 
ᖃᐅᔨᒪᑦᓱᖓᓗ, ᓄᓇᓕᒋᔭᑐᐊᑎᖕᓂᐅᖏᑦᑐᖅ ᑭᓯᒥ, ᐃᓱᒪᒋᑦᓱᒍ ᑕᒪᖅᒥ ᓄᓇᕗ ᓄᓇᓕᖏ 
ᐃᓪᓗᑦᓴᖃᑦᓯᐊᖏᑦᑐᐃᑦ ᐅᕝᕙᓗ ᐊᑑᑎᔪᐃᑦ ᐃᓪᓗᑦᓴᖃᑦᓯᐊᖏᓂᕐᓄ. ᖃᐅᔨᒪᑦᓱᑎᓪᓗ, ᐃᒻᒪᖃ 
ᐱᑕᖃᕐᑐᑦᓴᐅᒻᒥᔪᖅ ᓂᓐᓂᐅᕋᓚᐅᑎᔪᓂ ᐃᓪᓗᒥ, ᐃᒪᐃᑑᓲᖑᒐᔪᒻᒪ ᐊᑦᑐᐃᓂᖃᕐᓱᑎ ᐋᓐᓂᐊᖃᓐᓇᖏᑦᑐᓄ ᐊᒻᒪ 
ᐊᓯᖏᓄ ᐃᓚᒌᓄ ᐊᑲᐅᖏᓕᐅᕈᑎᓂ. 
 
ᐅᐱᑦᑐᒋᐊᓪᓚᐅᔪᖓ ᑐᓴᕆᐊᒥ ᒥᑦᓵᓄ ᒥᓂᔅᑕᐃᑦ ᐅᖃᐅᓯᑦᓴᖏᓂ ᐅᖃᐅᓯᐅᖃᐅᑦᓱᓂ ᐅᓪᓗᒥᒋᐊᖅ ᐃᓗᐊᓂ 
ᐃᓪᓗᓄ ᖃᕿᐊᖅᑕᐅᕙᑦᑐᓄ ᐊᒻᒪ ᖃᓄᐃᒋᐊᖁᑦᓱᒋ ᐊᓯᖏᓄ ᐃᓱᒫᓘᑎᐅᔪᓄ ᐃᓕᖓᓂᖃᕈᓐᓇᕐᑐᓄ ᐃᓪᓗᓄ 
ᐊᑲᐅᖏᓕᐅᕈᑎᐅᔪᓄ ᐅᓪᓗᒥᐅᔪᖅ ᑕᐃᒪᐃᒧ ᐊᐱᕆᓂᐊᕐᑐᖓ ᑐᕌᖓᑎᑦᓯᐊᕐᓗᒍ ᒥᓂᔅᑕᒧ ᒥᑦᓵᓄ ᑕᒪᒃᑯᐊ 
ᐃᓪᓗᓂ ᐃᓱᒫᓘᑎᒋᔭᐅᔪᓄ ᓯᐊᕈᒋᐊᖅ ᐊᐱᖁᑎᑦᓴᓄ ᐊᑑᑎᓂᖏᓄ. ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᔩᑦ ᐅᖃᐅᓯᑦᓴᖏᑦ. ᐱᑕᖃᑲᓂᖄ ᓱᓕ ᑲᑎᒪᔩᑦ ᐅᖃᐅᓯᑦᓴᖏᓂ. ᑲᑎᒪᐅᑎᑦᓴ 4. ᐅᑎᖅᕕᒋᓗᒋ 
ᐊᐱᖁᑎᑦᓴᓄ. ᑲᑎᒪᐅᑎᑦᓴ 5. ᐃᓕᑕᕆᔭᐅᓂᖏ ᐳᓛᕆᐊᖅᓯᒪᔪᐃ ᑲᑎᒪᕕᖕᒧ. ᒥᓂᔅᑕ ᐲᑕ ᕿᓚᕝᕙᖅ. 

ᑲᑎᒪᔾᔪᑎᔅᓴᖅ 5:  ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 

 
ᒥᓂᔅᑕ ᐲᑕ ᕿᓚᕝᕙᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓱᒪᕋᑖᕋᒪ ᑲᔪᓯᖏᓐᓇᓂᐊᓂᑎᖕᓄ ᐃᒻᒪᖃ 
ᑭᓇᑐᐃᓐᓇᖅ ᐃᓵᖏᑐᐊᖃᑦ. ᐅᖃᖅᑏ, ᐃᓕᑕᖅᓯᔪᒪᑦᓱᖓ ᐃᓄᖕᒥ ᐊᑯᓂᕈᓗ ᒥᐊᖑᓕᕐᑐ ᐸᖕᓂᖅᑑᖅᒧ ᐊᒻᒪ 
ᖃᐅᔨᒪᔭᐅᑦᓯᐊᕐᓱᓂ ᓄᓇᑦᓯᐊᖅᒥ ᐊᒻᒪ ᓄᓇᕗᒥᓗ. 
 
ᑖᓐᓇ ᐃᓄ ᐱᓕᕆᓯᒪᓂᖃᑦᓯᐊᕐᑐ ᐊᑦᓱᒋᐊᓪᓚ ᐃᓅᓯᓕᕆᔨᐅᑦᓱᓂ ᐊᒻᒪ ᒥᐊᖑᑦᓱᓂ. ᐃᓕᑕᕆᔪᒪᑦᓱᒍ ᔪᐊᓇᓯ 
ᒪᖕᓂᐊᐱ, ᐃᒻᒪᖃ ᓇᖏᖅᓯᒍᕕᑦ ᐊᑏᒎᖅ. ᐊᒻᒪᑦᑕᐅᖅ ᐅᖃᖅᑎ, ᐃᑉᐸᑦᓴᖅ ᐅᐱᒍᔾᔨᖃᓚᐅᕐᓯᒐᑦᑕ ᑕᑯᔭᕐᑐᕆᐊᒥ 
ᐅᓯᑲᑦᑕᐅᑎᐅᔪᖅ ᑕᒫᓃᓚᐅᕐᑐ ᐅᓰᔭᕐᑎᓪᓗᒋ ᖃᓕᕋᓕᖕᓂ ᐊᒻᒪ ᐱᑕᖃᕐᓱᑕᑦᑕᐅᖅ ᐊᑕᐅᓯᖅᒥ ᐃᓄᖕᒥ ᑕᕝᕙᓂ, 
ᐱᓕᕆᓯᒪᓕᕐᑐ ᐃᖃᓗᓕᕆᕕᐅᔪᒥ, ᑕᐃᓐᓇᓗ ᐃᓄ ᐃᑦᓯᕙᔪᖅ ᓴᓂᐊᓂ ᔪᐊᓇᓯᐅᑉ, ᔪᐸ ᓴᐅᓪᓗᐊᐱ. ᐊᒻᒪ, 
ᐅᖃᖅᑏ, ᒪᕐᕉᓕᖅᑑᒃ ᐅᓪᓘᒃ ᐊᑎᕐᒥᒃ ᐅᖃᑲᒻᒪᑦᑐᖃᓚᐅᕐᒪᑦ ᐊᒻᒪᐃᓕᑕᕆᑦᑎᐊᕐᓂᐊᓕᕋᒃᑯ ᐊᑎᖓ 
ᐅᖃᑦᑎᐊᕐᓗᒍ: ᔪᐊᓇᓯ ᖄᐱᒃ, ᐲᑐᓯᐅᑎᑕᐅᓚᐅᖅᑐᖅ ᐊᐃᔅᓱᒪᓂ ᐊᖏᔪᖓᓗ ᐲᑐᓯ ᖄᐱᒃ ᓴᓂᐊᓂ 
ᐃᒃᓯᕚᖅᑐᖅ. 
 
ᐅᖃᖅᑏ, ᐃᓕᑕᖅᓯᔪᒪᒋᕗᖓ ᐊᒻᒪ ᐊᓂᓯᒪᓕᕋᓗᐊᖅᑎᓪᓗᒋᑦ ᐃᓕᓐᓂᐊᖅᑏᑦ ᒪᓕᒐᓕᐅᕐᕕᒻᒥᑦ. ᐅᖃᖅᑏ, 
ᑕᕝᕙᓃᑎᓪᓗᖓ ᓯᕗᓪᓕᖅᐹᖓᓂ ᐅᓪᓗᕐᒥᑦ, ᐃᓱᒪᓕᐅᓚᐅᕋᒪ ᐊᒥᓲᓐᖏᑦᑐᓂᒃ ᐃᓕᑕᖅᓯᖃᑦᑕᕐᓂᐊᕐᓂᕋᖅᑐᖓ 
ᐊᑕᐅᓯᕐᒥᒃ ᐅᓪᓗᕐᒥᒃ, ᐃᓕᑕᖅᓯᖃᑦᑕᖅᑎᓪᓗᑕ ᒪᓕᒐᓕᐅᕐᕕᒻᒧᑦ ᑐᓵᔭᖅᑐᖅᑐᓂᒃ. 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᐳᒃᑭᕐᓇᖅ. 
 
ᐳᒃᑭᕐᓇᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᕿᑎᕐᒥᐅᖑᓪᓗᖓ, ᐅᖓᓯᑦᑐᒻᒪᕆᒻᒦᖅᑰᔨᒐᒪ ᓄᓇᓐᓂᑦ, ᐱᓪᓗᒍ 
ᐸᓐᓂᖅᑑᖅ ᑲᓇᓐᓇᖅᐸᓯᒻᒦᒻᒪᑦ ᕿᑭᖅᑖᓗᒻᒥᑦ ᐅᖓᓯᑦᑐᒻᒪᕆᒻᒦᑦᑑᔮᕋᑦᑕ. ᑕᐃᒪᐃᓐᖏᐸᓪᓚᐃᒐᓗᐊᖅᑎᓪᓗᒍ, 
ᐱᓪᓗᒍ ᐊᔅᓱᒻᒪᕆᒃ ᑐᓐᖓᓱᑦᑎᑕᐅᒐᑦᑕ ᑕᒫᓂ ᐃᓚᒌᑦᑑᔮᕋᑦᑕ. ᐃᓕᑕᖅᓯᔪᒪᕗᖓ ᑐᓵᔩᓐᓂᒃ ᐃᓄᐃᓐᓇᖅᑐᓐ 
ᐃᓚᐅᖃᑕᐅᕙᒻᒪᑎᒃ ᐊᐅᓪᓚᓕᕋᐃᒐᑦᑕ, ᔭᐃᒥᓯ ᐊᒻᒪ ᕼᐃᐊᓐᕆ ᐊᓚᑲᓐᓄᐊᖅ, ᑐᓵᔨᕗᑦ. 
 
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ, ᐅᖃᖅᑏ. ᖁᕕᐊᑦᑐᒻᒪᕆᐅᕗᖓ ᐅᓪᓗᒥ ᑐᓐᖓᓱᑦᑎᑦᑎᔪᓐᓇᕋᒪ ᒪᓕᒐᓕᐅᕐᕕᒻᒧᑦ, 
ᐱᓕᕆᔨᐅᖅᑲᐅᔪᖅ ᖃᕋᓴᐅᔭᒃᑯᑦ ᓴᖅᑭᔮᖅᑕᐅᑎᒋᔪᒃᑯᑦ ᐋᓐᓂᐊᔪᓕᕆᓂᕐᒥᒃ ᓄᓇᕗᒻᒥ, ᐊᖏᔪᖅᑳᖑᔪᖅ 
ᖃᕋᓴᐅᔭᒃᑯᑦ ᓴᖅᑭᔮᖅᑕᐅᑎᒋᔪᒃᑯᑦ ᐋᓐᓂᐊᔪᓕᕆᓂᕐᒥᒃ, ᑏᓇ ᒪᑭᓇᓐ, ᓴᓂᐊᓃᑦᑐᕐᓗ ᑏᓇᐅᑉ ᒪᐃᒐ ᐸᐅᐊ. 
 
ᒪᐃᒐᓐᓕ ᓄᓇᓖᑦ ᐊᕕᑦᑐᖅᓯᒪᔪᑎᒍᑦ ᖃᕋᓴᐅᔭᒃᑯᑦ ᓴᖅᑭᔮᖅᑕᐅᑎᒋᔪᒃᑯᑦ ᐋᓐᓂᐊᔪᓕᕆᓂᕐᒥᒃ ᐱᓕᕆᔨᐅᕗᖅ 
ᑐᑭᒧᐊᖅᑎᐅᓪᓗᓂ ᐊᒻᒪ ᐅᓪᓛᖅ ᐱᓐᖑᐊᖅᑲᐅᒻᒪᑕ ᐋᓐᓂᐊᓐᖑᐊᖅᑐᓂ ᐊᒥᕐᓗᑦᑐᒻᒪᕆᐳᓪᓗᓂ ᐊᑐᖅᑐᑎᒃ 
ᖃᕋᓴᐅᔭᒃᑯᑦ ᓴᖅᑭᔮᖅᑕᐅᑎᒋᔪᒃᑯᑦ ᐋᓐᓂᐊᔪᓕᕆᓂᕐᒥᒃ ᓘᑦᑖᖅ ᓵᓐᑎ ᒪᒃᑖᓄᑦᒥᑦ ᐃᖃᓗᓐᓂᑦ, 
ᖃᐅᔨᔪᓐᓇᖅᑲᐅᕗᒍᑦ ᖃᓄᐃᒻᒪᖔᖅ ᐊᒻᒪ ᐋᓂᐊᓯᐅᖅᑎᑦᑐᓂ ᒪᐃᒐᓐᒥᑦ ᐊᔅᓱᒻᒪᕆᒃ ᐋᓐᓂᐊᖅᑖᖓᓂᑦ ᐊᒻᒪ 
ᑕᑯᔪᓐᓇᖅᐳᖅᑎᑦ ᐅᖃᖅᑏ ᒪᐃᒐᓐ ᖃᓄᐃᓐᖏᑦᑎᐊᓕᕐᒪᑦ. 
 
ᑕᑯᑎᒍᓐᓇᖅᐱᑎᒎᑦ ᑕᓕᕐᓂᑦ ᒪᐃᒐᓐ? ᐱᑕᖃᕈᓐᓃᖅᑐᓂ ᐊᒥᕐᓗᖓ ᐋᖅᑭᑦᑕᐅᖅᑲᐅᒻᒪᑦ ᖃᕋᓴᐅᔭᒃᑯᑦ 
ᓴᖅᑭᔮᖅᑕᐅᑎᒋᔪᒃᑯᑦ ᐋᓐᓂᐊᔪᓕᕆᓂᕐᒥᒃ ᐊᑐᖅᑐᒍ ᑕᒪᓐᓇᐅᖃᐅᓯᕆᔪᒪᕋᑖᕋᒃᑯ. ᐊᒻᒪᓗ ᖃᐅᔨᖅᑲᐅᒐᒪ  



ᐱᖓᔪᐊᑦ, ᐅᑐᐱᕆ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1339 

ᒪᓕᒐᓕᐅᕐᕕᒻᒥᑦ ᓂᕈᐊᖅᑎᒋᓚᐅᖅᑕᕋ ᑕᕝᕙᓂ ᐅᐱᕐᖔᒥᑦ ᐸᓂᒐ ᐸᓐᓂᖅᑑᕐᒨᓚᐅᕐᒪᑦ ᕿᑲᕆᐊᖅᑐᖅᑐᓂ 
ᐱᓇᓱᐊᕈᓯᕐᓂᒃ ᓱᕕᓇᐃ ᒪᐃᒃᑯᓐᓂᓪᓗ ᑐᔪᕐᒥᓚᐅᕐᒪᑦ ᖁᕕᐊᓱᑦᑐᒻᒪᕆᐅᓚᐅᖅᐳᑦ ᐅᒥᐊᖅᑐᕆᐊᖅᑐᖅᑐᑎᒃ ᐊᒻᒪ 
ᑐᐱᕆᐊᖅᑐᖅᑐᑎᒃ ᑐᓐᖓᓱᑦᑎᒍᒪᕙᕋᓕ ᓱᕕᓇᐃ ᒪᓕᒐᓕᐅᕐᕕᒻᒧᑦ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᕐᕕᒻᒧᑦ. ᑲᑎᒪᔾᔪᑎᔅᓴᖅ 5 ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. 
ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ ᐃᓕᑕᕆᔭᐅᒌᓚᐅᕋᓗᐊᖅᑎᓪᓗᒋᑦ, ᐃᓂᑕᕆᒃᑲᓐᓂᕈᒪᕙᒃᑲ, ᒪᓕ 
ᒐᓕᐅᖅᑎᕈᓚᐅᖅᑎᓐᓇᖓ ᑲᑎᒪᔨᐅᖃᑎᒋᖃᑦᑕᔪᒐᒃᑭᒃ ᔪᐊᓇᓯ ᖄᐱᒃ ᐊᒻᒪ ᑲᑎᒪᖃᑎᒋᖃᑦᑕᖅᓯᒪᓪᓗᒍ ᐲᑐᓯ 
ᖄᐱᒃ, ᐱᖃᓐᓇᕆᔭᒻᒪᕆᒋᕙᔪᔭᕋ ᐊᒻᒪ ᔪᐊᓇᓯ ᒪᓐᓂᐊᐱᒃ, ᐊᑯᓂᒻᒪᕆᒃ ᖃᐅᔨᒪᓯᒪᓕᕋᒃᑯ ᐊᒻᒪ 
ᒪᓕᒐᓕᐅᖅᑎᐅᓪᓗᖓ ᐃᓕᑕᕆᔪᒪᕙᕋ ᐅᓪᓗᒥ. ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
  
ᐅᖃᖅᑎ: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ. ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᒥᓱᓂᒃ ᐃᓕᑕᖅᓯᔭᔅᓴᖃᕋᒪ ᑕᕝᕙᓂ, ᑭᓯᐊᓂ ᐱᓗᐊᖅᑐᒥᑦ 
ᐃᓕᑕᕆᔪᒪᕙᒃᑲ ᐃᓕᓐᓂᐊᕆᐊᖃᑎᒋᓚᐅᖅᑕᒃᑲ ᑰᔾᔪᐊᕌᐱᒻᒧᑦ, ᐊᑎᕈᓯᖏᑦ ᐊᓯᔾᔨᖅᓯᒪᓕᖅᑐᑦ ᐅᕙᖓᑐᑦ. 
ᐃᓕᑕᕆᔪᒪᕙᒃᑲ ᑕᐃᒃᑯᐊ ᐊᒻᒪ ᐱᓗᐊᖅᑐᒥᑦ ᐃᓕᑕᕆᔪᒪᕙᒃᑲ ᐃᓐᖏᖃᑎᒋᓚᐅᖅᓯᒪᔭᒃᑲ ᑯᐃᓐ ᓂᐅᕐᕈᒻᒪᑦ ᐊᒻᒪ 
ᑐᔅᓯᐊᕐᕕᒻᒥᑦ ᐃᓐᖏᖅᑏᑦ ᐃᓐᖏᓚᐅᕐᒪᑕ. ᐸᓐᓂᖅᑑᕐᒦᓐᖔᖅᑐᖃᓚᐅᕐᒪᑦ, ᐃᓕᓴᕆᔪᒪᔭᒃᑲ ᑕᐃᓯ ᑎᐊᓚ ᐊᒻᒪ 
ᐅᓖᐱᑲ ᑲᓇᔪᖅ ᐊᒻᒪ ᒪᒃᑯᓂᖅᓴᐅᔪᑦ ᐃᓄᐃᑦ ᐊᕐᓇᐃᑦ ᐅᐱᓐᓇᕋᓂ ᐃᖏᑎᐊᖅᑐᐊᓘᓚᐅᕐᒪᑕ ᑯᐃᓐ 
ᐳᕆᐊᖅᓯᒪᑎᓪᓗᒍ. 
 
ᐅᖃᖅᑎ: ᑐᖓᓱᒋᔅᓯ ᑲᑎᒪᕕᒻᒧ. ᐃᓕᓴᕆᔭᐅᓂᖏ ᐳᓛᖅᑏᑦ. ᐃᓚᖏ ᐃᓕᓴᕆᔭᐅᔪᖃᕆᐊᖃᖅᐹ ᑲᑎᒪᑐᐅᔪᒥ. 
 
ᐃᓚᖓ 6. ᐅᖃᐅᓯᒃᑯ ᐊᕆᖅᑯᑏᑦ. ᐃᒃᑲᕆᐊᓗᒃ. 
 

ᑲᑎᒪᐅᑎᑦᓴ 6: ᐅᖃᐅᓯᒃᑯᑦ ᐊᐱᖅᑯᑎᑦ 
 
ᐊᐱᖅᑯᑦ 210-1(6):  ᐸᓖᓯᒃᑯᓐᓂ ᐱᓕᒻᒪᖅᓴᐃᓂᕐᒧᑦ ᐊᔪᓐᖏᔾᔪᑎᑦ 
 
ᐃᒃᑲᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐃᑉᐸᒃᓴᖅ ᓈᒻᒪᓈᓚᐅᖏᓇᒃᑯ ᐊᑯᓂᐅᓂᕆᔭᕗ, ᐊᒥᓱᓂ 
ᐊᐱᖅᑯᑎᒃᓴᖃᕋᓗᐊᖅᑎᓪᓗᖓ, ᐅᓪᓗᒥᖃᐃ ᐊᐱᕆᑎᔪᓐᓇᓂᐊᖅᑭᖓ, ᐅᖃᖅᑏ, ᐱᔾᔪᑎᖃᖅᑐᓂ 
ᐃᖃᖅᑐᐃᕕᓕᕆᓂᕐᒧ ᒥᓂᔅᑕᒧ. 
 
ᐃᑉᐸᒃᓴᖅ ᐅᕙᖓ ᐅᖃᓚᐅᖅᑕᖏᓐᓂ ᐊᑲᐅᖏᓕᐅᕈᑎᐅᔪᓂ ᓴᖅᑭᖅᑐᖃᓚᐅᕐᒪᑦ ᐱᔾᔪᑎᖃᖅᑐᓂ ᐸᓖᓯᒃᑯᓐᓂ 
ᐅᐊᑦᑎᐊᕈᑲᓪᓚᒃ. ᖃᐅᔨᒪᔪᐃᓐᓇᐅᒐᑦᑕ ᐸᓖᓯᒃᓴᐅᓂᕐᒧᑦ ᐃᓕᓐᓂᐊᖅᑐᑦ ᐱᔭᕇᓚᐅᕐᒪᑕ, ᑕᐃᒪᐃᓐᓂᖓᓄ 
ᐊᐱᕆᔪᒪᔭᕋ ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᓂᕐᒧ. 

ᑕᐃᒃᑯᐊ ᐃᓕᓐᓂᐊᓚᐅᖅᑐᑦ ᐊᒻᒪ ᐊᖃᐅᑕᐅᓚᐅᕐᒪᑦ ᖁᓕᐅᔪᑦ ᐃᓕᓐᓂᐊᖅᑏᑦ ᐱᔭᕇᖅᓯᓚᐅᖅᑐᑦ 
ᐃᓕᓐᓂᐊᖅᑕᒥᓂ. ᐃᒻᒪᖃᖃᐃ ᑕᖅᑭᓂ 6ᓂᐅᓕᕐᑐᖅ ᐊᒻᒪ ᖃᐅᔨᒪᔪᐃᓐᓇᐅᒐᑦᑕ ᐃᓕᓐᓂᐊᓚᐅᕐᒪᑕ ᐸᓖᓯᐅᓂᕐᒧ 
ᐃᓕᓐᓂᐊᕕᒻᒥ ᐊᑐᖅᑕᐅᖃᑦᑕᖅᑐᖅ ᑲᓇᑕᓕᒫᒥ ᐊᒻᒪ ᐅᐱᒍᓱᑦᑐᐃᓐᓇᐅᒐᑦᑕ ᐱᓚᐅᔪᓐᓇᓚᐅᖅᑐᓂ. 
 
ᑭᓯᐊᓂᓕ, ᐊᐱᕆᔪᒪᔪᖓ ᐃᓕᓐᓂᐊᓚᐅᕐᒪᖔᑕ ᐸᓖᓯᓕᒫᓄᑦ ᐃᓕᓐᓂᐊᕐᕕᐅᕙᑦᑐᒥ ᐅᐱᓐᓇᕋᓂ ᖃᓪᓗᓈᓄ 
ᐊᐅᓪᓚᕈᒪᓐᓂᕈᑎ ᐱᔪᓐᓇᕐᓂᖃᕆᐊᖃᕐᒪᑕ. ᖃᐅᔨᔪᒪᔪᖓᓕ ᑕᐃᒪᐃᒋᐊᖃᓂᐊᕐᒪᖔᑕ ᓄᓇᕗᒻᒥ ᐊᐅᓪᓚᕐᓗᑎ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑲᒪᒋᔭᖃᖅᑐᖅ ᐃᖅᑲᖅᑐᐃᕕᓕᕆᓂᕐᒧ. ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐊᑐᓂ ᐸᓖᓯᖃᕐᕕᐅᔪᑦ ᓇᒻᒥᓂᖅ ᐊᐅᓚᕙᑦᑐᑦ, 
ᑭᓯᐊᓂᓕ ᑳᓐᑐᕌᖅᑎᐸᑦᑕᕗ ᓄᓇᓕᐅᔪᓄ ᐊᒻᒪ ᑖᒃᑯᐊ ᐱᔭᕇᕋᑖᓚᐅᖅᑐᑦ ᐱᔪᓐᓇᕐᓂᖃᕐᑐᑦ ᐃᓚᒋᔭᐅᓗᑎ 
ᐅᐸᒍᓐᓇᓂᐊᖅᑐᑦ, ᐊᕐᕌᒍᑕᒫᑦ ᒪᕐᕉᕙᓪᓚᐃᕙᑦᑐᑦ. 
 
ᐃᓱᒪᖅᓱᖅᑐᑦ ᐊᓯᖏᓐᓄ ᐊᕕᒃᑐᖅᓯᒪᔪᒨᕈᑎ, ᐊᐱᕆᔭᐅᒐᔪᓲᑦ ᐊᓯᖏᓐᓄ ᓄᓇᓕᒻᒨᕈᒪᒻᒪᖔᑕ, ᐊᒻᒪ 
ᓄᓇᕗᒻᒦᖏᓐᓇᖁᔭᕋᓗᐊᕗᑦ ᑭᓯᐊᓂᓕ ᐃᓕᓐᓂᐊᓚᐅᖅᑐᓂ ᐊᓯᐊᓂ ᐱᓕᕆᓕᖅᑐᓂ ᐃᓅᓯᕐᒥ, ᐃᓱᒪᖅᓱᕋᔭᖅᑐᑦ 
ᓅᒍᒪᓐᓂᕈᑎ. 
 
ᑭᓯᐊᓂᓕ ᓄᓇᕗᒻᒦᖏᓐᓇᖁᓱᕋᓗᐊᕗ ᐅᐱᓐᓇᕋᓂ ᐊᑐᑦᑐᐊᕈᓐᓇᕐᒪᑕ ᐊᒻᒪ ᖃᐅᔨᒪᓪᓗᑎ ᐃᓄᐃᑦ 
ᐱᖅᑯᓯᖏᓐᓂ.ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᓴᑐᐃᓐᓇᐃᑦ. ᐃᒃᑲᕆᐊᓗᒃ 
 
ᐃᒃᑲᕆᐊᓗᒃ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᑭᐅᔪᓐᓇᕋᕕᑦ. ᐃ, ᐃᓱᒪᒐᔪᓲᖑᔪᒍᑦ ᖃᓪᓗᓈᓄᑦ 
ᓅᒍᒪᒻᒪᖔᑕ, ᑕᐃᒪᐃᑐᐃᓐᓇᕆᐊᓖᑦ ᑭᓯᐊᓂᓕ ᐊᐱᕆᔪᒪᔪᖓ ᐃᓚᒋᔫᔮᕐᑕᖓᓄ ᐊᐱᖅᑯᓯᕆᖅᑲᐅᔭᕐᓄ. 
 
ᐸᓖᓯᒃᑦ ᐊᑐᐊᒐᖃᖅᐸᓚᐃᒻᒥᒻᒪᑕ ᐊᒻᒪ ᐊᑐᖅᑕᐅᔭᕆᐊᓕᓐᓂ, ᑭᒐᖅᑐᐃᔪᓐᓇᖅᑐᑎ ᐃᓄᓐᓂ ᖃᓄᖅ 
ᐱᓕᕆᐊᕆᔭᖏᓐᓂ, ᐅᐱᓐᓇᕋᓂ ᑐᓴᓚᐅᖅᓯᒪᖏᓐᓇᒪ ᐊᑐᐊᒐᕐᓂ ᐅᕝᕙᓘᓐᓃᑦ ᐊᑐᖅᑕᐅᔭᕆᐊᓕᓐᓂ ᐊᒻᒪ 
ᖃᐅᔨᒪᖏᑦᑐᖓ ᖃᓄᖅ ᐊᑐᕐᐸᒻᒪᖔᑕ. 
 
ᐅᓂᒃᑳᖅᑕᖃᕈᓐᓇᖅᑲ ᐅᕝᕙᓘᓐᓃᑦ ᐸᐃᑉᐹᒥ ᑕᑯᓴᐅᑎᑦᑎᔪᓐᓇᖅᑐᒥ ᖃᓄᖅ ᐸᓖᓯᒃᑯᑦ ᐱᔭᕿᐊᖃᕐᒪᖔᑕ 
ᐃᓄᒋᔭᖏᓐᓄ ᓄᓇᕗᒻᒥ ᐊᒻᒪ ᖃᓄᖅ ᐱᑕᖃᕆᐊᖃᖅᐸ ᓄᓇᕗᒻᒥ ᐃᓕᔭᐅᓯᒪᓕᕈᑎ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᔾᔨᒋᓐᖏᑕᖏᓐᓂᑦ ᒪᓕᒐᖃᕐᒪᑕ ᐊᑐᖅᑕᖏᓐᓂᑦ 
ᐅᖓᑖᓅᕈᓐᓇᐸᓐᖏᓚᓪᓗ ᒪᓕᒐᐅᑉ, ᐊᑐᖅᑕᐅᓪᓗᓂᓗ ᑕᒪᓐᓇ ᑲᓇᑕᓕᒫᕐᒥᑦ. 
 
ᐃᓕᑐᐃᓐᓇᕆᐊᖃᓐᖏᓚᑦ ᐊᖏᕐᕋᕆᔭᕐᒧᑦ ᑭᓯᐊᓂ ᐸᐃᑉᐹᖃᕈᑎᒃ, ᑕᒪᔾᔭᐅᕗᑦ ᐊᑐᖅᑕᐅᔪᑦ ᒪᓕᒋᐊᓕᖏᑦ 
ᑕᒪᓐᓇᓗ ᐊᑐᖅᑕᐅᓪᓗᓂ ᐸᓖᓯᓕᒫᓄᑦ ᑲᓇᑕᒥ ᐊᒻᒪ ᒐᕙᒪᐅᓪᓗᑕ, ᑕᒪᒃᑯᓂᖓ ᓴᓐᖏᓂᖅᑖᖅᑎᑦᑎᕙᒃᑲᑦᑕ  



ᐱᖓᔪᐊᑦ, ᐅᑐᐱᕆ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1341 

ᐸᓖᓯᓄᑦ ᐱᔾᔪᑎᒋᓪᓗᒋᑦ ᕿᓂᖃᑦᑕᕐᓃᑦ ᐊᒻᒪ ᑕᒪᒃᑯᓄᖓ ᓲᕐᓗ ᐃᒥᐊᓗᒻᒧᑦ ᓚᐃᓴᓄᑦ, ᑕᒪᔾᔭᐅᕗᑦ 
ᐊᑐᖅᑕᐅᔪᓐᓇᖅᑐᑦ ᑐᓂᕙᑉᐸᕗᑦ ᐃᓄᓐᓄᑦ. 
 
ᑕᐃᒫᔅᓴᐃᓐᓇᐅᒋᕗᖅ ᐸᓖᓯᒃᑯᓐᓄᑦ ᐊᒻᒪ ᐋᖅᑭᒋᐊᕈᑎᑕᖃᖅᐳᖅ ᐊᑐᐃᓐᓇᐅᔪᓂᒃ ᐃᓄᓐᓄᑦ ᖃᐅᔨᓴᖅᑕᐅᔪᓄᑦ. 
ᐊᒻᒪᓗ, ᐸᓖᓯᐅᔪᖅ ᐱᓂᕐᓗᓐᓂᖅᐸᑦ ᐱᓕᕆᐊᖏᓐᓂᑦ, ᖃᐅᔨᓴᖅᑕᐅᒋᐊᖃᕋᔭᖅᐳᖅ ᐊᒻᒪ ᐸᓖᓯᒃᑯᑦ 
ᐊᑐᐊᒐᖃᕆᕗᑦ ᒪᓕᒋᐊᓕᕐᒥᓂᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᖁᔭᒋᕙᕋ ᑭᐅᔾᔪᑎᖓ ᑐᑭᓯᓇᑦᑎᐊᖅᑐᓂᓗ 
ᑐᓴᕈᒥᓇᑦᑎᐊᖅᑐᓂᓗ, ᑭᓯᐊᓂ ᐊᐱᕆᒃᑲᓐᓂᕈᒪᕙᕋ. 
 
ᐅᖃᕋᑖᕋᕕᑦ ᓄᓇᕗᒻᒥ ᒐᕙᒪᒃᑯᑦ ᐃᓚᖏᒍᑦ ᓴᓐᖏᓂᖅᑖᖅᑎᑦᑎᕙᒻᒪᑕ ᐸᓖᓯᒃᑯᓐᓂᒃ, ᑕᐃᒪᐃᒻᒪᑦ 
ᐋᖅᑮᔪᓐᓇᖅᐱᑖ ᖃᓄᑭᐊᖅ ᒪᓕᒐᕐᒥᑦ ᒪᓕᒐᓕᐅᕐᕕᒻᒥᑦ ᐊᑐᖅᑕᐅᓂᐊᖅᑐᓂᒃ ᐸᓖᓯᒃᑯᓐᓄᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᔪᓐᓇᕐᓂᖃᕐᓂᕈᑦᑕ ᒪᓕᒐᓕᐅᕐᕕᒻᒥᑦ, 
ᑐᓂᔪᓐᓇᖅᑕᑎᓐᓂᒃ ᐸᓖᓯᒃᑯᓐᓄᑦ ᑭᓯᐊᓂ ᒪᓕᒐᖅᑕᖃᕐᒪᑦ ᐱᕋᔭᓐᓂᓕᕆᓂᕐᒧᑦ ᐊᑐᖅᑕᐅᒧᓂᒃ 
ᐱᓕᕆᐊᖑᕙᑦᑐᓂᒃ ᒐᕙᒪᑐᖃᒃᑯᓐᓄᑦ ᐸᓖᓯᒃᑯᑦ ᐊᒻᒪ ᐃᖅᑲᖅᑐᐃᕖᑦ ᒪᓕᒋᐊᖃᖅᐸᑦᑕᖏᓐᓂᑦ. 
ᐊᓯᔾᔩᔪᓐᓇᓐᖏᓚᒍᑦ ᑕᐃᒪᐃᑦᑐᓂᒃ ᑲᓇᑕᒥ ᒪᓕᒐᕐᓂᒃ. 
 
ᑭᓯᐊᓂ, ᐅᕙᒍᑦ ᓄᓇᖓᓐᓂᐅᑉᐸᑦ, ᐱᔪᓐᓇᖅᑎᑕᐅᒍᑦᑕ ᒫᓐᓇᐅᔪᖅ ᒪᓕᒐᕆᒌᖅᑕᑎᓐᓄᑦ, ᐊᓯᔾᔩᔪᓐᓇᕋᔭᖅᐳᒍᑦ, 
ᐆᑦᑑᑎᒋᓪᓗᒍ, ᐅᕙᒍᑦ ᐃᒥᐊᓗᒻᒧᑦ ᓚᐃᓴᓄᑦ ᒪᓕᒐᖏᓐᓂᑦ. ᐋᖅᑮᔪᓐᓇᕋᔭᖅᐳᒍᓪᓕ ᐃᓱᓕᕝᕕᐅᔪᓂᑦ, ᐃᓚᖏᒍᑦ, 
ᒪᓕᒐᕐᓂᒃ ᐊᒻᒪ ᐊᑐᐊᒐᕐᓂᒃ. ᐃᓚᖏᑦ ᒪᓕᒐᐃᑦ ᐋᖅᑭᑦᑕᐅᓯᒪᕗᑦ ᑲᓇᑕᒥ ᒪᓕᒐᕐᔪᐊᒃᑯᑦ ᑲᓇᑕᒥᐅᓕᒫᓄᑦ 
ᒪᓕᑦᑕᐅᒋᐊᖃᖅᑐᑎᒃ, ᑕᐃᒃᑯᐊᖑᕗᑦ ᐊᓯᔾᔨᕈᓐᓇᖏᑦᑕᕗᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᒥᑦ ᐃᓚᒋᐊᕈᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᕙᕋ ᑭᐅᔾᔪᑎᖓ. ᐊᑖᓂᑦ ᒐᕙᒪᑐᖃᒃᑯᑦ ᒪᓕᒐᖏᑕ ᐊᒻᒪ 
ᓄᓇᕗᑖᕐᓂᕐᒧᑦ ᐊᖏᕈᒻᒥᑦ, ᐊᔾᔨᒌᓐᖏᑦᑐᓂᒃ ᐱᔪᓐᓇᕐᓂᖃᖅᑎᑕᐅᕗᒍᑦ ᒪᓕᑦᑐᒋᑦ ᐊᔾᔨᒌᓐᖏᑦᑐᑦ ᒪᓕᒐᐃᑦ ᐊᒻᒪ 
ᐊᖏᕈᑎᐅᔪᑦ ᓄᓇᕗᒻᒥ. 
 
ᓄᓇᕗᒻᒥ ᒐᕙᒪᕗᑦ, ᐊᑐᕐᓗᒋᑦ ᓄᓇᕗᑖᓂᕐᒧᑦ ᐊᖏᕈᑦ, ᖃᓄᐃᑦᑐᓂᒃ ᐱᔪᓐᓇᕐᓂᖃᖅᐱᓯ ᒪᓕᒐᓕᐅᕈᓐᓇᕐᓂᕐᒧᑦ 
ᐱᓕᕆᖃᑎᒌᒍᓐᓇᕐᓗᑕ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ? ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ.  ᐊᖏᕈᑎᐅᒧᖅ ᐃᓗᐊᓂ ᒪᓕᒐᕐᔪᐊᑉ, ᐱᔪᓐᓇᕐᓂᕗᑦ 
ᐃᓅᓪᓗᑕ ᓇᓗᓇᐃᖅᓯᒪᒻᒪᑕ ᑕᐃᑲᓂ, ᑕᐃᒪᐃᒻᒪᑦ ᐊᑐᕆᐊᖃᖅᐸᕗᑦ ᐃᖅᑲᖅᑐᐃᕖᑦ ᓇᓗᓇᐃᖅᓯᓂᐊᖁᓪᓗᒋᑦ, 
ᓲᕐᓗ ᖁᑭᐅᑎᓄᑦ ᒪᓕᒐᖅ, ᖃᐅᔨᒪᒍᒪᒐᔭᖅᑕᕗᑦ ᓇᐅᒃᑯᑦ ᐃᓱᓕᕝᕕᖃᕐᒪᖔᖅ ᐊᒻᒪ ᖃᓄᑎᒋ ᑲᔪᓯᔪᓐᓇᕐᒪᖔᖅᑕ.  

ᐃᓱᒪᒋᕙᕗᑦ ᓄᓇᕗᑖᕐᓂᕐᒧᑦ ᐊᖏᕈᑦ ᐱᒻᒪᕆᐅᓱᒋᓪᓗᑎᒍ ᒪᓕᒐᐅᔪᖅ ᐊᒻᒪ ᓴᓂᕐᕙᑐᐃᓐᓇᖅᑕᐅᖁᓐᖏᓇᑦᑎᒃᑯ 
ᐱᔪᓐᓇᕐᓂᕗᑦ ᐱᓗᐊᖅᑐᒥᑦ ᐊᖏᕈᑎᒥᑦ. ᑕᐃᒪᐃᒻᒪᑦ ᓴᐳᔾᔨᓇᓱᐊᖅᐳᒍᑦ ᑖᔅᓱᒥᖓ ᐊᖏᕈᒻᒥᑦ ᐃᓄᐃᑦ ᐱᓪᓗᒋᑦ 
ᐊᒻᒪ ᐱᓕᕆᖃᑕᐅᓂᐊᖅᑐᑕ ᑕᒪᑐᒥᖓ ᐱᒻᒪᕆᐅᔪᒥᑦ. 
 
ᐸᓖᓯᒃᑯᑦ ᒪᓕᒋᐊᖃᖅᐳᑦ ᒪᓕᒐᕐᓂᑦ ᒪᓕᒐᓕᐅᖅᑕᐅᓯᒪᔪᓄᑦ ᐊᑖᓂᑦ ᑐᑭᓯᐊᖅᑎᑕᖏᑕ ᒪᓕᒐᒃᑯᑦ. ᑭᓯᐊᓂ ᐅᕙᒍᑦ 
ᓇᒻᒥᓂᖅ ᐊᐱᕆᒋᐊᖃᖅᐳᒍᑦ ᐅᕙᑦᑎᓐᓄᑦ ᖃᓄᖅ ᐃᓱᓕᕝᕕᖃᕐᓂᐊᕐᒪᖔᖅᑕ ᐃᓅᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᒪᒃᓚᐃᓐ. 
 
ᐊᐱᖅᑯᑦ 211-1(6): ᒥᓂᔅᑕᕝᕖᑦ ᐊᑭᓕᒃᓴᓕᐅᕐᓂᖏᑦ 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᐱᖁᑎᒐᓕ ᐅᓪᓗᒥ ᒥᓂᔅᑖᓄ ᑮᓇᐅᔭᓕᕆᔨᑯ. 
 
ᐅᖃᖅᑏ, ᓇᑉᐹᓃᓕᕋᑦᑕ ᑲᒪᒋᔭᑦᑕ ᐅᕝᕙᓗᑭᐊᖅ ᐅᖓᑎᓪᓛᐱᐊᓄ ᓇᑉᐸᖏᑦᑕ ᐊᖅᕌᒍᒋᔭᑦᑕ ᐃᓕᖓᓂᖃᕐᓱᑎ 
ᐊᖅᕌᒍᓕᒫᕐᓯᐅᑎᓄ ᓴᒃᑯᓯᒪᔪᓄ ᐊᒻᒪ ᑕᕝᕙᓂ ᐊᖅᕌᒍᕐᒥ, ᐃᒪᐃᖃᑦᑕᑦᓯᒪᑦᓱᑕ ᐃᓚᒋᐊᕈᑎᓄ 
ᖃᓄᐃᒋᐊᕆᐊᓕᖕᓄ ᒥᑦᓵᓄ ᐃᓚᒋᐊᕈᑏᑦ ᖃᑦᓯᐅᓂᖏᓄ ᐱᓕᕆᕕᐅᔪᓂ ᐊᒻᒪ ᐅᖓᑎᐊᓄ ᑭᖑᓪᓕᖅᐸᐅᓯᒪᔪᐃ 
ᐊᖅᕌᒍᒐᓴᐃᑦ, ᖃᐅᔨᓯᒪᑦᓱᑕ ᓇᓪᓕᐊᖑᓂᖓᓄ ᐱᓕᕆᕕᐅᔪᖅ ᐱᓕᑕᐅᓯᒪᔪᐃ ᑮᓇᐅᔭᑦᓴᒫᓄᖓᔪᓄ ᐊᒻᒪ 
ᖃᐅᔨᑦᓱᑕᓗ ᑕᒪᒃᑯᐊ ᒥᑦᓵᓄ ᓄᖑᐊᓂ ᐊᖅᕌᒎᑉ. 
 
ᒥᓂᔅᑕᖓ ᑮᓇᐅᔭᓕᕆᔨᑯ ᖃᐅᔨᒃᑲᐃᓗᓂ ᑲᑎᒪᓂᖅᒥ ᓇᓪᓕᐊ ᐱᓕᕆᕕᐅᔪᖅ ᒫᓐᓇᐅᔪᖅ, ᐃᒻᒪᖃᖃᐃ ᑮᓇᐅᔭᐃᑦ 
ᖄᖏᐅᑎᓂᖏᑦ ᓄᖑᐊᓂ ᐊᖅᕌᒎᑉ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑲᑎᒪᔨ ᓱᓕᔪᖅ, ᐱᑕᖃᕐᒪ ᐃᓚᖏᓂ ᐱᓕᕆᕕᐅᒧᓂ 
ᐱᔭᕆᐊᑦᑑᑎᑲᐃᓐᓇᐸᑦᑐᓂ ᓴᓂᐊᓂ ᐊᓯᖏᑦᑕ ᐊᒻᒪ ᐱᓗᐊᖅᑐᒥ, ᐃᓱᒪᒋᑦᓱᒋ ᑕᒪᐃᓄ ᐃᓕᖓᓂᖃᕐᓱᑎ 
ᐅᑯᓄᖓ ᐋᓐᓂᐊᖃᓐᓇᖏᑦᑐᓕᕆᔨᑯ ᐊᒻᒪ ᐃᓄᓕᕆᔨᑯᓗ, ᓯᕗᒧᑦᓯᒪᔪᐃ ᐃᓗᐊᓂ ᐊᑑᑎᒍᑕᐅᒐᔪᑦᑐ 
ᖃᓄᐃᓂᖏᓄ ᐃᓕᖓᔪ ᐃᓚᒋᐊᕈᑎᓄᖓᔪᓄᓪᓗ. ᒫᓐᓇᐅᔪᖅᓕ, ᐱᓇᓱᐊᕋᓗᐊᕐᑐᒍ ᐱᔭᕇᕐᓯᓂᕐᓄ ᑭᖑᓪᓕᐅᔪᓄ 
ᖃᓄᐃᑐᓄ ᐅᓂᒃᑲᐅᑎᓄᑦ, ᐸᖅᓇᐃᓂᖅ ᖃᓄᐃᒋᐊᓂᐊᕐᓗᑎ ᐊᕌᒍᓕᒫᖅᓯᐅᒻᒧ ᐃᓗᐊᓂ ᐱᓇᓱᐊᕈᓯᒐᓴᐃᑦ 
ᐅᑎᖅᓯᒪᓕᕈᑦᑕ ᐃᖃᓗᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒍ ᒥᓂᔅᑖ ᑮᓇᐅᔭᓕᕆᔨᑯ, ᖃᐅᔨᒪᔪᖓ ᐃᖃᓇᐃᔭᖅᑎᖁᑎᖏ 
ᐱᓕᕆᖏᓐᓇᐸᑦᑐᐃᑦ ᐱᓕᕆᐊᖃᕐᓱᑎ ᑕᒪᐃᓂ ᓇᒻᒪᓂ ᐱᓇᓱᐊᕐᓱᑎ ᐱᓕᕆᕝᕕᐅᔪᐃᑦ ᑲᔪᓯᓂᖃᕐᓯᐊᕐᓗᑎ. 
 
ᒥᓂᔅᑕᖓ ᑮᓇᐅᔭᓕᕆᔨᑯ ᑐᑭᓯᑎᑦᓯᒍᓐᓇᖃ ᐅᕙᖕᓂ ᖃᓄᐃᑑᓂᖏᓄ ᑕᕝᕙᓂ ᐊᖅᕌᒍᒥ ᑮᓇᐅᔭᐃᑦ 
ᖄᖏᐅᑎᓂᖏᑦ ᐃᓗᐊᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᐱᓕᕆᕕᐊᓂ ᖃᓄᐃᓕᖓᓂᐊᕐᓂᖏᓄ, ᐱᔾᔪᑎᖓ 
ᐊᖅᕌᓂᐅᔪᔪᖅ ᐊᐳᕐᕕᐅᓚᐅᕋᑦᑕ ᒥᑦᓴᐅᓯᓗᒋ, ᐃᒻᒪᖃ ᓱᓕᔪᑦᓴᐅᔪᖓ, ᒥᑦᓴᐅᓯᒐᓚᓪᓗᒋ 20 ᒥᓕᐊᓐ ᑖᓚᓄᑦ. 
 
ᒥᓂᔅᑕᖓ ᑮᓇᐅᔭᓕᕆᔨᑯ ᐱᓕᑦᓯᒍᓐᓇᖃ ᖃᓄᐃᓕᖓᓂᖏᓄ ᐊᒻᒪ ᕿᒥᖅᕈᓇᓐᓂᐊᕋᑦᑎᒍ ᐃᓗᐊᓂ 
ᐋᓐᓂᐊᖃᓐᓇᖏᑦᑐᓕᕆᓂᕐᓄᖓᔪᓄ ᐊᖅᕌᒍᒋᔭᑎᖕᓄ. ᖁᔭᓐᓇᒦᒃ, ᐅᖃᖅᑎ. 

ᐅᖃᖅᑎ: ᒥᓂᔅᑕ. ᑭᐊᓪᕙᖕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐃᓱᒪᒋᓯᒪᔭᕗ ᒥᑦᓯᑎᐊᓂ ᐊᖅᕌᒎᑉ. ᐅᖃᖅᑎ. ᖁᔭᓐᓇᒦᒃ. 
 
ᐅᖃᖅᑎ: ᐃᓚᒋᐊᕈᑏᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᒪᒃᓖᓐ. ᐅᖃᖅᑏ, ᐊᓐᓈᓗᖕᒥᐅᒐᓗᐊᖅ ᑭᓚᐃᒋᐊᒥ ᐃᓱᒪᒋᔭᑦᓴᐅᔪᒧ ᒥᓂᔅᑖᓄ 
ᑮᓇᐅᔭᓕᕆᔨᑯ, ᐱᑕᖃᖄ ᓇᓪᓕᐊᓄ ᐱᔭᑦᓴᐅᔪᓄ ᖃᓄᐃᓂᖏᓄ ᐋᓐᓂᐊᖃᓐᓇᖏᑐᓕᕆᓂᕐᓄ ᑮᓇᐅᔭᐃᑦ 
ᖄᖏᐅᑎᓂᖏᓄ ᖃᓄᐃᑦᑑᓂᐊᕐᓂᖏᓄ ᐊᖅᕌᒍᒋᔭᑎᖕᓂ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᑭᐊᓪᕙᖕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑏ. ᐱᓕᕆᕕᐊ ᐋᓐᓂᐊᖃᓐᓇᖏᑦᑐᓕᕆᔨᑯ ᐱᓕᑦᓯᓯᒪᔪᐃᑦ ᐅᕙᑦᑎᖕᓂ 
ᖃᓄᐃᒍᓴᑦᓴᕆᓂᐊᕐᑕᖏᓄ. ᐊᐱᕆᓯᒪᑦᓱᒋᑦ ᐃᖃᓇᐃᔭᖅᑎᖁᑎᑲ ᐱᓕᕆᕕᐊᓂ ᑮᓇᐅᔭᓕᕆᔨᑯ ᐱᓕᕆᓂᐊᕐᓗᑎ 
ᐋᓐᓂᐊᖃᓐᓇᖏᑦᑐᓕᕆᓂᕐᓄ ᐱᓇᓱᐊᓂᐊᕐᓗᑎ ᖃᓄᐃᒋᐊᕐᓗᑎ ᐊᒻᒪ ᖃᓄᐃᒋᐊᓂᐊᕐᓱᒋ ᑕᐃᒃᑯᐊ ᓇᒻᒪᐃᑦ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐊᐱᖁᑎᑦᓴᐃᑦ. ᒪᒃᓖᓐ. 
 
ᒪᒃᓖᓐ: ᖁᔭᓐᓇᒦᒃ, ᐅᖃᖅᑎ. ᖃᐅᔨᒪᒐᓗᐊᕐᑐᖓ ᐱᔭᕆᐊᑐᕙᖕᓂᖓᓄ ᐃᓚᖓᓐᓂ ᐅᑯᓄᖓ ᐱᔭᑦᓴᓄ 
ᑮᓇᐅᔭᐃᑦ ᖄᖏᐅᑎᓂᖏ ᐃᓗᐊᓂ ᑖᑦᓱᒪ ᒐᕙᒪᖓᓂ ᑭᓯᒥ, ᒥᓂᔅᑕᖓ ᑮᓇᐅᔭᓕᕆᔨᑯ ᐅᖓᑎᐊᓄ ᐱᖓᓱᐃᑦ 
ᐊᖅᕌᒍᐃᑦ ᐱᑦᓯᐊᕐᓯᒪᔪᐃᑦ ᑮᓇᐅᔭᓕᕆᓯᒪᓂᖏᓄ, ᐊᒻᒪ ᑮᓇᐅᔭᓕᕆᔨᖁᑎᖏ ᐱᑦᑕᓯᐊᕐᓯᒪᑦᓱᑎ ᐱᓕᕆᕕᐊᓂ 
ᖃᓄᐃᓕᖓᓂᖏᓄ. ᖃᐅᔨᒪᔪᖓ ᖁᐊᕐᓴᐃᒍᒪᖏᓂᖓᓄ ᑕᕝᕙᓂ ᑲᑎᒪᓂᕐᒥ, ᐃᒪᐃᓕᓂᖓᓄ 
ᐱᕙᓪᓕᐊᑎᑦᓯᓂᐊᓄ ᒥᑦᓴᐅᓯᓗᒋ 15ᒥ 20 ᒥᓕᐊᓐ ᑖᓚᓄ ᑮᓇᐅᔭᐃᑦ ᖄᖏᐅᑎᓂᖏᓄ ᑭᓯᒥ, 
ᐃᒪᐃᒍᓐᓇᑐᑦᓴᐅᕙᓖ ᐱᓕᑦᓯᓗᓂ ᐃᒪᐃᓪᓗᐊᕐᑐᓂ 5 ᐅᕝᕙᓗ 10 ᒥᓕᐊᓐ ᑖᓚᓄ ᑕᐃᒪᐃᑦᑑᓂᖏᓄᖓᓗᑎ 
ᐊᒻᒪᓗ ᖃᓄᐃᓕᖓᓂᖏᓄ ᑮᓇᐅᔭᐃᑦ ᖄᖏᐅᑎᓂᖏᓄ ᖃᓄᐃᑑᓂᐊᕐᓂᖏᓄ, ᑕᐃᒪᐃᒧ ᐃᒻᒪᖃ ᐊᐱᕆᒍᑦᑕ 
ᐊᐱᖁᑎᓂ ᑲᑎᒪᕕᖕᒥ ᐃᓕᖓᔪᓂ ᐋᓐᓂᐊᖃᓐᓇᖏᑦᑐᓕᕆᔨᑯ ᒥᓂᔅᑖᓄᑦ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ ᐅᖃᖅᑎ. ᐅᖃᖅᑏ, ᑲᑎᒪᔨᐅᑉ ᓇᓚᐅᑦᓵᖅᓯᒪᔭᖏᓂ ᐃᒪᐃᑐᓃᑦᑐᐃᑦ 
ᖃᓄᐃᓘᕈᓗᔭᕐᓯᒪᔪᓂ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐊᐱᖁᑎᑦᓴᐃᑦ. ᕼᐊᕕᐅᔭᖅ. 
 
ᐊᐱᖅᑯᑦ 212-1(6): ᑐᓴᒐᒃᓴᐃᑦ ᐃᑲᔪᖅᑕᐅᕕᓐᓂᑦ ᓄᓇᕘᒥ 
 
Hᐊᕕᐅᔭᖅ: (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᑐᕌᖓᑎᑕᕋ ᐊᐱᖁᑎᒐ ᒥᓂᔅᑖᓄ ᐃᖃᖅᑐᐃᓂᕆᔨᑯ. ᐊᖅᕌᓂ 
ᐸᖅᓇᓚᐅᕐᓯᒪᒐᑦᑕ ᐃᑲᔪᖅᑕᐅᕕᑦᓴᒥ ᓄᓇᕗᒧ, ᑐᑭᓯᑎᑕᐅᒋᐊᕈᒪᑦᓱᖓ ᖃᓄᑎᒌᕐᓯᒪᓕᕐᓂᖏᓄ ᐸᖅᓇᑕᐅᓂᖓᓄ 
ᐱᔾᔪᑎᖓ ᐱᑕᖃᕋᑦᑕ ᐊᑕᐅᓯᖅᒥ ᐃᑲᔪᖅᑕᐅᕕᖕᒥ ᓄᓇᕗᒥ, ᑕᐃᒪᐃᒧ ᑐᑭᓯᑎᑕᐅᒋᐊᑲᓐᓂᕈᒪᔪᖓ 
ᓇᓪᓕᐊᓃᓕᖕᓂᑎᖕᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 

ᓯᕗᓕᖅᑎ ᐸᐅᓗᓯ ᐅᑲᓕᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐱᓕᕆᓂᖃᕐᑐᒍ ᓱᓕ ᐸᖅᓇᐃᓂᐅᔪᓂ, ᐊᒻᒪ 
ᐊᖅᕌᓂ ᐊᐅᔭᐅᓚᐅᖅᑐᒥ ᑲᑎᒪᖃᑎᖃᓚᐅᕋᒪ ᒐᕙᒪᑐᖃᒃᑯᓐᓄ ᒥᓂᔅᑕᐅᔪᖅ ᐃᖅᑲᖅᑐᐃᕕᓕᕆᓂᕐᒧ 
ᐱᔾᔪᑎᖃᖅᑐᓂ ᐃᑲᔪᖅᑕᐅᕕᒃᓴᓂ, ᐊᒻᒪ ᐊᖏᖃᑎᒌᓚᐅᖅᑐᒍ ᕿᒥᕈᔭᕇᓂᐊᕐᓗᑎ ᑭᓯᐊᓂᓕ ᑕᐃᓐᓇ ᐃᓅᔪᖅ 
ᐃᓂᒋᔭᖓᓃᑐᖅ ᑕᐃᓇᐅᒍᓐᓃᕐᖓᑦ ᑕᐃᒪᐃᓂᖓᓄ ᑭᖑᕙᕆᐊᖅᑎᑦᑎᑐᐃᓐᓇᕆᐊᓕᒃ ᑭᓯᐊᓂᓕ 
ᐅᖃᖃᑎᖃᖅᓯᒪᔪᖓ ᒐᕙᒪᑐᖃᒃᑯᓐᓂ ᐊᑭᒋᔭᖓᓂ ᑲᑎᑐᒍᓐᓇᕐᒪᖔᑦᑕ ᓄᓇᕗᒻᒥ ᐊᕕᒃᑐᖅᓯᒪᔪᓂ. 
 
ᑭᓯᐊᓂᓕ ᐊᔭᐅᖅᓯᒋᐊᒃᑲᓂᕐᓂᐊᖅᑐᖓ ᒐᕙᒪᑐᖃᒃᑯᓐᓂ. ᒫᓐᓇ ᐸᕐᓇᐃᕙᓪᓕᐊᒐᑦᑕ, ᐊᒻᒪ ᐸᕐᓇᐃᓇᓱᑦᑐᒍ 
ᐃᑲᔪᖅᑕᐅᕕᒻᒥ ᓴᓇᒃᑲᓂᕐᓂᕐᒥ, ᐊᑕᐅᓯᖅ ᒪᕐᕉᓘᓐᓃᑦ ᓄᓇᕗᒻᒥ ᐊᓯᐊᓂ ᐃᖃᓗᐃᑦ, ᑭᓯᐊᓂᓕ ᑮᓇᐅᔭᓂ 
ᕿᓂᒃᑲᓂᕐᓂᐊᖅᑐᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒪᒃᓚᐃᓐ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓴᔨᑎᒍᑦ:ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᒃ ᒥᓂᔅᑖ, ᑭᐅᔪᓇᓂᕐᓄᑦ. ᐃᓄᖁᑎᒋᔭᒃᑲ ᑖᓱᒥᖓ 
ᐅᑕᖅᑭᓯᒪᒻᒪᑕ ᐅᓂᒃᑳᒥ. ᖃᐅᔨᒪᒐᑦᑕ, ᐃᓄᖁᑎᒋᔭᕗ ᑐᓴᕈᒪᖃᑦᑕᕐᒪᑕ ᓄᓇᕗᑦ ᒐᕙᒪᖓ ᖃᓄᐃᓘᕐᒪᖔᑕ. 
 
ᑐᑭᓯᖅᑲᐅᒐᒪ ᐅᖃᖅᑎᓪᓗᑎ ᑲᑎᒪᖃᑎᖃᓂᕋᖅᑐᑎ ᒐᕙᒪᑐᖃᒃᑯᓐᓂ ᑖᓱᒥᖓ ᐱᔾᔪᑎᖃᖅᑐᒥ. 
ᓇᓗᓇᐃᖅᓯᑲᓐᓂᖁᔨᔪᖓ ᐃᓄᖁᑎᒋᔭᒃᑲ ᐱᔾᔪᑎᒋᓪᓗᒋ, ᖃᑦᑎᓂᓪᓚᕆᐊᕙ ᑕᖅᑭᓂᑦ, 6 ᑕᖅᑮᑦ, ᐊᕐᕌᒍ 
ᐊᓂᒍᕐᓂᐊᒥᒻᒪ ᐸᕐᓴᐃᓗᓂ ᐃᓂᒃᓴᕆᔭᖓᓂ. ᖁᔭᓐᓇᒦᒃ. 
 
ᐅᖃᖅᑎ: ᓯᕗᓕᖅᑎ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᒥᓂᔅᑑᕋᑖᓚᐅᖅᑐᖅ ᒐᕙᒪᑐᖃᒃᑯᓐᓄ 
ᐃᖅᑲᖅᑐᐃᕕᓕᕆᓂᕐᒧ, ᓇᒻᒥᓂᖅ ᐊᐱᕆᓚᐅᖅᑕᕋ ᓇᓗᓇᐃᖅᓯᖁᓪᓗᒍ ᑕᖅᑭᓂ ᖃᑦᑎᐅᓂᐊᕐᒪᖔᑕ, ᑭᓯᐊᓂᓕ 
ᑕᐃᑲᓂ ᐃᓂᒋᓚᐅᖅᑕᖓᓃᒍᓐᓃᕐᖓᑦ ᑭᓯᐊᓂᓕ ᑭᐅᒍᓇᓚᐅᖏᒻᒪ ᓄᑖᖑᔪᖅ ᒥᓂᔅᑕ ᐃᖅᑲᖅᑐᐃᕕᓕᕆᓂᕐᒧ. 
ᑕᒪᓐᓇ ᐱᓕᕆᐊᕆᓂᐊᖅᑕᕋ ᓄᑖᒥ ᒥᓂᔅᑕᐅᔪᒥ ᑭᓯᐊᓂᓕ ᓇᓗᓇᐃᖅᓯᓯᒪᓪᓚᕆᖏᑦᑐᒍ ᐃᓂᒋᓂᐊᖅᑕᖓᓂ. 
 
ᖁᕐᓗᖅᑑᖅ ᓄᓇᓕᑐᐊᖑᔪᖅ ᐱᔪᒪᓯᒪᔪᖅ, ᑭᓯᐊᓂᓕ ᓇᒧᖓᓪᓚᕆᓐᓂᐊᕐᒪᖔᖅ ᖃᐅᔨᒪᖏᑦᑐᒍ, ᓱᓕ 
ᐸᕐᓇᐃᕙᓪᓕᐊᒐᑦᑕ. ᑭᓯᐊᓂᓕ, ᓇᓗᓇᐃᖅᑕᐅᓯᒪᖁᓂᐊᖅᑐᖅ ᐊᕐᕌᒎᑉ ᓄᓐᖑᐊᓂ, ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ. ᕼᐊᕕᐅᔭᖅ. 
 
Hᐊᕕᐅᔭᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐊᐱᕆᑲᐃᓐᓇᕐᓚᖓ ᑐᑭᓯᑦᑎᐊᕐᓂᐊᕋᒪ. ᐅᖃᖅᑲᐅᒻᒪᑦ, 
ᒥᓂᔅᑕᕈᕋᑖᕐᓂᑰᔪᖅ, ᖃᖓ ᑲᑎᒪᖃᑎᒋᓂᐊᑦᑭᐅ ᒥᓂᔅᑕᕈᕋᑖᕐᓂᑯᔪᖅ, ᐱᖃᓯᐅᑎᓗᑎ ᒐᕙᒪᑐᖃᒃᑯᓃᖔᖅᑐᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ. 

ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᒥᓂᔅᑕᕈᕋᑖᓚᐅᖅᑐᖅ ᑎᒃᑯᐊᖅᑕᐅᕋᑖᓚᐅᕐᒪᑦ ᑕᕝ>ᓂ 
ᑕᖅᑭᒥ ᐊᒻᒪ ᑎᑎᕋᖅᕕᒋᓯᒪᓪᓗᒍ ᐊᒻᒪ ᐱᓇᓱᐊᕈᓯᐅᓂᐊᖅᑐᒥ ᑲᑎᒪᓂᖃᕐᓂᐊᕐᒪᑕ ᒥᓂᔅᑕᓕᒫᖑᔪᑦ 
ᐃᖅᑲᖅᑐᐃᕕᓕᕆᓂᕐᒧ ᐊᒻᒪ ᑲᑎᖃᑎᒋᒐᓱᐊᕐᓂᐊᖅᑐᒍ. ᑭᒥᐊᓂᓕ ᑖᓐᓇ ᓄᑖᖑᒻᒪ ᐃᓂᐅᔪᒧ 
ᐊᑲᐅᓂᖅᓴᐅᓂᐊᖅᑐᖅ ᑭᖑᓂᐊᒍᑦ ᐊᓯᖏᓐᓂ ᐱᓕᕆᖃᑎᒋᓗᒍ, ᐅᖃᖃᑎᒋᒍᓇᑎᐊᕐᓂᐊᖅᑕᕋ. ᑭᓯᐊᓂᓕ 
ᐅᖃᐅᑎᓂᐊᖅᑕᕋ ᒥᓂᔅᑕᐅᔪᖅ ᖃᓄᐃᑦᑐᓂ ᐃᓪᓗᖃᕆᐊᖃᕐᒪᖔᑦᑕ ᓄᓇᕗᒻᒥ.ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐊᐱᖅᑯᑏᑦ ᓄᑕᕋᖅ. 
 
ᐊᐱᖅᑯᑦ 213-1(6): ᐃᓐᓇᑐᖃᕐᓂᑦ ᐊᖅᑯᑎᖃᕐᓂᖅ ᐅᕝᕙᓘᓐᓃᑦ ᐃᓄᐃᑦ ᖃᐅᔨᒪᔭᑐᖃᖓᓂᒃ 
ᐃᕙᓪᓕᐊᔭᐃᓂᖅ 
 
ᓄᑕᕋᖅ (ᑐᓵᔨᑎᒍᑦ):ᖁᔭᓐᓇᒦᒃ ᐅᖃᖅᑏ. ᐃᑉᐸᒃᓴᖅ ᐊᐱᕆᔪᓐᓇᖅᓯᓚᐅᖏᓐᓇᒪ ᑲᑎᒪᑯᑖᓗᐊᓚᐅᕋᑦᑕ. 
 
ᐃᖅᑲᐃᑎᑦᑎᔪᒪᔪᖓ, ᐊᒻᒪ ᑐᐹᕐᓗᒍ ᐃᓚᐱᔭᐅᖃᑕᐅᔪᖅ ᐊᐱᖅᑯᑎᒥ, ᐊᒻᒪᓗᑦᑕᐅᖅ. ᐅᓇ ᐊᐱᖅᑯᑎᐅᔪᖅ 
ᑐᕌᖓᔪᖅ ᒥᓂᔅᑕᒧ ᑲᒪᒋᔭᖃᖅᑐᖅ ᐱᖅᑯᓰ, ᐅᖃᐅᓰ, ᒪᒃᑯᑦᑐᐃᑦ ᐊᒻᓴ ᐃᓐᓇᑐᖃᐃᑦ. ᐃᑉᐸᒃᓴᖅ 
ᐅᖃᕆᐊᖓᓕᖅᑎᓪᓗᒍ, ᐃᑉᐸᒃᓵᓂ, ᐅᖃᓚᐅᕐᒪᑦ ᐃᓐᓇᑐᖃᐃᑦ ᑲᑎᒪᓂᖃᓂᕋᖅᑐᒋ ᐃᒡᓗᓕᒥ, ᐊᒻᒪ ᐃᓐᓇᑐᖃᐃ 
ᓄᓇᕗᒻᒦᖔᖅᓯᒪᓪᓗᑎ. 
 
ᖃᓄᖅ ᐅᖃᐅᓯᖃᓚᐅᖅᐸᑦ? ᖃᓄᐃᓕᖓᓐᓂᕐᒪᑕ ᐅᖃᐅᑕᐅᔪᐃᑦ? ᐅᖃᐅᓯᖃᕐᓯᒪᑦᓱᓂ ᑲᒪᑎᓂᕐᒥ ᑭᓯᒥ 
ᐊᐱᖁᑎᒋᓇᓱᐊᓪᓚᕆᑦᑕᕋ ᐃᒻᒪᖃ ᑖᓐᓇ ᐅᖃᐅᑕᐅᓯᒪᔪᖅ ᐅᖃᐅᓯᕆᔭᐅᒌᕐᑐᒥᐅᑦᓱᓂ. ᑖᓐᓇ ᐅᖃᐅᑎᒋᔭᖅ 
ᐃᒪᐃᑦᑐ ᐃᓄᐃᑦ ᖃᐅᔨᒪᔭᑐᖃᖏ ᐊᒻᒪ ᐅᖃᐅᓯᐅᓯᒪᑦᓱᓂ ᐊᑑᑎᖃᓗᐊᖏᑦᑐᐃ ᑕᒪᐃᓄ ᐱᓕᕆᕕᐅᔪᓄ ᐊᒻᒪ 
ᒥᓂᔅᑕ, ᐃᓄᐃᑦ ᖃᐅᔨᒪᔭᑐᖃᖏ ᑕᐃᒪᐃᑦᑐᐃᑦ. ᑕᒪᓐᓇ ᐱᕙᓪᓕᐊᑎᑕᐅᓚᖓᔪᖅ. 
 
ᖁᕕᐊᑦᑐᖓ ᑐᓴᕆᐊᒥ ᐃᓄᐃᑦ ᖃᐅᔨᒪᔭᑐᖃᖏ ᐊᑑᑎᖃᓂᐊᓂᖓᓄ. ᐊᐱᕆᔪᒪᑦᓱᒍ ᐃᓕᖁᓯᓕᕆᔨᑯ ᒥᓂᔅᑖ, 
ᐃᓄᐃᑦ ᖃᐅᔨᒪᔭᑐᖃᖏᓄ ᐃᓱᒫᓘᑎᐅᔪᐃᑦ, ᖃᓄᖅᓗ ᐸᖅᓇᓯᒪᓂᐊᓄ ᖃᓄᐃᒋᐊᓂᐊᕐᓗᒋ ᑕᒪᒃᑯᐊ ᐃᓄᐃᑦ 
ᖃᐅᔨᒪᔭᑐᖃᖏ? ᖃᐅᔨᒪᖏᒃᑲᓗᐊᕐᑐᖓ ᖃᓄᐃᓂᕆᕙᑦᑕᖏᓄ.  ᓱᓕᔪᕆᑦᓱᒍ ᐃᒪᐃᑐᖃᓂᐊᕐᓱᓂ ᐊᓯᒃᑲᓂᖓᓂ 
ᐃᖕᓇᐃᑦ ᑲᑎᒪᓂᖃᕐᓂᖓᓄ ᑕᒪᑐᒧᖓᖓᔪᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓄᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᕈᒪᑦᓱᒍ ᑲᑎᒪᔨ. ᑲᑎᖃᑎᒋᒐᑦᑎᒍ ᐃᒡᓗᓕᒃᒥ 
ᐅᑭᐊᖅ, ᐃᖕᓇᐃᑦ ᖃᐃᓚᐅᕐᓱᑎ ᓇᓪᓕᐊᓃᖔᕐᓯᒪᑦᓱᑎ ᓄᓇᓕᐅᔪᓂ, ᐃᒪᐃᑲᓗᐊᕐᑎᓪᓗᒍ ᐃᓚᒋᓕᐅᑎᒍᒪᑦᓱᒋ 
ᑕᒪᖅᒥ ᓄᓇᓕᐅᔪᐃᑦ, ᐊᓐᓈᓗᖕᒥᐅᒐᓗᐊᖅ ᑕᐃᒪᐃᒍᓐᓇᓚᐅᖏᒻᒪᑕᓗ. 
 
ᓯᕗᓪᓕᖅᒥ ᐅᖃᖃᑎᒌᓕᕐᑎᓪᓗᒋ ᐃᓱᒫᓘᑎᐅᔪᓄ, ᐃᓱᒪᒋᔭᐅᓗᐊᓚᐅᕐᑐ ᐱᓕᕆᓂᕆᕙᑦᑕᖏᓄ 
ᐃᖃᓇᐃᔭᖅᕕᑎᖕᓂ. ᐃᒪᐃᑦᑐᕈᓘᔭᐃᑦ ᑮᓇᐅᔭᓕᕆᓂᕐᓄ ᐃᓕᖓᓂᖃᕐᑐᐃ ᑕᒪᒃᑯᓄᖓ ᑲᑐᔾᔨᖃᑎᒌᓄᑦ. 
ᐅᖃᖃᑎᒋᑦᓱᑎᒍᑦ ᑕᐃᑯᐊ ᑐᖔᒍᑦ ᐊᐱᕆᑦᓱᒋ ᖃᓄᐃᓕᖓᓂᐊᕐᓂᖏᓄ ᐃᖕᓇᐃᑦ ᐱᓕᕆᓂᕆᕙᑦᑕᖏᓄ 
ᑕᐃᒪᖓ ᒐᕙᒪ ᓴᕿᑕᐅᓚᐅᕐᓯᒪᒻᒪᓂ. 
 
ᐃᒻᒪᖃ ᐃᓄᐃᑦ ᖃᐅᔨᒪᔭᑐᖃᖏ ᓴᕿᑕᓂᐊᕐᐸᑦ ᐊᒻᒪ ᐱᕙᓪᓕᐊᑎᑦᓯᓪᓗᑕ ᐋᕿᑦᓯᓇᓱᐊᕐᓂᕐᒥ ᑲᑎᒪᔨᓂ ᐅᕙᓂ 
ᐃᓄᐃᑦ ᖃᐅᔨᓴᒪᔭᑐᖃᖏᓐᓂ ᐊᒻᒪ ᐃᖕᓇᐃᑦ ᐃᓚᒋᓕᐅᑎᓯᒪᓗᑎ ᑕᒪᖅᒥᓗ ᐃᓕᖓᓂᖃᕐᑐᐃᑦ 
ᐊᐅᓚᑕᐅᓂᖏᓄᖓᔪᓄ ᐃᑲᔪᑎᑦᓴᖏᓄ. ᐃᒪᐃᓕᖃᐅᑦᓱᖓᓗ, ᐱᕙᓪᓕᐊᓂᕆᔭᑎᖕᓄ ᐋᕿᑦᓱᐃᓂᕐᓄ. ᑲᑎᒪᔨᑦ 
ᐱᓕᕆᕙᓪᓕᐊᔪᐃᑦ ᐅᑯᓄᖓ ᐃᓄᐃᑦ ᖃᐅᔨᒪᔭᑐᖃᖏ ᐱᓕᕆᖃᑎᒌᓐᓂᐊᕐᓱᑎ ᖃᓄᐃᓕᖓᓂᖏᓄ ᐃᓄᐃᑦ  

ᖃᐅᔨᒪᔭᑐᖃᖏ ᐱᕙᓪᓕᐊᑎᑕᐅᓗᑎ ᐃᒪᐃᑦᑐᒧᓗᑎ ᒐᕙᒪᓕᕆᓂᕐᓅᖓᓗᑎ. ᐊᒻᒪᓗ ᑕᐃᒪᐃᒋᐊᖃᕐᓱᑕ, ᐃᒻᒪᖃ 
ᐃᓚᒋᓕᐅᑎᓂᐊᕈᑦᑎᒍ ᐃᓄᐃᑦ ᖃᐅᔨᒪᔭᑐᖃᖏ. ᖁᔭᓐᓇᒦᒃ. 
 
ᐅᖃᖅᑎ: ᓄᑕᕋ. 
 
ᓄᑕᕋ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᖕᓇᐃᑦ ᑲᑎᒪᓂᖃᔪᔪᐃᑦ ᐃᒻᒪᖃᖃᐃ ᑲᔪᓯᓂᐊᕐᒪᑕ ᐱᓕᕆᓂᖏᓄ 
ᐅᑯᓇᓂ ᐃᓄᐃᑦ ᖃᐅᔨᒪᔭᑐᖃᖏᓂ. ᐅᖃᐅᔾᔭᐅᓯᒪᑦᓱᑕ ᐊᑑᑎᖃᓂᐊᓂᑎᖕᓄ ᐃᖕᓇᖅᓂ ᐊᒻᒪᑦᑕᐅ 
ᐃᑲᔪᖅᓱᓐᓂᖃᓂᐊᒪ ᒐᕙᒪᑎᖕᓄᖓᔪᖁᑎᑎᖕᓄ, ᐱᓗᐊᖅᑐᒥ ᓄᓇᓕᑎᖕᓂ ᒐᕙᒪᓕᕆᓂᖏᓄ. 
ᐃᓚᒋᓕᐅᑎᓯᒪᓂᐊᖄᑦ ᖃᐅᔨᓴᖅᓂᐅᔪᒧ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐊᓄᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ: (ᑐᓵᔨᑎᒍ): ᖁᔭᓐᓇᒦᒃ ᐅᖃᖅᑎ. ᓱᓕ ᐱᓕᕆᐊᕆᔭᕗ ᑕᒪᓐᓇ ᐃᓚᒋᓕᐅᑎᓂᕐᓱᑎᒍ 
ᐃᖕᓇᐃᑦ ᐃᓄᐃᑦ ᓄᓇᖏᓐᓃᑦᑐᐃᑦ, ᐱᓗᐊᖅᑐᒥ ᐃᖕᓇᐃ ᐱᑕᖃᓂᐊᕐᓗᑎ ᓴᕿᓯᒪᖏᓐᓇᕐᑐ ᖃᓄᐃᓂᖏᓄ 
ᐅᕝᕙᓗ ᑲᑐᔾᔨᖃᑎᒌᓄ. ᐆᑦᑑᑎᑐᐃᓐᓇᖅ, ᐱᓕᑦᓯᕙᑦᑐᒍ ᑮᓇᐅᔭᓂ ᑐᓴᐅᑎᖏᓄ ᓄᓇᓕᐅᔪᓂ, 
ᐊᖏᓗᐊᖏᑦᑑᒐᓗᐊᑦ ᑭᓯᒥ ᐱᓕᑦᓯᓪᓗᑕ, ᐃᑲᔪᖅᓱᕈᑎᑦᓴᐅᓪᓗᑎ ᐊᐅᓚᓂᖏᓄ ᑐᓴᐅᑎᖏᑦᑕ. 
 
ᐱᓕᕆᕙᓪᓕᐊᔪᒍ ᑖᒃᑯᓄᖓ ᐃᓱᒫᓘᑎᓄ ᐃᒪᐃᒧᑦ ᓱᓕᒃᑲᓐᓂᖅ ᐱᑕᖃᖏᓇᑦᑕ ᓇᓪᓕᐊᓂ ᐊᑐᐊᒐᖅᓄ 
ᐃᓕᖓᓂᐊᕐᑐᓄ ᑮᓇᐅᔭᑦᓴᓄ ᐅᕙᒍᑦ ᑲᑐᔾᔨᑎᖃᒌᖏᓄ, ᐃᒪᐃᑦᑑᓪᓗᑎ ᒪᒃᑯᑦᑐᐃᑦ ᐅᕝᕙᓗ ᐃᖕᓇᐃᑦ 
ᐱᓕᕆᕕᑦᑎᖕᓃᑦᑐᐃᑦ. ᐃᒻᒪᖃ ᑕᒪᖅᒥ ᓄᓇᓕᐅᔪᐃᑦ ᐋᕿᑕᐅᓯᒪᓂᖃᖃᑕ ᑕᒪᐃᓄ ᓄᓇᓕᐅᔪᓄ 
ᐊᑲᐅᓈᕐᓂᓴᐅᓇᔭᕐᑐ. ᐊᒻᒪ ᐊᐱᕆᓂᐊᕐᓱᑕ ᓄᓇᓕᐅᔪᓂ ᐃᒻᒪᖃ ᐃᑲᔪᖅᓱᓂᐊᕈᑦᑎᒍ ᐃᓚᖏ ᑮᓇᐅᔭᓄ, 
ᐃᒪᐃᓕᖓᔪᓐᓇᖄ ᐃᓕᖓᓂᖃᕐᓗᑎ ᐃᖕᓇᐃᑦ ᑲᑎᒪᔨᖏᓄ ᑭᓯᐊᓂ ᑕᐃᒪᐃᓕᔪᓐᓇᕋᑕ ᐃᒻᒪᖃ 
ᐊᑑᑎᔭᐅᓂᐊᖃᑕ ᒐᕙᒪᑎᖕᓄ. ᑭᓯᐊᓂᓕ ᕼᐋᒻᓚᒃᑯᑦ ᐊᔪᖅᓴᖅᑐᓕᕆᔨᒃᑯᓪᓗ ᐱᓕᕆᖃᑎᒋᔭᕆᐊᖃᕐᓂᐊᖅᑕᕗᑦ 
ᑕᒪᑐᒨᓇ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓄᑕᕋᒃ. 
 
ᓄᑕᕋᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐃᓐᓇᑐᖃᐃᑦ ᐱᔾᔪᑎᒋᓪᓗᒋᑦ. ᒫᓐᓇᐅᔪᖅ ᒥᓂᔅᑕᖃᕋᑦᑕ 
ᐃᓕᖅᑯᓯᓕᕆᓂᕐᒧᑦ, ᐃᓐᓇᑐᖃᕐᓄᑦ ᐊᒻᒪ ᐃᓅᓱᒃᑐᓄᑦ ᐊᒻᒪ ᒪᓕᒐᓕᐅᖅᑎᐅᖃᑕᐅᓪᓗᓂ. ᐃᓐᓇᑐᖃᐃᑦ 
ᐃᓅᓱᒃᑐᐃᓪᓗ ᐱᓕᕆᖃᑎᒋᔭᕆᐊᖃᕐᓂᐊᖅᐳᒍᑦ ᐊᒻᒪ ᐊᔭᐅᕈᑎᒋᒋᐊᕐᓗᒋᑦ, ᐊᖏᔪᒥᒃ ᐱᓕᕆᐊᑦᑕ ᐃᓚᒋᓂᐊᕐᒪᒍ 
ᓯᕗᓂᒃᓴᒥ. ᖃᓄᖅ ᑕᒪᓐᓇ ᐋᖅᑭᓱᖅᑕᐅᓂᐊᖅᐸ? 
 
ᑕᒪᓐᓇ ᐸᕐᓇᑕᐅᓚᐅᖅᑑᑉ ᐃᓚᒋᓚᐅᕐᒪᒍ ᐊᑐᕐᓂᐊᕈᑦᑕ ᐃᓄᐃᑦ ᖃᐅᔨᒪᔭᑐᖃᖓᓂᑦ, ᓇᓗᓇᕋᓂᓗ 
ᐃᓐᓇᑐᖃᕐᓂᑦ ᐊᑐᕐᓂᐊᕋᑦᑕ ᖃᐅᔨᒪᔨᐅᒻᒪᑕ. ᑕᒪᓐᓇ ᐃᓕᖅᑯᓯᕐᒦᑦᑕᕇᖅᑰᖅᑐᖅ, ᐱᓕᕆᐊᖑᕙᓪᓕᐊᔪᓃᓛᒃ, 
ᑕᐃᒪᓐᓇᓄ ᒥᓂᔅᑕ ᓇᓗᓇᐃᖅᓯᒃᑲᓐᓂᖁᔭᕋᓗᐊᕋ ᖃᓄᖅ ᐃᓐᓇᑐᖃᐃᑦ ᐱᖃᑕᐅᓂᐊᕐᒪᖔᑕ ᑕᒪᑐᒪᓂ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᓇᕈᐊᖅ. 
 
ᒥᓂᔅᑕ ᔮᒃ ᐊᓇᕈᐊᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪᐃᓛᒃ ᐅᖃᖃᑎᖃᓚᐅᕋᒪ ᐃᓐᓇᑐᖃᕐᓂᑦ 
ᐃᒡᓗᓕᒻᒥ ᐊᒻᒪ ᐊᐱᕆᓪᓗᒋᑦ, ᐱᖅᑯᓯᑐᖃᒥᓂᑦ ᐱᓕᕆᑎᓪᓗᒋᑦ, ᖃᓄᖅ ᐱᕙᓚᐅᖅᐸᑦ? ᒐᕙᒪᒃᑯᑦ 
ᐅᑭᐅᖅᑕᖅᑐᒧᐊᕐᒪᑕ ᑎᒍᓯᓚᐅᖅᓯᒪᒻᒪᑕ ᐃᓐᓇᑐᖃᐃᑦ ᐱᓕᕆᐊᒃᓴᖓᓂᒃ. 
 
ᓯᕗᓕᖅᑏᑦ ᐅᖃᐅᓐᓇᖃᑦᑕᖅᐳᑦ ᐱᖃᓯᐅᑏᓐᓇᕆᐊᖃᕐᓂᑦᑎᓐᓂᑦ ᐃᓄᐃᑦ ᐱᖅᑯᓯᑐᖃᖏᓐᓂᑦ ᒐᕙᒪᑦᑕ 
ᐃᓕᖅᑯᓯᖏᓐᓄᑦ, ᑮᓇᐅᔭᒥᒃ ᐅᑉᐱᕐᓇᕈᑎᖃᖅᑰᔨᕙᓐᖏᑦᑐᒍᑦ ᐅᖃᖅᑕᑦᑎᓐᓄᑦ. ᑕᐃᒪᓐᓇᐃᓕᖅᑲᐅᕗᖓ 
ᐱᓕᕆᖃᑎᖃᕆᐊᖃᕋᑦᑎᒍ ᐃᓐᓇᑐᖃᐃᑦ ᐊᒻᒪ ᓱᓕ ᐋᖅᑮᕙᓪᓕᐊᕗᖓ ᓱᓕ ᐃᓐᓇᑐᖃᕐᓄᑦ  

ᑲᑎᒪᔨᕋᓛᖅᑕᖃᖁᓪᓗᒍ. ᒫᓐᓇᒧᑦ ᐃᓄᐃᑦ ᖃᐅᔨᒪᔭᑐᖃᖏᓐᓄᐊᖓᔪᐃᑦ ᐱᖃᓯᐅᔾᔭᐅᓯᒪᕗᑦ ᐃᒫᕈᓗᑕᐃᓐᓇᖅ 
ᐊᔾᔨᒌᓐᖏᑦᑐᒥ ᒥᓂᔅᑕᐅᕝᕕᓐᓂ, ᐱᔭᕆᐊᖃᖅᑕᖏᑦ ᒪᓕᒃᑕᐅᓪᓗᑎᑦ. 
 
ᑕᑯᓇᓱᓐᓂᐊᖅᐳᒍᑦ ᐱᓕᕆᖃᑎᖃᕐᓂᒃᓴᒥᒃ ᐃᓐᓇᑐᖃᐃᑦ ᑲᑎᒪᔨᕋᓛᖓᓐᓂᑦ ᐱᓕᕆᐊᒃᓴᖏᑦ ᑲᒪᒋᒃᓴᖏᓪᓗ 
ᐃᓚᖃᓯᐅᑎᓗᒋᑦ. ᐃᓚᖏᑦ ᑲᒪᒋᔭᒃᓴᐃᑦ ᐃᓐᓇᑐᖃᐃᑦ ᑲᑎᒪᔨᕋᓛᖏᓐᓄᑦ ᐊᐃᑦᑖᖑᒐᓗᐊᖅ ᓱᓕ 
ᐋᖅᑭᒃᑕᐅᓯᒪᓐᖏᒻᒪᑕ. ᐊᒻᒪ ᒪᓕᒐᓕᐅᖅᑏᑦ ᐊᐱᕆᓂᐊᖅᑕᕗᑦ ᑐᓂᓱᖁᓪᓗᒋᑦ ᐃᓐᓇᑐᖃᐃᑦ ᐊᑎᖏᓐᓂᑦ 
ᑲᑎᒪᔨᕋᓛᒃᓴᓄᑦ ᐃᓐᓇᑐᖃᕐᓄᑦ ᑭᓯᐊᓂ ᓂᕆᐅᑉᐳᒍᑦ ᐃᓐᓇᑐᖃᐃᑦ ᑲᑎᒪᔨᕋᓛᖃᓕᖅᐸᑕ 
ᑲᑐᔾᔨᖃᑎᖃᕈᓐᓇᕐᓂᐊᖅᑐᑦ ᒐᕙᒪᒃᑯᓐᓂᑦ ᐱᒻᒪᕆᐅᔪᓂᑦ ᓄᐃᑎᑕᐅᓚᐅᖅᑐᓂᑦ ᓄᓇᕘᖃᓕᕐᓂᖓᓄᑦ. ᑕᒪᓐᓇ 
ᐱᓕᕆᐊᕆᕙᓪᓕᐊᓇᓱᒃᐸᕗᑦ ᐋᖅᑭᑦᑕᐅᓂᖓ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖅᑯᑎᑦ. ᐳᑭᕐᓇᒃ. 
 
ᐊᐱᖅᑯᑦ 214-1(6): ᐃᑲᔪᖅᑕᐅᕕᒃ 
 
ᐳᑭᕐᓇᒃ (ᑐᓵᔨᑎᒍᑦ): ᐃᒃᐸᒃᓴᖅ ᐊᐱᖅᓱᕐᓇᐅᔪᒧᐊᓚᐅᓐᖏᓇᑦᑕ, ᐊᐃᑦᑖᖑᒐᓗᐊᖅ. 
 
ᐃᒃᐸᒃᓴᖅ, ᐅᖃᖅᑏ, ᒪᓕᒐᓕᐅᖅᑎᐅᓂᕐᒧᑦ ᐅᖃᐅᓯᕆᓚᐅᖅᑕᕐᓂ ᐅᖃᐅᓯᖃᓚᐅᖅᐳᖓ ᐃᑲᔪᖅᑕᐅᕕᓐᓂᑦ ᐃᓛᒃ 
ᐱᑕᖃᓐᖏᓐᓂᖏᓐᓂᑦ ᐊᕕᑦᑐᖅᓯᒪᔪᖁᑎᑦᑎᓐᓂ. ᓵᓚᐅᓚᐅᖅᐳᖓ ᐊᐱᖅᑯᑎᒧᑦ ᒪᓕᒐᓕᐅᖅᑎᐅᖃᑎᓐᓄᑦ, 
ᑭᓯᐊᓂ ᐃᖅᑲᖅᑐᐃᔪᓕᕆᔨᒃᑯᑦ ᒥᓂᔅᑕᖓᑦ ᐊᐱᕆᔪᒪᕙᕋ ᑕᒪᑐᒪᐅᑉ ᒥᒃᓵᓄᑦ. 
 
ᐅᖃᖅᑏ, ᐃᖅᑲᖅᑐᐃᔪᓕᕆᔨᒃᑯᑦ ᐅᖃᖅᓯᒪᕗᑦ ᐸᕐᓇᐅᑎᒥᒃ ᐱᔭᕇᖅᓯᕙᓪᓕᐊᒻᒪᑕ ᓄᓇᕗᒥ 
ᐃᑲᖅᑕᐅᕕᒃᓴᐅᓂᐊᖅᑐᒥᒃ ᐱᓕᕆᖃᑎᒋᓪᓗᒋᑦ ᐊᓯᖏᓐᑦ ᒥᓂᔅᑕᐅᕝᕖᑦ ᐊᒻᒪᓗᑦᑕᐅ ᒐᕙᒪᑐᖃᒃᑯᑦ. ᒥᓂᔅᑕ 
ᐅᖃᕈᓐᓇᖅᐹ ᐸᕐᓇᐅᑎᑕᖃᓕᕐᒪᖔᖅ ᐃᑲᔪᖅᑕᐅᕕᒃᓴᐅᓂᐊᖅᑐᒧᑦ? 
 
ᖃᐅᔨᒪᒐᓗᐊᖅᑐᖓ ᑭᐅᓚᐅᕐᒪᑦ ᐊᐱᖅᑯᑎᐅᓚᐅᖅᑐᒧᑦ ᐊᓯᐊᓂᒃ ᒪᓕᒐᓕᐅᖅᑎᐅᔪᒥᒃ, ᑭᓯᐊᓂ ᖃᖓ ᑕᒪᓐᓇ 
ᓴᓇᔭᐅᔪᒫᖅᐸ? 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᒻᒪᕆᒍᓐᓇᓐᖏᑦᑐᖓ ᑕᒪᓐᓇ ᖃᖓᐅᓂᐊᕐᒪᖔᖅ. 
ᐅᖃᓚᐅᕋᒪ ᐱᓕᕆᖃᑎᒋᔪᒪᒐᒃᑭᑦ ᒐᕙᒪᑐᖃᒃᑯᑦ ᓯᕗᓪᓕᖅᐹᒥᒃ ᑕᒪᓐᓇ ᑲᔪᓯᖁᓪᓗᒍ. ᖃᖓᓪᓚᑦᑖᖑᓂᐊᕐᒪᖔᖅ 
ᐅᖃᕈᓐᓇᖏᒃᑲᓗᐊᖅᑐᖓ ᑭᓯᐊᓂ ᓱᓕ ᐸᕐᓇᐸᓪᓕᐊᒐᑦᑎᒍ. ᑕᒫᓃᓐᓂᐊᕐᓂᖓᓂᒃ ᓄᓇᕘᒥ ᐱᓕᕆᓂᐊᖅᒍᑦ 
ᑭᓯᐊᓂ ᒪᒥᐊᓇᐅᒐᓗᐊᖅ ᐅᖃᕈᓐᓇᓐᖏᓐᓇᒪ ᖃᖓᐅᓂᐊᕐᓂᖓᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐳᑭᕐᓇᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ, ᑐᑭᓯᕗᖓ. ᕿᑎᕐᒥᐅᓂ ᐊᒻᒪᓗ ᑭᕙᓪᓕᕐᒥ, ᐆᑦᑑᑎᒋᓪᓗᒍ 
ᕿᑎᕐᒥᐅᓂ. ᕿᑎᕐᒥᐅᓂ 7 ᑕᐅᓴᓂᑦ ᐃᓄᑦᑕᖃᖅᑰᖅᑐᖅ ᐃᓅᓐᖏᑦᑐᑦ ᐱᖃᓯᐅᑎᓇᒋᑦ ᐊᒻᒪ 
ᐃᓄᒋᐊᖅᓯᕙᓪᓕᐊᓪᓗᑎᑦ. ᒐᕙᒪᒃᑯᑦ ᑕᒪᑐᒥᓐᖓ ᖃᐅᔨᒪᕗᑦ ᐊᒻᒪ ᓄᓇᕗᒥᐅᓕᒫᑦ ᖃᐅᔨᒪᕗᑦ ᐃᑲᔪᖅᑕᐅᕕᒃ  

ᕿᑭᖅᑖᓗᒻᒥ ᑕᑕᖃᑦᑕᐃᓐᓇᕐᒪᑦ ᐊᓄᓪᓚᓯᖅᑕᐅᔪᑦ ᐊᓯᖏᓐᓂᑦ ᐊᕕᑦᑐᖅᓯᒪᔪᓃᓐᖔᖅᑐᑦ ᐱᔾᔪᑎᒋᓪᓗᒋᑦ. 
 
ᒪᕐᕈᐊᖅᑎ ᐃᒻᒥᓃᖅᑐᖃᖅᓯᒪᕗᖅ ᕿᑎᕐᒥᐅᓃᓐᖔᖅᑐᓂᑦ ᑕᐃᑲᓂ ᕿᑭᖅᑖᓗᒻᒥ ᐃᑲᔪᖅᑕᐅᕕᒻᒥ. 
ᖃᐅᔨᓪᓚᑦᑖᕈᒪᒐᓗᐊᖅᑐᖓ ᖃᖓ ᑕᐃᓐᓇ ᓴᓇᔭᐅᔪᓐᓇᕐᓂᐊᕐᒪᖔᖅ ᐊᒻᒪ ᖃᓄᖅ ᓱᒃᑲᑎᒋᔪᒥᒃ 
ᐃᖅᑲᖅᑐᐃᔪᓕᕆᔨᒃᑯᑦ ᐱᓕᕆᓂᐊᕐᒪᖔᑕ ᑕᒪᑐᒥᓐᖓ ᐊᒻᒪ ᐊᔭᐅᕆᑐᐃᓐᓇᖅᐸᒃᑲ ᑐᐊᕕᖅᔫᒥᖁᓪᓗᒋᑦ 
ᓴᓇᔭᐅᓂᖓᓂᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᑭᓯᐊᒐᓗᐊᖅᑐᒍᑦ ᐃᑲᔪᖅᑕᐅᕕᒃᓴᐅᑉ 
ᐱᔭᕆᐊᖃᕐᓂᖓᓂᒃ. ᐋᖅᑭᑦᑕᐅᖁᓪᓚᕆᑦᑕᕋᓗᐊᕗᑦ, ᑭᓯᐊᓂ ᐊᐃᑦᑖᖑᒐᓗᐊᖅ ᐃᓛᓐᓂᒃᑯᑦ ᐊᔪᕐᓇᖅᐸᒻᒪᑦ. 
ᐊᒃᓱᕈᐃᓐᓇᕐᓂᐊᕋᓗᐊᖅᑐᒍᑦ ᑕᒪᑐᒧᖓᓗ ᐱᓕᕇᓐᓇᕐᓂᐊᖅᑐᑕ. ᐅᖃᓪᓚᑦᑖᕈᓐᓇᓐᖏᑐᐃᓐᓇᖅᑐᖓ 
ᓇᓃᓐᓂᐊᕐᒪᖔᖅ, ᑭᓯᐊᓂ ᐅᖃᕈᓐᓇᕐᓇᖓ ᐸᕐᓇᐅᑎᖃᓚᐅᓐᖏᑎᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᐅᖃᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ ᐳᑭᕐᓈᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ ᑕᒪᓐᓇ ᑐᑭᓯᕙᕋ. ᑭᓯᐊᓂ ᑭᐅᑎᓪᓗᑎᑦ ᐊᐱᖅᑯᑕᐅᖅᑲᐅᔪᐃᑦ 
ᐃᓚᖓᓐᓂᑦ ᒪᓕᒐᓕᐅᖅᑎᒥᒃ ᖁᕐᓗᖅᑑᒧᑦ, ᐊᐱᕆᒻᒪᑦ ᖃᑦᓰᑦ ᑐᒃᓯᕋᖅᓯᒪᒻᒪᖔᑕ ᐃᑲᔪᖅᑕᐅᕕᒃᓴᒥᒃ ᑖᕙᓂ 
ᓴᓇᔭᐅᖁᓪᓗᒍ, ᐊᒻᒪ ᐅᖃᖅᑲᐅᓪᓗᑎᑦ ᐊᑕᐅᓯᐅᒻᒪᑦ ᓴᓇᔭᐅᖁᔨᔪᒥᒃ ᖁᕐᓗᖅᑑᒥ. 
 
ᑕᒪᓐᓇ ᓄᑖᒍᓐᖏᑦᑐᖅ ᑐᒃᓯᕋᐅᑕᐅᔪᖅ ᐅᖃᖅᑏ. ᐃᑲᔪᖅᑕᐅᕕᒃᑖᕈᒪᓕᓚᐅᖅᓯᒪᔪᒍᑦ ᓄᓇᑦᑎᖅ ᒐᕙᒪᐅᑎᓪᓗᒍ, 
ᐊᒻᒪ ᑐᓪᓕᕆᔭᐃᑦ ᖃᐅᔨᒪᔪᖅ ᑕᒪᑐᒥᓐᖓ. ᖁᕐᓗᖅᑑᖅ ᓄᓇᓕᑑᔾᔭᖏᑦᑐᑦ ᑕᒪᑐᒥᓐᖓ ᐃᑲᔪᖅᑕᐅᕕᒃᓴᒥᒃ 
ᑐᒃᓯᕋᖅᓯᒪᔪᑦ. 
 
ᑐᒃᓯᕋᐅᑕᐅᔪᑦ ᐅᖃᓕᒫᕆᐊᖃᕋᓗᐊᖅᑕᑎᑦ ᓄᓇᓕᓐᓃᓐᖔᖅᑐᑦ ᐊᒻᒪ ᐅᓇ ᐃᓄᒃ ᖃᐅᔨᒪᔪᖅ ᐊᒥᓲᒻᒪᑕ 
ᑐᒃᓯᕋᐅᑕᐅᓯᒪᔪᑦ ᐊᓯᖏᓐᓂᑦ ᓄᓇᓕᓐᓂᑦ ᐃᑲᔪᖅᑕᐅᕕᒃᓴᖅ ᓴᓇᔭᐅᖁᓪᓗᒍ ᓄᓇᓕᖏᓐᓂᑦ ᐊᒻᒪ 
ᐊᕕᑦᑐᖅᓯᒪᔪᖁᑎᖓᓐᓂ ᐊᒻᒪ ᑐᓪᓖᑦ. 
 
ᑐᓪᓖᑦ ᐱᓕᕆᖃᑎᒋᓯᒪᕕᐅᒃ ᓲᖃᐃᒻᒪ ᐊᒥᓲᓚᐅᕐᒪᑕ ᑐᒃᓯᕋᐅᑕᐅᔪᑦ ᐊᔾᔨᒌᓐᖏᑦᑐᓂᑦ ᐊᕕᑦᑐᖅᓯᒪᔪᓂᑦ ᑕᐃᓐᓇ 
ᐃᑲᔪᖅᑕᐅᕕᐅᑉ ᓴᓇᔭᐅᓂᒃᓴᖓᓄᑦ.  
 
ᐅᖃᓕᒫᖅᓯᒪᕖᑦ ᐅᓂᒃᑳᓂᑦ ᑐᒃᓯᕋᐅᑏᓪᓘᓐᓃᑦ ᐃᓚᖏᓐᓂᑦ ᓄᓇᓕᓐᓂᑦ ᐊᑐᓂ? ᐊᑕᐅᓯᕐᒥᒃ ᐱᑕᖃᖅᓯᒪᓐᖏᓚᖅ 
ᕿᑎᕐᒥᐅᓂᑦ, ᑕᒪᒃᑯᐊ ᑐᒃᓯᕋᐅᑎᑦ ᐅᖃᓕᒫᖅᓯᒪᕕᒌᑦ ᓄᓇᓕᓐᓃᓐᖔᖅᑐᑦ ᐃᑲᔪᖅᑕᐅᕕᓕᐊᖑᓂᐊᖅᑐᒧᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑲᒪᔪᖅ ᐃᖅᑲᖅᑐᐃᔪᓕᕆᓂᕐᒥᒃ, ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐄ ᑕᐃᓐᓇ ᐅᓂᒃᑳᖅ ᐱᓯᒪᔭᕗᑦ. ᐊᑐᓂ ᑐᒃᓯᕋᐅᑎᑦ 
ᑕᑯᓇᓱᑦᑎᐊᕆᐊᖃᖅᐳᒍᑦ ᑕᒪᑐᒧᓐᖓ ᐱᓕᕆᕙᓪᓕᐊᓂᐊᕈᑦᑕ ᐊᒻᒪ ᑕᒪᐃᓐᓄᑦ ᐊᑐᐃᓐᓇᐅᔭᕆᐊᖃᖅᑐᑕ. 
ᐅᔾᔨᖅᓱᑦᑎᐊᕆᐊᖃᖅᐳᒍᑦ ᑭᓱᓕᒫᑦ ᐊᑦᑕᓇᖅᑕᐃᓕᒪᑎᖁᓪᓗᒋᑦ ᑭᓇᒃᑯᓕᒫᓄᑦ. ᕿᓂᖅᐳᒍᑦ ᑭᓇᑐᐃᓐᓇᕐᒥᒃ 
ᐱᔪᒪᔪᓂᑦ ᑖᒃᑯᐊ ᒪᑐᐃᖅᑕᐅᖁᓪᓗᒋᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ ᐳᑭᕐᓈᒃ. 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖁᔭᓐᓇᒦᕈᒪᕙᕋ ᒪᓕᒐᓕᐅᖅᑎᐅᖃᑎᒐ ᕿᑎᕐᒥᐅᓄᑦ ᓄᓇᓕᖓᑦ 
ᑐᒃᓯᕋᖅᓯᒪᒻᒪᑕ ᐃᑲᔪᖅᑕᐅᕕᐅᒃ ᓴᓇᔭᐅᖁᓪᓗᒍ. 
 
ᒥᓂᔅᑕ ᐊᐱᕆᔭᕋ ᑐᓪᓕᖓ ᕿᒥᕐᕈᓯᒪᒻᒪᖔᖅ ᑐᒃᓯᕋᐅᑕᐅᓯᒪᔪᓂᑦ ᓄᓇᓕᓐᓂᑦ ᐅᕝᕙᓘᓐᓃᑦ ᐊᕕᑦᑐᖅᓯᒪᔪᓂᑦ 
ᓲᖃᐃᒻᒪ ᐃᓚᐃᖏᑦ ᑐᑭᓯᒋᐊᕈᑎᑦ ᐃᖅᑲᖅᑐᐃᔪᓕᕆᔨᒃᑯᓐᓄᐊᖅᑕᐅᔪᓄᑦ. ᑕᐃᓐᓇ ᐃᓄᒃ ᑕᐃᓐᓇᓴᐃᓐᓇᐅᕚ 
ᒐᕙᒪᐅᓚᐅᖅᑐᒃᑯᓐᓃᖔᖅᐹ, ᐅᕝᕙᓘᓐᓃᑦ ᑎᒥᐅᔪᑎᒍᑦ ᐃᖅᑲᐅᒪᓂᖃᖅᑐᖃᓐᖏᓚᖅ? 
 
ᓄᓇᕗᑦ ᒐᕙᒪᐅᓪᓗᑕ ᐱᓕᕆᐊᒃᓴᖃᖅᑎᑕᐅᓯᒪᕗᒍᑦ ᑕᒪᓐᓇ ᐃᑲᔪᖅᑕᐅᕕᒃᓴᐅᑉ ᓴᓇᔭᐅᓂᖓ ᐊᒃᓱᕉᔾᔭᐅᖁᓪᓗᒍ. 
ᐃᒪᓐᓇᐃᑦᑐᒃᓴᐅᕗᖅ ᒥᓂᔅᑕᐅᕝᕕᒃ ᖃᐅᔨᒪᒻᒪᑕ ᑐᒃᓯᕋᐅᑎᑕᖃᕐᒪᑦ ᐊᑐᓂ ᓄᓇᓕᓐᓂᑦ ᐊᕕᑦᑐᖅᓯᒪᔪᓂᓪᓘᓐᓃᑦ. 
 
ᐃᒻᒪᖄ ᑐᓴᒐᒃᓴᖅᑕᖃᖅᐸᑦ ᒐᕙᒪᑐᖃᒃᑯᓐᓂᑦ ᐅᕝᕙᓘᓐᓃᑦ ᓄᓇᑦᑎᐊᑉ ᒐᕙᒪᒃᑯᖓᓐᓂ ᐃᑲᔪᖅᑕᐅᕕᒃᓴᐅᑉ ᒥᒃᓵᓄᑦ 
ᐱᔪᒪᓯᓇᔭᓐᖑᐊᕋᓗᐊᕋᑦᑎᒍ. ᐃᒻᒪᖄ ᑕᒪᓐᓇ ᐃᑲᔫᑎᖃᕋᔭᖅᑐᖅ ᐱᔭᕆᐊᖃᕐᓂᕐᒧᑦ ᐊᒻᒪ ᐃᑲᔪᖅᑕᐅᕕᐅᑉ 
ᓴᓇᔭᐅᔭᕆᐊᖃᕐᓂᖓᓄᑦ. ᐊᔭᐅᕈᑎᒋᕙᕋ ᒥᓂᔅᑕᒧᑦ ᐊᒃᓱᕈᕆᐊᒃᑲᓐᓂᖁᓪᓗᒍ ᓯᓐᓇᑦᑑᒪᒋᔭᐅᓯᒪᔪᖅ ᕿᑎᕐᒥᐅᓂ 
ᓇᒻᒥᓂᖅ ᐃᑲᔪᖅᑕᐅᕕᖃᕐᓂᕐᒧᒃ ᐊᓱᐃᓪᓛᖑᓕᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᓯᕗᓕᖅᑏ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓯᕗᓕᖅᑎᐅᕗᖓ ᓄᓇᕗᑦ ᒐᕙᒪᓕᒫᖓᓄᑦ. 
ᓇᓪᓕᐊᓐᓂᒃ ᒥᓂᔅᑕᐅᕝᕕᓐᓂᑦ ᐱᓂᖅᓴᐅᑎᑦᑎᓐᖏᓚᖓ ᑭᓱᓕᒫᓂᑦ ᖃᐅᔨᓴᕆᐊᖃᕋᒪ ᓄᓇᕘᒧᑦ. ᐊᒻᒪᓗ 
ᑮᓇᐅᔭᐃᑦ ᐊᒡᒍᖅᑐᕈᑦᑎᒍ, ᑮᓇᐅᔭᒃᑲᓐᓂᕐᓂᑦ ᓇᓂᓯᔪᓐᓇᕈᑦᑕ ᓄᓇᕘᑦ ᓯᓚᑖᓂᒃ ᓇᓕᕌᕈᓐᓇᖁᓪᓗᑕ ᑖᒃᑯᐊ 
ᐱᓕᕆᕕᓐᓄᑦ, ᐄ ᕿᓂᒃᑲᓐᓂᕐᓂᐊᖅᑐᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᓯᕗᓕᖅᑏ. ᐅᖃᒃᑯᑦ ᐊᐱᖅᑯᑎᑦ. ᑐᑑ. 
 
ᐊᐱᖅᑯᑦ 215-1(6): ᒐᕙᒪᒃᑯᑦ ᓯᕗᓪᓕᐅᑎᑕᖏᑦ ᐋᖅᑭᒃᓯᒪᔪᓄᑦ 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪ ᐅᖃᐅᓯᕆᔭᕐᓂᑦ, ᐊᐱᖅᑯᑎᒐ ᑐᕌᖓᖅᑰᖅᑐᖅ ᒥᓂᔅᑕᒧᑦ 
ᑮᓇᐅᔭᓕᕆᓂᕐᒧᑦ. 
 
ᐅᖃᖅᑏ, ᖃᐅᔨᒪᔪᐃᓐᓇᐅᕗᒍᑦ ᐅᓂᒃᑳᖃᖅᓯᒪᒻᒪᑦ ᓲᕐᓗ ᒪᐃ 2001ᒻᒥ ᑲᑎᒪᔨᖅᔪᐊᒃᑯᑦ ᑲᓇᑕᒥ ᐅᓂᒃᑳᖓᑦ 
ᐅᖃᐅᓯᖃᖅᑐᒥᒃ ᐋᖅᑭᒃᓯᒪᔪᖃᓐᖏᓗᐊᕐᓂᖓᓂᒃ ᓄᓇᕘᒥ ᐊᒻᒪ ᒪᕐᕉᓐᓂᒃ ᐱᑕᖃᕐᒪᑦ, ᐋᖅᑭᒃᓯᒪᔪᖅᑎᒍᑦ ᓄᓇᕘᒥ 
ᐃᓗᐊᓐᖏᓕᐅᕈᑎᒻᒪᕆᐅᒻᒪᑦ. ᐊᑦᑐᐃᕗᖅ ᐱᕈᖅᐸᓪᓕᐊᒍᓯᓕᕆᓂᕐᒥᒃ ᐊᒻᒪ ᐃᓅᓯᓕᕆᓂᕐᒥᒃ. ᐊᒻᒪᓗ ᒪᑯᐊ ᓲᕐᓗ 
ᐃᓄᒋᐊᑎᒍᑦ ᑮᓇᐅᔭᖅᑖᕐᓂᐅᕙᒃᑐᐃᑦ ᓈᒻᒪᐸᓐᖏᒻᒪᑕ ᓄᓇᕘᒧᑦ. 
 
ᐊᒻᒪᓗ, ᐅᖃᖅᑏ, ᐅᖃᕈᒪᒻᒥᔪᖓ ᐊᓕᐊᓇᐃᒍᓱᑦᑐᒻᒪᕆᐅᓚᐅᕋᒪ ᑐᓴᖅᑐᒍ ᒥᓂᔅᑕ ᑮᓇᐅᔭᓕᕆᓂᕐᒧᑦ 
ᐅᖃᐅᓯᖏᓐᓂᑦ ᑕᖅᑭᑦᑕ ᐱᒋᐊᕐᓂᖓᓂ ᐅᖃᖅᑐᓂ ᖁᐊᖅᓵᖅᓯᒪᓚᐅᕋᑦᑕ ᖁᕕᐊᓱᓐᓇᑕᓗ ᒐᕙᒪᑐᖃᒃᑯᑦ 
ᑐᓴᖅᑎᑦᑎᓂᖏᓐᓂᑦ ᐋᖅᑭᒃᓯᒪᔪᓄᑦ ᑮᓇᐅᔭᓄᑦ ᐊᒡᒍᑐᖅᑕᐅᓂᖏᓐᓂᑦ ᓄᓇᕘᒧᑦ. 

ᒥᓂᔅᑕ ᑮᓇᐅᔭᓕᕆᓂᕐᒧᑦ ᐊᐱᕆᔪᒪᔭᕋ ᐃᒪᓐᓇᒃ. ᓱᓇᐅᕙ, ᑭᖑᓪᓕᖅᐹᖓᓐᓂ ᓂᕈᐊᖅᑕᐅᓯᒪᓂᑦᑐᓐᓄᑦ 
ᐃᑳᖅᐸᓪᓕᐊᑎᓪᓗᑕ. 
 
ᒐᕙᒪᒃᑯᑦ ᐃᓕᖅᑯᓯᒃᓴᖓᑦ ᑭᓲᕙ, ᑭᓯᐊᓂ ᐊᐱᕆᖅᑳᖓᓚᐅᑲᓪᓚᖓ, ᒐᕙᒪᒃᑯᑦ ᓯᕗᓪᓕᐅᑎᑕᖏᑦ ᑭᓲᒻᒪᖔᑕ 
ᐊᑐᕋᓱᓐᓂᐊᑕᑦᑎᓐᓂᑦ ᕿᓂᖅᑕᑎᓐᓂᑦ ᑕᒪᑐᒥᓐᖓ ᐋᖅᑭᒃᓯᒪᔭᕆᐊᖃᖅᑐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᑮᓇᐅᔭᓕᕆᓂᕐᒧᑦ, ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᓯᕗᓪᓕᐅᑎᓂᖃᖅᑐᒍᑦ ᓇᓗᓇᓐᖏᑦᑐᖅ 
ᐊᖏᓛᖑᑎᒋᐊᕋᓱᓐᓂᐊᕐᓗᒋᑦ ᒐᕙᒪᑐᖃᒃᑯᓐᓂᑦ ᑮᓇᐅᔭᖃᖅᑎᑦᑎᒍᑕᐅᔪᑦ ᓱᓇᑐᐃᓐᓇᕐᓄᑦ ᐱᓇᓱᐊᒐᓄᑦ 
ᐊᑐᐃᓐᓇᐅᔪᓂᑦ ᐃᑲᔫᑎᒃᓴᓂᑦ ᐋᖅᑭᒃᓯᒪᔪᒃᓴᓂᑦ ᐱᕙᓪᓕᐊᔭᐃᓂᕐᒧᑦ ᓄᓇᕘᓕᒫᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐃᓚᒋᐊᕈᑦ ᑐᑑ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖁᔭᓇᖅ ᒪᓕᒐᓕᐅᖅᑎᐅᖃᑎᒻᒫ ᐅᖃᐅᓯᕆᔪᒪᐃᓐᓇᐅᔭᖅᑕᖓ 
ᖃᒪᓂᖅᑐᐊᕐᒧᑦ ᖃᐅᔨᒪᔭᐅᓐᖏᑦᑑᑎᓐᖏᓇᒃᑯ ᐃᓚᖏᓐᓄᑦ ᐱᓕᕆᐊᓄᑦ ᒐᕙᒪᒃᑯᓐᓄᑦ ᐱᓇᓱᐊᖅᑕᐅᓯᒪᔪᓂᑦ 
ᐋᖅᑭᒃᓯᒪᔪᓄᑦ ᑮᓇᐅᔭᖃᖅᑎᑦᑎᓂᕐᒥᒃ. ᖃᐅᔨᒪᕗᑎᑦ ᐃᒪᓐᓇᒃ ᑭᓯᐊᓂ ᐅᑯᐊ ᐃᓚᖏᑦ ᐱᓕᕆᐊᒃᓴᐃᑦ 
ᑲᔪᓯᒋᐊᕈᓐᓇᕐᒪᑕ ᐊᖏᔪᒥᒃ ᐊᖏᖅᓯᒪᓂᖅᑕᖃᖅᐸᑦ ᒐᕙᒪᑐᖃᒃᑯᓐᓄᑦ ᐊᒻᒪ ᒪᑯᐊ ᓲᕐᓗ ᕿᖓᐅᒻᒧᑦ ᐊᖅᑯᑎᒃᓴᖅ, 
ᑭᕙᓪᓕᕐᒥ ᐊᖅᑯᑎᒃᓴᖅ, ᐊᒥᓱᑦ ᐊᕕᑦᑐᖅᓯᒪᔪᓂ ᐋᓐᓂᐊᓯᐅᕐᕖᑦ ᐊᒻᒪ ᒐᕙᒪᒃᑯᑦ ᐅᖃᑲᑕᒃᓯᒪᓪᓗᑎᑦ 
ᒐᕙᒪᑐᖃᒃᑯᓐᓃᖔᖅᑐᓂᑦ ᑮᓇᐅᔭᖅᑕᖃᓪᓚᕆᑦᑎᓐᓇᒍ ᐊᒻᒪ ᐊᖏᕈᑕᐅᔪᓂᑦ ᑕᒪᒃᑯᐊ ᐱᓕᕆᐊᒃᓴᐃᑦ 
ᑲᔪᓯᔪᓐᓇᕋᔭᓐᖏᒻᒪᑕ. 
 
ᒥᓂᔅᑕ ᐅᖃᖅᑲᐅᒻᒪᑦ ᓯᕗᓪᓕᐅᑎᓂᖃᕐᒪᑕ ᑕᒪᒃᑯᐊ ᑮᓇᐅᔭᐃᑦ ᐊᖏᓛᖑᑎᒋᐊᕋᓱᓐᓂᐊᕐᓗᒋᑦ, ᒥᓂᔅᑕᖃᐃ 
ᓇᓗᓇᐃᖅᓯᒋᐊᒃᑲᓐᓂᕈᓐᓇᖅᐸ ᐱᓕᕆᐊᒃᓴᓪᓗᐊᑕᓂᑦ ᒐᕙᒪᒃᑯᑦ ᓯᕗᓪᓕᐅᑎᓂᕆᔭᖏᓐᓂᑦ ᑕᒪᒃᑯᐊ 
ᐋᖅᑭᒃᓯᒪᔪᒃᓴᓄᑦ ᑮᓇᐅᔭᒃᓴᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᒪᓕᒐᓕᐅᖅᑎ ᓱᓕᕗᖅ, ᖃᐅᔨᒪᔭᐅᓐᖏᑦᑐᖃᓐᖏᒻᒪᑦ 
ᒐᕙᒪᑐᖃᒃᑯᑦ ᓄᐃᑎᑦᑎᓯᒪᒻᒪᑕ ᐃᒻᒪᓐᓇᐃᑦᑐᒥᒃ, ᐃᓕᖅᑯᓯᒃᓴᒧᑦ ᑮᓇᐅᔭᖅᑖᕐᕕᒃᓴᒥᒃ ᐊᑐᐃᓐᓇᕈᖅᑎᑕᖏᓐᓂᑦ, 
ᕿᖓᐅᒻᒧᑦ ᐊᖅᑯᑎᒃ, ᐱᓕᕆᐊᒃᓴᖁᑎᑦᑎᒍᑦ ᖃᐅᔨᓯᒪᔭᕗᑦ ᐱᕈᖅᐸᓪᓕᐊᔪᓕᕆᓂᒃᑯᑦ ᐊᖅᑯᑕᐅᓂᖏᑦ, 
ᐃᓅᓯᓕᕆᓂᕐᒧᑦ ᐊᖅᑯᑕᐅᓂᖏᑦ. 
 
ᐱᖃᓯᐅᑎᓗᒋᑦ ᐋᓐᓂᐊᓯᐅᕐᕕᖃᕆᐊᖃᕐᓂᕗᑦ ᒪᕐᕉᖑᔫᓐᓂ ᐱᓕᕆᐊᒃᓴᓂ ᓄᐃᑎᓯᒪᔭᑦᑎᓐᓂ ᑐᒃᓯᕋᐅᑎᓕᐊᑦᑎᓐᓂ 
ᒐᕙᒪᑐᖃᒃᑯᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑖ. ᐃᓚᒋᐊᕈᑦ, ᑐᑑ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐅᖃᖅᑲᐅᒐᒪᐃᓛᒃ ᐊᐱᕆᔪᒪᓪᓗᑎᑦ ᖃᐅᔨᒪᒻᒪᖔᖅᐱᑦ ᑭᓱᐸᓘᒻᒪᖔᑕ 
ᓯᕗᓪᓕᐅᔪᒃᓴᐃᑦ ᐃᓚᖏᓐᓂᑦ. 
 
ᓱᓇᐅᕙᑦ ᒐᕙᒪᒃᑯᑦ ᓯᕗᓪᓕᐅᑎᑕᖏᑦ ᐊᒻᒪ ᒥᓂᔅᑕᐅᑉ ᐃᓕᖅᑯᓯᒃᓴᖓ ᐊᖑᒻᒪᑎᓇᓱᓐᓂᐊᕐᓂᕐᒥᒃ 
ᐱᓇᓱᓐᓂᐊᕐᓂᕐᒥᓪᓗ ᑮᓇᐅᔭᒃᓴᓂᑦ ᑕᒪᒃᑯᐊ ᑲᔪᓯᑎᑕᐅᖁᓪᓗᒋᑦ ᓯᕗᓪᓕᐅᑎᑕᐃᑦ. ᖁᔭᓐᓇᒦᒃ ᐅᖃᖅᑏ. 

ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᓯᕗᓪᓕᖅᐹᒥᒃ ᐱᕕᒃᓴᕆᓯᒪᔭᑦᑎᓐᓂ ᒐᕙᒪᐅᓪᓗᑕ 
ᑐᒃᓯᕋᐅᑎᓕᐅᓪᓚᑦᑖᕐᓂᕐᒥᒃ ᑎᑎᖅᑲᐅᓚᐅᖅᑐᖅ ᓯᕗᓕᖅᑎᒥᒃ ᒥᓂᔅᑕᐅᓚᐅᖅᓯᒪᔪᒧᑦ ᑮᓇᐅᔭᓕᕆᓂᕐᒧᑦ, ᒥᓂᔅᑕ 
ᒫᓐᓕᒧᑦ, ᑕᒪᓐᓇ ᓇᒃᓴᓚᐅᖅᓯᒪᔭᕋ ᐊᒻᒪ ᑲᑎᖃᑎᒋᓪᓚᑦᑖᖅᑐᒍ ᒥᓂᔅᑕ ᒫᓐᓕ, ᐅᓂᒃᑲᐅᓯᕆᓪᓗᒋᑦ 
ᐱᔭᕆᐊᖃᖅᑕᕗᑦ ᐊᒻᒪ ᑭᖑᓂᐊᑎᒍᑦ ᑕᕝᕙᓐᖓᑦ ᒐᕙᒪᑐᖃᒃᑯᓐᓃᖔᖅᑐᑎᒍᑦ ᑲᒪᒋᔭᒃᓴᐃᑦ ᓄᑦᑎᖅᑕᐅᓚᐅᖅᐳᑦ 
ᒥᓂᔅᑕᒧᑦ ᐱᓕᕆᖅᔪᐊᕐᓂᕐᒧᑦ, ᒥᓂᔅᑕ ᐅᕌᒃᒧᑦ ᑖᓐᓇᓗ ᐊᔾᔨᒋᓐᖏᑕᖓᓂᒃ ᐃᓕᖅᑯᓯᖃᖅᓯᒪᓪᓗᓂ ᐱᓕᕆᓂᕐᒥᒃ 
ᑕᒪᑐᒥᓐᖓ ᐋᖅᑭᒃᓯᒪᔪᒃᓴᓄᑦ ᑮᓇᐅᔭᒃᓴᓄᑦ ᑎᐅᕆᑐᕆᐊᓄᑦ. 
 
ᑕᒪᒃᑯᐊ ᐃᓗᐊᓐᖏᓕᐅᕈᑎᑦ ᖃᐅᔨᑐᐊᕋᑦᑎᒍ ᐱᓕᕆᐊᕆᓚᐅᖅᑕᕗᑦ. $20 ᒥᓕᐊᓄᑦ ᑭᓪᓕᖃᖅᑎᑕᐅᓯᒪᔪᑎᒍᓪᓕ 
ᑕᒪᓐᓇ ᐋᖅᑭᒍᒪᓚᐅᖅᑕᖓ ᐊᑐᓂ ᑎᐅᕆᑐᐊᕆᐊᒧᑦ, ᓇᓗᓇᓐᖏᑦᑐᒥᒃ ᐃᓱᒫᓘᑎᖃᕐᓂᑎᓐᓂᑦ ᑕᒪᑐᒥᓐᖓ 
ᐅᖃᐅᓯᖃᓚᐅᖅᐳᒍᑦ, ᓯᕗᓕᖅᑎ ᑲᑎᒪᖃᑎᖃᕋᓱᐊᖅᓯᒪᓪᓗᓂ ᒥᓂᔅᑕ ᐅᕌᒃᒥᒃ. ᑲᑎᒪᖃᑎᖃᕋᓱᒃᓯᒪᕗᖓ ᒥᓂᔅᑕ 
ᐅᕌᒃᒥᒃ ᑭᓯᐊᓂ ᓱᓕ ᐋᖅᑮᔪᓐᓇᖅᓯᓚᐅᓐᖏᓚᒍᑦ ᐅᓪᓗᒃᓴᖓᓂᒃ ᒫᓐᓇᒧᑦ. 
 
ᓯᕗᓕᖅᑎ ᐱᒋᐊᖅᑎᑦᑎᓯᒪᕗᖅ ᖁᑦᑎᓂᖅᓴᒧᐊᕋᓱᓐᓂᐊᓂᕐᒥᒃ ᐳᕋᐃᒻ ᒥᓂᔅᑕᒧᓪᓚᑦᑖᖅ, ᐱᕕᒃᓴᖃᓕᕐᒪᑦ 
ᑕᖅᑭᐅᓚᐅᖅᑐᒥᐅᖅᑰᖅᑐᖅ ᐊᒻᒪ ᑕᐃᒪᓐᓇᐃᓕᖓᕗᖅ ᒫᓐᓇᒧᑦ, ᐅᖃᖅᑏ, ᐊᒻᒪ ᐱᓕᕆᐊᕇᓐᓇᕋᓱᒃᑕᕗᑦ ᑭᓯᐊᓂ 
ᓱᓕ ᑲᔪᓯᓂᖃᓗᐊᖅᓯᒪᓐᖏᓚᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᒃᑯᑦ ᐊᐱᖅᑯᑎᒃᓴᐃᑦ. ᐃᓚᒋᐊᕈᑦ. ᑭᖑᓪᓕᖅᐹᖅ ᐃᓚᒋᐊᕈᑦ, ᑐᑑ. 
 
ᑐᑐ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐃᓕᑕᖅᓯᔪᒪᑐᐃᓐᓇᖅᑐᖓ ᐱᓕᕆᐊᖑᓇᓱᒃᓯᒪᔪᓂᑦ ᑮᓇᐅᔭᓕᕆᓂᕐᒧᑦ 
ᒥᓂᔅᑕᒧᑦ. ᓯᕗᓕᖅᑎᒧᑦ, ᐱᓇᓱᒃᓯᒪᓂᖏᓐᓄᑦ ᐊᒻᒪ ᐅᖃᒃᑲᓐᓂᕈᒪᓪᓗᖓ ᐅᖃᐅᓯᕆᖅᑲᐅᔭᕐᓂᑦ ᒐᕙᒪᑐᖃᒃᑯᑦ 
ᒥᒃᓵᓄᑦ ᑲᒪᓐᖏᓗᐊᕐᓂᖏᓐᓂᑦ ᐱᒻᒪᕆᐅᔪᓂᑦ, ᖃᓄᐃᓕᖓᔪᓂᑦ ᐊᒻᒪ ᖃᓄᐃᓘᖅᑕᐅᔭᕆᐊᖃᖅᑐᓂᑦ ᑕᒫᓂ 
ᓄᓇᕘᒥ. 
 
ᒥᓂᔅᑕ ᑮᓇᐅᔭᓕᕆᓂᕐᒧᑦ ᐊᐱᕆᔪᒪᔭᕋ ᐃᑲᔫᑎᖃᕋᔭᕐᒪᖔᖅ ᒪᓕᒐᓕᐅᖅᑏᑦ ᐱᖁᔨᕗᖔᕈᑎᓕᐅᖅᐸᑕ ᑭᓱᒥᒃᑭᐊᖅ 
ᒥᓂᔅᑕ ᐅᕌᒃᒧᐊᖅᑕᐅᒐᔭᖅᑐᒥᒃ ᖃᐃᖁᔨᔾᔪᑎᒥᒃ ᓄᓇᕗᒧᑦ ᑕᑯᓂᐊᕐᒪᑦ ᐱᔭᕆᐊᖃᖅᐸᒃᑐᓂᑦ ᐊᒻᒪ ᖃᓄᐃᑦᑑᔪᓂᑦ 
ᐊᒻᒪ ᐊᑭᑐᓗᐊᕐᓂᐅᔪᓂᑦ, ᐊᔾᔨᐅᓐᖏᓐᓂᐅᔪᓂᑦ ᐱᓕᕆᓇᓱᓐᓂᕐᒥ ᑕᒫᓂ ᐃᑲᔫᑎᒋᒐᔭᕐᒪᒍ, ᓂᕆᐅᓇᖅᑐᖅ, ᒥᓂᔅᑕ 
ᐅᕌᒃ ᐱᓕᕆᔭᐅᓇᓱᓐᓂᖓᓂ ᐋᑐᐋᒥ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᖃᓄᐃᓕᓯᒪᓐᖏᓚᖓ ᖃᓄᑐᐃᓐᓇᖅ ᓇᓪᓕᐊᓐᓄᑦ 
ᑎᒥᐅᔪᒧᑦ ᐃᑲᔫᑕᐅᒐᔭᖅᑐᒥᒃ ᑐᒃᓯᕋᐅᑎᓕᐊᑦᑎᓐᓄᑦ ᐊᒻᒪ ᑕᒪᓐᓇ ᓯᕗᒧᐊᖅᑎᓇᓱᓐᓂᐊᕐᓗ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᒥᓂᔅᑕ ᐃᖕ. ᐅᖃᐅᓯᒃᑯᑦ ᐊᐱᖅᑯᑎᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᐃᖅᑭᑦᑐᖅ. 

ᐊᐱᖅᑯᑦ 216-1(6): ᐃᓕᓴᐃᔨᑖᒃᑲᓐᓂᕐᓂᖅ ᐃᒡᓗᓕᒻᒥ 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓯᕗᓪᓕᖅᐹᒥᒃ ᖁᔭᓐᓇᒦᕈᒪᕙᕋ ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ 
ᐃᓚᒋᐊᖅᑕᐅᓚᐅᕐᓂᖓᓄᑦ ᐃᓕᓐᓂᐊᕐᕕᒃ ᓄᓇᑦᑎᓐᓂ ᐊᐅᔭᐅᓚᐅᖅᑐᒥ. ᐊᐱᖅᑯᑎᒋᔪᒪᔭᕋᓕ ᒥᓂᔅᑕᒧᑦ ᐅᓇ, 
ᖃᑦᓯᒃᑲᓐᓂᕐᓂᑦ ᐃᓕᓴᐃᔨᑖᒃᑲᓐᓂᕐᓂᐊᖅᐱᑕ ᓄᓇᑦᑎᓐᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ, ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒪᓕᒐᓕᐅᖅᑎᐅᑉ ᖃᐅᔨᒪᖅᑰᖅᑕᖓ ᑭᐅᔾᔪᑎᒧᑦ 
ᒫᓐᓇᐅᔪᖅ. ᐃᒪᐃᓕᒍᓐᓇᖅᑐᖓ ᒫᓐᓇᒃᑯᑦ ᐃᓕᓴᐃᔨᑖᖅᑐᖃᒃᑲᓐᓂᔾᔮᓐᖏᒻᒪᑦ ᓄᓇᓕᓐᓄᑦ. ᒪᓕᒐᓕᐅᖅᑏᑦ 
ᑐᓴᖅᑎᓯᒪᔭᕗᑦ ᐃᓚᒋᐊᕈᑎᓂᑦ ᑮᓇᐅᔭᖅᑕᖄᖅᔪᒃᑲᑦᑕ ᐊᑐᖅᑕᐅᓂᐊᖅᑐᑦ ᐃᓕᓐᓂᐊᕐᕕᓐᓂ ᓄᓇᕗᒥ. 
ᐅᖃᕈᓐᓇᖅᑐᓂ ᐃᓕᓴᐃᔨᓄᑦ ᐃᓚᒋᐊᕐᓂᖃᔾᔮᓐᖏᒻᒪᑦ ᐊᕐᕌᒍᕆᔭᑦᑎᓐᓂ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎᑦ, ᐃᖅᑭᑦᑑ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᓯᖏᑦᑕᐅᖅ ᓄᓇᓖᑦ ᑕᒪᑐᒥᓐᖓ ᖃᐅᔨᓯᒪᒻᒥᔪᐃᑦ, 
ᑭᓯᐊᓂ ᓄᓇᑦᑎᓐᓂ ᐃᓗᐊᓐᖏᓕᐅᕈᑎᖃᖅᓯᒪᒐᑦᑕ. ᐃᓪᓗᕈᓯᖅᑕᖃᖅᐳᖅ ᐃᓕᓐᓂᐊᖅᑎᖃᖅᑐᒥᒃ 30ᐸᓗᓐᓂᑦ 
ᐃᓕᓴᐃᔨᖃᖅᑐᑎᑦ ᐊᑕᐅᓯᕐᒥᒃ. ᐊᒥᓲᑎᓪᓗᒋᑦ ᐃᓕᓐᓂᐊᖅᑏᑦ ᐊᑕᐅᓯᕐᒧᑦ ᐃᓕᓴᐃᔨᒧᑦ, 
ᐱᔭᕆᐊᑐᔪᒻᒪᕆᐊᓘᕙᒃᑐᖅ ᐃᓕᓐᓂᐊᖅᑏᑦ ᐃᓕᓐᓂᐊᕋᓱᓐᓂᖓᓄᑦ. ᐃᓚᒋᐊᖅᓯᑉᐸᑕ ᐃᓪᓗᕈᓯᕐᒥᒃ ᓄᓇᑦᑎᓐᓂ 
ᐃᓂᒃᓴᖃᕐᓂᖅᓴᐅᓂᐊᖅᑐᖅ. 
 
ᑕᒪᓐᓇ ᐱᔾᔪᑎᒋᓪᓗᒍ, ᐊᐱᖅᑯᑎᒐ ᐄ, ᖃᐅᔨᒪᒐᓗᐊᖅᑐᖓ ᑭᐅᔾᔪᑎᖓᓂᒃ ᐃᓕᓴᐃᔨᑖᖅᑐᖃᒃᑲᓐᓂᔾᔮᓐᖏᒻᒪᑦ. 
ᑕᐃᒪᓕ ᐃᓚᒋᐊᖅᑕᐅᔪᖃᕐᓂᐊᕐᒪᑦ ᖃᐅᔨᔪᒪᑐᐃᓐᓇᖅᑐᖓ ᐃᓕᓴᐃᔨᑖᖅᑐᖃᒃᑲᓐᓂᕐᓂᐊᕐᒪᖔᖅ. ᖁᔭᓐᓇᒦᒃ 
ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᐱᖅᑯᑎᒥᒃ ᑐᓴᓗᐊᓐᖏᓐᓇᒪ. 
ᑐᑭᓕᐊᕆᓇᓱᒃᐸᒃᑲᓗᐊᖅᑐᒍᑦ  ᐃᓕᓐᓂᐊᖅᑏᑦ ᑲᑦᓯᐅᓂᖏᑦ ᐊᑐᓂ ᐃᓪᓗᕈᓯᕐᓄᑦ ᓄᓇᕗᒥ ᐃᓕᓐᓂᐊᕕᓐᓂ. 
 
ᖃᐅᔨᓴᖅᐸᒃᑲᓗᐊᖅᑐᒍᑦ ᑲᑦᓯᑦ ᐃᓕᓐᓂᐊᖅᑏᑦ ᐃᓕᓐᓂᐊᕕᓕᐊᖅᐸᓪᓕᐊᓂᖏᓐᓂᑦ ᓄᓇᓕᓐᓂ, ᒪᓕᒐᓕᐅᖅᑎ 
ᖃᐅᔨᒪᖁᑐᐃᓐᓇᖅᑕᕋ ᓄᓇᓕᖓ ᑕᐃᒪᓐᓇᐃᑦᑐᓴᐃᓐᓇᕐᒥᒃ ᐃᓗᐊᓐᖏᓕᐅᕈᑎᖃᕐᒪᑦ ᐊᓯᖏᑎᑐᑦ ᓄᓇᓕᓐᓂ. 
ᖁᔭᓐᓇᒦᒃ ᐊᒻᒪ ᐱᔪᓐᓇᕐᓂᓕᒫᑦᑎᓐᓂ ᑕᒪᑐᒥᓐᖓ ᐊᖅᑯᓯᐅᖅᑎᑦᑎᓇᓱᓐᓂᐊᖅᐸᒍᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑎᑦ, ᐃᖅᑭᑦᑑ. 
 
ᐃᖅᑭᑦᑐᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᒥᓂᔅᑕ ᐅᖃᕋᓱᒃᐹ ᐃᓕᓐᓂᐊᕐᕕᒃ ᐱᔭᕇᖅᑕᐅᑐᐊᖅᐸᑦ 
ᐃᓕᓴᐃᔨᑖᒃᑲᓐᓂᕈᓐᓇᕐᓂᐊᖅᑑᑦ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᕿᓚᕝᕙᖅ. 

ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐅᖃᕋᓱᑐᐃᓐᓇᖅᑐᖓ ᐅᖃᖅᑏ, ᐃᒻᒪᖄ ᐅᖃᑦᑎᐊᓂᖅᓴᐅᒐᔭᖅᑐᖓ 
ᑮᓇᐅᔭᖅᑕᖄᖅᔪᒃᓯᒪᒻᒪᑦ, ᑮᓇᐅᔭᒃᓴᒃᑲᓐᓂᕐᓂᑦ ᑐᒃᓯᕋᒃᑲᓐᓂᕆᐊᖃᕋᔭᕋᒪ ᐃᓕᓴᐃᔨᑖᒃᑲᓐᓂᖁᓪᓗᒋᑦ ᐊᑐᓂ 
ᓄᓇᓕᓐᓂᑦ. 
 
ᖃᐅᔨᒪᒻᒪᕆᓐᖏᑦᑐᖓ ᖃᓄᐃᓐᓂᐊᕐᒪᖔᖅ ᓄᓇᖁᑎᖓᓂ ᐊᒻᒪ ᖃᐅᔨᓴᕋᓱᓐᓂᐊᖅᐳᖓ ᐃᓕᓐᓂᐊᖅᑎᓂᑦ 
ᓂᕈᐊᖅᑕᐅᕕᖓᓐᓂ ᑭᐅᓚᐅᓐᖏᓂᕐᓂ ᐊᐱᖅᑯᑎᖓᓄᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐊᕐᕚᕐᓗᒃ. 
 
ᐊᐱᖅᑯᑦ 217-1(6): ᑐᓂᕐᕈᓯᐊᓄᑦ ᐊᑐᖅᑐᐊᒐᓄᓪᓘᓐᓃᑦ ᑐᒃᓯᕋᐅᑎᑦ ᓇᒻᒥᓂᕆᔭᓄᑦ ᒥᑭᑦᑐᓄᑦ 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑐᕌᖅᑎᒍᒪᔭᕋ ᐊᐱᖅᑯᑎᒐ ᒥᓂᔅᑕᒧᑦ ᐃᑯᐱᕝᕕᓕᕆᔨᒃᑯᓐᓄᑦ 
ᐅᖃᐅᓯᕆᓯᒪᔭᕐᓄᐊᖓᔪᓂᑦ.  
 
ᑮᓇᐅᔭᓂᑦ ᐊᑐᐃᓐᓇᐅᔪᖃᖅᑎᑕᐅᑎᓪᓗᒍ ᑯᐊᐳᕇᓴᒃᑯᓐᓄᑦ ᐅᕝᕙᓘᓐᓃᑦ ᓄᓇᕗᒥ ᐸᐸᑦᑎᔨᒃᑯᓐᓄᑦ, 
ᐊᔾᔨᐅᓐᖏᑦᑐᖃᖅᐳᖅ ᐆᑦᑑᑎᒋᓪᓗᒍ ᑐᑦᑐᓕᕆᕕᒻᒥ ᓴᓪᓕᓂ, ᐱᓚᑦᑐᐃᕕᒻᒥ ᑲᖏᖅᖠᓂᕐᒥ ᑭᓯᐊᓂ ᓇᒻᒥᓂᕆᔭᒥᒃ 
ᐊᒻᒪᐃᓇᓱᒃᑎᓪᓗᑎᑦ ᐊᒻᒪ ᐊᑐᖅᑐᐊᖅᑖᕐᓗᑎᑦ $5 ᒥᓕᐊᓂᑦ, ᑕᑕᑎᕆᐊᓕᕈᓘᔭᕐᓂᑦ ᐊᑐᐃᓐᓇᐅᔪᓂᑦ 
ᑐᓐᖓᕕᒃᑯᓐᓂᑦ ᑕᑕᑎᕆᐊᖃᕋᔭᖅᐳᑎᑦ ᐊᓯᖏᓐᓂᓪᓗ ᑎᒥᐅᔪᓂᑦ. ᑕᒪᒃᑯᐊᒎᖅ ᐱᔭᕆᐊᑐᕙᓗᒃᑐᑦ ᒫᓐᓇᐅᔪᖅ. 
 
ᒥᓂᔅᑕ ᐊᐱᕆᔪᒪᔭᕋ ᐃᓄᐃᑦ ᑯᐊᐳᕇᓴᖁᑎᖏᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᑎᒥᖁᑎᖏᑦ ᑲᑎᑉᐸᒻᒪᖔᑕ 
ᐊᑐᖅᑐᐊᒐᓄᑦ ᑐᓂᕐᕈᓯᐊᒃᓴᓄᓪᓘᓐᓃᑦ ᑕᒪᒃᑯᓇᓐᖓᑦ ᑎᒥᐅᔪᓂᑦ ᐱᓇᓱᓐᓂᖅ ᐱᔭᕆᐊᑭᓪᓕᖁᓪᓗᒍ. ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᖃᐅᔨᒪᑦᑎᐊᖅᑐᖓ ᒪᓕᒐᓕᐅᖅᑎᒃ ᓇᑭᓐᖔᕐᒪᖔᖅ, 
ᐊᒻᒪ ᖃᐅᔨᒪᑦᑎᐊᖅᑐᒍ ᐃᓱᒫᓘᑎᒋᔭᖓ. ᐱᓇᓱᐊᕈᓯᐅᖅᑰᓚᐅᖅᑐᒥ ᐅᖓᓕᐊᓂᓪᓗᑭᐊᖅ ᐅᖃᖃᑎᖃᓚᐅᖅᐳᖓ 
ᖃᓗᔾᔪᐊᕐᒥᒃ ᖃᓄᖅᑑᕈᓐᓇᕋᔭᕐᓂᑦᑎᓐᓂᑦ ᐃᓗᐊᓐᖏᓕᐅᕈᑕᐅᕙᒃᑐᓂᑦ ᓇᒻᒥᓂᕆᔭᓄᑦ ᐱᒋᐊᓕᓵᖅᑐᓄᑦ. 
 
ᕕᕝᕗᐊᕆᒥ ᑲᑎᒪᓂᖃᕐᓂᐊᖅᐳᖅ ᐊᒻᒪ ᑕᐃᑲᓂ ᐅᖃᖃᑎᖃᒃᑲᓐᓂᕐᓂᐊᖅᑐᒍᑦ, ᐊᑐᕐᓂᐊᖅᑐᑕ ᓇᐅᔮᓂ 
ᐃᓕᖅᑯᓯᓕᐊᖑᓚᐅᖅᑐᒥᒃ ᒥᓂᔅᑕᓄᑦ ᐊᒻᒪ ᓇᓗᓇᓐᖏᑦᑐᖅ ᐱᓕᕆᖃᑎᒋᔭᕆᐊᖃᕐᓂᐊᕋᑦᑎᒍ ᓇᒻᒥᓂᕆᔭᐃᑦ 
ᓄᓇᕘᒥ. ᒫᓐᓇᒃᑯᑦ ᓄᓇᕗᑦ ᒐᕙᒪᒃᑯᑦ ᐊᒻᒪ ᑐᓐᖓᕕᒃᑯᑦ ᐱᓕᕆᖃᑎᒌᑦᑎᐊᕐᓂᖃᖅᐳᑦ ᐊᒻᒪ ᐃᖏᕐᕋᐃᓐᓇᖅᑐᒥᒃ 
ᐅᖃᖃᑎᒌᓐᓂᖃᕐᓂᐊᖅᑐᓂ ᐱᖃᑕᐅᔪᓕᒫᑎᒍᑦ. ᑕᒪᑐᒨᓇᓗ ᓇᐅᔮᓂ ᐃᓕᖅᑯᓯᓕᐊᖅ ᑲᔪᓯᒋᐊᒃᑲᓐᓂᕐᓂᐊᖅᑐᖅ. 
ᑲᑐᔾᔨᖃᑎᖃᕈᒪᒻᒥᔪᒍᑦᑕᐅᖅ ᒐᕙᒪᑐᖃᒃᑯᓐᓂᑦ ᐊᒻᒪ ᐱᒋᐊᖅᑎᑕᖏᓐᓂᑦ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ, ᐊᕐᕚᕐᓗᒃ. 

ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ, ᐊᒻᒪ ᖁᔭᓐᓇᒦᒃ ᒥᓂᔅᑖ. ᖃᐅᔨᒪᔪᐃᓐᓇᐅᖅᑰᖅᑐᒍᑦ ᐃᓚᖏᑦ 
ᐃᓄᐃᑦ ᓇᒻᒥᓂᖅᑖᖅᓯᒪᔪᑦ ᐅᑭᐅᑦ ᐊᕙᑎᐅᓕᖅᑐᓂᑦ ᐊᓪᓛᑦ 25ᓂᑦ ᐊᕐᕌᒎᓕᖅᑐᓂᑦ ᑲᔪᓯᑦᑎᐊᖅᓯᒪᒻᒪᕆᑦᑐᑦ 
ᐊᒻᒪ ᑮᓇᐅᔭᓕᐅᑦᑎᐊᖅᑐᑎᑦ. ᐱᖃᑎᒋᓚᐅᖅᑕᕗᑦ ᒫᒃ ᐃᕙᓗᐊᖅᔫᓚᐅᖅᑑᑉ ᑐᔪᕐᒥᕕᖓ ᐃᒡᓗᓕᒻᒥ 
ᑮᓇᐅᔭᓕᐅᖅᐳᖅ, ᐊᒻᒪ ᖃᓐᖒᑉ ᑐᔪᕐᒥᕕᖓ ᐃᒃᐱᐊᖅᔪᒻᒥ. 
 
ᐊᒻᒪ ᐊᓯᖃᑦᑕᖃᕐᒥᔪᖅ ᐃᓄᓐᓂᑦ ᐋᖅᑭᑦᑎᐊᖅᓯᒪᔪᓂᑦ ᓇᒻᒥᓂᖃᖅᑐᓂᑦ, ᑭᓯᐊᓂ ᐊᑕᖏᖅᑐᒍ ᑕᑯᓐᓇᕐᓗᒍ, 
ᐊᒥᓱᒃᑲᓐᓂᒻᒪᕆᐅᕗᑦ ᓇᒻᒥᓂᕆᔭᐃᑦ ᐱᓕᕆᓐᖏᑦᑐᑦ ᐃᓄᓐᓄᑦ ᓇᒻᒥᓂᕆᔭᐅᓂᕐᒥᒃ ᐅᕝᕙᓘᓐᓃᑦ ᐃᓅᓐᖏᑦᑐᒥᒃ 
ᐊᐃᑉᐸᓖᑦ ᐱᔪᓐᓇᕐᓂᕐᒥᒃ ᐱᓇᓱᒃᑐᓂᑦ ᑮᓇᐅᔭᓂᑦ ᐃᑲᔪᖅᑕᐅᔪᒪᓂᕐᒧᑦ. 
 
ᐆᑦᑑᑎᒋᓪᓗᒍ ᐃᓄᒃ ᐊᐃᑉᐸᕆᔭᖅ ᐱᖁᑎᖃᖅᑎᑕᐅᔪᖅ ᑲᒻᐸᓂᐅᑉ 51%ᖓᓂᒃ ᐱᓇᓱᒍᓐᓇᖁᓪᓗᒋᑦ 
ᐊᑐᖅᑐᐊᒐᓄᑦ ᐊᔾᔨᒌᓐᖏᑦᑐᓂᑦ ᑎᒥᐅᔪᓂᑦ. ᑲᒻᐸᓂᑲᓪᓚᐅᕗᑦ ᐱᒋᔭᐅᓂᖃᖅᑰᔨᔪᑦ ᐃᓄᓐᓄᑦ. ᐅᕝᕙᓘᓐᓃᑦ ᒪᕐᕉᒃ 
ᐃᓅᒃ ᓇᒻᒥᓂᖅᑖᕈᒪᒍᑎᑦ ᐃᓗᐊᓐᖏᓕᐅᖃᓯᕙᑉᐳᑦ. 
 
ᐃᓚᖏᑦ ᐃᒪᓐᓇᐃᑦᑑᕗᑦ ᐱᓇᓱᒃᑯᑎᑦ ᐃᑲᔫᓯᐊᓂᑦ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᓐᓄᑦ ᐱᒋᐊᖅᑎᑕᒥᒃ, 
ᐅᕝᕙᓘᓐᓃᑦ ᑐᓐᖓᕕᒃᑯᓐᓂᑦ, ᓄᓇᕗᑦ ᒐᕙᒪᒃᑯᖓᓐᓂᒃ ᐊᒻᒪ ᓇᒻᒥᓂᖅᑖᕋᓱᒍᒪᑉᐸᑕ, ᐸᐃᑉᐹᓕᕆᓂᑎᒍᑦ 
ᐱᔭᕆᐊᑐᔪᒻᒪᕆᐊᓗᒃ. 
 
ᐊᒻᒪᓗ ᐊᐱᖅᑯᑎᑕᖃᕆᓪᓗᓂ ᓲᕐᓗ ᖃᓄᑎᒋ ᓄᓇᖃᖅᓯᒪᒻᒪᖔᖅᐱᑦ, ᖃᑦᓯᓂᑦ ᐅᑭᐅᓂᑦ ᓇᒻᒥᓂᕆᔭᐃᑦ 
ᐃᖏᕋᓯᒪᓕᕐᒪᖔᖅ ᐊᓯᖏᓪᓗ. ᐊᐱᖅᑯᑎᑕᖃᕐᒥᔪᖅ ᐃᓐᑲᒥ ᑖᒃᓯᒧᑦ ᐊᒻᒪ ᓇᓪᓕᐅᒃᑯᒫᖃᕆᐊᖃᖅᑐᖃᖅᑐᓂᓗ, 
ᐊᒻᒪ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᖅᓯᐅᑎᓂᑦ ᐊᒻᒪᓗ ᖃᓄᐃᑦᑐᓂᑦ ᓚᐃᓴᓐᓯᖃᕐᒪᖔᖅᐱᑦ 
ᑐᒃᓯᕋᕐᒪᖔᖅᐱᓪᓘᓐᓃᑦ. 
 
ᑕᒪᒃᑯᐊ ᓇᒻᒥᓂᕆᔭᒃᓴᒥᒃ ᐃᓱᒪᖃᑦᑎᐊᖅᐳᑦ ᐊᒻᒪ ᐱᔭᒃᓴᒥᒃ ᑕᑯᓐᓇᖅᑐᑎᑦ, ᑭᓯᐊᓂᓕ ᐃᖏᕐᕋᓯᔪᓐᓇᖅᐸᓐᖏᑦᑐᑦ 
ᐸᐃᑉᐹᓕᕆᓂᖅ ᐱᔭᕆᐊᑐᓗᐊᕐᓂᖓᓄᑦ ᐱᓇᓱᒃᑐᒋᑦ ᐱᓇᓱᐊᒐᐃᑦ ᐊᑐᐃᓐᓇᐅᔪᑦ, ᐱᓗᐊᖅᑐᒥᒃ ᐊᐅᓚᓂᒃᑯᑦ 
ᐊᔪᖅᑐᓂᑦ. ᐸᕐᓇᐅᑎᑕᖃᖅᐱᓰ ᐱᓇᓱᓐᓂᐅᑉ ᐃᓕᖅᑯᓯᖓ ᐱᔭᕆᐊᑭᓪᓕᖁᓪᓗᒍ? ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑕᒪᓐᓇ ᐱᓕᕆᐊᕆᔭᕗᑦ ᐃᖏᕐᕋᐃᓐᓇᖅᑐᖅ, ᐊᒻᒪ 
ᐊᕐᕌᓂᐅᖅᑰᓚᐅᖅᑐᖅ ᐅᖃᓕᒫᒐᓕᐅᓚᐅᖅᑐᒍᑦ ᐊᑐᖅᑕᐅᔪᓐᓇᖅᑐᓂᑦ ᓇᒻᒥᓂᕆᔭᓄᑦ ᐱᑕᖃᕇᖅᑐᓄᑦ ᐊᒻᒪ 
ᓄᑖᓄᑦ. ᑕᒪᒃᑯᐊ ᐅᖃᓕᒫᒐᐃᑦ ᐊᑐᐃᓐᓇᐅᔪᑦ ᐱᕈᖅᐊᓪᓕᐊᔪᓕᕆᔨᒃᑯᑦ ᑎᑎᕋᕐᕕᖏᓐᓂ ᓄᓇᓕᓐᓂ, 
ᑎᑎᕋᖅᓯᒪᓪᓗᑎᑦ ᐃᓄᒃᑎᑐᑦ ᐊᒻᒪ ᖃᓪᓗᓈᑐᑦ. 
 
ᑕᒪᒃᑯᐊ ᐊᑐᖅᑕᐅᔪᓐᓇᖅᐳᑦ ᓇᒻᒥᓂᕆᔭᓄᑦ ᐱᑕᖃᕇᖅᑐᓄᑦ ᐊᒻᒪ ᓄᑖᓄᑦ. ᓂᕆᐅᑉᐳᖓ ᓄᓇᓖᑦ 
ᖃᐅᔨᒪᔭᖃᖅᑐᑦ ᑐᑭᓯᒋᐊᕈᑎᑕᖃᕐᒪᑦ ᑭᓯᐊᓂ ᓄᕕᐱᕆᒥ ᑲᑎᒪᓂᖃᕐᓂᐊᕋᑦᑕ ᐊᒻᒪ ᐅᖃᖃᑎᒌᓐᓂᖃᕐᓗᓂ 
ᒐᕙᒪᒃᑯᑦ ᐊᒻᒪ ᑎᒥᐅᔪᑦ ᑕᖅᑳᓃᑦᑐᑦ ᐊᑯᓐᓂᖓᓐᓂ ᐱᔨᑦᑎᕋᑦᑎᐊᓂᖅᓴᐅᔪᓐᓇᕐᓂᐊᕋᑦᑕ ᓇᒻᒥᓂᕆᔭᓂᑦ, 
ᐱᑕᖃᕇᖅᑐᑦ ᐊᒻᒪ ᓄᑖᖑᔪᑦ. ᖃᐅᔨᒪᔪᒍᑦ ᑕᒪᓐᓇ ᐱᒻᒪᕆᐅᓂᖃᕐᒪᑦ ᐊᒻᒪ ᒐᕙᒪᐅᓪᓗᑕ ᖃᐅᔨᒪᔪᒍᑦ 
ᐃᓱᒫᓘᑎᑕᖃᕐᒪᑦ ᑕᖅᑳᓂ. 
 
ᖃᓄᓕᒫᕋᓱᓐᓂᐊᖅᐳᒍᑦ ᐃᑲᔪᕈᓐᓇᕐᓂᑎᓐᓂ ᑭᒃᑯᓕᒫᓂᑦ, ᐃᓄᓐᓄᑦ ᐱᒋᔭᐅᒐᓗᐊᖅᐸᑕᓘᓐᓃᑦ 
ᐃᓅᓐᖏᑦᑐᓄᓪᓘᓐᓃᑦ. ᑕᐃᒪᓐᓇᐃᒃᑲᓗᐊᖅᑎᓪᓗᒍ, ᐱᓕᕆᖃᑎᒋᑦᑎᐊᕐᓂᐊᖅᐸᕗᑦ ᑐᓐᖓᕕᒃᑯᑦ  

ᑲᔪᓯᑎᑦᑎᔪᓐᓇᖅᓯᓂᐊᕋᑦᑕ ᐊᖏᖃᑎᒌᒍᑎᒋᓚᐅᖅᑕᑦᑎᓐᓂᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑎᑦ. ᐃᓚᒋᐊᕈᑦ, ᐊᕐᕚᕐᓘ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᓂᕆᐅᓐᓂᐊᖅᐳᖓ ᑲᑎᒪᓂᐅᓂᐊᖅᑐᒥᒃ ᑭᓯᐊᓂᓕ ᑕᑯᕙᓐᖏᓇᑦᑕ 
ᑭᓐᖑᒪᕈᓇᖅᑐᓂᑦ ᑲᒪᒃᑯᓇᓐᖓᑦ ᐅᖃᖃᑎᒌᓐᓂᐅᔪᓂᑦ ᐃᓗᐊᓐᖏᓕᐅᕈᑎᖃᖅᓯᒪᔪᓂᑦ ᐱᖃᑕᐅᓐᖏᒻᒪᑕ 
ᐸᕐᓇᐃᓂᕐᒥᒃ ᑎᓕᐅᕈᑎᓕᐅᖃᑕᐅᓇᑎᓪᓘᓐᓃᑦ. 
 
ᐊᒻᒪ ᓇᓗᓇᓐᖏᑦᑎᐊᖅᑐᖅ ᐊᐱᖅᑯᑎᑕᖃᖅᐸᒻᒪᑦ ᐃᓄᐃᑦ ᑐᒃᓯᕋᖅᓯᒪᔪᑦ ᓯᕗᓪᓕᖅᐹᒥᒃ ᑮᓇᐅᔭᒃᑯᕕᓐᓂᑦ ᐃᓛᒃ 
ᐊᑐᖅᑐᐊᕐᕕᓐᓂᑦ ᐋᖅᑭᒃᑕᐅᓯᒪᔪᓂᑦ ᐊᒻᒪ ᓯᕗᓪᓕᖅᐹᖑᕙᒃᑐᓂ ᐊᐱᖅᑯᑕᐅᔪᖅ ᑮᓇᐅᔭᒃᑯᕕᒻᒥᒃ 
ᓇᒻᒥᓂᖃᓚᐅᖅᓯᒪᒻᒪᖔᖅᐱᑦ, ᐊᒻᒪ ᑐᓐᖓᕕᒃᑯᓐᓄᐊᕈᕕᑦ ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᓐᓄᓪᓘᓐᓃᑦ ᐊᒻᒪ 
ᐱᓇᓱᒃᑐᒥᓂᐅᓇᕋᕈᕕᒃ ᐊᑐᖅᑐᐊᒐᒥᒃ ᑮᓇᐅᔭᒃᑯᕕᒻᒥᒃ ᐊᑭᓕᒃᓴᖃᓚᐅᖅᓯᒪᓐᖏᓐᓇᕕᑦ ᐊᒻᒪ ᑕᐃᒪᓐᓇᐃᓐᓂᖓᓄᑦ 
ᐊᖏᖅᑕᐅᓐᖏᓚᕿᔾᔪᑎᒋᓪᓗᒍ ᑮᓇᔭᒃᑯᕕᒻᒧᑦ, ᐃᓗᐊᓐᖏᑦᑐᒦᖅᑰᔨᓕᕋᔭᖅᐳᑎᑦ ᑮᓇᐅᔭᒃᑯᕕᒻᒥ ᐊᒻᒪᓗ 
ᐸᐸᑦᑎᔨᒃᑯᑎᒍᑦ. 
 
ᐃᒪᓐᓇᐃᓕᓇᓱᒃᑐᖓ ᐊᒻᒪ ᐊᐱᖅᑯᑎᒋᓇᓱᒃᑐᒍ ᒥᓂᔅᑕᒧᑦ ᐅᖃᐅᓯᖃᓕᕌᒐᕕᑦ ᑐᓐᖓᕕᒃᑯᓐᓄᑦ 
ᐱᕙᓪᓕᐊᔭᐃᓂᕐᒧᑦ ᑯᐊᐳᕇᓴᒃᑯᓐᓄᓪᓘᓐᓃᑦ ᐃᑯᐱᕝᕕᓕᕆᔨᒃᑯᓐᓄᓪᓘᓐᓃᑦ ᕕᕝᕗᐊᕆᒥ, ᓇᐅᔮᓂ ᐱᓕᕆᖁᔨᓂᖅ 
ᐊᑐᕐᓗᒍ, ᐱᖃᑕᐅᑎᑦᑎᓂᐊᖅᐲᑦ ᑕᐃᒃᑯᓂᓐᖓ ᐊᖏᖅᑕᐅᓚᐅᓐᖏᑦᑐᓂᑦ ᑮᓇᐅᔭᒃᑯᕕᓐᓄᑦ ᐊᒻᒪ ᐃᓄᐃᑦ 
ᑯᐊᐳᕇᓴᖁᑎᖏᓐᓄᑦ ᑐᑭᓯᐅᒪᓂᖃᕐᓂᐊᕐᒪᑕ ᐊᒻᒪ ᖃᓄᖅᑑᕈᑎᒃᓴᒥᒃ ᐃᓗᐊᓐᖏᓕᐅᕈᑎᒧᑦ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᓂᐅᓂᐊᖅᑐᒥ ᕕᕝᕗᐊᕆᒥ ᐱᖃᑕᐅᓂᐊᖅᐳᑦ 
ᑐᓐᖓᕕᒃᑯᑦ ᐊᒻᒪ ᓇᒻᒥᓂᖁᑎᒋᔭᐃᑦ ᐊᒻᒪ ᐃᓄᑐᐃᓐᓇᐃᑦ ᑕᒪᓐᓇ ᑐᕌᒐᒋᒻᒪᒍ ᑲᑎᒪᓂᐅᑉ ᑲᑎᖃᑎᒌᖁᓪᓗᒋᑦ 
ᐊᑦᑐᖅᑕᐅᔪᓕᒫᑦ ᖃᓄᖅᑑᕈᑎᒃᓴᓕᐅᕈᓐᓇᖁᓪᓗᑕ ᑲᔪᓯᔪᓐᓇᕋᔭᖅᑐᒥᒃ. 
 
ᐱᓕᕆᖃᑎᖃᕐᓂᐊᖅᐳᒍᑦ ᐊᑦᑐᖅᑕᐅᔪᓂᑦ ᐊᒻᒪ ᐅᖃᖃᑎᖃᕐᓂᐊᖅᑐᑕ ᐱᕈᖅᐸᓪᓕᐊᔪᓕᕆᓂᓕᒫᒥᒃ, ᓱᓕ 
ᐸᕐᓇᐃᕙᓪᓕᐊᔪᒍᑦ, ᓱᓕ ᐋᖅᑮᔭᕆᐊᖃᕋᑦᑕ ᑭᒃᑯᑦ ᑲᑎᒪᖃᑕᐅᓂᐊᕐᒪᖔᑕ. ᖃᐅᔨᒪᒻᒪᕆᓐᖏᑦᑐᖓ ᑭᒃᑯᑦ 
ᕕᕝᕗᐊᕆᒥ ᑲᑎᒪᖃᑕᐅᓂᐊᕐᒪᖔᑕ ᑭᓯᐊᓂ ᐃᓄᒃᑕᖃᕐᓂᐊᖅᑐᖅ ᖃᓄᖅᑑᕈᑎᒃᓴᓂᑦ ᓄᐃᑎᑦᑎᔪᓐᓇᕐᓂᐊᖅᑐᓂᑦ. 
ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᒪᓕᒐᓕᐅᖅᑏᑦ ᓇᓗᓇᐃᖅᓯᓂᐊᖅᐳᑦ, ᐊᐱᖅᓱᕐᓇᐅᔪᖅ ᓈᒻᒪᑦ, ᑭᓯᐊᓂ 22 ᒥᓇᑦᑎᒃᑲᓐᓂᕐᓂᑦ 
ᐃᓚᒋᐊᖅᓯᓂᐊᕋᑦᑕ ᐊᓯᐅᓚᐅᖅᑕᑦᑎᓐᓂᑦ ᐃᒃᐸᒃᓴᖅ, ᐃᓚᒋᐊᕈᑎᒥᒃ ᐊᐱᕆᔪᓐᓇᖅᐳᑎᑦ ᐊᕐᕚᕐᓘ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. 2 ᒥᓇᑦᑎᖁᑎᒃᑲ ᑕᒃᑯᓇᓐᖓᑦ 22ᓂᑦ ᐊᑐᕈᒪᕙᒃᑲ. 
 
ᕕᕝᕗᐊᕆᒥ ᑲᑎᒪᓂᐅᓂᐊᖅᑐᒥ, ᐃᓄᓕᒫᑦ ᐃᓚᐅᖃᑕᐅᔪᓐᓇᖅᑎᑕᐅᓚᐅᖅᐹᑦ ᐆᑦᑑᑎᒋᓪᓗᒍ, 
ᖃᐃᖁᔨᔾᔪᑎᑕᖃᓲᖑᒻᒪᑦ, ᐱᖃᑕᐅᓂᕐᒧᑦ ᐊᑭᓕᐅᑎᑕᖃᖅᑐᓂ ᐊᓯᖏᓐᓂᓪᓗ ᑲᑎᒪᖃᑕᐅᓂᒃᓴᒧᑦ, ᑕᐃᒃᑯᐊ 
ᖃᐃᖁᔭᐅᔪᑦ ᑭᓯᐊᓂ ᐱᖃᑕᐅᒐᔭᖅᐹᑦ ᐅᕝᕙᓘᓐᓃᑦ ᐃᓄᑐᐃᓐᓇᐃᑦ ᓲᕐᓗ ᑐᑦᑐᓕᕆᕕᒻᒥᐅᑕᐃᑦ ᐃᒡᓗᓕᒑᖅᔪᒻᒥ,  

ᐃᖃᓗᓕᕆᕕᒻᒥᐅᑕᐃᑦ ᒫᓂ, ᐱᖃᑕᐅᓂᐊᖅᐹᑦ. ᒪᑐᓯᒪᓂᐊᖅᐹ ᐅᕝᕙᓘᓐᓃᑦ ᒪᑐᐃᖓᓗᓂ ᐃᓄᓕᒫᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐊᑭᓱᒃ. 
 
ᒥᓂᔅᑕ ᐅᓛᔪᒃ ᐊᑭᓱᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᖃᖅᑲᐅᒐᒪᐃᓛᒃ, ᐃᒻᒪᖄ 
ᓱᖅᑯᐃᒪᓇᑦᑎᐊᖅᑲᐅᓐᖏᓐᓇᒪ, ᐸᕐᓇᐸᓪᓕᐊᒐᑦᑕ ᓱᓕ ᒫᓐᓇᐅᔪᖅ, ᖃᐃᖁᔨᔾᔪᑎᓕᐅᖅᐸᓪᓕᐊᓕᑕᐃᓐᓇᖅᑐᒍᑦ. 
ᐱᑕᖃᕐᒪ ᖃᓄᐃᓕᖓᓂᖏᓄ ᓴᕿᐸᓪᓕᐊᔪᓂ. ᐱᕙᓪᓕᐊᑦᓱᑕᓗ ᑭᖑᓪᓕᖅᐹᖏᓐᓄᐸᓪᓕᐊᑦᓱᑕᓗ. ᑐᖓᕕᒃᑯ ᐊᒻᒪ 
ᐱᓕᕆᕕᒋᔭᕗ ᐱᓕᕆᖃᑎᒌᑲᓂᕐᓂᐊᕐᑑᒃ ᖃᓄᖅᑐᓂᐊᕐᓗᑎ ᓇᓪᓕᐊ ᓇᔫᑎᓂᐊᕐᓂᖓᓄ ᑲᑎᒪᓂᕐᒥ. ᒫᓐᓇᐅᔪᕐᓕ 
ᐅᖃᐅᑎᒍᓐᓇᖏᑕᑦᓯ, ᑭᓯᒥ ᓴᖀᑎᑦᓯᓛᕋᓗᐊᕐᑐᒍ ᑕᐃᒪᐃᒧᓪᓗ ᑭᓇᒃᑯᑐᐃᓐᓇᐃᑦ ᖃᔨᒪᓂᐊᕐᒪᑕ 
ᑲᑎᒪᓂᕆᓂᐊᕐᑕᑎᖕᓄ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᒪᒥᐊᑦᑐᖓ ᒥᔅᑕ. ᐊᓚᒃᑲᓐᓄᐊᒧᑦ, ᐋᒥᒃᐸᓪᓚᐃᖃᐅᒐᒃᑭᑦ ᐊᐃᑉᐸᖓᓐᓂᓗᑭᐊᖅ 
ᐱᖓᔪᐊᓐᓂᓗᑭᐊᖑᖃᐅᔪᖅ. ᐊᓚᑲᓐᓄᐊ. 
 
ᐊᐱᖅᑯᑦ 218–1(6): ᐸᖅᓇᐅᑎ ᓴᓇᓂᕐᒧ ᐃᓪᓗᖕᓂ 2003ᒥ  
 
ᐊᓚᑲᓐᓄᐊ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᐱᖁᑎᒐᓕ ᑐᕌᖓᓂᐊᕐᑐ ᒥᓂᔅᑖᓄ ᐃᓪᓗᓕᕆᔨᕐᔪᐊᑯ. 
ᐃᓕᖓᓂᖃᕐᓱᑎ ᐅᑯᓄᖓ 121 ᐃᓪᓗᐃᑦ ᓴᓇᔭᐅᔪᑦᓴᒫᑦ 2002ᒥ. 
 
ᐱᑕᖃᕐᒪ ᐊᒥᒐᖅᓯᓂᕐᓂ ᐃᓪᓗᑦᓴᓂ ᓄᓇᕗᒥ. ᖃᑦᓯᐅᕙᓪᓕ ᓴᓇᔭᐅᔪᑦᓴᐃᑦ ᐃᓪᓗᐃᑦ 2003ᒥ? ᑖᓐᓇ ᐊᐱᖁᑎᒐ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕᖓ ᐃᓪᓗᓕᕆᔨᕐᔪᐊᑯᑦ. ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᖃᐅᔨᒪᔪᑎᑦ ᑕᐃᑯᐊ ᐱᖅᔪᐊᓄ ᓇᓚᐅᑦᓵᖅᑕᐅᓯᒪᔪᐃᑦ, 
ᐱᖅᔪᐊᓂ ᐱᔭᑦᓴᐃᓄ ᓴᕿᑕᐅᓂᖃᓂᐊᕐᒪᑕ ᒥᑦᓴᐅᓯᓗᒋ ᒪᖅᕉᒃ ᐱᓇᓱᐊᕈᓰᒃ ᐊᒡᒋᖅᐸᓪᓕᐊᔪᐃᑦ. ᐊᒻᒪᑦᑕᐅᖅ 
ᑕᒪᖅᒥ ᖃᓄᐃᑕᐅᒋᐊᖃᓂᐊᕐᑐᐃ ᑕᒪᐃᓄ ᒐᕙᒪ ᐱᓕᕆᕕᖏᓄ ᐃᓗᐊᓂ ᐃᓪᓗᓕᕆᔨᕐᔪᐊᑯ ᓴᕿᑕᐅᓂᐊᕐᓱᑎ. 
ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᐊᓚᑲᓐᓄᐊ. 
 
ᐊᓚᑲᓐᓄᐊ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᖁᔭᓐᓇᒦᒃ ᑐᑭᓯᓐᓇᓯᐊᕐᑐᒧ ᑭᐅᒍᑎᖕᓄᑦ. ᑲᑎᒪᓂᖃᖅᑎᓪᓗᑕ 
ᖃᒪᓂᖅᑐᐊᕐᒥ, ᐃᓱᒪᖃᓕᔪᒐᑦᑕ ᐃᓪᓗᓕᕆᓂᖅ ᓯᕗᓪᓕᐅᑎᓯᒪᓂᐊᕐᓂᑎᖕᓄ. 
 
ᖃᖓᒃᑯᓪᓕ ᐱᓕᑦᓯᒍᓐᓇᕐᓯᓂᐊᕿᑕ ᐊᑑᑎᓂᖃᕐᓯᐊᕐᑐᓂ ᐃᓪᓗᓂ ᑭᒃᑯᑐᐃᓐᓇᖅᓄ? ᐃᒪᒋᔭᖃᓯᒪᕕᑖ ᖁᓕᓄ 
ᐊᖅᕌᒍᓄ ᐅᕝᕙᓗ ᑕᓪᓕᒪᓄ ᐊᖅᕌᒍᓄ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᑕᒪᖅᒥ ᑲᑎᒪᔩᑦ ᖃᐅᔨᒪᔪᐃᑦ ᐃᓪᓕᑭᖅᓱᓂᑦᑎᖕᓂ, 
ᐃᒪᐃᑦᑑᒐᓗᐊᕐᐸ ᓇᒻᒥᓂᕆᔭᖅ, ᐃᖃᓇᐃᔭᖅᑎᓄᑦ, ᐅᕝᕙᓗ ᐃᓪᓗᓕᕆᔨᑯ ᐃᓪᓗᖁᑎᖏ ᑕᒪᐃᓂ ᓄᓇᕗᒥ 
ᐃᓱᒫᓘᑎᒻᒪᕆᐅᑦᓱᓂᓗ. 

ᑕᓐᓇ ᒐᕙᒪ ᐱᓕᕆᔭᖃᕐᓯᒪᓱᓂ ᑕᐃᒪᖓ ᖃᓄᐃᓯᒪᓂᐅᔪᓄ ᐅᔾᔨᕆᓯᒪᓂᖃᕐᓱᑎ ᑕᐃᒪᖓ ᐱᓇᓱᐊᕐᓱᑎ 
ᖃᓄᖅᑑᐸᓪᓕᐊᑦᓱᑎ ᑕᐃᑯᓄᖓ ᐃᓱᒪᒋᔭᐅᓯᒪᔪᓄ. ᑕᐃᒪᓕᑦᑕᐅᖅ ᐱᕈᖅᐸᓪᓕᐊᔪ ᖃᑦᓯᐅᓂᕗ ᐊᒻᒪ ᑭᖒᒪᔭᕗᓪᓗ 
ᑲᔪᓯᖏᓐᓇᕐᑐᐃ ᖃᓄᐃᒋᐊᖃᓂᐊᔪᓄ ᐊᑐᐃᓐᓇᐅᑎᑕᐅᔪᑦ ᑮᓇᐅᔭᓕᕆᓂᕐᓄ ᓴᓇᓂᖅᓄ ᑕᒪᒃᑯᓂᖓ ᐃᓪᓗᓂ. 
 
ᑲᔪᓯᖏᓐᓇᓂᐊᕐᑐᒍ ᐱᑦᑕᓯᐊᓂᖃᕋᓱᐊᕐᓗᑕ ᐱᓕᕆᔭᑦᑎᖕᓄ ᐊᒻᒪ ᐃᓱᒪᒋᑦᓱᒍ ᐋᔩᖃᑎᒋᔭᕆᐊᖃᓂᑎᖕᓂ 
ᒐᕙᒪᑐᖃᑯᓐᓄ ᐃᑲᔪᖅᑕᐅᔪᒪᓗᑕ, ᐱᓗᐊᖅᑐᒥ ᐃᓕᖓᓂᖃᕐᑐᓂ ᐃᓪᓗᓕᕆᓂᖅᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐅᖃᒃᑯᑦ ᐊᐱᖁᑎᑦᓴᐃ. ᐃᓚᒋᐊᕈᑏᑦ. ᐊᓚᑲᓐᓄᐊ. 
 
ᐊᓚᑲᓐᓄᐊ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐃᓕᖓᓂᖃᕐᑐ ᐊᐱᖁᑎᒋᔭᕋᓄᑦ, ᐊᒻᒪᓗ ᖃᐅᔨᒪᔪᑦᓴᐅᔭᐃᑦ 
ᐃᒻᒪᖃᓕ ᐱᑕᖃᕖᖓᓂᖃ ᓂᓐᓂᐅᖅᑐᓂ ᐊᒻᒪ ᐃᓪᓗᑭᑦᓴᖅᑐᓂᓪᓘᓐᓃᑦ, ᐃᒪᐃᓕᖓᓕᕐᐸᒻᒪ 
ᖃᓂᒻᒪᓇᓴᑐᑖᓐᓇᓯᕙᑦᓱᓂ ᐊᒻᒪ ᐊᓯᓄ ᐊᑲᐅᖏᓕᐅᖅᓂᕐᓂᑕᐅᖅ. 
 
ᐱᓕᕆᕙᓪᓕᐊᓂᐊᖀᑦ ᐱᓕᕆᖃᑎᒋᓗᒍ ᒥᓂᔅᑕᓪᓗᐊᖓᓗ ᑕᒪᒃᑯᐊ ᖃᓄᖅᑑᐸᓪᓕᐊᓗᒋ ᐃᓚᖏ 
ᐊᑲᐅᖏᓕᐅᕈᑏᑦ ᐃᓕᖓᓂᖃᕐᐸᑦᑐᐃᑦ ᐃᓪᓗᑭᖅᓱᓐᓂᐅᔪᓂ? ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᒥᓂᔅᑕ ᐃᖕ. 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐄᖕ ᑲᑎᒪᔩᑦ ᖃᐅᔨᒪᔪᐃᑦ ᖃᖓᐅᓛᕐᓂᖓᓂ 
ᒪᓕᒐᓕᐅᖅᑏᑦ ᑲᑎᒪᔨᖏ ᐊᒻᒪ ᑮᓇᐅᔭᓕᕆᔨ ᐊᐅᓚᑦᓯᔨᖏ ᑲᑎᖃᑎᒌᓛᕐᓱᑎ ᖃᒻᒪ ᖃᐅᔨᓴᕐᓂᐊᖃᓗᑎ 
ᐊᑐᐊᒐᖅᓂ ᐊᒻᒪ ᑭᓇᐅᔭᓕᕆᓂᓗ ᐊᑭᓕᐅᑏᑦᓗ ᑕᒪᖅᒥᓗ ᒥᓂᔅᑕᐃᑦ ᐱᓕᑦᓯᓯᒪᓪᓗᑎ ᐃᓱᒫᓘᑎᒋᓯᒪᔭᖏᓄ ᐊᒻᒪ 
ᐃᓱᒪᒋᔭᖏᓄ ᐊᒻᒪ ᐱᓇᓱᐊᕐᓯᒪᓪᓗᑕ ᐱᓕᕆᖃᑎᖃᑎᒌᓪᓗᒋ ᖃᓄᐃᒋᐊᕐᓂᐊᕐᓗᒋ ᐊᑑᑎᓂᖃᓂᐊᕐᓂᖏᓄ ᐅᕙᒍ 
ᐱᔭᑦᓴᖏᓐᓂ. ᖁᔭᓐᓇᒦᒃ. 
 
ᐅᖃᖅᑎ: ᐅᖃᒃᑯ ᐊᐱᖁᑎᑦᓴᐃᑦ. ᓄᑕᕋᒃ. 
 
ᐊᐱᖅᑯᑦ 219–1(6): ᐸᕐᓇᐅᑎᑦ ᐃᓚᒌᓂᑦ ᐅᖃᖃᑎᖃᖅᑎᒃᓴᒥᒃ ᐃᖅᑲᓇᐃᔭᖅᑎᑦᑎᓂᕐᒧᑦ 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᓕᕐᒥᒐᒪ ᐃᒃᐸᒃᓴᖅ ᐊᐱᖅᑯᑎᒋᔪᒪᓚᐅᖅᑕᓐᓂᒃ. 
ᐊᐱᖅᑯᑎᒋᓂᐊᖅᑕᕋ ᒥᓂᔅᑕ ᐊᓐᓂᐊᖅᑐᓕᕆᓂᕐᒧᑦ ᐃᓅᓯᓕᕆᓂᕐᒧᓪᓗ. 
 
ᖃᖓᑦᑎᐊᕋᑖᖑᓚᐅᕐᑐᖅ, ᐅᖃᐅᓯᖃᓚᐅᖅᓯᒪᒐᒪ ᐃᓚᒌᓄᑦ ᐃᑲᔪᖅᑕᐅᖃᑦᑕᕐᓂᕐᒥᒃ ᐊᒻᒪᓗ ᐱᔾᔪᑎᖃᕐᖢᖓ 
ᐊᐃᑉᐸᕆᔭᐅᔪᑦ ᐋᓐᓂᕐᓯᕐᑕᐅᖃᑦᑕᕐᓂᖏᓐᓄᑦ ᕿᒪᕕᓕᐊᖅᐸᒃᑐᑦ ᐊᒻᒪᓗ ᐊᐃᑉᐸᕆᔭᐅᔪᑦ ᕿᒪᒃᑕᐅᕙᒃᑐᑦ 
ᐊᖏᕐᕋᒥᖕᓂ. ᐊᐃᑉᐸᒥᓄᑦ ᐋᓐᓂᕐᓯᕆᖃᑦᑕᕐᓂᖅ, ᐊᖑᑎᐅᒐᓗᐊᖅᐸᑦ ᐊᕐᓇᐅᒐᓗᐊᖅᐸᑦ ᐋᓐᓂᕐᓯᕆᓂᐅᔪᒥ 
ᐋᓐᓂᖅᑐᖃᐃᓐᓇᐅᔭᖃᑦᑕᕐᒪᑦ. ᐊᒻᒪᓗ ᐅᖃᐅᓯᖃᓚᐅᖅᓯᒪᖕᒥᒐᒪ ᓴᖅᑭᑎᓂᐊᕋᓗᐊᕈᑦᑕ ᐃᓂᒃᓴᐅᔪᒥᒃ, ᐃᓚᒌᓄᑦ 
ᐃᑲᔪᖅᑎᐅᓂᐊᖅᑐᒥᒃ, ᑖᓐᓇ ᐱᓕᕆᐊᖃᕋᔭᕐᑐᖅ ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐱᓇᓱᐊᖅᑕᐅᔪᓂᒃ ᓄᓇᓕᐅᔪᓂ. 
 
ᐃᓱᒪᒐᒪ ᑭᓇᑐᐃᓐᓇᖅ ᐃᒡᓗᑖᕆᐊᖃᖃᑦᑕᖅᑐᖅ, ᐃᑲᔪᖅᑕᐅᔭᕆᐊᖃᖅᑐᖃᐃᓐᓇᐅᔭᕐᒪᑦ ᑖᓐᓇ ᕿᒪᒃᑕᐅᔪᖅ 
ᐊᖏᕐᕋᒥ. ᐸᕐᓇᒍᑎᒃᓴᖃᖅᐲᑦ ᓴᖅᑭᑦᑎᒐᔭᕐᓂᕐᒧᑦ ᐃᖅᑲᓇᐃᔮᒃᓴᐅᒐᔭᖅᑐᒥᒃ ᐃᓚᒌᓄᑦ ᐃᑲᔪᖅᑎᐅᒐᔭᖅᑐᒥᒃ? 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᒥᓂᔅᑕ ᐱᑯ. 

ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐱᔾᔪᑎᒃᓴᐅᔪᖅ ᐃᓚᒌᓂ ᐋᓐᓂᖅᓯᕆᖃᑦᑕᕐᓂᖅ 
ᐱᒻᒪᕆᐊᓘᒻᒪᑦ. ᑕᕝᕙᓂ ᑲᑎᒪᕕᒻᒥ ᐊᐱᖅᑯᑎᒋᔭᐅᓯᒪᖕᒪᑦ ᐊᒻᒪᓗ ᒪᓕᒐᓕᐅᖅᑎ ᐊᐱᖅᑯᑎᖃᑦᑎᐊᕐᑑᓪᓗᓂ. 
ᐊᒻᒪᓗ ᑕᒪᓐᓇᐅᒻᒪᑦ ᐃᖅᑲᓇᐃᔮᒃᓴᖃᓕᕋᓗᐊᕋᑦᑖ ᓄᓇᓕᐅᑉ ᖁᕝᕙᓯᓐᓂᕆᖓᒍᑦ ᐱᔪᒪᓂᖃᓪᓚᕆᒃᑲᔭᖅᑐᒥᒃ 
ᑕᒪᔅᓱᒧᖓ ᐃᓚᒌᓄᑦ ᐋᓐᓂᕐᓯᕆᓂᕐᒧᑦ ᐅᕝᕙᓘᓐᓃᑦ ᐃᓚᒌᓄᑦ ᐃᑲᔪᖅᑎᐅᒐᔭᖅᑐᒥᒃ? ᒫᓐᓇᐅᔪᖅ ᐊᒥᓱᒐᓚᓐᓂᒃ 
ᐃᖅᑲᓇᐃᔮᒃᓴᖅᑕᖃᐅᕐᑐᖅ ᑕᒪᔅᓱᒥ ᐱᓕᕆᐊᖃᕋᔭᖅᑐᒥᒃ, ᐅᓇ ᐊᑑᑎᒋᓐᖑᐊᕐᓗᒍ, ᐃᓅᓯᓕᕆᔨ, ᐃᓱᒪᓕᕆᔨ 
ᐊᒻᒪᓗ ᓄᓇᓕᖕᓂ ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐃᖅᑲᓇᐃᔭᖅᑎ, ᑖᒃᑯᐊ ᐱᖓᓱᑐᐊᑦ ᖃᐅᔨᒪᔭᒃᑲ. 
 
ᑕᑯᓇᓱᐊᕈᓐᓇᕋᓗᐊᖅᑐᖓ ᐃᒻᒥᓂᒃ ᑐᓐᓂᖅᑯᑎᒋᓯᒪᒐᔭᖅᑐᒥᒃ ᐃᓚᒌᓄᑦ ᐃᑲᔪᖅᑎᐅᒐᔭᖅᑐᒥᒃ, ᑭᓯᐊᓂ 
ᑎᑭᐅᑎᑐᐃᓐᓇᕋᔭᕐᒪᑦ ᐊᒃᓱᕈᓐᓇᕐᓂᕐᒧᑦ ᐱᓕᕆᕝᕕᐅᔪᒧᑦ ᐱᔾᔪᑎᖃᓕᕌᖓᒥ ᑮᓇᐅᔭᓕᕆᓂᕐᒧᑦ ᐊᒃᑐᐃᔭᐅᓂᕐᒥᒃ 
ᓄᑖᓄᑦ ᐃᖅᑲᓇᐃᔮᒃᓴᖅ ᐊᕐᕌᒍᒧᑦ. ᑕᐃᒪᐃᒃᑲᓗᐊᖅᑎᓪᓗᒍ ᐱᖁᔨᖔᕋᔭᖅᐳᖓᓕ ᓄᓇᓕᖕᓂ ᐃᓅᓯᓕᕆᔨ 
ᐅᕝᕙᓘᓐᓃᑦ ᐊᓯᖏᑦ ᖃᓄᐃᖏᑦᑎᐊᕋᓱᓐᓂᕐᒧᑦ ᐃᖅᑲᓇᐃᔭᖅᑎᐅᔪᑦ ᐱᑕᖃᖅᑎᑦᑎᓇᓱᐊᕐᓗᑎᒃ ᓄᓇᓕᐅᑉ 
ᖁᕝᕙᓯᓐᓂᖓᒍᑦ ᐊᔪᖏᓐᓂᖃᕐᓂᕐᓴᐅᒐᔭᖅᑐᒥᒃ ᑕᕝᕘᓇ ᐱᓕᕆᓂᐅᒐᔭᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ, ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᐅᓯᖃᖅᑐᖓ ᐃᓱᒪᒃᑯᑦ ᐋᓐᓂᖅᓯᖅᑕᐅᖃᑦᑕᕐᓂᕐᒥᒃ ᐃᓚᒌᓂ, 
ᐊᐃᑉᐸᕇᓐᓂᒃᑯᑦ ᐅᕝᕙᓘᓐᓃᑦ ᐊᕕᑦᑎᓂᒃᑯᑦ. ᓱᕈᓰᑦ ᐊᑦᑕᕐᓇᖅᑐᒦᓕᖃᑦᑕᕐᒪᑕ ᐊᒻᒪᓗ ᑕᒪᓐᓇ 
ᐃᒥᓐᓃᕈᑕᐅᓕᖃᑦᑕᕐᒪᑦ. ᓴᖅᑭᑦᑎᒐᔭᕐᒪᖔᑦᑕ ᐃᓚᒌᓄᑦ ᐃᑲᔪᖅᑎᐅᒐᔭᖅᑐᒥᒃ ᑖᒃᑯᐊ ᐃᑲᔪᖅᑕᐅᔪᓐᓇᖅᓯᒐᔭᕐᓗᑎᒃ 
ᐊᒻᒪᓗ ᐃᓚᒌᓕᒃᑲᓐᓂᕈᓐᓇᕋᔭᕐᒪᖔᑕ. 
 
ᐃᒻᒪᖄ ᒥᓂᔅᑕᐅᑉ ᓯᕗᓪᓕᐅᑎᔪᓐᓇᖅᐸᒍ ᐊᒻᒪᓗ ᓴᖅᑮᓗᓂ ᐃᓚᒌᓄᑦ ᐃᑲᔪᖅᑎᐅᒐᔭᖅᑐᓂᒃ ᐊᑐᓂ ᓄᓇᓕᐅᔪᓂ? 
ᐅᓪᓗᓕᒫᖅᑑᖏᒃᑲᓗᐊᕐᓗᓂ ᐃᖅᑲᓇᐃᔮᒃᓴᐅᓗᓂ, ᑭᓯᐊᓂ ᐃᑲᔪᖅᑎᑕᖃᕈᓐᓇᖅᓯᒐᔭᕐᒪᑦ ᐃᓚᒌᓄᑦ ᑖᓐᓇ 
ᐊᑐᐃᓐᓇᐅᒐᔭᖅᑐᖅ ᐃᑲᔪᕈᓐᓇᕋᔭᕐᓂᕐᒧᑦ ᐃᓄᖕᓄᑦ ᐃᑲᔪᖅᑕᐅᔭᕆᐊᓕᓐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐊᖅᕌᓂ ᓴᕿᓚᐅᖅᓯᒪᔭᕗᑦ ᖃᓄᐃᑑᒋᐊᖃᓂᐊᔪᓄ 
ᐊᓐᓂᐊᖃᓐᓇᖏᑦᑐᓕᕆᓂᖅᓄᖓᔪᓄ ᓄᓇᕗᒧ ᐃᒪᐃᑦᑐᖃᕐᓱᓂ ᐊᔾᔨᒌᖏᑦᑐᓂ ᖃᓄᐃᑑᔪᓂ 
ᐊᓐᓂᐊᖃᓐᓇᖏᑦᑐᓕᕆᓂᖅᓄᖓᔪᓄ, ᐃᓚᒌᓂ ᓂᖓᖅᓂᐅᔪᓂ, ᐃᓱᒫᓘᑎᒋᔭᐅᔪᓄ ᐃᒻᒥᓃᖅᓂᕐᓄᑦ, ᐊᒻᒪᑦᑕᐅᖅ 
ᓴᕿᓂᕐᒥ ᓯᕗᓪᓕᖅᐹᑦᓯᐊᕐᒥ ᐃᓱᒪᓪᓗᖅᑐᓕᕆᕕᖕᒥ 24ᓄ ᐃᑲᕐᕋᓄ ᒪᑐᐃᖓᓂᖃᕐᐸᓪᓗᓂ ᐱᓇᓱᐊᕈᓯᓕᒫᖅᓗ 
ᓄᓇᕗᒥ. 
 
ᐅᖃᖅᑎ, ᐅᖃᖃᐅᑦᓱᖓᓗ ᐅᓪᓗᒥᒋᐊᖅ, ᐱᔪᓐᓇᕋᔭᕐᑐᖓ ᐊᐱᕆᓗᒋ ᐱᓕᕆᕕᐅᔪᖅ ᕿᒥᖅᕈᓂᐊᖁᓗᒋ 
ᖃᐅᔨᓴᖅᓗᑎ ᐃᒻᒪᖃ ᐱᑕᖃᕆᐊᖃᕐᑐᑦᓴᐅᒻᒪᖔᖅ ᐃᒪᐃᑦᑐᓄ ᐃᓚᒌᓄ ᐅᖃᖃᑎᖃᕕᑦᓴᐅᔪᒥ ᓄᓇᕗᒥ, 
ᑭᓯᒥᑦᑕᐅᖅ, ᓱᓕᒃᑲᓐᓂᖅ ᐃᓱᒪᒋᔭᕆᐊᖃᒻᒥᒐᒃᑭᑦ ᐃᓄᖏ ᓄᓇᕗᒥ ᐃᒪᐃᓂᐊᕐᓗᖓ ᕿᒥᖅᕈᓇᓂᐊᕐᓗᒋ 
ᑮᓇᐅᔭᓕᕆᓂᕐᓅᖓᔪ ᓴᕿᑕᐅᒌᕐᓯᒪᔪᐃᑦ ᐅᓪᓗᒥ ᑕᕝᕙᓂ ᑲᑎᒪᓂᖅᒥ ᐱᓕᕆᕕᐊᑕ ᐋᓐᓂᐊᖃᓐᓇᖏᑦᑐᓕᕆᔨᑯ 
ᐊᒻᒪ ᐃᓄᓕᕆᔨᑯᓗ, ᐊᒻᒪ ᐃᒻᒪᖃᓗ ᐱᔭᑦᓴᐅᔪᖅ ᕿᒥᖅᕈᓇᒋᐊᖃᓂᐊᓂᖃᕐᒥᔪᖅ ᐱᔪᒪᑦᓯᐊᓂᖃᕐᑐᓂ 
ᐃᖃᓇᐃᔭᖅᑎᓂ ᐊᑑᑎᓯᒪᒌᕐᑕᖕᓅᕙᖓ ᓄᓇᓕᐅᑉ ᖃᓄᐃᑦᑑᓯᒪᓂᖏᓄ ᐃᒪᐃᑦᑐᐃᑦ 
ᐊᓐᓂᐊᖃᓐᓇᖏᑦᑐᓕᕆᔨᖁᑎᕗ, ᐃᓄᓕᕆᔩᑦ, ᐊᒻᒪᑦᑕᐅᖅ ᓄᓇᓕᖕᒥ ᐅᔾᔨᖅᓱᓂᕐᓄ ᐱᓕᕆᔩᓪᓗ, ᐊᒻᒪ 
ᖃᐅᔨᓇᓱᐊᕐᓗᑎ ᐱᔭᑦᓴᑕᖃᐸᓪᓚᐃᒋᐊᖓᓂ ᐱᓕᕆᓂᐊᕐᓗᒍᓗ. 
 
ᓱᓕᑦᑕᐅᖅ ᐅᖃᐅᓯᖃᑲᓐᓂᕈᒪᔪᖓ ᑲᑎᒪᔨᒧ ᑕᐃᒃᑯᑎᒎᓇ ᐊᓐᓂᐊᖃᓐᓇᖏᑦᑐᓕᕆᓂᖅᓄᖓᔪᓄ ᐱᓕᑦᓯᓯᒪᒐᑦᑕ 
ᐃᓚᑲᓂᕈᑎᐅᓯᒪᔪᓂ ᐃᑲᔪᕈᑎᑦᓴᓄ, ᐋᓐᓂᐊᖃᓐᓇᖏᑐᓕᕆᓂᖅᓄ ᐃᓱᒫᓘᑎᐅᔪᐃᓗ, ᓇᓕᒧᖓᑎᑦᓱᒋᑦ 
ᓄᓇᓕᖓᓐᓄ ᖃᓄᐃᓕᖓᓂᖏᓄ. ᐅᖃᖃᑎᖃᐅᑦᓱᖓ ᐅᓪᓗᒥ ᐋᓐᓂᐊᖃᓐᓇᖏᑦᑐᓕᕆᔨᑯ ᑲᒪᑎᔨᖏᓂ ᑕᒫᓂ  

ᐸᖕᓂᖅᑑᖅᒥ ᒥᑦᓵᓄ ᑕᒪᒃᑯᐊ ᐃᓱᒫᓘᑎᒋᔭᐃᑦ, ᐱᓇᓱᐊᕋᓱᐊᕐᓗᑕᓗ ᐱᓕᕆᓂᖃᓂᐊᕐᓱᑎ ᐱᔪᓐᓇᓂᖃᕐᑐᓄ 
ᐊᒻᒪᑦᑕᐅᖅ ᐱᓕᕆᓂᖃᕐᑐᐃᓪᓗ ᐃᒪᐃᑦᑐᐃᑦ ᐃᓱᒪᓪᓗᖅᑐᓕᕆᔨᑦ ᐋᓐᓂᐊᓯᐅᖅᑏᑦ ᐊᒻᒪ ᐊᓯᕈᓘᔭᖏᓗ. ᑕᐃᒪᐃᒧ 
ᖃᐅᔨᒪᔪᖓᓗ ᑖᓐᓇ ᑭᐅᒍᑎ ᐱᔭᕇᓯᒪᓂᖃᕋᓂ, ᑭᓯᒥ ᐱᓇᓱᐊᕈᒪᑦᓱᖓᓗ ᕿᒥᖅᕈᓂᕐᓂ ᑭᓪᓕᒍᑎᖃᕐᓂᐊᓄ 
ᐃᒪᐃᑦᓯᒪᑦᓱᑕᓗ ᑮᓇᐅᔭᑦᓴᒫᖃᑎᓯᒪᓱᒋ ᑭᓯᒥᑦᑕᐅᖅ ᐱᑕᖃᕐᓱᑎ ᐃᓕᖓᓂᖃᕐᓯᐊᕐᑐᓂ ᐃᑲᔫᑎᑦᓴᓄ 
ᐱᓯᒪᒌᕐᑕᑎᖕᓂ ᓄᓇᓕᐊ ᖃᓄᐃᓪᓗᐊᕐᓂᖓᓄ. ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᐅᖃᒃᑯᑦ ᐊᐱᖁᑎᑦᓴᐃᑦ. ᐃᓚᒋᐊᕈᑏᑦ. ᓄᑕᕋ. 
 
ᓄᑕᕋ: (ᑐᓵᔨᑎᒍ): ᓄᓇᓕᐅᔪᓂ ᐱᑕᖃᕐᒪ ᐅᖄᓚᕕᑦᓴᐅᒍᒫᓐᓂᐊᕐᓯᒪᔪᓂ ᐊᑐᐃᓐᓇᐅᓪᓗᑎ ᐊᒻᒪ ᐱᑕᖃᕐᓱᓕ 
ᐊᑕᐅᓯᖅᒥ ᐃᖃᓗᖕᓂ ᐃᒪᐃᑦᑐᖃᕐᓱᑎ ᐊᑭᖃᖏᑦᑐᒥ ᐅᖄᓚᕕᑦᓴᑕᖃᕐᓱᓂ ᑕᐃᓐᓇᓗ ᐊᑐᐃᓐᓇᐅᑎᑕᐅᑦᓱᓂ 
ᐃᓄᖕᓄ ᐊᑦᑐᕉᑎᖃᕐᑐᓄ. ᑕᒪᓐᓇᓗ ᐃᑲᔪᕈᑎᖃᓂᐊᕐᒪ ᐃᓄᖕᓂ ᐊᑑᑎᔪᓂ ᐊᑲᐅᖏᓕᐅᕈᑎᖏᓄ. ᐃᒻᒪᖃ 
ᐊᑲᐅᖏᓕᐅᕈᑎᖃᓐᓂᕈᒪ, ᖃᓄᐃᓕᓇᓱᐊᕐᓂᕆᔭᕋᓕ ᑕᐃᒫᑦᓴᐃᓇᐅᓂᖓᓄ ᐃᒻᒪᖃᓗ ᐱᑕᖃᕐᓂᖃᑦ ᐃᓚᒌᓄ 
ᐅᖃᖃᑎᖃᑎᐅᔪᒥ ᓄᓇᓕᐊᓂ ᐅᕝᕙᓗ ᑕᐃᒪᓂ ᓄᓇᓕᐅᔪᓂ, ᐃᒪᐃᒍᓐᓇᑐᑦᓴᐅᒻᒪ ᖃᓄᖅᑑᖃᑎᒌᓐᓂᕐᓂ 
ᐊᐃᑉᐸᕇᓂ ᐊᒻᒪ ᐃᒻᒪᖃᓗ ᐅᖃᖃᑎᖃᐸᓪᓗᑎ ᐊᑐᐃᓐᓇᐅᓇᔭᕐᑐᑦᓴᐅᑦᓱᑎ ᓱᕈᓯᖅᒧ ᐊᒻᒪᓗ ᐊᐃᑉᐸᕇᓄᑦ. 
 
ᑖᒃᑯᐊ ᐃᓚᒌᑦ, ᐃᒻᒥᓄ ᐃᓱᒪᒋᑐᐃᓐᓇᕐᓱᒍ, ᐃᒻᒪᖃᓕ ᐃᓱᒪᖅᓘᑎᖃᕈᑎᖃᕈᒪ, ᑕᐃᓐᓇ ᐅᖄᓚᕕᒋᔪᓐᓇᕋᔭᕐᑕᕋ 
ᓇᒻᒪ, ᑭᓯᒥᓕ ᐅᖃᐅᓯᕆᔭᕋ ᒥᑦᓵᓄ ᐃᓚᒌᓄ ᐅᖃᖃᑎᖃᕕᐅᕙᑦᑐᖅ ᐃᑲᔪᖅᐸᑦᑐ ᐅᖃᖃᑎᖃᕐᓂᑯᑦ ᑕᒪᐃᓂ 
ᐃᓚᒌᖑᔪᓂ ᐃᓚᒌᓂ. ᐃᒪᐃᒍᓐᓇᖀᑦ, ᐃᒪᐃᒃᑲᓗᐊᖃᑦ ᐃᒻᒪᖃ ᐱᑕᖃᖏᑉᐸ ᑮᓇᐅᔭᑦᓴᒫᓂ 
ᐊᑐᐃᓐᓇᖅᑕᖃᖏᑉᐸ ᐊᑑᑎᓂᖃᑐᖃᓂᖓᓂ, ᐱᕕᖃᕈᓐᓇᑐᑦᓴᐅᕖᑦ ᓴᖀᒋᐊᒥ ᑕᒪᒃᑯᓂᖓ ᐃᓂᑦᓴᐃᑦ ᐊᒻᒪ 
ᑕᐃᒃᑯᓄᖓᓗ ᐃᓚᒌᓄ ᐅᖃᖃᑎᖃᕕᐅᕙᑦᑐᓂ? ᖁᔭᓐᓇᒦᒃ. 
 
ᐅᖃᖅᑎ: ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐅᖃᖅᑎ. ᐅᖃᖅᑏ, ᐅᖃᕋᓱᐊᕐᐸᑲᓗᐊᕐᑐᖓ ᐃᒪᐃᒻᑑᓂᖓᓄ ᐃᖃᓇᐃᔮᑉ 
ᐊᒻᒪᓗ ᖃᓄᐃᑑᓂᖓᓄ ᐃᓄᓕᕆᔨᐅᑉ ᐃᒪᐃᑦᑑᓂᖏᓂ ᐃᓚᒌᓄ ᐅᖃᖃᐅᑎᖃᕕᐅᕙᑦᑐᐃᑦ. ᐃᒪᐃᐸᑦᓱᑎᓪᓗ, 
ᑕᐃᒫᑦᓴᐃᓐᓇᖅ, ᓄᓇᓕᖓᓂ ᐅᔾᔨᕐᓱᕐᓂᒧ ᐱᓕᕆᔩᑦ ᐱᓕᕆᔪᐃᑦ ᐅᖃᖃᑎᖃᕕᐅᓂᕐᓄᑦ, ᓱᓕᒃᑲᓐᓃᖅ, 
ᐋᓐᓂᐊᖃᓐᓇᖏᑦᑐᓕᕆᔩᑦ ᐊᒥᓱᓂ ᓄᓇᓕᒋᔭᑎᖕᓂ ᐱᓕᕆᔪᐃᑦ ᐅᖃᖃᑎᖃᕕᐅᕙᑦᓱᑎ. ᑕᐃᒪᐃᓕᖓᓂᖓᓄ, 
ᖃᓄᐃᑦᑐᒥ ᐊᑑᑎᒍᑎᑦᓴᒥ ᐃᓚᒌᓄ ᐅᖃᖃᑎᖃᕕᐅᕙᑦᑐᓂ ᐃᒪᐃᑦᓯᒪᑦᓱᑎ 40ᐳᓴᖏ ᐅᕝᕙᓗ 50ᐳᓴᖏᑦ 
ᐅᕝᕙᓗ 70ᐳᓴᖏ ᐃᓗᐊᓂ ᐱᖓᓱᐃᑦ ᐃᓂᑦᓴᐃᑦ ᐊᑐᐃᓐᓇᐅᑎᑕᕗᑦ ᒫᓐᓇᐅᔪᖅ ᐃᓕᖓᓂᖃᕐᑐᐃ ᑖᒃᑯᓄᖓ 
ᐋᕿᓯᒪᔪᑦ ᐃᓂᑦᓴᐃᑦ ᐱᔭᕆᐊᑑᑎᒐᓚᒐᔭᕐᑐᐃᑦ ᖃᓄᐃᓕᖓᓂᖏᓄ ᐊᑑᑎᓂᐊᕐᓗᑎ ᓴᕿᓯᒪᔪ ᐅᕙᑦᑎᖕᓄ ᐊᒻᒪᓗ 
ᐊᖅᕌᒍᑕᒫᕐᓯᐅᑎᒧ ᐊᒻᒪ ᖃᓄᐃᓕᖓᓂᕆᕙᑕᐅᔪᓄ. 
 
ᑭᓯᒥᑕᐅᖅ, ᐱᓇᓱᐊᓂᐊᕐᑐᖓ ᖃᓄᖅᑑᐸᓪᓕᐊᒐᓱᐊᕐᓗᒋ ᖃᓄᐃᓐᓂᐅᔪᐃᑦ, ᖃᐅᔨᓇᓱᐊᕐᓗᒋ ᐃᒻᒪᖃ 
ᐱᑕᖃᕐᐸᓪᓚᐃᒋᐊᖓᓂ ᐃᓗᐊᓂ ᑮᓇᐅᔭᑦᓴᒫᖃᑎᑕᐅᔪᑦ ᐃᓂᑦᓴᐃᑦ ᐊᑑᑎᓂᑯᕗ ᐊᒻᒪ ᐆᑦᑑᑎᒋᓗᒍ 
ᐅᖃᐅᓯᕆᖃᐅᒐᑦᑎᒍ ᐅᓪᓗᒥᒋᐊᖅ ᐊᑕᐅᓯᖅᓗ ᑭᐅᒍᑎᐅᖃᐅᔪᓂ ᐃᒪᐃᓂᐊᕐᓗᑕ ᐱᓕᑦᓯᓂᐊᕐᓗᑕ ᐃᓗᐊᓂ 
ᓄᓇᓕᐊᑕ ᐅᔾᔨᕐᓱᓂᒧ ᑮᓇᐅᔭᓂ, ᐱᓕᑦᓯᓗᑕ ᓄᓇᓕᖕᒥ 2 ᖄᓐᓇᓚᑦ ᑕᐅᓴᓐ, ᐆᑦᑑᑎᒋᓗᒍ, ᒥᑦᑎᒪᑕᓕᖕᒥ, 
ᐃᒻᒪᖃ ᑕᐃᒪᐃᓪᓗᐊᖃ ᖃᑦᓯᐅᓂᖓᓄ ᐱᓕᑕᐅᔪᑎᖓᓄ, ᐃᒪᐃᒍᓐᓇᕐᒪᑕ ᐃᖃᓇᐃᔭᖅᑎᑖᕐᓗᑎ ᐃᓄᖕᒥ 
ᐱᓕᕆᓂᐊᕐᓗᓂ ᕼᐊᒻᓚᑦᒧ ᐊᑎᐊᓃᓂᐊᕐᓱᑎ ᓯᕗᓂᑦᓴᕆᑦᓯᐊᓂᕐᓴᐅᓂᕐᒧ ᑮᓇᐅᔭᑦᓴᓂ ᑕᐃᒪᐃᓗᑎ, ᐊᒻᒪ 
ᐃᖃᓇᐃᔭᖅᑎᑖᕐᓗᑎ ᐃᓄᖕᒥ ᐊᒻᒪ ᐱᑕᖃᓂᐊᕐᓗᑎ ᐃᓚᒌᓄ ᐅᖃᖃᑎᖃᕕᐅᕙᖕᓂᐊᕐᑐᒥ. ᖃᐅᔨᒪᒐᒪᓗ ᐃᓚᖏ 
ᓄᓇᓕᐅᔪᐃᑦ ᐱᓕᕆᕙᓪᓕᐊᓯᒪᓂᖏᓄ ᑕᒪᒃᑯᓄᖓ. 
 
ᑕᐃᒪᐃᒧ ᐱᑕᖃᕐᒪ ᐱᔭᑦᓴᐅᔪᓂ ᑕᖄᓂ ᐃᓗᐊᓂᑑᖏᑦᑐᖅ ᒐᕙᒪ ᓄᓇᕗᑯ, ᑭᓯᒥᑦᑕᐅᖅ ᐊᑎᐊᓂ 
ᓯᕗᓂᑦᓴᕆᑦᓯᐊᓂᕐᓴᐅᓂᖅᒧ, ᐊᒻᒪ ᐊᑎᐊᓂᓗ ᐅᔾᔨᕐᓱᓂᖅᓄ ᐸᖅᓇᐅᑏᑦ ᐊᑐᐃᓐᓇᐅᓪᓗᑎ, ᓄᓇᓖᓗ 
ᐱᔪᓐᓇᓂᑎᑦᓯᓂᐊᕐᓱᑎ ᐊᒻᒪ ᐃᓱᒪᖅᓱᕈᓐᓇᓂᐊᕐᒪᑕ ᐅᖃᖅᑏ, ᐊᑐᕋᓱᐊᕋᔭᕐᓗᒋᑦ ᑖᒃᑯᐊ ᑮᓇᐅᔭᖃᖅᑎᑕᐅᓂᐅᔪᑦ 
ᑮᓇᐅᔾᔭᒃᓵᕆᔭᐅᒐᔭᖅᑐᓄᑦ, ᑕᐃᒫᒃ ᐱᒋᐊᕈᒪᑐᐊᖅᐸᑕ ᐊᒻᒪᓗ ᑕᒪᑐᒧᖓ ᐅᓪᓘᑉ ᐃᓚᐃᓐᓇᖓᒍᑦ ᐅᕝᕙᓘᓐᓃᑦ 
ᐃᓇᖏᐅᑎᑲᐃᓐᓇᖃᑦᑕᕋᔭᖅᑐᒥᒃ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓᑐᑦ ᐊᒻᒪᓗ ᐱᖁᔨᒐᔭᖅᐳᖓ ᐃᓕᓐᓄᑦ  

ᐅᖃᖅᑏ, ᐱᓕᕆᕝᕕᖁᑎᕗᑦ ᐱᑕᖃᖅᑎᑦᑎᐊᕋᔭᕐᒪᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐃᑲᔪᖅᓱᐃᒐᔭᕐᑐᖅ 
ᐃᖅᑲᓇᐃᔮᒃᓴᐅᒐᔭᖅᑐᒥᒃ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᐅᖃᐅᓯᒃᑯᑦ ᐊᐱᖅᑯᑏᑦ. ᐃᓚᒋᐊᕈᑦ. ᓄᑕᕋᖅ. 
 
ᓄᑕᕋᖅ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐅᓪᓗᒥ, ᒐᕙᒪᒃᑯᑦ ᐱᓇᓱᐊᖅᓯᒪᔭᖏᑦ ᑖᒃᑯᐊ ᐋᖅᑭᒃᑕᐅᓯᒪᔪᑦ, ᐊᒻᒪᓗ 
ᐃᓅᓯᓕᕆᔩᑦ, ᓲᕐᓗ ᓄᓇᓕᐅᔪᒥ ᐊᐅᓪᓚᖅᓯᒪᔪᕕᓂᐅᑎᓪᓗᖓ ᐊᒻᒪᓗ ᓄᓕᐊᕋ ᕿᒫᕕᒻᒧᐊᖅᑕᐅᔪᕕᓂᐅᓗᓂ, 
ᑕᑯᔭᕆᐊᖃᖅᑎᑕᐅᔪᓐᓇᐃᓪᓕᑲᐅᑎᒋᒐᔭᕐᒪᑕ, ᐊᒻᒪᓗ ᑕᒪᓐᓇ ᑕᑯᔭᕆᐊᖃᖅᑎᑕᐅᖏᓐᓂᖅ 
ᐃᑲᔪᕈᑎᐅᕚᓪᓕᖃᑦᑕᖏᒻᒪᑦ ᑖᒃᑯᓇᓂ ᒪᕐᕉᒃ ᐅᖃᖃᑎᒌᒍᓐᓇᐃᓪᓕᑐᐊᕌᖓᒥᒃ, ᐅᑎᕈᓐᓇᐃᓪᓕᒐᔭᕐᒪᑎᒃ 
ᐅᖃᓪᓚᖃᑎᒌᖃᑦᑕᖏᑉᐸᑕ ᐅᕝᕙᓘᓐᓃᑦ ᐃᑲᔪᖅᑕᐅᔪᓐᓇᐃᓪᓕᒐᔭᕐᒪᑎᒃ. 
 
ᐊᖏᕐᕋᓐᓄᐊᖅᑎᑕᐅᑦᑕᐃᓕᒪᓕᕋᔭᕋᒪ, ᐋᓐᓂᖅᓯᖅᑕᐅᔪᕕᓂᕐᓗ ᓴᐳᒻᒥᔭᐅᓕᕐᓗᓂ ᒐᕙᒪᒃᑯᓐᓂᑦ, 
ᐅᖃᕋᓱᐊᖅᐳᖓᓕ ᐃᓚᒌᓄᑦ ᐃᑲᔪᖅᑎᑕᖃᕋᔭᕈᑦᑕ. ᑖᒃᑯᐊ ᒪᕐᕉᒃ ᐅᑎᕈᓐᓇᖅᓯᒐᔭᕋᓗᐊᕐᒪᑎᒃ, 
ᐊᔾᔨᒌᖏᓐᓂᖃᓪᓚᕆᒻᒪᑦ ᑖᒃᑯᓇᓂ ᒫᓐᓇᐅᔪᖅ ᐱᐅᓯᖅ ᐊᒻᒪᓗ ᑕᐅᑐᒐᕆᔭᕋ. 
 
ᐱᑯ ᐅᖃᕐᒪᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᓅᓯᓕᕆᔨᒃᑯᓪᓗ ᐅᕙᑎᓐᓂᒃ ᐃᑲᔪᕈᓐᓇᕐᓂᖏᓐᓄᑦ ᑭᓯᐊᓂ 
ᐊᔾᔨᒋᖏᓪᓚᕆᒻᒪᒍ, ᑕᐅᑐᒃᑕᕋᓕ ᐃᓗᐊᖏᔾᔪᑎᒋᔭᒥᖕᓂᒃ ᐊᓂᒍᐃᔪᓐᓇᖅᓯᒐᔭᕐᒪᑕ ᐊᒡᕕᐊᕈᑎᐅᓕᕈᓐᓃᖔᕐᓗᑎᒃ. 
 
ᒥᓂᔅᑕ ᐅᖃᕐᒪᑦ ᑮᓇᐅᔭᓕᕆᓂᕐᒧᑦ ᐃᓗᐊᖏᔾᔪᑎᑕᖃᕋᔭᕐᓂᖓᓄᑦ, ᒥᓂᔅᑕ ᐅᖃᕆᓪᓗᓂ 
ᓯᕗᓂᒃᓴᑦᑎᐊᕙᓕᕆᔨᒃᑯᑦ ᑮᓇᐅᔭᖃᖅᑎᑕᐅᒐᔭᕐᓂᖓ ᐊᑐᐃᓐᓇᐅᓪᓗᓂ. ᐊᐱᕆᔪᒪᓪᓗᒍ ᒥᓂᔅᑕ ᑕᒪᓐᓇ 
ᓯᕗᓪᓕᐅᑎᔪᓐᓇᕐᒪᖔᒍ ᐊᒻᒪᓗ ᓴᖅᑮᔪᓐᓇᕐᒪᖔᑦ. 
 
ᐊᒥᓲᖏᑦᑐᑦ ᐊᕐᕌᒍᑦ ᐊᓂᒍᖅᓯᒪᓕᖅᑐᓂᑦ ᐃᒻᒥᓃᖅᑎᑦᑕᐃᓕᒪᓂᕐᒧᑦ ᖃᐅᔨᓴᓚᐅᖅᓯᒪᒐᔅᓯ ᐊᒻᒪᓗ ᐸᐃᑉᐹᓂᒃ 
ᓴᓂᕋᒥᐅᑕᓂᒃ ᓴᖅᑭᑦᑎᓯᒪᓪᓗᓯ ᓇᒧᓕᒫᖅ, ᐊᔾᔨᑦᑕᐃᓐᓇᖓᓂᒃ ᐱᓕᕆᐊᖃᕈᓐᓇᖅᐲᑦ ᑖᒃᑯᓄᖓ ᐃᓚᒌᓄᑦ 
ᐊᒻᒪᓗ ᓴᖅᑮᓗᑎᑦ ᐃᑲᔪᖅᑎᐅᓂᕐᒧᑦ ᐃᖅᑲᓇᐃᔮᒃᓴᐅᒐᔭᖅᑐᓂᒃ, ᖁᔭᓐᓇᒦᒃ. 
 
ᐅᖃᖅᑎ: ᐃᖅᑲᐃᑎᑦᑐᒪᑐᐃᓐᓇᖅᐸᒋᑦ ᐅᕝᕙᓘᓐᓃᑦ ᐅᔾᔨᖅᓴᖁᑐᐃᓐᓇᖅᐸᒋᑦ ᐊᑯᓂᐅᓗᐊᓕᕌᖓᕕᑦ ᑭᖑᓪᓕᖅᐹᒥ 
ᐃᓚᒋᐊᕈᑎᒋᔭᕐᓄᑦ, ᐊᓯᑎᑦ ᒪᓕᒐᓕᐅᖅᑏᑦ ᐱᕕᖃᕈᓐᓃᖅᑎᓕᕋᔭᕋᕕᒋᑦ. ᒥᓂᔅᑕ ᐱᑯ. 
 
ᒥᓂᔅᑕ ᐃᑐᐊᖅ ᐱᑯ: ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᓱᒪᔪᖓ ᒪᓕᒐᓕᐅᖅᑎ ᐱᐅᔪᒥᒃ 
ᐱᔾᔪᑎᒃᓴᖃᑦᑎᐊᕐᓂᖓᓄᑦ, ᐊᒻᒪᓗ ᑕᒪᓐᓇ ᐱᔾᔪᑎᒃᓴᐅᔪᖅ ᐃᓚᒌᓂ ᐋᓐᓂᖅᓯᕆᖃᑦᑕᕐᓂᕐᒧᑦ ᐊᒻᒪᓗ 
ᓇᓗᓇᖏᑦᑎᐊᕐᑐᖅ ᐱᔾᔪᑎᒃᓴᐅᔪᓕᒫᐸᓗᓐᓂ, 90% ᐱᔾᔪᑎᒃᓴᐅᔪᓂ, ᐊᕐᓇᖅ ᕿᒫᕕᒻᒧᐊᕌᖓᑦ ᐅᕝᕙᓘᓐᓃᑦ 
ᓄᓇᒋᔭᖓᓂᑦ ᐊᐅᓪᓚᖅᑎᑕᐅᔪᕕᐅᓂᔭᕌᖓᑦ, ᑕᐃᒪᐃᓕᖃᑦᑕᕐᒪᑦ ᐋᓐᓂᖅᓯᖅᑕᐅᖏᓐᓇᓕᕐᓂᖓᓄᑦ ᐊᒻᒪᓗ 
ᑎᒥᒃᑯᑦ ᐋᓐᓂᖅᓯᖅᑕᐅᖏᓐᓇᓕᖃᑦᑕᕐᓂᖓᓄᑦ. 
 
ᐅᖃᖅᑏ, ᓈᓴᖅᑕᐅᓯᒪᔪᑦ ᐅᕙᑦᑎᓐᓂᒃ ᑕᑯᒃᓴᐅᑎᑦᑎᒻᒪᑦ ᑖᒃᑯᐊ ᖃᓄᐃᓕᐅᕐᓂᐅᓯᒪᔪᑦ ᐱᕙᓪᓕᐊᖏᓐᓇᕐᒪᑕ, 
ᐊᓯᐊᒎᕐᕕᖃᕈᓐᓃᖃᑦᑕᕐᒪᑕ, ᑭᓯᐊᓂ ᐊᕐᓇᖅ ᓄᓇᒋᔭᖓᓂᑦ ᐊᐅᓪᓚᖅᑎᑕᐅᓗᓂ ᐃᓅᓯᓕᕆᔨᒧᑦ ᐅᕝᕙᓘᓐᓃᑦ 
ᐋᓐᓂᐊᕕᒻᒥᑦ, ᑐᓐᖓᓂᖃᕋᔭᕐᒪᓪᓕ ᑖᒃᑯᓄᖓ ᐊᐃᑉᐸᕇᓄᑦ, ᐊᖑ ᐊᕐᓇᕐᓗ ᐅᑎᕈᒪᒃᐸᑎᒃ. 
 
ᐅᖃᖅᑏ, ᒪᓐᓇ ᐱᔨᑦᑎᕋᕈᑎᖃᐅᖅᑐᒍᑦ, ᓄᓇᓕᐅᔪᓂ, ᐃᓄᓕᕆᔨᐅᔪᑦ ᐊᑐᐃᓐᓇᐅᓪᓗᑎᒃ ᑕᒪᔅᓱᒥᖓ 
ᐱᓕᕆᔪᓐᓇᖅᑐᓂᒃ, ᓄᓇᓕᖕᓂ ᖃᓄᐃᖏᑦᑎᐊᕋᓱᐊᕐᓂᕐᒧᑦ ᐃᖅᑲᓇᐃᔭᖅᑎᑕᖃᐅᕆᓪᓗᓂ ᐊᒻᒪᓗ 
ᐃᓱᒪᓕᕆᔨᑕᖃᐅᕆᓪᓗᓂ ᑕᐃᒪᐃᑦᑐᖅᑕᖃᓕᕌᖓᑦ, ᑕᐃᒫᑦᓴᐃᓐᓇᐅᒻᒥᑎᓪᓗᒍ, ᑐᑭᓯᔪᖓ ᖃᓄᖅ ᒪᓕᒐᓕᐅᖅᑎ  

ᐅᖃᕋᓱᐊᕐᒪᖔᑦ, ᐃᓛᓐᓂᒃᑯᓪᓗ, ᑕᑯᔭᐅᔭᕆᐊᖃᕈᓐᓇᐃᓪᓕᑎᑕᐅᔭᕌᖓᒥᓪᓗ ᐊᒻᒪᓗ ᑕᒪᓐᓇ 
ᐱᔾᔪᑕᐅᖏᓐᓇᖃᑦᑕᖏᑦᑑᒐᓗᐊᖅ, ᐊᒥᓲᒻᒪᑕ ᐊᔪᖏᔾᔪᑎᐅᒐᔭᖅᑐᑦ ᐊᑐᖅᑕᐅᕙᖏᑦᑐᑦ. ᐃᓛᓐᓂᒃᑯᓪᓗ 
ᐋᓐᓂᖅᓯᖅᑕᐅᔪᕕᓂᖅ ᐅᖃᕐᓂᕐᓗᓐᓂᖅᐸᑦ ᑎᒥᒃᑯᓪᓗ ᐋᓐᓂᖅᓯᕆᔪᕕᓂᐅᑉᐸᑦ. ᐱᖁᔭᑎᒍᑦ ᐅᕝᕙᓘᓐᓃᑦ 
ᐃᖅᑲᖅᑐᐃᕕᓕᕆᔨᒃᑯᑦ ᑕᑯᔭᕆᐊᖃᖅᑎᑦᑎᔪᓐᓇᐃᓪᓕᒐᔭᕐᒪᑕ. 
 
ᑕᐃᒪᐃᒻᒪᑦ ᐅᖃᖅᑏ, ᐊᖏᖅᓯᒪᓇᓱᐊᕐᓂᐊᕆᕗᖓ ᓱᓕ ᒪᓕᒐᓕᐅᖅᑎᒧᑦ ᕿᒥᕐᕈᓇᒍᓐᓇᕐᓗᖓ ᐱᕕᖃᕐᕕᒃᓴᐅᒐᔭᖅᑐᓂᒃ 
ᑕᒃᑯᐊ ᓇᒻᓂᖅ ᑕᑯᒃᓴᐅᑎᑦᑎᒐᔭᖅᑐᑦ ᑖᒃᑯᓇᓂ ᐃᓚᒌᓂ ᐋᓐᓂᖅᓯᕆᓂᕐᒧᑦ ᖃᓄᐃᓕᐅᕈᓐᓇᕋᔭᕐᒪᖔᑦᑕ. ᐊᒻᒪᓗ 
ᐅᖃᖅᑏ, ᐃᓱᒪᓕᕆᓂᕐᒧᑦ ᖃᐅᔨᓴᖅᑕᐅᓯᒪᔫᑉ ᐃᓚᖓᒍᑦ ᑖᓐᓇ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᔪᓐᓇᖅᑲᐅᔭᖓ 
ᐊᓯᖏᓐᓄᓪᓗ ᑲᑎᒪᔨᐅᔪᓂᑦ ᐊᐱᖅᑯᑎᒋᔭᐅᓕᕈᓐᓇᖅᓯᒪᔪᖅ ᑕᕝᕙᓂ ᑲᑎᒪᕕᒻᒥ, ᐅᖃᐅᓯᖃᐃᓐᓇᐸᓗᖃᑦᑕᕋᑦᑕ 
ᐊᐃᑉᐸᕇᓂ ᐋᓐᓂᖅᓯᕆᖃᑦᑕᕐᓂᐅᔪᒥᒃ ᐊᒻᒪᓗ ᐃᓚᒌᓂ ᐋᓐᓂᖅᓯᕆᖃᑦᑕᕐᓂᐅᔪᒥᒃ ᐊᒻᒪ ᐃᓱᒪᒧᑦ 
ᖃᓄᐃᖏᑦᑎᐊᕋᓱᐊᕐᓂᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ ᐱᑰ. ᑲᑎᒪᔩᑦ ᖃᓄᐃᒋᐊᕐᓗᑎ ᑕᒪᓐᓇ ᐊᐱᖁᑎᖃᓂᕐᓅᖓᔪᖅ ᐊᓂᒍᖅᑐ. 
ᑲᔪᓯᒋᐊᕐᑐ ᑲᑎᒪᐅᑎᑦᓴ 7ᒧ. ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ. ᑎᑎᕋᖅᓯᒪᔪᐃᑦ ᐊᐱᖁᑎᑦᓴᐃᑦ? ᑲᑎᒪᐅᑎᑦᓴ 8, 
ᐅᑎᖅᑐᐃᑦ ᑎᑎᕋᖅᓯᒪᔪᓄ ᐊᐱᖁᑎᑦᓴᓄ. 
 
ᑲᑎᒪᐅᑎᑦᓴ 9, ᐃᓕᖓᓂᖃᕐᑐᐃᑦ ᒪᑐᐃᖅᓯᓂᖅᓅᖓᔪᓄ ᖃᓄᐃᒋᐊᕈᑎᓄ. ᑲᑎᒪᐅᑎᑦᓴ 10 ᐊᑎᓕᐅᖅᓯᒪᔪᑦ 
ᑐᑦᓯᕋᐅᑏᑦ. ᑲᑎᒪᐅᑎᑦᓴ 11 ᐅᓂᒃᑳᑕᐅᔪᐃᑦ ᑲᑎᒪᔨᖑᑲᐃᓐᓇᖅᑐᓄ ᐊᒻᒪ ᑲᑎᒪᔨᖑᑲᐃᓐᓇᖅᑐᐃᑦ. ᑲᑎᒪᐅᑎᑦᓴ 12 
ᑲᑎᒪᔩᑦ ᖃᐅᔨᓴᖅᓂᖏ ᒪᓕᒐᖅᒥ. 
 
ᑲᑎᒪᐅᑎᑦᓴ 13. ᓴᕿᑕᐅᓂᖏ ᑎᑎᕋᖅᓯᒪᓂᖏᑎᒍᑦ. ᒥᓂᔅᑕ ᐃᖕ. 
 

ᑲᑎᒻᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᑕᐅᔪᖅ ᑎᑎᖅᑲᒃ 038-1(6): ᓄᓇᕗᑦ ᒐᕙᒪᒃᑯᑦ ᑭᐅᔾᔪᑎᖓᑦ ᑲᑎᒪᔨᕋᓛᑦ ᐅᓂᒃᑳᖓᓐᓄᑦ 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᐃᒪᐃᑦᓱᖓ ᓴᖀᑦᓱᖓ ᐃᒪᐃᓕᖓᔪᓂ ᑎᑎᕋᖅᓯᒪᔪᓂ. ᒐᕙᒪ 
ᓄᓇᕗᑯ ᑭᐅᒍᑎᖏ ᐅᑯᓄᖓ ᑲᑎᒪᔨᖑᑲᐃᓐᓇᖅᑐᓄ ᐅᑯᓇᓂ ᒐᕙᒪ ᐊᐅᓚᓂᖏᓄ ᐊᒻᒪ ᐱᔨᑦᓯᖅᑕᐅᓂᖏᓄ 
ᐅᓂᒃᑲᐅᑎ ᐅᑯᓇᓂ ᖃᐅᔨᓴᖅᓂ ᐅᑯᓂᖓ 2001 ᐅᓂᒃᑳᖏ ᐅᑯᐋ ᑮᓇᐅᔭᓕᕆᔨᖅᔪᐊᑉ ᐅᕗᖓ ᒪᓕᒐᓕᐅᖅᕕᖕᒧ 
ᓄᓇᕗᒥ,  
 
ᓴᖅᑭᑕᐅᔪᖅ ᑎᑎᖅᑲᒃ 039-1(6): ᐃᖅᑲᓇᐃᔭᖅᑎᓄᑦ ᐃᒡᓗᖃᖅᑎᑦᑎᓂᕐᒧᑦ ᐊᑐᐊᒐᖅ 
 
ᐊᒻᒪᓗᑦᑕᐅᖅ ᐃᖃᓇᐃᔭᖅᑏᑦ ᐃᓪᓗᖃᑎᑕᐅᓂᖏᓄ ᐊᑐᐊᒐᐃᑦ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᑲᑎᒪᐅᑎᑦᓴ 13 ᓴᕿᑕᐅᓂᖏ ᑎᑎᕋᖅᓯᒪᓂᖏᑎᒍ. ᒥᓂᔅᑕ ᕿᓚᕝᕙᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 040-1(6): ᓄᓇᕗᒥ ᓯᓚᑦᑐᓴᕐᕕᐅᑉ ᐊᕐᕌᒍᑕᒫᑦ ᐅᓂᒃᑳᖓᑦ 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓴᕿᑦᓯᒍᒪᑦᓱᖓ ᐃᒪᐃᓕᖓᔪᓂ ᑎᑎᕋᖅᓯᒪᓂᖏᑎᒍ. ᓄᓇᕗ 
ᐅᑭᐅᖅᑕᖅᑐᒥ ᓯᓚᑦᑐᓴᖅᕕᒥ ᐊᖅᕌᒍᓕᒫᖅᓯᐅᑎᖓ ᐅᓂᒃᑳᖓᓄ. ᖁᔭᓐᓇᒦᒃ, ᐅᖃᖅᑏ. 
 
ᓴᖅᑭᑕᐅᔪᖅ ᑎᑎᖅᑲᒃ 041-1(6): ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ ᐅᓂᒃᑳᖏᑦ 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᑲᑎᒪᐅᑎᑦᓴ 13 ᓴᕿᑕᐅᓂᖏ ᑎᑎᕋᖅᓯᒪᓂᖏᑎᒍ. ᑲᒪᑎᔩᑦ, ᐱᑕᖃᕋᒪ ᒪᖅᕉᓐᓂ 
ᑎᑎᕋᖅᓯᒪᔫᓐᓂ ᓴᕿᕆᐊᖃᑖᒃᑲᓂ ᐃᓕᖓᓂᖃᕐᑐ ᐅᕗᖓ ᐃᓚᖓ 21 (ᐊ)(ᐸ)(ᑲ), ᐃᓗᐊᓂ 
ᒪᓕᒐᓕᐅᖅᑎᐅᓂᕆᓯᒪᔭᖓᓄ ᓄᖃᐅᔾᔪᓯᐊᑦᓴᐃᑦ ᐃᑲᔫᑎᓄ ᒪᓕᒐᖅ ᐃᓱᒪᒋᔭᕋ ᓴᕿᕆᐊᒥ ᐅᓪᓗᒥ, ᑮᓇᐅᔭᓂ 
ᖃᐅᔨᓴᖅᑏᑦ ᖃᓄᐃᓕᖓᓂᖏᓄ ᐅᑯᓇᓂ ᓄᖃᐅᔾᔪᓯᐊᑦᓴᐃᑦ ᐃᑲᔫᑎᑦᓴᐃ ᑮᓇᐅᔭᐃᑦ ᐅᕗᖓ  
ᐊᖅᕌᒍᓕᒫᖅᓯᐅᑎᖓᓄ ᓄᖑᐊᓄ ᒫᑦᓯ 31, 2002.  

ᓴᖅᑭᑕᐅᔪᖅ ᑎᑎᖅᑲᒃ 042-1(6): ᐅᓂᒃᑳᖅ ᐊᑭᓖᓂᕐᒥᒃ ᐊᑭᓕᐅᑕᐅᔪᒃᓴᓂᑦ, ᑮᓇᐅᔭᖅᑖᕈᑎᓄᑦ 
ᐊᑭᓕᐅᑎᓄᓪᓗ 
 
ᑲᑎᒪᔩᑦ ᓴᖀᔪᒪᑦᓱᖓ ᐃᓕᖓᓂᖃᕐᑐᓂ ᐃᓚᖓ 34-1ᒧ ᐅᕙᓂ 1999ᒥ ᒪᓕᒐᓕᐅᖅᕕᖕᒥ ᐊᒻᒪ ᐊᖓᔪᖃᐅᑏᑦ 
ᑲᑎᒪᔨᖏᑦ ᒪᓕᒐᖓᓄᑦ, ᐃᓱᒪᒋᑦᓱᒍ ᓴᕿᕆᐊᒥ ᐅᓂᒃᑲᐅᑎᖓ ᐅᑯᓇᓂ ᐊᑭᓕᐅᑎᖏᓄ ᑲᑎᒪᔩᑦ ᓴᐳᔾᔭᐅᔾᔪᑏᑦ 
ᐃᑲᔫᑎᓂ ᐊᒻᒪ ᐊᑭᓕᐅᑎᖏᓄ ᐃᓕᖓᔪ ᐊᖅᕌᒍᓕᒫᖅᓯᐅᑎᖓᓄ ᓄᖑᐊᓄ ᒫᑦᓯ 31, 2002ᒧ. ᓴᕿᑕᐅᓂᖏᑦ 
ᑎᑎᕋᖅᓯᒪᓂᖏᑎᒍ, ᑎᑎᕋᖅᑏ. 
 
ᓴᖅᑭᑕᐅᔪᖅ ᑎᑎᖅᑲᒃ 043-1(6): ᑭᐅᔾᔪᑎᒃ ᐊᑎᓕᐅᕈᑕᐅᓯᒪᔪᒧᑦ 
 
ᑎᑎᕋᖅᑎ: ᖁᔭᓐᓇᒦᒃ, ᐅᖃᖅᑎ. ᓴᕿᑦᓯᔪᒪᑦᓱᖓ ᑭᐅᒍᑎᒧ ᐃᓕᖓᑦᓱᓂ ᐊᑎᓕᐅᖅᓯᒪᔪᑦ ᑐᑦᓯᕋᐅᑏᑦ 3-1(6) 
ᑭᒡᒐᑐᖅᓗᒍ ᒥᓂᔅᑖ ᓴᓇᔪᓕᕆᔨᑯ ᐊᒻᒪ ᐱᔨᑦᓯᖅᑕᐅᓂᖏᓄ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᓴᕿᑕᐅᓂᖏ ᑎᑎᕋᖅᓯᒪᓂᖏᑎᒍ. ᒥᓂᔅᑕ ᕿᓚᕝᕙᖅ. 
 
ᓴᖅᑭᑕᐅᔪᖅ ᑎᑎᖅᑲᒃ 044-1(6): ᐅᓪᓗᖅᓯᐅᑦ ᓄᓇᕗᒥ ᓯᓚᑦᑐᓴᕐᕕᒻᒧᑦ 
 
ᒥᓂᔅᑕ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑎ. ᓴᕿᕈᒪᑦᓱᒍ ᐅᓪᓗᖅᓯᐅᑎᒋᔭᖏ ᓄᓇᕗ ᐅᑭᐅᖅᑕᖅᑐᒥ 
ᓯᓚᑦᑐᓴᖅᕕᖕᒧ. ᖁᔭᓐᓇᒦᒃ. 
 
ᐅᖃᖅᑎ: ᓴᕿᑕᐅᓂᖏ ᑎᑎᕋᖅᓯᒪᓂᖏᑎᒍ. ᑲᑎᒪᐅᑎᑦᓴ 14. ᖃᐅᔨᒃᑲᕐᑕᐅᓂᖏ ᐱᒋᐊᖅᑎᑕᑦᓴᐃᑦ. 
ᑲᑎᒪᐅᑎᑦᓴ 15 ᖃᐅᔨᒃᑲᕐᑕᐅᓂᖏ ᐱᒋᐊᖅᑎᑕᑦᓴᐃᑦ ᐅᑯᓄᖓ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏ ᒪᓕᒐᑦᓴᐃᑦ. 
ᑲᑎᒪᐅᑎᑦᓴ 16 ᐱᒋᐊᑦᑎᑕᐃᑦ. ᑲᑎᒪᐅᑎᑦᓴ 17 ᓯᕗᓪᓕᖅᐸᒥ ᐅᖃᓕᒫᖅᑕᐅᓂᖏ ᒪᓕᒐᑦᓴᐃᑦ. ᒥᓂᔅᑕ ᐃᖕ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᒃᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 13 - ᒪᓕᒐᖅ ᐋᖅᑭᒋᐊᕆᓂᕐᒥᒃ ᐃᖅᑲᓇᐃᔭᖅᑎᓄᑦ ᐋᓐᓂᖅᑐᓕᕆᓂᕐᒧᑦ ᒪᓕᒐᕐᒧᑦ - 
ᓯᕗᓪᓕᖅᐹᖓᓂᒃ ᐅᖃᓕᒫᕐᓂᖅ 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᑲᔪᓯᑎᑦᓯᕗᖓ ᐊᐃᑉᐲᓪᓗᓂ ᒥᓂᔅᑖᑕ ᕿᑭᑦᑖᓘᑉ ᓂᒋᐊᓄᑦ, 
ᑕᐃᓐᓇ ᒪᓕᒐᖅ 13, ᒪᓕᒐᖅ ᐋᕿᒋᐊᕐᑕᐅᓗᓂ ᐃᖃᓇᐃᔭᖅᑎᓄ ᐋᓐᓂᖅᑐᓄᑦ ᓇᓪᓕᐅᒃᑯᒫ ᒪᓕᒐᖅ 
ᐅᖃᓕᒫᖅᑕᐅᓂᖃᕐᓗᓂ ᓯᕗᓪᓕᖅᐹᒥ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑖ. ᐱᒋᐊᖁᔭᐅᓂᖃᕐᓱᑎ. ᑕᒪᖅᒥ ᓈᒻᒪᓴᖅᑐᐃᑦ? ᑕᒪᖅᒥ ᓈᒻᒪᓴᖏᑦᑐᐃᑦ? 
ᐱᒋᐊᖅᑎᑕᐅᔪᖅ ᑲᔪᓯᔪᖅ. ᒪᓕᒐᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖃᑎᓪᓗᒍ. ᑲᑎᒪᐅᑎᑦᓴ 17 ᓯᕗᓪᓕᖅᐹᒥ 
ᐅᖃᓕᒫᖅᑕᐅᓂᖃᓂᖏᓄ ᒪᓕᒐᑦᓴᐃᑦ. ᒥᓂᔅᑕ ᐃᖕ. 
 
ᒪᓕᒐᒃᓴᖅ 12 - ᐃᓄᓕᒫᓄᑦ ᐱᔪᓐᓇᐅᑎᓄᑦ ᒪᓕᒐᖅ - ᓯᕗᓪᓕᖅᐹᖓᓂᒃ ᐅᖃᓕᒫᕐᓂᖅ 
 
ᒥᓂᔅᑕ ᑭᐊᓪᕙᖕ ᐃᖕ: ᖁᔭᓐᓇᒦᒃ, ᐅᖃᖅᑎ. ᑲᔪᓯᑎᑦᓯᕗᖓ, ᐊᐃᑉᐲᓪᓗᓂ ᒥᓂᔅᑖᑕ ᕿᑭᑦᑖᓘᑉ ᓂᒋᐊᓄᑦ, 
ᑕᐃᓐᓇ ᒪᓕᒐᖅ 12, ᐃᖃᓇᐃᔭᖅᑎᓄ ᐱᔪᓐᓇᓂᖃᕈᓐᓇᓂᖏᓄ ᒪᓕᒐᖅ ᐅᖃᓕᒫᖅᑕᐅᓂᖃᕐᓗᓂ ᓯᕗᓪᓕᖅᐹᒥ. 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ, ᒥᓂᔅᑕ. ᐱᒋᐊᖁᔭᐅᓂᖃᕐᑐᐃᑦ. ᑕᒪᖅᒥ ᓈᒻᒪᓴᖅᑐᐃᑦ? ᑕᒪᖅᒥ ᓈᒻᒪᓴᖏᑦᑐᐃᑦ? 
ᐱᒋᐊᖅᑎᑕᐅᔪᖅ ᑲᔪᓯᔪᖅ. 

ᒪᓕᒐᖅ ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖃᕐᑐ. ᑲᑎᒪᐅᑎᑦᓴ 17 ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᓄ ᒪᓕᒐᑦᓴᐃᑦ. 
ᑲᑎᒪᐅᑎᑦᓴ 18 ᑭᖑᓪᓕᖅᒥ ᐅᖃᓕᒫᖅᑕᐅᓂᖏᓄ ᒪᓕᒐᑦᓴᐃᑦ. ᑲᑎᒪᐅᑎᑦᓴ 19 ᖃᓄᐃᒋᐊᕐᑕᐅᓂᐊᕐᓂᖏᓄ 
ᑲᑎᒪᔨᖏᓄ ᐃᓗᐊᓂ ᑕᒪᖅᒥ ᒪᓕᒐᑦᓴᐃ ᐊᒻᒪᓗ ᐊᓯᖏ ᐃᓱᒫᓘᑏᒋᔭᐃᑦ. ᑲᑎᒪᐅᑎᑦᓴ 14, 15 ᐊᒻᒪ 16ᓗ 
ᐃᓚᒋᑦᓱᒍ ᒥᔅᑕ. ᐳᑭᓐᓇ ᐃᑦᓯᕙᐅᑕᐅᓗᓂ. ᑲᑎᒪᔩᑦ ᓇᒻᒪᓴᕆᐊᖃᓂᖏᑦ? ᐊᑯᓐᓂᕈᑕᓐᓂᐊᕐᑐᒍ ᒫᓐᓇ 15ᒥᓇᔅᒧ 
ᐊᒻᒪ ᐱᑕᖃᓂᐊᕐᓱᓂ ᑕᒧᓗᒐᑦᓴᓂ ᑳᐱᑐᖅᕕᖕᒥ. 
 
ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᓚᐅᑲᓚᐅᖅᐳᖅ 3:59ᒥ ᐅᓐᓄᓴᒥ ᐊᒻᒪ ᐅᑎᖅᑐᑎᑦ 4:31ᒥ ᐅᓐᓄᓴᒥ 
 

ᑲᑎᒪᔾᔪᑎᔅᓴᖅ 19: ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᔅᓴᖅ -  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᒪᓂᖅ ᐱᒋᐊᖅᑎᑦᑐᒪᓕᕋᒃᑯ. ᐃᖅᑲᐃᑎᑦᑐᒪᓪᓗᓯᓗ 7:00-ᒥ, ᑭᒃᑯᓕᒫᖅᑎᑦᑎᓛᕋᑦᑕ 
ᐱᔾᔪᑎᓕᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᒥᒃ. ᐃᖅᑲᐅᒪᒍᔅᓯ, ᑲᑎᒪᔨᕋᓛᖑᔪᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ 
ᐊᒻᒪᓗ ᐃᓕᓐᓂᐊᖅᑐᓕᕆᓂᕐᒧᑦ. ᑲᑎᒪᔨᕋᓛᑦ ᐱᓕᕆᐊᖃᕐᓂᐊᖅᑐᑦ ᐱᖁᔭᒃᓴᖅ 1-ᒥᒃ,. ᑲᑎᒪᑐᐃᓐᓇᐃᑦ 
ᐱᒋᐊᕐᓂᐊᓕᕋᑦᑎᒍᑦ. 
 
ᐱᓕᕆᐊᖃᕐᓂᐊᕋᑦᑕ ᐱᖁᔭᒃᓴᖅ 14, ᐱᖁᔭᒃᓴᖅ 15 ᐊᒻᒪᓗ ᐱᖁᔭᒃᓴᖅ 16, ᖃᓄᐃᓕᐅᕈᒪᕕᓯ 
ᑲᑎᒪᔨᕋᓛᖑᓪᓗᓯ? ᐅᐃᓕᐊᒻᔅ. 
 
ᐅᐃᓕᐊᒻᔅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑲᑎᒪᔨᕋᓛᑦ ᐱᓕᕆᐊᖃᖅᐸᓪᓕᐊᔪᒪᕗᑦ ᐱᖁᔭᒃᓴᖅ 14-ᒥᒃ, 
ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᒥᒃ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᐃᓕᐊᒻᔅ. ᑲᑎᒪᔨᕋᓛᑦ ᐊᖏᖃᑎᖃᖅᐹᑦ ᐱᓕᕆᐊᖃᕋᔭᕐᓂᕐᒧᑦ 
ᐱᖁᔭᒃᓴᖅ 14-ᒥᒃ? ᐅᖃᖅᑎ ᐃᖏᑦᑕᕐᑐᕈᓐᓇᖅᐸᑦ ᐅᖃᕆᐊᖅᑐᕐᕕᒻᒧᑦ, ᐅᕙᑎᓐᓄᑦ ᐅᖃᓪᓚᒍᓐᓇᖁᓪᓗᒍ 
ᐅᖃᐅᓯᒃᓴᕆᓂᐊᖅᑕᖏᓐᓂᒃ. ᑐᓐᖓᓱᒋᑦ, ᐅᖃᖅᑏ. ᐅᖃᓪᓚᑐᖁᑎᖃᕐᓂᐊᖅᐲᑦ, ᐅᖃᖅᑏ? 
ᐅᖃᓪᓚᒃᑐᖁᑎᒋᓂᐊᖅᑕᑎᑦ ᐅᖃᕆᐊᖅᑐᕐᕕᒻᒧᐊᕈᓐᓇᖅᐸᑕ. 
 
ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒪᕐᕈᓐᓂᒃ ᐅᖃᓪᓚᒃᑐᖃᕐᓂᐊᕐᒪᑦ ᐅᓪᓗᒥ 
ᐅᖃᓪᓚᖃᑎᒋᓂᐊᖅᑕᒃᑲ. ᑯᓱᒐᖅ ᑯᓯᒐᖅ, ᐊᖓᔪᖅᑳᖑᓂᕐᓴᖅ ᓂᕈᐊᖅᑐᓕᕆᔨ. ᑯᓱᒐᖅ ᐊᑯᓂᐅᓕᕐᑐᖅ 
ᓄᓇᕗᒻᒥᐅᑕᐅᓕᕐᒪᑦ ᐊᒻᒪᓗ ᓄᓇᖃᕆᓪᓗᓂ ᑲᖏᖅᖠᓂᕐᒥ. ᑲᑎᒪᔨᐅᔪᑦ ᖃᐅᔨᒪᖕᒪᑕ, ᑯᓱᒐᖅ 
ᑎᓕᔭᐅᓚᐅᖅᓯᒪᖕᒪᑦ ᓄᓇᕗᑦ ᓯᕗᓪᓕᖅᐹᕆᓪᓗᓂᐅᒃ ᐊᖓᔪᖅᑳᖑᓂᕐᓴᖅ ᓂᕈᐊᖅᑐᓕᕆᔨᐅᓂᕐᒧᑦ 2001-
ᖑᑎᓪᓗᒍ. ᐅᕙᖓ ᓴᐅᒥᖔᖓᓂ, ᐃᕝᕕᑦ ᑕᓕᖅᐱᖓᓃᑦᑐᖅ ᐹᑐᕆᒃ ᐅᐊᕐ, ᒪᓕᒐᓕᐅᕐᕕᐅᑉ ᐆᒃᑐᕋᐅᑎᓕᕆᔨᖓᑦ 
ᐱᓕᕆᖃᑎᖃᒻᒪᕆᖃᑦᑕᖅᑐᖅ ᐅᕙᑦᑎᓐᓂᒃ ᐆᒃᑐᕋᐅᑎᓕᐅᓕᕌᖓᑦᑕ ᐱᖁᔭᒃᓴᓂᒃ. ᐹᑐᕆᒃ 
ᔭᓗᓇᐃᕝᒥᐅᑕᐅᓚᐅᖅᓯᒪᔪᖅ, ᐃᖅᑲᓇᐃᔭᖃᑎᖃᖅᓯᒪᓪᓗᓂ ᐊᕕᒃᑐᖅᓯᒪᓂᐊᓂ ᐃᖅᑲᖅᑐᐃᕕᓕᕆᔨᒃᑯᓐᓄᑦ. 
ᐹᑐᕆᒃ ᐃᖅᑲᓇᐃᔭᖃᑎᖃᖅᓯᒪᖕᒥᔪᖅ ᑯᐃᓐ ᑲᑎᒪᔨᕐᔪᐊᖏᑦ ᓂᕈᐊᖅᑐᓕᕆᓂᕐᒧᑦ ᐊᓯᔨᖅᑕᐅᓂᖓᓄᑦ. 
ᐃᒃᓯᕙᐅᑖᖅ, ᑲᑎᒪᔨᕋᓛᑦ ᐱᖁᔨᕚᑦ ᑲᔪᓯᒋᐊᕈᒪ ᒪᑐᐃᕈᑎᒧᑦ ᐅᖃᐅᓯᕆᓂᐊᖅᑕᓐᓂᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐄ, ᐅᖃᖅᑏ. 
 
ᐅᖃᖅᑎ: ᑖᓐᓇ ᕿᒥᕐᕈᓂᖅ ᐱᖁᔭᒃᓴᖅ 14-ᒥᒃ, ᓄᓇᕗᒻᒥ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᐃᒃᓯᕙᐅᑖᖅ, 
ᖁᕕᐊᓱᒻᒪᕆᒃᐳᖓ ᐅᓪᓗᒥ ᓴᖅᑭᑦᑐᓐᓇᕋᒪ ᑲᑎᒪᓂᑐᐃᓐᓇᐃᑦ ᓯᕗᓂᐊᓂ ᐅᔾᔨᕆᔭᐅᑎᖁᓪᓗᒍ ᐱᖁᔭᒃᓴᖅ 14, 
ᓄᓇᕗᒻᒥ ᓄᑖᖅ ᓂᕈᐊᖅᑐᓕᕆᓂᕐᒧᑦ ᐱᖁᔭᖅ. ᐱᒋᐊᖅᑳᕈᒪᕗᖓ ᖁᔭᓐᓇᒦᕈᒪᓪᓗᒋᑦ ᑲᑎᒪᔨᐅᖃᑕᐅᔪᑦ 
ᑲᑎᒪᔨᕋᓛᓂ ᐱᓕᕆᐊᒃᓴᖃᒻᒪᕆᒃᑎᓪᓗᒋᑦ, ᐱᓕᕆᐊᕆᓚᐅᖅᑕᖓᑦ ᐋᖅᑭᒃᓱᐃᓪᓗᑎᒃ ᑐᓐᖓᕕᖓᓂᒃ ᐊᒻᒪᓗ 
ᐱᑕᖃᖅᑎᑦᑎᓪᓗᑎᒃ ᐊᑐᕈᒫᖅᑐᒃᓴᓂᒃ ᑕᒪᔅᓱᒧᖓ ᐱᖁᔭᓕᐅᕐᓂᕐᒧᑦ. 

ᑲᑎᒪᔨᐅᔪᑦ ᖃᐅᔨᒪᖕᒪᑕ, ᐃᓱᒪᖅᓱᕐᓂᕐᒧᑦ ᐊᒻᒪᓗ ᐊᑕᖏᖅᑐᒥᒃ ᓂᕈᐊᕐᓂᖅ ᑐᓐᖓᓂᐅᒻᒪᑕ ᐃᓱᒪᖅᓱᕐᓂᕐᒧᑦ ᐊᒻᒪᓗ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᒥ ᐊᖅᑭᒃᑕᐅᓯᒪᓪᓗᓂ ᖃᓄᖅ ᓂᕈᐊᕐᓂᓕᕆᔭᕆᐊᖃᕐᒪᖔᑕ ᑕᐃᒪᐃᒻᒪᑦ 
ᓂᕈᐊᒐᒃᓴᐅᓇᓱᒃᑐᑦ, ᐃᑲᔪᖅᓯᖅᑐᖁᑎᖏᓪᓗ, ᓂᕈᐊᖅᑐᓕᕆᔨᓪᓗ ᐊᒻᒪᓗ ᓂᕈᐊᕈᓐᓇᕐᑐᑦ ᑐᑭᓯᐅᒪᑦᑎᐊᕈᓐᓇᕿᓪᓗᒋᑦ 
ᐱᔪᓐᓇᐅᑎᖏᓐᓂᒃ ᐊᒻᒪᓗ ᑲᒪᒋᔭᒃᓴᖏᓐᓂᒃ. 
 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᓇᓗᓇᐃᔭᐃᒻᒪᑦ ᐱᐅᓯᓂᒃ ᐊᒻᒪᓗ ᓇᓗᓇᐃᔭᖅᓯᒪᒃᑲᓐᓂᖅᑐᓂᒃ ᐱᑕᖃᑦᑎᐊᕈᓐᓇᖁᓪᓗᒍ 
ᐊᑕᖏᐅᒪᓂᕐᒥᒃ, ᓇᓗᓇᖏᑦᑎᐊᕐᑐᒥᒃ ᐊᒻᒪᓗ ᓂᕈᐊᖅᑐᖃᖅᐸᓪᓕᐊᑎᓪᓗᒍᓗ ᐊᑐᖅᑕᐅᑦᑎᐊᖁᓪᓗᒍ. 
 
ᓂᕈᐊᖅᑐᓕᕆᓂᕐᒧᑦ ᐱᖁᔭᖅ ᓇᓗᓇᐃᔭᐃᒻᒪᑦ ᐱᐅᓯᐅᔪᓂᒃ ᓇᓗᓇᐃᔭᑦᑎᐊᖅᓯᒪᔪᓂᒃ ᓂᕈᐊᖅᑐᖃᖅᑎᓪᓗᒍ 
ᐊᑎᐅᒪᑦᑎᐊᕋᓗᐊᕐᒪᖔᑕ, ᓇᓗᓇᖏᑦᑎᐊᕋᓗᐊᕐᒪᖔᑕ ᓂᕈᐊᑦᑎᐊᖅᑐᖃᕋᓗᐊᕐᒪᖔᓪᓗ. 
 
ᓂᕈᐊᖅᑐᓕᕆᓂᕐᒧᑦ ᐱᖁᔭᒃᓴᓕᕆᐊᓯᒪᔭᕗᑦ ᐋᖅᑭᒃᑕᐅᓯᒪᖕᒪᑦ ᖃᓄᐃᓕᐅᕐᓂᕆᔭᑦᑎᓐᓄᑦ, ᐃᓅᓯᑦᑎᓐᓄᑦ 
ᐅᖃᐅᓯᑦᑎᓐᓄᓪᓗ. ᐃᒃᓯᕙᐅᑖᖅ, ᒪᓕᒐᓕᐅᖅᑎᓄᑦ ᑎᓕᐅᖅᑕᐅᓯᒪᑎᓪᓗᖓ, ᐱᖁᔭᖅ ᑲᑎᑦᑎᒻᒪᑦ ᐊᑐᓕᖁᔭᐅᓯᒪᔪᑦ 
ᓴᖅᑭᑕᐅᖁᓪᓗᒋ5 ᓂᕈᐊᖅᑐᓕᕆᓂᕐᒧᑦ ᑭᒡᓕᖃᕐᕕᖓᓄᑦ ᐊᐅᓚᑦᑎᔨᐅᒐᔭᖅᑐᓂᒃ ᓂᕈᐊᕐᕕᐅᓇᓱᐊᖅᑐᓂ. 
 
ᐱᖁᑎᒍᑦ, ᓂᕈᐊᕈᓐᓇᕐᑐᑦ, ᓂᕈᐊᖅᑕᐅᓇᓱᐊᖅᑐᓪᓗ ᓂᕈᐊᖅᑐᓕᕆᔩᓪᓗ ᖃᐅᔨᖃᑦᑕᕐᓂᐊᕐᒪᑕ ᐊᒥᓱᓂᒃ 
ᐱᐅᓯᕚᓪᓕᖅᓯᒪᔪᑦ ᓂᕈᐊᖅᑎᑕᐅᖃᑦᑕᕐᑎᓪᓗᒋᑦ. ᐱᒋᐊᕈᑎᒋᓗᒍ, ᓂᕈᐊᖅᑐᖃᓕᕌᖓᑦ 35 ᐅᓪᓗᓄᑦ 
ᓇᐃᓪᓕᒋᐊᖅᑕᐅᖃᑦᑕᕐᒪᑦ 45 ᐅᓪᓗᕆᒐᔭᖅᑕᖏᓐᓂ ᐊᒻᒪᓗ ᓂᕈᐊᒐᒃᓴᐅᓂᖓ 5 ᐅᓪᓗᐃᑦ 10 ᐅᓪᓗᕆᒐᔭᖅᑕᖏᓐᓂ. 
 
ᓴᖅᑭᑦᑎᒐᔭᖅᑐᒍᑦ ᓂᕈᐊᕈᓐᓇᖅᑐᑦ ᐊᑕᓯᒪᐃᓐᓇᓕᕋᔭᖅᑐᒥᒃ ᐊᑎᖏᓐᓂᒃ ᑕᐃᒪᐃᒻᒪᑦ ᓂᕈᐊᕈᓐᓇᕋᔭᕐᑐᑦ ᖃᖓᒃᑯᓕᒫᖅ 
ᐊᓯᔾᔩᔪᓐᓇᕐᓂᐊᕐᒪᑕ ᓂᕈᐊᕈᓐᓇᕐᓂᕆᔭᖓᓂ ᑐᑭᓯᒋᐊᕈᑎᖏᓐᓂᒃ, ᓂᕈᐊᕐᓂᑐᐃᓐᓇᐅᓐᖏᑎᓪᓗᒍ. 
 
ᓂᕈᐊᕈᓐᓇᖅᑐᓄᑦ ᐊᔪᓐᓇᖏᓐᓂᕐᓴᐅᓕᖅᑎᓯᒪᔭᕗᑦ ᑎᒥᖓᒍᑦ ᐊᔪᕈᑎᓕᓐᓄᑦ ᓄᑦᑕᕋᕈᓐᓇᕐᑐᑦ ᓂᕈᐊᕐᕕᓐᓄᑦ 
ᓂᕈᐊᕆᐊᖅᑐᕈᓐᓇᕐᓂᕐᓴᐅᓂᐊᕐᒪᑕ ᐊᒻᒪᓗ ᓴᖅᑮᓗᑎᒃ ᑐᐊᕕᕐᓇᖅᑐᒃᑯᑦ ᓂᕈᐊᕐᓂᕐᒥᒃ ᑖᒃᑯᓄᖓ ᓄᓇᓕᕋᓛᓂ 
ᓂᕈᐊᕈᓐᓇᖅᑐᓄᑦ ᓂᕈᐊᖅᑎᑕᐅᓗᑎᒃ ᖁᒻᒧᐊᒃᑎᑕᐅᓯᒪᔪᑎᒍᑦ ᐅᖄᓚᐅᑎᒃᑯᒃ ᐅᕝᕙᓘᓐᓃᑦ ᓈᓚᐅᑎᓕᒃᑯᑦ 
ᐅᖄᓚᑎᑕᐅᓗᑎᒃ ᑕᐃᒪᐃᑦᑐᒪᓂᖅᐸᑕ. ᑕᒻᒪᒃᑯᐊ ᐱᑐᐃᓐᓇᐅᖏᑦᑐᑦ ᓂᕈᐊᕈᑎᑦ ᐊᑐᖅᑕᐅᒐᔭᕐᓂᖓ 
ᐅᖓᕙᕆᐊᖅᑕᐅᓯᒪᓪᓗᓂ. ᐊᓯᔾᔨᖅᓯᒪᔪᑎᒍᑦ ᓂᕈᐊᖅᑐᖃᕐᓗᓂ, ᐊᐅᓚᑕᐅᓂᕐᓴᒻᒪᕆᐅᒐᓗᐊᖅᑎᓪᓗᒍ, ᑖᒃᑯᓄᖓ 
ᓄᓇᖓᓂᑦ ᐊᐅᓪᓚᕆᐊᖃᓯᑳᓪᓚᒋᐊᖃᖅᑐᕕᓂᐅᔪᓄᑦ ᓂᕈᐊᕈᑕᐅᔪᓐᓇᖃᑦᑕᕐᒪᑦ ᓂᕈᐊᕐᓇᐅᑎᓪᓗᒍ. 
 
ᓂᕈᐊᖅᑐᖃᖅᑎᓪᓗᒍ ᓂᕈᐊᖅᑐᓕᕆᔨᐅᑉ ᐊᒡᓚᕝᕕᒋᖓᓂ ᐊᒻᒪᓗ ᓯᕗᓂᐊᒍᑦ ᓂᕈᐊᖃᑦᑕᕆᓪᓗᑎᒃ. ᐃᓚᓕᐅᑎᓗᒍ, 
ᓂᕈᐊᕈᓐᓇᕐᑐᑦ ᐅᓪᓗᒥᒨᖓᓕᖅᑎᓯᒪᔪᓂᒃ ᐱᔪᓐᓇᖃᑦᑕᕐᓂᐊᕐᒥᔪᑦ ᑐᑭᓯᒋᐊᕈᑎᒃᓴᓂᒃᖃ ᖃᕋᓴᔭᐅᑎᒍᓪᓗ 
ᑕᑯᔭᒐᖃᕐᕕᖓᓐᓂ ᐊᐱᖅᑯᑎᖏᑦ ᑭᐅᔭᐅᔪᓐᓇᕐᓗᑎᒃ. ᓄᑖᖅ ᐱᖁᔭᖅ ᐅᕙᑦᑎᓐᓂᒃ ᐊᐅᓚᑦᑎᔪᓐᓇᕐᑎᑦᑎᓂᐊᕐᐳᖅ 
ᐊᓯᔾᔨᕈᓐᓇᕐᓗᒍ ᓄᑖᑦ ᐱᓕᕆᔾᔪᑎᑦ ᐊᑐᖅᑕᐅᑎᓪᓗᒋᑦ. 
 
ᖃᓄᐃᓕᖓᓂᖏᓄ ᐱᓕᐅᓯᐊᑦᓴᓄ ᖃᓄᐃᑑᓂᖏᓄ ᑮᓇᐅᔭᑦᓴᐃᑦ ᐃᓱᓕᑦᓯᒪᔪᐃᑦ ᐃᒪᐃᓕᖓᓂᖃᕐᑐᐃ 
$30,000ᑕᐅᓴᓐ ᑕᓚᐃ. ᐊᐅᓪᓚᕈᑎᑦᓴᖏᓄ, ᐃᓅᔪᑎᑦᓴᓄ ᑮᓇᐅᔭᐃᑦ ᐊᒻᒪ ᓱᕈᓯᖅᒥ ᐸᕿᑦᓯᓂᖏᓄ ᑮᓇᐅᔭᐃᑦ 
ᐊᒻᒪᓗᑦᑕᐅᖅ ᐃᑲᔪᖅᓱᕆᐊᓕᑦ ᑮᓇᐅᔭᑦᓴᐃᑦ ᐃᓕᖓᓂᖃᕐᑐᐃᑦ ᐃᓗᓯᖅᓱᓯᐊᖏᑦᑐᓄ ᖁᓪᓕᕐᒦᑦᑐᐃᑦ ᐃᒪᐃᒻᒪ 
ᖃᑦᓯᐅᓂᖏ ᐊᑑᑎᓂᐊᕐᓗᑎ, ᐃᒻᒪᖃ ᓈᒻᒪᒋᔭᐅᓂᖃᑕ ᓂᕈᐊᖅᑐᓕᕆᔨᕐᔪᐊᖅᒧ. 
 
ᐃᑦᓯᕙᐅᑖ, ᑖᓐᓇ ᒪᓕᒐᖅ ᖃᓄᐃᓕᖓᓂᖏᓄ ᑎᑎᕋᖅᓯᒪᔪ ᐃᓕᖓᓂ ᓄᑖᑦ ᖃᓄᐃᓕᖓᓂᖏᓄ ᐃᓗᐊᓂ 
ᓂᕈᐊᖅᑐᓕᕆᔨᕐᔪᐊᖅᒧ, ᐅᑯᓄᖓ ᐅᑯᓇᖓᓪᓗ ᐱᓕᕆᖃᑎᒌᑦᑐ ᑲᑐᔾᔨᖃᑎᒌᓂ ᐊᒻᒪ ᑭᒡᒐᖅᑐᐃᔪᓂ ᐅᑯᓇᖓ 
ᓇᓪᓕᐊᓂ ᐊᕕᑦᑐᖅᓯᒪᓂᖏᑎᒍ ᑲᑐᔾᔨᖃᑎᒌᓂ ᐊᒻᒪ ᓂᕈᐊᖅᑐᓕᕆᔨᑯᖏᓂ ᑲᓇᑕᒥ ᐃᒪᐃᓂᐊᕐᓱᑎ ᐱᓕᑦᓯᓗᑎ 
ᐱᑦᑕᓯᐊᕐᓂᕐᓴᓂ ᐱᔨᑦᓯᖅᑕᐅᓂᖏᓄ ᓂᕈᐊᖅᑎᐅᕙᑦᑐᐃ ᓄᓇᕗᒥ. 
 
ᑭᖑᓪᓕᖅᐹᒥ, ᓄᑖᑦ ᖃᓄᐃᒋᐊᕈᑎᑦᓴᐃᑦ ᓴᕿᓯᒪᔪ ᖃᓄᐃᑦᓯᒪᓂᐅᔪᓂ ᐃᒪᐃᑦᑐᓂ ᐊᑲᐅᖏᓕᐅᕐᓯᒪᔪᓂ ᓂᕈᐊᖅᓂᐅᔪᓄ 
ᐱᑦᑕᓯᐊᖏᓂᒃᑯ ᐊᑑᑎᔪᓂ. ᐃᓕᖓᓂᖃᕐᑐᐃᑦ ᖃᓄᐃᒋᐊᖃᓂᕆᔭᖏᓄ ᐅᕙᖔᕐᓯᒪᔪᐃ ᒪᓕᒐᓕᐅᖅᕕᖕᒥ, 
ᖃᓄᐃᒋᐊᕈᑎᓄ ᐃᓚᒋᓕᐅᑎᓯᒪᑦᓱᑎ ᐱᕕᖃᓂᐊᕐᒪᑕ ᓂᕈᐊᖅᓂᕐᓄ-ᐃᓕᖓᓂᖃᕐᑐᓂ ᖃᓄᐃᑦᓯᒪᓂᐅᔪᓂ 
ᐱᓕᕆᔭᐅᓂᐊᕐᓗᑎ ᐊᑑᑎᖃᕐᓗᑎ ᓯᓚᑎᐊᓂ ᐃᖃᖅᑐᐃᔨᒃᑯ ᖃᓄᐃᓂᕆᕙᑕᖏᓄ ᐱᕙᓪᓕᐊᓂᖏᓄ ᐱᓗᐊᖅᑐᒥ 
ᖃᓄᐃᑑᓂᕆᔭᖏᓄ ᐅᑯᓇᓂ ᑲᓇᑕᒥ ᓂᕈᐊᖅᑐᓕᕆᓂᕐᓄ ᒪᓕᒐᖅ. 

ᓄᓇᕗᑉ ᑲᒥᓯᓈ ᐋᔩᖃᑎᖃᕈᓐᓇᕐᑐ ᓈᒻᒪᓴᖃᑎᖃᓂᕐᒧ ᐃᓄᖕᒥ ᖃᓄᐃᑦᓯᒪᔪᒥ ᐊᑑᑎᓯᒪᔪᒥ ᐱᔭᕋᑦᓯᒪᓪᓗᓂ. 
ᖃᓄᖅᑑᑕᐅᓂᖓ ᖃᓄᐃᒋᐊᕐᑐᐅᔪᓐᓇᕐᑐ ᑐᖔᒍ ᖃᓄᐃᑦᓯᒪᓂᕆᔭᖏ ᖃᐅᔨᓴᖅᑕᐅᓚᐅᕐᑎᓗᒋᑦ. 
ᓈᒪᒋᔭᐅᓯᒪᓂᕆᔭᖓᓄ ᖃᓄᐃᑕᐅᒍᓐᓇᕐᓱᓂ ᐃᓄ ᐊᑭᓖᔪᓐᓇᓂᐊᕐᓱᓂ ᑮᓇᐅᔭᒧᑦ ᐅᕝᕙᓗ 
ᖃᓄᐃᒋᐊᕈᓐᓇᕐᓱᓂᓗᓃᑦ, ᒪᒥᐊᒍᓐᓇᕐᓱᓂᓗ, ᐃᑲᔪᕈᓐᓇᕐᓱᓂ ᓄᓇᓕᐊᓄ ᐱᔨᑦᓯᖅᓗᓂ ᐅᕝᕙᓗ ᐃᒻᒪᖃ 
ᐱᓕᕆᓂᐊᕐᓗᓂ ᐃᓕᖓᓂᖃᕐᑐᓂ ᐃᓕᖁᓯᖏᓄ ᐃᓄᐃᑦ ᖃᓄᐃᓐᓂᕆᕙᑕᖏᓄ. 
 
ᐃᒻᒪᖃᓗ ᐃᓄ ᐊᖔᓂᖏᑉᐸ ᓈᒻᒪᒋᔭᐅᓯᒪᔪᓄ ᖃᓄᖅᑑᑕᐅᔪᓐᓇᕐᑐᐃᑦ. ᐃᒻᒪᖃᓗ ᖃᓄᖅᑑᑕᐅᓂᕆᔭᖏ 
ᖃᓄᐃᒋᐊᕈᓐᓇᕐᓱᓂᒋ ᐃᖃᖅᑐᐃᔩᓪᓗ ᐊᔾᔨᐸᓗᖏᓐᓂ ᐱᓕᑦᓯᓂᐊᕐᒥᔪᖅ. 
 
ᑕᒪᑐᒧᖓ ᓄᖃᑎᖕᓂᐊᕐᓗᒍ ᒪᑐᐃᖅᓯᓂᖅᓄ ᐅᖃᐅᓯᒃᑲᓂ, ᐃᑦᓯᕙᐅᑖ. ᓂᕆᐅᓐᓂᖃᖁᖓ ᑭᐅᓂᐊᕆᐊᓐᓄ 
ᓇᓪᓕᐊᓄ ᐊᐱᖁᑎᐅᔪᓄ ᐅᕝᕙᓗ ᐅᖃᐅᓯᐅᔪᓄ ᓇᓪᓕᐊ ᑲᑎᒪᔩᑦ ᐃᓱᒪᒋᓯᒪᔭᖏᓄ, ᐅᖃᐅᑎᓗᓯ ᐃᒪᐃᒻᒪ 
ᑕᒪᖅᒥᐸᓗ ᐊᐱᖁᑏᑦ ᑭᐅᔭᐅᓂᐊᕐᓱᑎ ᐱᓕᕆᔨᕗ ᒪᓕᒐᓕᕆᓂᒧ ᐃᑲᔪᖅᑏᑦ ᑕᕝᕙᓃᑦᑐᓄ, ᐹᑦ ᐊᒻᒪ ᒥᔅ. ᑯᓱᒐᖅ. 
ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᐊᑏᒎᖅ, ᐅᖃᕆᐊᖏᓂᕐᓂᐅᕕᑦ, ᐊᑏᒎᖅ ᐃᓱᒪᒋᐊᓐᓂᐊᖁᑎ 
ᐃᓕᑕᖅᓯᓯᒪᓗᑎ ᐃᑦᓯᕙᐅᑕᐅᓂᕐᓂ, ᑕᐃᒪᐃᒧᓗ ᑲᔪᓯᓂᖃᑦᓯᐊᓂᐊᕐᒪ ᑲᑎᒪᓂᐅᔪᖅ. ᐱᒋᐊᖏᓂᑦᑎᖕᓂ 
ᒪᑐᐃᖅᓯᖏᓂᑎᖕᓂ ᐊᐱᖁᑎᑦᓴᓄ ᐅᕝᕙᓗ ᐅᖃᐅᓯᑦᓴᓄ ᐃᓕᖓᔪᑦ ᒪᓕᒐᖅ 14ᒧ, ᐊᐱᕆᔪᒪᑦᓱᒋ ᑲᑎᒪᔩᑦ 
ᐃᒻᒪᖃ ᓇᓪᓕᐊ ᒪᑐᐃᖅᓯᓂᕐᒧ ᐅᖃᐅᓯᑦᓴᖏᓄ. ᐃᓕᖓᓂᖃᕐᑐᐃᑦ ᐅᕙᒍ ᒪᓕᒐᖓᓄ 77(1)ᒧ, 
ᐱᕕᖃᑎᖕᓂᐊᕐᑕᓯ 10ᒥᓇᔅᒥ. ᓇᑎᖅ ᒪᑐᐃᖓᓕᖁ ᐃᒻᒪᖃ ᐅᖃᐅᓯᑦᓴᖃᕈᕕᑦ. ᓯᕗᓕᐅᖅᑏ. 
 
ᓯᕗᓕᖅᑎ ᐸᐅᓗᓯ ᐅᑲᓕᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᓴᖃᓂᕐᓯᒪᔭᒃᑲ ᑎᑎᕋᖅᓯᒪᔪ 
ᓂᕈᐊᖅᓂᐅᔪᓄ ᒪᓕᒐᖅ, ᐊᒻᒪᓗ ᑕᒪᖅᒥᓕᒫᖅ ᖃᓄᐃᓕᖃᑑᔮᕋᑎ ᑭᓯᐊᓂ ᐃᓱᒪᒋᑦᓱᒍ ᐱᑕᖃᕆᐊᖓᓂ 
ᐊᑕᐅᓯᖅᒥ ᐋᕿᒋᐊᖅᑕᒥᓂᕐᒥ. ᐅᖃᐅᓯᖃᕕᒋᔪᒪᑦᓱᒍᓗ. 
 
ᑕᐃᒃᑯᓄᖓ ᓂᕈᐊᕈᒪᕙᖕᓂᐊᕐᑐᓄ ᑭᓯᐊᓂ ᐅᖃᓕᒫᕈᓐᓇᖏᑦᑐᓄ ᖃᓪᓗᓈᑎᑐᑦ, ᐱᔾᔪᑎᐋ ᑭᓇᒃᑯᑐᐃᓐᓇᐃᑦ 
ᓂᕈᐊᕈᓐᓇᕐᒪᑕ, ᑭᓯᒥᑦᑕᐅᖅ ᐅᑯᓄᖓ ᐃᓄᖕᓄ ᐅᖃᓕᒫᕈᓐᓇᖏᑦᑐᓄ, ᐃᒪᐃᓂᐊᕋᒪ ᐱᒋᐊᖅᑎᑦᓯᓗᖓ 
ᐊᑲᐅᓈᓯᑉᐸ ᐃᑲᔪᖅᓂᐊᕐᓗᒋ ᑕᒪᒃᑯᐊ ᐃᓄᐃᑦ ᐅᖃᓕᒫᕈᓐᓇᖏᑦᑐᐃᑦ, ᐱᒋᐊᖅᑎᓯᓂᐊᕐᓱᖓ ᐊᑲᐅᓈᓯᑉᐸ 
ᐃᑲᔪᖅᓂᐊᕐᓗᒋ ᑕᒪᒃᑯᐊ ᐃᓄᐃᑦ ᑐᑭᓯᑎᓪᓗᒋ ᐃᓱᒪᒋᔭᐅᓯᒪᔪᒧᑦ. ᑕᒪᖅᒥ ᓂᕈᐊᖅᐸᑦᑐᐃᑦ ᐊᔾᔨᒌᑎᑕᐅᒋᐊᖃᕐᒪᑕ, 
ᑭᓇᐅᒐᓗᐊᑉᐸᑦ ᐊᒻᒪ ᐃᒪᐃᑲᓗᐊᕐᐸᓪᓗ ᐅᖃᓕᒫᕈᓐᓇᖃ ᐅᕝᕙᓗ ᐅᖃᓕᒫᕈᓐᓇᖏᒃᑲᓗᐊᖃᑦ. ᐃᒪᐃᒋᐊᖃᕐᒪᑕ 
ᓂᕈᐊᕈᓐᓇᕆᐊᓖᑦ ᐃᓱᒪᖅᓱᓂᖃᑦᓯᐊᕐᓗᑎ..ᐱᒋᐊᖅᑎᑦᓯᓂᐊᕐᑐᐊ ᑕᒪᑐᒧᖓᖓᔪᒧᑦ. 
 
ᐊᐃᑉᐸᖓᓗ, ᖃᓄᐃᓕᖓᓂᖏᓄ ᐃᓗᐊᓂ ᒪᓕᒐᖅᒧ ᖃᓄᐃᖏᑦᑐ, ᑭᓯᐊᓂ ᐅᖃᐅᓯᕆᔭᕋᓄᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᓯᕗᓕᐅᖅᑏ. ᐊᓯᖏᓐᓂ ᐅᖃᐅᓯᑦᓴᑲᓐᓂᖅᓂ? ᐱᑕᖃᕈᓐᓃ ᐊᓯᖏᓐᓂ 
ᐅᖃᐅᓯᑦᓴᓂ. ᐱᑕᖃᖄ ᐊᐱᖁᑎᑦᓴᓂ? ᐊᕐᕚᓗᒃ. 
 
ᐊᕐᕚᓗᒃ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᕆᔪᒪᑦᓱᒍ ᐅᖃᖅᑎ ᐊᐱᖁᑎᒥ, ᑭᓯᒥ ᓯᕗᓪᓕᖅᐹᒥ, 
ᐅᖃᑐᐃᓐᓇᑲᐃᓐᓇᕈᒪᔪᖓ ᓱᒻᒪᐅᓂᖓᓂ ᓴᕿᕈᒪᑦᓱᒍ ᑕᒪᓐᓇ. 
 
ᐃᒻᒪᖃ ᐊᐅᓪᓚᕈᕕ ᐊᓯᐊᓄ ᓄᓇᓕᐅᑉ ᐊᒻᒪ ᐃᒻᒪᖃᓗ ᐊᓯᐊᓅᕐᓯᒪᒍᕕ ᓄᓇᓕᖅᔪᐊᖑᔪᒧᑦ, ᐃᒪᐃᑐᖃᖏᑦᑐᓄ 
ᓂᕈᐊᖅᑎᖃᖏᑦᑐᓄ ᐆᑦᑑᑎᒋᓗᒍ ᓂᒋᐋ ᒥᐊᓕᒐᐃᑦ, ᐃᒪᐃᑑᑦᓱᑎ ᐱᑕᖃᕋᑎ ᒐᕙᒪᓕᕆᓂᖅᓄ ᐊᒻᒪ 
ᓂᕈᐊᖅᓂᕐᓂ. ᐅᕙᒍᓪᓕ ᐃᓄᐃᑦ ᐱᒋᐊᕐᓯᒪᓂᖃᕐᓱᑎ 1960ᖏᓐᓂ, ᐱᑕᖃᓚᐅᕐᓯᒪᖏᓇᑦᑕ ᐱᔪᓐᓇᓂᖃᕋᑕᓗ 
ᓂᕈᐊᖅᓂᕐᓂ. ᐊᖅᓇᐃᑦᑕᐅᖅ ᐃᓚᒋᓕᐅᑎᓯᒪᓚᐅᕐᓯᒪᓇᑎ ᓂᕈᐊᕈᓐᓇᖅᑐᓂ ᑕᐃᑦᓱᒪᓂᐅᑎᓪᓗᒍ. 
 
ᐃᓚᖓᓐᓂ, ᐊᑑᑎᓯᒪᓂᕐᑎᒍ ᖃᓄᐃᑦᓯᒪᓂᐅᔪᓄ, ᐃᒪᐃᒐᔪᑉᐸᑦᓱᓂ ᐃᓱᒪᖅᓲᑎᒋᑦᓱᑎᒍ. ᐊᒥᓱᐊᖅᑎᑲᓪᓚ, 
ᓂᕈᐊᖅᑏᑦ ᓂᕈᐊᕐᐸᑦᑐᐃ ᐃᓄᖕᓂ ᓂᕈᐊᕈᒪᓗᐊᕋᑎ, ᐱᔾᔪᑎᐋ ᐊᑲᖅᓴᓂᖏᑉᐸ ᑖᑦᓱᒥᖓ ᓂᕈᐊᕋᑦᓴᒥ ᑭᓯᒥ  

ᓂᕈᐊᑐᐃᓐᓇᕐᓱᑎ ᑕᑦᓱᒥᖓ, ᐱᔾᔪᑎᐋ ᑭᓇᐅᓂᖓᓄ ᐊᒻᒪ ᐱᔾᔪᑎᖃᔾᔭᒐᑎ ᐱᔪᓐᓇᓂᕆᓂᐊᕐᑕᖏᓄ. 
 
ᑲᓇᑕᒥᐅᑕᐅᓂᕐᐳᑦ, ᐱᔭᕆᐊᖃᕋᑦᑕ ᓇᓪᓕᐅᓂᖅᓯᐅᕐᓗᑕ ᐃᒪᐃᓂᐊᕐᓗᑕ ᓂᕈᐊᖅᓗᑕ ᑭᒡᒐᖅᑐᐃᔨᖁᑎᑎᖕᓂ ᐊᒻᒪ 
ᐊᖓᔪᖄᑦᓴᓂ ᐃᒪᐃᓂᐊᕐᒪ ᑮᓇᐅᔾᔭᓵᕆᔭᕗ ᑖᔅᖏᓄ ᐊᑑᑎᖃᑦᓯᐊᓂᐊᕐᒪᑕ, ᐃᒪᐃᒃᑲᓗᐊᕐᐸ ᓂᕈᐊᖅᓂᑦᑎᒍ 
ᐅᕝᕙᓗ ᖃᓄᑐᐃᓐᓇᖅ. 
 
ᑕᑯᓂᐊᕐᓗᒍ ᑖᓐᓇ ᒪᓕᒐᖅ, ᐃᓗᓂᖃᕐᓱᓂ ᑕᒪᐃᓂᐸᓗ ᐱᔾᔪᑎᐋ ᓂᕈᐊᓲᖑᒐᑦᑕ ᑭᓇᒥ ᐃᒪᐃᑉᐸᓂᖃᓲᖑᑦᓱᓂ 
ᓈᒻᒪᒋᔭᐅᒧᑦ ᓂᕈᐊᖅᑕᐅᔪᖅ. ᐊᐱᕆᔪᒪᑦᓱᒍ ᐅᖃᖅᑎ ᐃᒻᒪᖃ ᑖᓐᓇ ᒪᓕᒐᖅ ᖄᖏᑦᑎᑕᐅᓯᒪᒻᒪᖔᖅ, ᐃᓱᒪᒋᑦᓱᒍ 
ᐃᒻᒪᖃ ᐱᓕᑦᓯᒍᓐᓇᓂᐊᕐᑐᓴᐅᒻᒪ ᐅᕝᕙᓗ ᖃᓄᐃᓕᓂᐊᕐᓗᓂ ᓱᒻᒪᐅᓂᖓᓄ ᓂᕈᐊᖅᓂᐅᔪᐃᑦ ᓄᓇᕗᒥ 
ᐱᓕᕆᔭᐅᒌᐸᓂᖏᓄ ᐊᒻᒪ ᐊᑯᓃᖅᐸᖏᓂᖏᓄ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ); ᖁᔭᓐᓇᒦᒃ, ᐊᕐᕚᓗᒃ. ᓯᕗᓪᓕᖅᐹᒥ, ᐊᐱᕆᓚᖓᖃᐅᔪᖓ ᐊᐱᖁᑎᒥ ᓯᕗᓂᐊᒍ 
ᑭᐅᓚᐅᖏᓂᕐᓂ, ᓯᕗᑲᑕᓕᕐᑐᖓᓕ ᐃᒻᒥᓄᐃᓐᓇᖅ. ᐅᖃᖅᑎ, ᑕᐃᒎᑎᒍᓐᓇᕿᒌᑦ ᑕᐅᑐᑦᑎᕗᑦ? ᒪᒥᐊᓇᖅ..ᓇᓪᓕᐊ 
ᑭᐅᓚᐅᖅᓕ ᑕᐅᑐᑦᑎᓂ ᒥᔅᑕ. ᐊᕐᕚᓘᑉ ᐊᐱᖁᑎᐊᓄᑦ? ᐅᖃᖅᑏ? 
 
ᐅᖃᖅᑎ: ᖁᔭᓐᓇᒦᒃ, ᐃᑦᓯᕙᐅᑕ. ᐱᕕᖃᕐᑎᖕᓂᐊᕋᒃᑯ ᐱᓕᕆᔨᕗ ᓄᑖᖅ ᓂᕈᐊᖅᑐᓕᕆᔨᒻᒪᕆ ᑭᐅᑎᓪᓗᒍ 
ᑕᐃᑦᓱᒧᖓ ᐊᐱᖁᑎᒧ. ᒥᔅ ᑯᓱᒐᖅ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. ᑯᓱᒐᖅ. 
 
ᒥᔅ ᑯᓱᒐᖅ: ᐃᓚᖓ 8 ᑕᕝᕙᓂ ᒪᓕᒐᖅᒥ ᐃᒪᐃᖁᔨᓯᒪᑦᓱᓂ ᐅᕙᖕᓂ ᓴᖏᓈᕐᓯᒪᓗᓂ ᑭᒃᑯᑐᐃᓐᓇᖅᓄ 
ᐃᓕᓐᓂᐊᖅᑐᓕᕆᓂᒧ ᐊᑐᐊᒐᖅ. ᐃᒪᐃᓕᖓᓂᖃᕋᔭᖅᓱᑎ ᖃᓄᐃᒋᐊᖃᕐᓂᐊᔪᓄ ᐊᒻᒪ ᑐᑭᒧᑦᓯᒪᒋᐊᖃᓂᖏᓄ 
ᐅᑯᓇᖓ ᐊᔭᐅᖅᑏᑦ ᑲᑎᒪᔨᖏᓂ ᐊᒻᒪ ᓴᕿᑕᐅᓯᒪᑰᓪᓗᑎ ᐱᓕᕆᐊᕆᔭᒃᑲᓄ ᐊᒻᒪ ᐱᔭᑦᓴᕆᔭᒃᑲᓄ. ᐊᑕᐅᓯᖅᓗ 
ᐱᓕᕆᐊᕆᕖᖓᐸᑦᓱᒍ ᐱᒻᒪᕆᐅᑎᑦᓱᒍ, ᐱᓗᐊᖅᑐᒥ ᐃᓕᓐᓂᐊᑎᑦᓯᔨᐅᓯᒪᓂᕐᓄ. ᐃᒪᐃᓂᐊᕐᒪ ᐱᒻᒪᕆᐅᓛᖑᓗᓂ 
ᐱᓕᕆᓂᐊᕐᑕᒃᑲᓂ ᐱᓕᕆᔭᒃᑲᓂᓗ, ᑭᓯᒥ ᐃᓗᐊᓃᒻᒪ ᑖᑦᓱᒪ ᒪᓕᒐᐅᑉ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᑯᓱᒐᖅ. ᐊᓯᖏᓂ ᐊᐱᖁᑎᑦᓴᓂ? ᐃᑲᕐᕆᐊᓗ. 
 
ᐃᑲᕐᕆᐊᓗ (ᑐᓵᔨᑎᒍ); ᖁᔭᓐᓇᒦᒃ, ᐃᑦᓯᕙᐅᑖ. ᑕᕝᕙᓂ ᑕᑭᓈᕐᓯᒪᔪᒥ, ᖃᓄᐃᓪᓗᐊᖅᑎᒋᔪᖅ ᒪᓕᒐᖅ 
ᐃᓗᓕᖃᐅᕐᒪ ᐊᒥᓱᑲᓪᓚᓂ ᖃᓄᐃᒍᑎᑦᓴᖏᓄ, ᐃᒻᒪᖃᓗ ᑲᔪᓯᑎᖕᓂᐊᕈᑦᑎᒍ ᑖᓐᓇ ᒪᓕᒐᖅ ᐃᓕᖓᓗᓂ 
ᐊᖅᕌᒎᑉ ᓄᖑᐊᓄᑦ, ᑭᒃᑯᓕᒫᑦ ᐱᕕᖃᓂᐊᕐᒪᑕ ᖃᐅᔨᓇᓱᐊᕐᓗᑎ ᐊᑑᑎᖃᓂᐊᕐᒪᖔᖅ ᐊᑑᑎᖃᓂᐊᖏᒻᒪᖔᖅ. 
ᐃᒻᒪᖃᓗ ᐱᕕᖃᑎᓪᓗᒍ ᑖᓐᓇ ᒪᓕᒐᖅ ᑲᔪᓯᑎᑕᐅᓗᓂ ᐃᓗᐊᓂ ᑲᑎᒪᕕᐅᑉ, ᐃᒪᐃᓐᓂᐊᕋᑦᑕ 
ᖃᐅᔨᓇᓱᐊᓂᐊᕋᑦᑕ ᖃᓄᐃᑦᑐᓂ ᐊᑲᐅᖏᓕᐅᕈᑎᓂ ᐊᑑᑎᓂᐊᕐᑕᑎᖕᓄ ᓄᓇᓕᑦᑕ ᖃᓄᐃᓕᖓᓂᖓᓄᓪᓗ. 
 
ᑕᒪᖅᒥ ᖃᓄᐃᓐᓂᕆᕙᑦᑐᕗ ᐃᓗᐊᓂ ᑲᑎᒪᕕᐅᑉ ᐊᓯᔾᔨᐸᒻᒪᑕ, ᐃᓕᖓᓂᖃᕐᑐᐃᑦ ᑭᖒᒪᔭᐅᓯᒪᔪᐃᑦ 
ᓄᓇᓕᒋᔭᐅᔪᓂ. ᐊᐱᖁᑎᒐᓕ, ᐃᒻᒪᖃ ᑲᔪᓯᑎᖕᓂᕈᑦᑎᒍ ᑖᓐᓇ ᒪᓕᒐᖅ, ᖃᓄᑎᒋᓕᑭᐊᖅ 
ᖃᐅᔨᓴᖅᓂᖃᐸᓂᐊᕿᑕ ᐊᑑᑎᖃᓂᑦᓴᐅᓂᐊᕐᓗᓂ ᑭᖒᒪᓯᒪᔭᖏᓄ ᐃᓄᐃᑦ ᓄᓇᕗᒥ? ᑕᒪᓐᓇ ᐊᐱᖁᑎᒐ. 
ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐆᐋ. 
 
ᐆᐋ: ᖁᔭᓐᓇᒦᒃ, ᐃᑦᓯᕙᐅᑖ. ᑖᓐᓇ ᒪᓕᒐᖅ ᑕᑭᔪᑲᓪᓚᐅᑦᓱᓂ ᓴᓂᐊᓂ ᐃᓚᕋᓴᖏᓂ ᓂᕈᐊᖅᓂᕐᓄ ᒪᓕᒐᖅᓂ. 
ᐱᔾᔪᑎᖓ ᓱᒻᒪᓪᓗ ᑕᑭᓂᕐᓴᐅᓂᖓᓄ ᐃᒪᐃᒻᒪ ᒫᓐᓇᓐᓂᓴᖅ ᒪᓕᒐᖅ ᐱᔾᔪᑎᐋ ᐃᓕᓗᖃᕐᒪ ᐊᒥᓱᑲᓪᓚᓂ 
ᒪᓕᒐᖅᓅᖓᔪᓂ, ᖃᓄᐃᓕᖓᓂᖏᓄᓗ ᐱᓕᕆᔭᑦᓴᐃᑦ ᑕᒪᐃᓂ ᖃᓄᐃᒋᐊᖃᕐᑕᐅᔪᓂ ᐃᓗᐊᓅᖅᑕᐅᓯᒪᑦᓱᑎ  

ᒪᓕᒐᑦᓴᐃᑦ. ᐃᓱᒪᒋᓯᒪᑦᓱᒍᓗ ᐊᑑᑎᖃᓂᐊᕐᓂᖏᓄ ᑕᐃᒪᐃᑦᑐᓄ ᐃᒪᐃᒋᐊᖃᕐᓱᓂᓗ ᓴᕿᑕᐅᔭᕆᐊᓖᑦ ᓯᕗᕌᓂ 
ᒪᓕᒐᓕᐅᖅᕕᖕᒥ ᐊᒻᒪ ᓈᒻᒪᒋᔭᐅᓂᐊᕐᓗᑎ ᒪᓕᒐᖅᓅᖓᔪᑦ, ᑕᐃᒪᐃᒧ ᑕᒪᖅᒥ ᐱᒻᒪᕆᐅᔪᐃᑦ ᒪᓕᒐᑦᓴᐃᑦ 
ᑎᑎᕋᖅᓯᒪᔪᐃᑦ ᐃᓗᐊᓂ, ᐊᒻᒪ ᖃᓄᐃᑕᐅᒋᐊᕈᓐᓇᕋᑎ ᑭᓇᒧ ᓴᓂᐊᓂ ᒪᓕᒐᓕᐅᖅᕕᖕᒥ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐆᐋ. ᐃᑲᕐᕆᐊᓗ. 
 
ᐃᑲᕐᕆᐊᓗ (ᑐᓵᔨᑎᒍ); ᖁᔭᓐᓇᒦᒃ, ᐃᑦᓯᕙᐅᑕ. ᐊᐱᕆᑲᓐᓂᕈᒪᑦᓱᖓ ᐊᓯᐊᓂ ᐊᐱᖁᑎᒥ, ᑕᒪᓐᓈ ᒪᓕᒐᐅᓂᐊᕐᑐ 
ᓄᓇᕗᒥᐅᓄ ᐊᒻᒪ ᐃᓚᖏ ᓄᓇᓕᖏᒻᒥᐅᑕᐃᑦ ᓅᑉᐸᑦᑐᐃ ᓯᓚᑎᐊᓄ ᓄᓇᕗᑉ, ᐃᒪᐃᑲᓗᐊᕐᐸᑕ 
ᐃᓕᓐᓂᐊᕆᐊᑉᐸᑲᓗᐊᕐᐸᑦ ᐅᕝᕙᓗ ᑭᓱᒧᑦ ᐱᔾᔪᑎᖃᕐᐸ ᐊᓯᐊᓄ ᐱᔾᔪᑎᒧ. 
 
ᐃᒻᒪᖃ ᑐᑭᓯᑎᒋᐊᑲᓐᓂᕈᕕᖓ. ᐆᑦᑑᑎᒋᓗᒍ, ᐊᐅᔭᖅ ᐅᕝᕙᓗ ᐊᖅᕌᒍᓕᒫᖅᓯᐅᑎ ᐃᖃᓇᐃᔭᖅᑎᓄ, ᐃᓄᐃᑦ 
ᑕᒪᐅᖓᐸᑦᑐᐃᑦ ᖃᓪᓗᓈᓂ ᓂᕈᐊᕈᓐᓇᕐᓱᑎ ᑕᒫᓂᒥᐅᖑᓕᕋᒥ ᓄᓇᕗᒥ ᐊᖅᕌᒍᒧᑦ. 
 
ᐊᐱᖁᑎᒐᓕ, ᓴᓇᔨᑕᖃᕐᓱᓂ ᐃᖃᓇᐃᔭᖅᑎᓂ ᐊᒻᒪ ᐃᓄᐃᓪᓗ ᑕᒫᓂᒥᐅᑦ ᓄᓇᕗᒥ ᐊᑕᐅᓯᖅᒧ ᐊᖅᕌᒍᒧᑦ, ᐊᒻᒪ 
ᐃᒻᒪᖃᓗ ᐅᑎᖅᐸᑕ ᖃᓪᓗᓈᓄᑦ ᑕᐅᓇᓂᒥᐅᕈᑲᓂᕐᓱᑎ, ᑕᐃᒪᓕ ᖃᓄᐃᓯᕙᑉᐸᑦ ᐅᑎᕋᐃᒻᒪᑕ ᐅᖓᑎᓪᓛᐱᐊᓄ 
ᐊᖅᕌᒎᑉ ᑕᒫᓃᑦᓯᒪᓂᑰᓕᕐᑎᓪᓗᒋᑦ? 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᑲᕐᕆᐊᓗ. ᐆᐋ. 
 
ᐆᐋ: ᖁᔭᓐᓇᒦᒃ, ᐃᑦᓯᕙᐅᑕ. ᐃᒪᐃᑐᖃᕐᓱᓂ 12ᓄ ᑕᕿᓄ ᑕᒫᓂᒥᐅᖑᓂᕐᒧ ᖃᓄᐃᒋᐊᕈᑏᑦ ᐅᑯᓄᖓ 
ᓂᕈᐊᖅᐸᑦᑐᓄ ᓄᓇᕗᒥ, ᐊᔾᔨᓴᐃᓐᓇᖓᓗ ᓄᓇᑦᓯᐊᖅᒧ. ᐊᒥᓱᐃᑦ ᐊᕕᑦᓯᒪᓂᖏᑎᒍ ᐱᑕᖃᖏᒻᒪᑕ 
ᖃᓄᐃᒋᐊᖃᑕᖏᓄ, ᐱᑕᖃᕋᑎ ᑕᒫᓂᒥᐅᖑᓂᕐᒧ ᖃᓄᐃᒋᐊᕈᑎᒐᓚᐃᑦ. 
 
ᑕᒪᓐᓇ ᐲᖅᓯᓂᖃᓂᐊᕐᑐ ᐊᖏᔪᑲᓪᓚᖕᒥ ᐃᓗᐊᓂ ᐊᖅᕌᒍᓕᒫᖅᓯᐅᕐᑎᐅᑉ ᐃᖃᓇᐃᔭᖅᑎᓄ ᑕᒪᐅᖓᐸᑦᑐᓄ. 
ᑭᓯᒥᑦᑕᐅᖅ, ᐃᒻᒪᖃ ᓇᔫᑎᓂᐊᕐᐸᑕ ᐅᖓᑎᐊᓄ ᐊᖅᕌᒎᑉ ᐅᕝᕙᓗ ᐊᖅᕌᒍᓕᒫᒧᑦ, ᐱᔪᓐᓇᕈᓇᓂᐊᕐᑐᐃ 
ᓂᕈᐊᖅᓗᑎ ᑕᒫᓂ. 
 
ᐃᒪᐃᒐᓗᐊᕐᑎᓪᓗᒍ ᐃᓄᐃᑦ ᓅᑉᐸᑦᑐᐃ ᐃᓕᓐᓂᐊᓂᖅᓄ ᐊᒻᒪ ᐊᐅᓪᓚᑲᐃᓐᓇᐸᑦᑐᐃᑦ ᐱᔾᔪᑎᖃᕐᓱᑎ, ᐱᑕᖃᕋᑦᑕ 
ᖃᓄᐃᒋᐊᕈᑎᑦᓴᓄ ᓄᓇᖃᑑᔪᓄ ᓄᓇᕗᒥ ᑭᓇᓗ ᖃᓪᓗᓈᓅᕆᐊᖃᓂᖏᓄ ᐃᓕᓐᓂᐊᕆᐊᓂᖓᓄ ᐅᕝᕙᓗ 
ᐊᐅᓪᓚᑲᐃᓐᓇᕐᑐ ᐃᖃᓇᐃᔭᕆᐊᑲᐃᓇᓂᖓᓄ ᑲᔪᓯᖏᓐᓇᑎᑕᐅᓗᑎ ᑕᒫᓂᓯᐅᖑᓂᕋᕐᑕᐅᓪᓗᑎ ᐱᔾᔪᑎᖃᕐᓱᑎ 
ᓂᕈᐊᓂᐅᔪᓄ ᑕᒫᓂ. 
 
ᒪᓕᒐᕆᔭᐅᑦᓱᓂ ᐱᕕᖃᑎᑦᓯᓪᓗᑎ ᑭᒡᒐᑦᑐᐃᑦᓱᑎ ᐃᓄᖕᓂ ᑭᓇᓗ ᑕᒫᓂᒥᐅᖑᓂᖓᓄ ᐊᒻᒪ ᐊᐅᓪᓚᐸᖕᓂᖓᓄ 
ᖃᓪᓗᓈᓄᑦ ᑕᐅᓄᖓᑲᐃᓐᓇᐸᑦᓱᑎ, ᐱᓗᐊᖅᑐᒥ ᐃᓕᓐᓂᐊᖅᑏᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ):ᐃᑲᕐᕆᐊᓗ. 
 
ᐃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᖁᔭᓐᓇᒦᒃ ᑭᐅᒍᑎᖕᓅᕕᑦ. ᐊᐃᑉᐸᖓ ᐊᐱᖁᑎᒪ ᐃᒪᐃᑦᑑᓪᓗᓂ, 
ᐃᓚᒋᑦᓱᓂᐅ ᐊᐱᖁᑎᒋᖃᐅᔭᒪ ᐅᓪᓗᒥᒋᐊᖅ, ᐃᒪᐃᒻᒪ ᐃᓄᐃᑦ ᑕᒪᐅᖓᐸᑉᑐᐃᑦ ᓴᓇᔭᖅᑐᕐᓱᑎ 
ᓂᕈᐊᕈᓐᓇᖏᑦᑐᐃᑦ ᑭᓯᒥ ᑕᒫᓃᑦᓯᒪᓂᖃᑕ ᓄᓇᕗᒥ 12ᓄ ᑕᕿᓄ. 
 
ᐃᒻᒪᖃᓕ ᐃᓕᖓᓂᖃᕐᓂᓴ ᑲᑎᒪᔨᖏᓄ ᒪᓕᒐᓕᐅᖅᕕᐅᑉ ᐊᒻᒪ ᓄᓇᕗᒥᐅᓄ, ᐆᑦᑑᑎᑐᐃᓐᓇᖅ. ᐆᑦᑑᑎᒋᓗᒍ 
ᓂᕈᐊᕋᑦᓴᐅᓚᐅᕐᓯᒪᒐᒪ ᑲᑎᒪᔨᐅᓂᕐᒧ ᕼᐊᒻᓚᑦᒧ, ᑕᒪᓐᓇᓖ ᒪᓕᒐᖅ ᐃᓕᖓᓂᖃᒐᓚᑉᐊ ᓂᕈᐊᖅᑕᐅᓂᖏᓄ  

ᕼᐊᒻᓚᑦ ᑲᑎᒪᔨᖏᓄ? ᕼᐊᒻᓚᑦ ᑲᑎᒪᔨᖏ ᒪᓕᔭᕆᐊᖃᖃ ᑕᒪᑐᒥᖓ ᒪᓕᒐᖅᒥ? 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᓇᓪᓕᐊᓂ ᑭᐅᒍᒪᕙ ᐊᐱᖁᑎᐅᔪᒧᑦ? ᒥᔅ ᑯᓱᒐᖅ. 
 
ᒥᔅ ᑯᓱᒐᖅ: ᐱᑕᖃᕐᒪ ᐃᒻᒥᑰᕐᑐᒥ ᒪᓕᒐᖅᒥ ᐃᓕᖓᓂᖃᕐᑐᓂ ᓂᕈᐊᖅᓂᐅᔪᓄ ᐃᓗᐊᓂ ᕼᐊᒻᓚᑦᒥ 
ᐊᖓᔪᖃᐅᑎᑦᓴᓄ. ᓄᓇᓕᐊᑕ ᐱᔪᓐᓇᑎᑦᓯᔪᐃᑦ ᓂᕈᐊᖅᓂᐅᔪᓄ ᒪᓕᒐᖅ ᐊᑑᑎᑎᑦᓯᔪᐃᑦ ᑕᒪᑐᒥᖓ. 
ᐃᓚᒋᐊᕈᑎᖓ, ᐃᓕᖓᓂᖃᕐᑐᐃ ᐊᐱᖁᑎᐊᓄ ᒥᔅᑕ. ᐃᑲᕐᕆᐊᓘᑉ, ᐱᑕᖃᕐᑐ ᐃᓕᖓᓂᖃᕐᑐᓂ ᐃᓄᖕᓄ 
ᐋᑕᐅᑲᓪᓚᑦᑕᐅᓯᒪᔪᓂ ᐊᖏᖅᕋᖏᓂ, ᐆᑦᑑᑎᒋᓗᒍ ᐃᓄᐃᑦ ᐋᓐᓂᐊᖅᕕᓕᐊᕆᐊᓖᑦ ᐊᒻᒪ ᓂᕈᐊᓚᐅᖏᑦᑐᐃᑦ, 
ᓂᕈᐊᕈᓐᓇᕐᑐᐃᑦ ᑎᑎᕋᖅᓯᒪᔪᑎᒍᑦ. ᖃᓄᐃᒋᐊᕐᓯᒪᒐᑦᑎᒍ ᑕᒪᒃᑯᐊ ᖃᓄᐃᓕᖓᓯᒪᓂᖏᓄ, ᑕᐃᒪᐃᒧ ᑕᒪᓐᓇ 
ᐃᓚᒋᐊᕈᑎ ᐅᑯᓄᖓ ᐊᓯᖏᓄ ᖃᓄᐃᓐᓂᐅᔪᓄ ᒥᔅᑕ. ᐆᐋ ᑕᐃᒍᖅᖃᐅᔭᖏᓄ. 
 
ᐃᑦᓯᕙᐅᑕ (ᑐᓵᔨᑎᒍ); ᖁᔭᓐᓇᒦᒃ, ᐃᑲᕐᕆᐊᓗ. 
 
ᐃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃ ᑐᑭᓯᑎᑕᐅᒋᐊᑲᓐᓂᕈᒪ, ᐃᒻᒪᖃᓗ 
ᐊᑑᑎᖃᕐᑐᑦᓴᐅᑎᖕᓇᒍ ᑕᒪᑐᒧᖓ ᓄᑖᖅ ᓂᕈᐊᖅᓂᕐᓄ ᒪᓕᒐᖅᒧ, ᑭᓯᒥ ᖃᐅᔨᒃᑲᕐᑕᐅᔪᒪᔪᖓ, ᐃᑦᓯᕙᐅᑕ. 
 
ᕼᐊᒻᓚᐃᑦ ᐃᓚᒋᒻᒪᒋᑦ ᓄᓇᕗ ᒐᕙᒪᖏᑦᑕ, ᐃᒪᐃᑲᓗᐊᕐᑎᓪᓗᒍ ᓇᒻᒥᓂᖅ ᒪᓕᒐᖃᕋᓗᐊᕐᑎᓪᓗᒋ, ᓄᓇᓕᐊᑕ 
ᐱᔪᓐᓇᑎᑦᓯᔪᐃᑦ ᓂᕈᐊᖅᓂᐅᔪᓄ ᒪᓕᒐᖅ, ᕼᐊᒻᓚᒃᑯ ᓂᕈᐊᓂᖏᓄ ᒪᓕᒐᖅ, ᐆᑦᑑᑎᒋᓗᒍ ᐃᒻᒪᖃ 
ᐊᑲᐅᖏᓕᐅᕈᑎᑕᖃᓕᖕᓂᖃ ᐃᓕᖓᓂᖃᕐᑐᓂ ᓂᕈᐊᖅᓂᐅᔪᓄ, ᖃᓄᐃᓕᖓᓂᖏᓄ ᓂᕈᐊᓂᐅᔪᐃᑦ ᐊᒻᒪᓗ 
ᑕᐃᓐᓇ ᒪᓕᒐᖅ ᐋᕿᑕᐅᓯᒪᓂᑰᑦᓱᓂ ᒪᓕᒐᓕᐅᖅᕕᑎᒍ, ᐃᒻᒪᖃᓗ ᓂᕈᐊᕋᑦᓴᐅᓗᖓ ᕼᐊᒻᓚᑦᑯ ᑲᑎᒪᔨᑦᓴᐅᓂᕐᒧ 
ᐃᒻᒪᖃ ᑎᓕᐅᕆᐊᑲᓐᓂᕈᓐᓇᖃᑲ ᐃᓄᐃᑦ ᓂᕈᐊᓂᐊᖁᓪᓗᒋ ᐅᕙᖕᓂ. 
 
ᑕᒪᒃᑯᐊ ᓄᓇᕗᑉ ᐃᓄᖏᑦ. ᐃᒪᐃᖏᓐᓇᓂᐊᕐᒪ ᑭᓇᑐᐃᓐᓇᖅ ᓄᓇᕗᒥᐅᖑᖏᑦᑐᖅ ᓂᕈᐊᕋᑦᓴᐅᓇᓂ ᕼᐊᒻᓚᑦᑯ 
ᑲᑎᒪᔨᑦᓴᐅᓂᖓᓄ ᑭᓯᒥ ᐃᓱᒪᕋᑖᕋᒪ ᐃᒻᒪᖃ ᓴᕿᑦᑐᖃᕐᑐᒥᓂᐅᑉᐸ ᐃᒪᐃᒻᒪ ᐃᒻᒪᖃᓗ ᕼᒻᓚᑦᑯ ᓂᕈᐊᓂᕐᒧ 
ᒪᓕᒐᖅ ᐋᕿᒋᐊᖅᑕᐅᓗᓂ ᐃᒪᐃᓂᐊᕐᒪ ᑕᐃᑯᐊ ᐃᓄᐃᑦ ᓂᕈᐊᕈᓐᓇᖏᑦᑐᐃᑦ ᓂᕈᐊᖅᑕᐅᖏᓪᓗᑎ. 
 
ᐃᑦᓯᕙᐅᑕ (ᑐᓵᔨᑎᒍ): ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᑦᓯᕙᐅᑖ. ᐃᑦᓯᕙᐅᑖ, ᐃᓱᒪᒋᑦᓱᒍ ᑲᑎᒪᔨᐅᑉ ᐅᖃᐅᓯᕆᔭᖏ ᐃᓕᖓᓂᖃᕐᑐᐃ ᕼᐊᒻᓚᐃᑦ 
ᓂᕈᐊᓂᕆᕙᑦᑕᖏᓄ ᒪᓕᒐᖅ ᐃᓕᖓᓂᖃᔾᔭᖏᑦᑐᐃᑦ ᑕᒪᑐᒧᖓ ᒪᓕᒐᖅᒧ ᑕᕝᕙᓂ. ᑕᒪᓐᓇᓂ ᐊᓯᐊ ᐃᓱᒫᓘᑎ. 
ᐅᓐᓄᓪᓕ ᑕᕝᕙᓃᒃᑲᑦᑕ ᐅᖃᐅᓯᖃᕐᓱᑕ ᐃᒪᐃᑦᑐᒥ ᓄᑖᖅ ᓂᕈᐊᖅᑐᓕᕆᓂᕐᒧ ᒪᓕᒐᖅ ᓄᓇᕗᒧᑦ, ᐊᕕᑦᓯᒪᓂᖓᒍᑦ 
ᓄᓇᕗᑉ. 
 
ᑕᒪᓐᓇᓕ ᐊᓯᐊ ᐃᓱᒫᓘᑎ ᐃᒻᒪᖃ ᐊᓯᐊᓅᖓᔪᑦᓴᐅᔪ ᑲᑎᒪᔩᑦ ᑲᑎᒪᓂᖓᓄ ᐅᖃᐅᓯᐅᒍᓐᓇᕐᑐ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐱᑕᖃᑲᓂᕐᑐᖓ ᐊᓯᐊᓂ ᐃᓄᖕᒥ ᐅᖃᕈᒪᔪᒥ. ᒥᓂᔅᑕ ᐊᓄᕈᐊᖅ. 
 
ᒥᓂᔅᑕ ᔮᒃ ᐊᓄᕈᐊᖅ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐊᑎᐊᓂ ᓄᓇᕗᑉ ᓂᕈᐊᖅᓂᐅᔪᓄ ᐅᓂᒃᑲᐅᑎᐅᔪᖅ, 
ᐃᓗᐊᓂ ᒪᑉᐱᒐᖅ 19ᒥ, ᐃᒪᐃᓕᓂᖃᕐᓱᑎ ᐃᒪᐃᒻᒪ..ᐅᖃᓕᒪᓂᐊᕐᑐᖓ ᖃᓪᓗᓈᑎᑐᑦ. 

(ᑐᓵᔨᑎᒎᕈᓐᓃᕐᑐᖅ) ᐃᓚᖓ 10, ᒪᒃᐱᖅᑐᒐᖅ 19, ᐅᖃᖅᓯᒪᖕᒪᑦ “ᐱᕋᔭᓐᓂᐅᔪᑦ ᓂᕈᐊᕋᓱᒃᑐᓄᑦ ᓈᒻᒪᖏᑦᑐᓂᒃ 
ᐊᔭᐅᖅᑐᐃᓂᕐᓗᒃᓯᒪᑎᓪᓗᒋᑦ. ᑮᓇᐅᔭᖅᑖᕆᔭᐅᓯᒪᔪᑦ ᐊᑭᖓ ᑐᓐᓂᖅᑯᓯᐊᖑᖃᑦᑕᕐᒪᑦ ᑭᒡᒐᖅᑐᕐᓗᒍ 
ᓂᕈᐊᒐᒃᓴᐅᓇᓱᐊᕐᓂᖓᓄᑦ ᑭᒡᓕᖃᕐᑐᖅ $500-ᒧᑦ.” 
 
ᐱᖁᔭᒃᓴᓕᐊᖑᓪᓚᕆᒃᑐᕕᓂᖅ ᕿᓂᖅᑲᐅᒍᓗᐊᕋᒃᑯ ᑭᓯᐊᓂ ᑕᐃᓐᓇᒻᒪᕆᒃ ᐃᓚᖓᓃᑦᑐᖅ 
ᓇᓂᔪᓐᓇᖅᑲᐅᖏᓐᓇᒃᑯ. ᖃᐅᔨᔪᒪᔭᕋᓗᐊᕋ ᓇᒦᒻᒪᖔᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᐊᕐ. 
 
ᐅᐊᕐ: ᐃᒃᓯᕙᐅᑖᖅ, ᐃᓚᖓᓂ 246(6) ᑎᑎᕋᖅᓯᒪᔪᑦ ᐃᓚᖓᓂ (c) ᒪᒃᐱᖅᑐᖅᑲᖅ 85-ᒦᑐᐃᓐᓇᕆᐊᓕᒃ, 
ᐱᖁᔭᒃᓴᒥ. ᖃᓪᓗᓈᑎᑑᖓᔪᒥ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᓇᕈᐊᖅ. 
 
ᒥᓂᔅᑕ ᐊᓇᕈᐊᖅ (ᑐᓵᔨᑎᒍᑦ): ᐄ, ᓇᓂᕙᕋ. ᐅᖃᖅᓯᒪᖕᒪᑦ ᐊᑭᖓ ᑲᑎᒪᑎᓪᓗᒋᑦ ᐊᑭᖃᕐᑎᑕᐅᓂᕆᖃᑦᑕᖅᑕᖓ 
$500 ᐅᖓᑎᐊᓄᐊᕈᓐᓇᖏᒻᒪᑦ, ᐃᒻᒪᖄ ᓂᕈᐊᒐᒃᓴᐅᓐᓂᕈᒪ ᐊᒻᒪᓗ ᐱᖁᔭᒥ ᐱᑕᖃᖅᑰᖏᒻᒪᑦ ᐅᖃᖅᓯᒪᔪᒥᒃ 
ᑲᑎᒪᓂᐅᔪᒥ ᐱᑕᖃᖅᑎᑕᐅᒐᔭᕐᒪᖔᑦ ᑐᓐᓂᖅᑯᑎᒋᔭᐅᓇᓱᐊᕐᑐᖅ. 
 
ᒪᕐᕉᓐᓂᒃ ᐊᕕᒃᓯᒪᔪᑎᒍᑦ ᑲᑎᒪᑎᑦᑎᔪᓐᓇᕋᔭᕋᒪ ᐊᑕᐅᓯᖅ ᐅᓐᓄᒻᒧᑦ ᐅᕝᕙᓘᓐᓃᑦ ᐊᕕᒃᓯᒪᔪᑎᒍᑦ ᐅᓐᓄᒃᑯᑦ 
ᐊᒻᒪᓗ $500 ᐅᖓᑎᐊᓅᖏᑦᑐ ᑐᓐᓂᖅᑯᑎᖃᕋᓱᐊᕐᓗᖓ, ᓂᕈᐊᒐᒃᓴᐅᓇᓱᐊᖅᑎᓪᓗᖓ 
ᑐᓐᓂᖅᑯᓯᐊᒃᓴᖃᕐᓗᖓᓗ $250-ᓂᒃ ᐅᑯᓄᖓ ᐊᒻᒪᓗ ᐊᓯᖓᓄᑦ ᐃᓄᖕᒧᑦ ᓂᕈᐊᖅᑕᐅᔾᔪᑎᒋᔪᓐᓇᕋᔭᖅᑕᓐᓄᑦ. 
ᐅᖃᐅᓯᐅᔪᓐᓇᖅᐹ ᖃᔅᓯᐊᖅᑎ ᑲᑎᒪᔪᕕᐅᓂᒐᔭᒪᕐᖔᑕ? 
 
(ᑐᓵᔨᑎᒎᕈᓐᓃᕐᑐᖅ) ᓂᕈᐊᖅᑐᑦ ᑲᑎᒪᔪᓂ, ᐊᒥᓲᓂᖏᓐᓂᒃ ᓇᓗᓇᐃᔭᖅᓯᒪᓗᐊᖏᒻᒪᑦ. ᒥᑭᓐᓂᖅᐹᖓᒍᑦ 
ᐃᒪᐃᑦᑐᖃᕋᔭᖏᒻᒫᑦ ᖁᓖᕐᓱᕐᓗᑎᒃ ᒪᕐᕉᒃ ᑲᑎᒪᓗᑎᒃ ᐊᒻᒪᓗ $5000-ᓂᒃ ᐊᑐᕐᓗᑎᒃ ᑕᒪᓐᓇ ᐃᓱᒪᒋᓪᓗᒍ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᑯᓱᒐᖅ. 
 
ᑯᓱᒐᖅ: ᐄ ᑕᒪᓐᓇ ᓄᑖᖅ ᐃᓚᖓᓃᑦᑐᖅ ᐊᒻᒪᓗ ᐱᖁᔭᑐᖃᐅᓂᕐᓴᐅᔪᒥ ᓴᖅᑭᔮᓚᐅᖅᓯᒪᓇᓂ. 
ᐅᖃᐅᓯᕆᒃᑲᓐᓂᕐᓗᒍ, ᐱᑐᖃᐅᓂᕐᓴᒥ ᐱᖁᔭᒥ ᐱᑕᖃᖅᑐᒃᓴᐅᔪᕕᓂᖅ, ᑭᒡᓕᖃᖅᑎᑕᐅᑐᐃᓐᓇᓚᐅᖅᓯᒪᒐᔅᓯ 
ᓇᒻᒥᓂᖅ ᑮᓇᐅᔭᖃᕆᐊᖃᖅᑎᓪᓗᓯ ᐊᒻᒪᓗ ᑭᒡᓕᖃᖅᑐᑦ ᑐᓐᓂᖅᑯᑎᒋᔭᐅᓯᒪᔪᑦ ᖃᓄᐃᑦᑐᖃᕋᔭᖅᑐᕕᓂᐅᑎᓪᓗᒍ. 
ᓂᕈᐊᕈᓐᓇᕐᑐᓄᑦ ᑕᒪᓐᓇ ᐃᒃᐱᓐᓇᓗᐊᖅᑐᒥᒃ ᐱᔾᔪᑎᒋᔭᐅᓚᐅᕐᒪᑦ ᐊᕐᕌᒎᓯᒪᓕᖅᑐᓄᑦ, ᐅᖄᓚᕕᐅᖃᑦᑕᖅᓯᒪᒐᒪ 
ᐃᓄᐃᑦ ᖁᕕᐊᓱᖏᓐᓂᖏᓐᓄᑦ, ᑕᒪᓐᓇ ᑕᕝᕗᓐᖓᖅᑕᐅᓯᒪᖕᒪᑦ. 
 
ᑕᒪᔅᓱᒧᖓ ᐅᖃᖃᑎᖃᖅᓯᒪᔪᒍᑦ ᐊᐅᓚᑦᑎᓂᕐᒧᑦ ᐱᔨᑦᑎᕋᕈᑎᓂᒃ ᑲᑎᒪᔨᖏᓐᓄᑦ ᐊᒻᒪᓗ ᑕᒪᑐᒥᖓ ᓴᖅᑮᓯᒪᓪᓗᑕ 
ᐱᒋᐊᕈᑎᒋᓇᓱᐊᕐᓗᑎᒍᑦ. ᑕᒪᑐᒧᖓ ᐃᓚᖓᓂᒃ ᓇᓗᓇᐃᔭᕐᕕᒋᔪᓐᓇᑐᐃᓐᓇᕋᒃᑭᑦ. ᓱᓕᔪᖅ, ᓂᕈᐊᕐᓂᐅᔪᒥ 
ᐊᑐᖅᑕᐅᓇᓱᐊᖅᓯᒪᖏᑦᑐᖅ. ᖃᐅᔨᒪᖏᑦᑐᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᓇᕈᐊᖅ. 
 
ᒥᓂᔅᑕ ᐊᓇᕈᐊᖅ: ᖁᔭᓐᓇᒦᒃ, ᐱᓯᒪᑦᑎᖏᓐᓇᒪ ᐃᓚᖓᓂᑦ ᑕᐃᑲᓃᑦᑐᒥᒃ, ᐃᓱᒫᓗᑐᐃᓐᓇᖅᑐᒃᓴᐅᕗᖓ 
ᐊᒥᓲᓂᖏᑦ ᐅᖃᖅᑕᐅᓯᒪᖏᒻᒪᑕ, ᖃᐅᔨᒃᑲᐃᒃᑲᓐᓂᕈᒪᕗᖓ ᖁᓖᕐᓱᕐᓗᖓ ᑲᑎᒪᑎᑦᑎᒐᔭᓚᐅᕐᓂᓐᓂᒃ ᐊᑐᕐᓗᖓᓗ 
$5000 ᒪᕐᕈᐃᑦ ᐊᑐᓂ ᐃᓄᖕᓄᑦ $500-ᓄᑦ. ᓄᓇᕗᒻᒥ ᑕᐃᒪᐃᓕᒐᔭᖅᑐᖃᖅᑰᖏᒻᒪᑦ ᑭᓯᐊᓂ 
ᐱᑕᖃᖅᑎᑦᑎᓂᐊᕈᑦᑕ ᐊᒥᓲᓂᖏᓐᓂᒃ, ᑕᒪᑐᒥᖓ ᐱᔾᔪᑎᒃᓴᐅᔪᒥᒃ ᕿᒥᕐᕈᖔᕈᑦᑕ ᒥᑭᓐᓂᖅᐹᖓᒍᑦ ᐃᓄᐃᑦ  

ᐊᒥᓲᓂᖓᒍᑦ ᑐᓐᓂᖅᑯᑎᖃᕋᓱᐊᕐᓂᐊᖅᑎᓪᓗᑎᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᐱᖅᓱᖅᑕᐅᔪᑦ ᐃᓚᖓᑦ ᑭᐅᓚᐅᕐᓕᑐᖅ ᐊᓇᕈᐊᑉ ᐊᐱᖅᑯᑎᖓᓄᑦ? 
ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᒥᓂᔅᑕ ᐅᖃᑦᑎᐊᖅᐳᖅ. ᐃᒫᖃᐃ ᓈᒻᒪᒃᓯᔪᒃᓴᐅᕗᖅ ᐊᓯᖏᑦ ᑲᑎᒪᔩᑦ ᖃᓄᖅ 
ᐃᓱᖃᕐᒪᖔᑕ ᑕᒪᑐᒥᓐᖓᓪᓗᐊᑕᖅ, ᐃᓱᒫᓘᑕᐅᑉᐸᓂᓛᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᓇᕈᐊᖅ. 
 
ᒥᓂᔅᑕ ᐊᓇᕈᐊᖅ (ᑐᓵᔨᑎᒍᑦ): ᐱᐅᒻᒪᑦ ᐃᓄᖕᓄᑦ ᓂᕈᐊᖅᑕᐅᓪᓗᓂ. ᓂᕈᐊᕐᓇᐅᑎᓪᓗᒍᓗ 
ᓂᕈᐊᖅᑕᐅᓇᓱᐊᕐᓗᖓ, ᑭᓯᐊᓂ ᐃᓛᓐᓂᒃᑯᑦ ᓂᕈᐊᒐᒃᓴᐅᔪᑦ ᐊᑐᕐᓂᕐᓗᒍᓐᓇᕐᒪᑕ ᑕᒪᔅᓱᒪ ᐃᓚᖓᒍᑦ. 
ᓂᕈᐊᖅᑕᐅᓂᕐᒧᑦ ᓂᐅᕕᕋᓱᐊᕋᔭᖏᓐᓇᒪ, ᑭᓯᐊᓂ ᐅᖃᖅᑐᖓ, ᐃᓄᒃ ᓂᕈᐊᖅᑕᐅᔪᒪᓪᓚᕆᒃᐸᑦ, 
ᑕᐃᒪᐃᒃᑲᓗᐊᖅᑎᓪᓗᒍ… ᓂᕈᐊᖅᑕᐅᔪᒪᓂᕐᒥᓄᑦ ᐱᓇᓱᐊᓪᓚᕆᒍᓐᓇᕐᒪᑦ, ᐅᖃᖅᓯᒪᖏᑉᐸᑦ ᖃᔅᓰᕐᓱᕐᓗᑎᒃ 
ᑲᑎᒪᔪᕕᓂᐅᒻᒪᖔᑕ ᑐᓐᓂᖅᑯᑎᖃᕐᓗᑎᓪᓗ ᐊᑐᓂ $500 ᐊᒥᓱᐊᖅᑎᓪᓗᑎᒃ ᑲᑎᒪᓂᐅᔪᓄᑦ. 
 
ᐅᖃᐅᓯᕆᕙᕋ ᐱᔾᔪᑎᒋᓪᓗᒍ ᒪᕐᕈᑐᐊᓐᓂᒃ ᑲᑎᒪᖃᑎᖃᕈᒪᓐᓂᕈᒪ, ᐊᑕᐅᑦᑎᒃᑯᒃ ᒪᕐᕉᒃ ᐃᓅᒃ, ᐊᑐᓂ $250-ᒥᒃ 
ᑐᓂᔪᓐᓇᕋᔭᕋᒃᑭᑦ ᐊᒻᒪᓗ ᐊᓯᖔᖓᒍᑦ ᐅᓪᓗᖓᒍᑦ ᒪᕐᕉᒃ ᐊᓯᖏᑦ ᐃᓅᒃ ᐊᑐᓂ ᖃᐃᑦᑎᒻᒥᓗᒋᑦ, ᑕᐃᒫᒃ 
ᓂᕈᐊᖅᑕᐅᔾᔪᑎᖃᕋᓱᒃᑲᔭᖅᐳᖓ. 
 
ᑕᒪᓐᓇ ᐊᑑᑎᒋᓐᖑᐊᑐᐃᓐᓇᖅᑕᕋ. ᑲᑎᒪᔨᐅᔪᓄᑦ ᐃᓱᒫᓘᑎᒋᔭᐅᖏᑉᐸᑦ ᖃᓄᐃᖏᒻᒪᑦ, ᑭᓯᐊᓂ 
ᓂᕈᐊᒐᒃᓴᐅᓇᓱᐊᖅᑐᒧᑦ ᓂᕈᐊᖅᑕᐅᔾᔪᑎᓂᐅᓇᓱᒍᓐᓇᑦᑎᐊᕐᒪᑦ. ᐊᓯᖏᓐᓄᑦ ᑲᑎᒪᔨᐅᔪᓄᑦ 
ᖃᓄᐃᓐᖏᓚᐅᑐᐊᖅᐸᑦ, ᑕᐃᒪᐃᓕᖓᐃᓐᓇᕈᓐᓇᖅᑐᒃᓴᐅᕗᖅ. ᖁᔭᓐᓇᒦᒃ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᑦᓯᕙᐅᑕ. ᐃᓛᖃᐄ ᐃᒻᒪᖃ ᖃᐃᖁᔨᒍᕕ ᒪᖅᕉᓐᓂ ᑲᑎᒪᔩᓐᓂ ᑲᑎᒪᓂᕐᓅᕕᑦ 
ᖃᓄᐃᓂᖃᓂᕆᔭᐅᓗᓂ ᐱᕋᔭᓐᓂᐅᒋᐊᖓᓂ, ᑭᓯᐊᓂ ᐊᑕᐅᓯᖅ ᐱᔾᔪᑎᖓᓂ ᐃᒪᐃᒻᒪ ᖃᑦᓯᐅᓂᖏᓄ 
ᓴᕿᑕᐅᓯᒪᓪᓗᑎ ᓯᕗᓂᕆᓯᒪᔭᑦᑎᖕᓂ ᐱᑕᖃᕐᓯᒪᖏᒪ ᐊᑭᖏᓄ. ᐱᑕᖃᔪᖏᒪ ᐊᑦᑕᕕᐊᓄ ᑕᐃᒪᐃᒧ 
ᑕᐃᒪᐃᓕᖓᓯᒪᔪᑦᓴᐅᕗ, ᐃᒪᐃᑑᔾᔭᒐᑎᖔᖅ 500ᑖᓚᓂ ᐃᒪᐃᑑᔪᓐᓇᕐᒥᔪᐃᑦ 1,000ᑕᐅᓴᓐ ᑖᓚᐃᑦ ᐅᕝᕙᓗ 
1,500ᑖᓚᐃᓪᓗ, ᐃᒪᐃᓕᖓᓗᑎ ᒪᖅᕉᓐᓄ-ᐃᓅᓐᓄ ᑲᑎᒪᓂᖅᒧ. ᑕᐃᒪᐃᒧ, ᐃᓱᒪᖃᓯᒪᒐᑦᑕ ᓈᒻᒪᑦᓱᕆᓚᐅᕐᑕᕗᑦ 
ᓴᕿᕐᓗᒍ ᖃᑦᓯᐅᓂᖏᓄ ᐃᓗᐊᓂ. ᑕᒪᓐᓇ ᖃᓄᐃᓕᖓᓂᖓᓄ ᓴᕿᑕᐅᓂᖃᕐᓱᓂ ᐊᐅᓚᑦᓯᔨᖏᑦᑕ 
ᐱᔨᑦᓯᖅᑕᐅᓂᖏᓄ ᑲᑎᒪᔨᖏᓐᓄ. 
 
ᐱᒋᐊᖓᓂᖃᕐᓱᓂ ᖃᓄᐃᓕᖓᒐᔭᕐᓂᖏᓄ ᐊᑑᑎᖃᓂᕆᒐᔭᕐᑕᖏ, ᐊᒻᒪᑕᐅᖅ ᐱᓕᑕᐅᓗᑎ ᐃᑲᔪᕈᑎᑦᓴᓄᒋᐊ 
ᒫᓐᓇᐅᔪ ᐅᑯᓇᖓ ᑲᑎᒪᔨᓂ ᐃᒻᒪᖃ ᐃᓱᒪᖃᕐᐸᑕ ᐊᑑᑎᓂᖃᖏᓂᖓᓂ ᐅᕝᕙᓗ ᐱᓗᐊᕆᐊᖓᓂ ᐅᕝᕙᓗ 
ᒥᑭᓗᐊᕆᐊᖓᓂ. ᐃᒪᐃᑦᑐᓪᓚᕆᐅᑦᓱᓂ ᐊᑐᐊᒐᖅ ᐃᓱᒪᒋᔭᐅᔪᖅ ᒫᓐᓇᐅᔪᖅ. ᖁᔭᓐᓇᒦᒃ. 
 
ᐃᑦᓯᕙᐅᑕ: (ᑐᓵᔨᑎᒍ)' ᖁᔭᓐᓇᒦᒃ. ᒥᓂᔅᑕ ᐱᑰ. 
 
ᒥᓂᔅᑕ ᐄᑐᐊ ᐱᑰ: ᖁᔭᓐᓇᒦᒃ, ᐃᑦᓯᕙᐅᑕ. ᐃᑦᓯᕙᐅᑖ, ᐊᑑᑎᓯᒪᓂᑯᓂ ᓂᕈᐊᓂᐊᕙᑦᓯᒪᔪᓂ, ᐃᒻᒪᖃᓗ 
ᐊᑑᑎᖕᓂᕈᕕ ᐱᖓᓱᐊᖅᑎᓪᓗᑎ ᐊᐅᓪᓚᐸᓪᓗᑎ, ᐃᒻᒪᖃᓗ ᑕᐃᓐᓇ ᑲᑎᒪᔨ ᐊᐅᓪᓚᓂᐊᐸ ᐃᒡᓗᓕᖕᒥ ᓴᓂᕋᔭᒧ 
ᐊᒻᒪ ᐊᑭᖃᕐᓱᓂ 3,000ᑕᐅᓴᓐᓂ. ᑲᑎᑦᑐ ᐊᑭᖏᓐᓄ ᐊᑭᓕᐅᑎᒋᓇᔭᕐᑕᖏ ᓂᕈᐊᕋᑦᓴᔭᐅᓂᖓᓄ ᐃᒪᐃᑑᓪᓗᑎ 
20,000ᑕᐅᓴᓐ ᑖᓚᓄ ᑕᐃᒪᐃᒻᒪᓪᓗ ᐃᓘᓐᓇᑎ ᐃᓚᒋᓕᐅᑎᓯᒪᓪᓗᑎ. 
 
ᐃᒻᒪᖃᓗ ᐱᕕᖃᕐᑎᒍᕕᐅ ᑲᑎᒪᔨ ᐃᒪᐃᑐᑦᓴᐅᑦᓱᓂ ᐱᕕᖃᓂᕐᓴᐅᓪᓗᓂ ᐅᑯᓄᖓ ᑮᓇᐅᔭᓄ ᓴᓂᐊᓂ ᐊᓯᐊᑕ 
ᑲᑎᒪᔨᐅᔪᐃᑦ ᐱᓕᑕᐅᓂᐊᕐᓗᑎ ᐱᓕᐅᓯᐊᕐᓗᑎ, ᑕᐃᒪᐃᒧ ᐱᔪᓐᓇᕋᔭᕐᑐᖓ ᑲᑎᒪᑎᑦᓯᓗᖓ ᐱᖓᑦᓯᖅᒥ  

ᐅᓐᓄᒃᑯᑦ ᐊᒻᒪ ᐱᑕᖃᕐᑎᑦᓯᓗᖓ 500ᖄᓐᓇᓚᑦ ᑖᓚᓂ ᓵᓚᑦᓴᐅᓯᐊᑦᓴᓂ ᐊᒻᒪ ᑕᐃᒪᕈᓘᔭᕐᓗ, ᐃᒪᐃᒻᒪ ᐊᓯᐊ 
ᑲᑎᒪᔨ ᐱᔪᓐᓇᕋᔭᕐᑐᑦᓴᐅᖏᒪ ᐊᖅᕌᒍᓕᒫᓯᐅᑎᒧᖓᔪᒥ ᑕᒪᐃᒪᐃᒍᓐᓇᕐᓗᓂ. ᑕᐃᒪᐃᒻᒪ ᑕᒪᓐᓇ ᐃᓱᒫᓘᑎᐅᓇᕐᑐ. 
ᓱᓕᔪᕆᔭᕋᓕ ᐅᖃᐅᓯᖃᖅᑎᓗᑕ ᑕᒪᑐᒥᖓ ᑮᑕᕈᓘᒐᓗᐊᖅ ᑲᑎᒪᔩᓐᓇᐃᑦ ᑲᑎᒪᓂᖏᑦ ᑲᑎᒪᓂᖃᕐᑎᓪᓗᒋ 
ᐱᒋᐊᓕᕋᑖᕐᑎᓪᓗᒍ ᑖᓐᓇ ᐱᓇᓱᐊᕈᓯᖅ, ᐃᑦᓯᕙᐅᑕ. 
 
ᐃᒪᐃᖁᒐᔭᕐᑕᕋᓕ ᐅᖃᖅᑎᒧ ᐃᒪᐃᓂᐊᕐᓗᑕ ᕿᒥᖅᕈᓗᑕ ᐱᔭᑦᓴᐅᔪᒥ ᐱᓕᑦᓯᒍᓐᓇᕋᔭᕐᑐᒥ ᐊᑦᑕᕕᖕᒥ ᑖᒃᑯᓄᖓ 
ᐊᒻᒪ ᐃᒪᐃᓕᓗᓂ ᑕᐃᑯᐊ ᓯᑕᒪᐃᑦ ᐱᓕᐅᓯᐊᑦᓴᐅᔪᐃᑦ ᐃᓗᐊᓂ 35ᓄ ᐅᓪᓗᓂ ᓂᕈᐊᕋᑦᓴᐅᓂᕐᒧ, 
ᐃᒪᐃᓗᐊᕐᑎᒋᔪᓂ ᐱᔪᓐᓇᕐᑐᑎ ᐃᒪᐃᑦᑑᑦᔪᓱᑎ 3,000ᑕᐅᓴᓐ ᑖᓚᐃ ᐅᕝᕙᓗ 2,000ᑕᐅᓴᓐ ᑖᓚᐃᑦ ᐅᕝᕙᓗ 
ᖃᑦᓯᑭᐊᑦ. 
 
ᑐᖔᒍᑦ ᐱᕕᖃᑎᑦᓯᓂᕐᓄ ᐃᓗᐊᓂ ᑲᑎᒪᓂᐅᑉ ᖃᑦᓯᕌᕐᓂᖓ, ᐱᑕᖃᕐᓱᓂᓗ ᐱᔭᑦᓴᒥ ᐃᓄᖕᓄ ᐱᓯᒪᔪᓄ 
ᐊᖅᕌᒍᓕᒫᖅᓯᐅᑎᖓᓄ ᖃᓄᐃᒍᓐᓇᓂᖏᓄ ᐱᑕᖃᕈᓐᓇᕐᓱᑎ ᐃᓄᐃᑦᓴᑦᑑᒐᓗᐊᓂ ᐊᔾᔨᒌᖏᑦᑐᓂ 
ᖃᓄᐃᑦᑐᑐᐃᓐᓇᖅᓂ ᐱᓕᐅᓯᐊᑦᓴᓄ. ᑕᒪᓐᓇ ᐱᑦᑕᓯᐊᓂᖃᕋᔭᕐᑐᑦᓴᐅᖏᓚ ᓂᕈᐊᕋᑦᓴᔭᐅᔪᒧ ᐱᔪᓐᓇᖏᑦᑐᒧ 
ᐊᖅᕌᒍᓕᒫᖅᓯᐅᑎᖓᓄ ᐱᔪᓐᓇᓂᕐᒧ. ᐃᓱᒪᒋᔭᕋᓕ ᑕᐃᒪᐃᓐᓂᐊᓄᑦ ᐃᓱᓕᕝᕕᖃᖁᓇᔭᕐᑐᑦᓴᐅᔭᐃᑦ 
ᑕᒪᑐᒧᖓᖓᔪᓂ. ᖁᔭᓐᓇᒦᒃ, ᐃᑦᓯᕙᐅᑕ. 
 
ᐃᑦᓯᕙᐅᑕ: (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ: ᖁᔭᓐᓇᒦᒃ, ᐃᑦᓯᕙᐅᑖ. ᓱᓕᒃᑲᓐᓂᖅ, ᑕᐃᑦᓱᒪᓂᐅᑎᓪᓗᒍ ᑕᒪᒃᑯᐊ ᓇᒻᒪᐃᑦ ᑲᑎᑎᖅᑕᐅᑎᓪᓗᒋᑦ 
ᐃᒪᐃᒐᓱᐊᔪᒻᒪᑕ ᐃᓚᖏ ᖃᓄᐃᑑᓂᖏᓄ ᐊᑦᑕᕕᑦᓴᖏᓐᓂ. ᓱᓕᒃᑲᓐᓂᖅ, ᐃᒻᒪᖃᓗ ᐃᓱᒪᒋᔭᐅᔪᓂ ᓇᓪᓕᐊᓂ 
ᑲᑎᒪᔨᓂ, ᑕᐃᒪᐃᒧᓪᓗ ᑕᒫᓃᓚᕿᔪᒍ ᐅᖃᐅᓯᖃᕐᕕᒋᑦᓱᑎᒍ ᑕᒪᓐᓇ, ᐃᒻᒪᖃᓗ ᐊᑭᖓᓄ ᐊᓯᔾᔨᖅᑕᐅᓗᓂ 
ᐅᕝᕙᓗ ᓇᒻᒪᖓ ᐅᕙᓂ, ᐃᒪᐃᓕᖃᐅᑦᓱᓂᓗ ᒥᔅᑕ. ᐱᑰ, ᓇᒻᒪᖏ ᐱᓕᐅᓯᐊᑦᓴᐃᑦ ᐱᓇᓱᐊᕈᓯᖅᒧ ᐅᕝᕙᓗ 
ᐅᓪᓗᑕᒫᑦ ᐅᕝᕙᓗ ᑕᕿᑕᒫᑦ ᐃᓗᐊᓂ ᓂᕈᐊᖅᓂᐅᔪᒥ, ᐃᒻᒪᖃ ᑕᐃᒪᐃᖁᔨᔪᑦᓴᐅᕗᖅ ᖃᓄᐃᒋᐊᕐᓗᒋ ᐃᒪᐃᒻᒪ 
ᑕᐃᑦᓱᒪᓗ ᓯᕗᒧᑦᑎᒋᐊᕐᓗᒋ ᐊᒻᒪ ᐃᓚᖏᓪᓗ ᑲᒪᑎᔩᑦ ᐅᖃᕈᓐᓇᓂᐊᓂᐊᕐᒪᑕ. ᖁᔭᓐᓇᒦᒃ. 
 
ᐃᑦᓯᕙᐅᑕ: (ᑐᓵᔨᑎᒍ); ᖁᔭᓐᓇᒦᒃ. ᑭᓇᑭᐊᖅᓕ? ᒥᓂᔅᑕ. ᐱᑰ, ᖃᓄᒃᑲᓐᓃᖅ? ᐃᑲᕐᕆᐊᓗ. 
 
ᐃᑲᕐᕆᐊᓗ: (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃ ᐱᑕᖃᓂᐊᕐᐸ ᐱᓕᐅᓯᐊᑦᓴᓂ ᐅᕝᕙᓗ ᐱᓕᐅᓯᐊᓂᑦ, 
ᑕᒪᓐᓇ ᓄᓇᕗᒥᐅᑦ ᐃᓕᖁᓯᕆᖏᑕᖓ ᐊᒻᒪ ᐱᖁᓯᕆᓇᓂᐅᓪᓗ. ᐃᒻᒪᖃᓕ ᐊᓯᒋᓇᕐᑐᐃᑦ, ᐊᓯᖏ 
ᓂᕈᐊᕋᑦᓴᐅᔪᐃᑦ ᐱᑕᖃᑎᑕᐅᓲᖑᔪᑦᓴᐅᕗ ᐱᓕᐅᓯᐊᓂᑦ ᐅᕝᕙᓗ ᐱᓕᐅᓯᐊᑦᓴᓂ ᓂᕈᐊᕋᑦᓴᐅᓂᖏᓂ ᑭᓯᐊᓂ 
ᐃᓱᒪᒋᔭᕋᓕ ᐃᒪᐃᓗᖓ ᐃᓗᐊᓂ ᓄᓇᕗ ᑕᒪᖅᒥᐅᖏᑦᑐ ᓄᓇᕗᒥᐅ ᑮᓇᐅᔭᖃᓚᕿᒋᐊᖏᓂ ᐱᔾᔪᑎᐋ 
ᐱᓕᕙᖕᓂᑎᖕᓄ ᐃᑲᔫᓯᐊᖅᑎᕙᑦᓱᑎᒍ ᓄᓇᓕᖕᒥᐅᓄ ᓄᓇᕗᒥ. 
 
ᑭᓇᑐᐃᓐᓇᖅ ᓂᕈᐊᕋᑦᓴᐅᔪᒪᔪᖅ ᐃᒪᐃᒍᓐᓇᕐᓱᓂ ᐱᕕᖃᑦᑎᑕᐅᓗᓂ. ᖃᐅᔨᒪᔪᖓ ᑕᒪᖅᒥᐅᖏᑦᑐᐃ 
ᓂᕈᐊᕋᑦᓴᐅᔪᐃᑦ ᐱᑕᖃᕐᑐᐃᓐᓇᐃᔾᔮᖏᒻᒪᑕ ᑮᓇᐅᔭᕋᓴᓂ ᓇᒻᒥᓂᖏᓂ. ᑭᓇᑐᐃᓐᓇ ᑮᓇᐅᔭᖃᖏᑐᖅᓘᓐᓃᑦ 
ᓇᒻᒥᓂᖏᓐᓂ ᐱᔪᓐᓇᓂᖃᕆᐊᖃᕐᒪ ᓂᕈᐊᕋᑦᓴᔭᐅᓗᓂ. ᑭᓇᑐᐃᓐᓇ ᑮᓇᐅᔭᖃᕐᑐ ᐱᓕᐅᓯᐊᓄᑦ ᐅᕝᕙᓗ 
ᐱᓕᐅᓯᐊᑦᓴᓄᑦ, ᐃᓱᒪᒋᔭᒃᑲᓕ ᑕᐃᒪᐃᑦᑐᐃᑦ ᐱᕋᔭᓅᖓᒋᐊᖏᓐᓄ. 
 
ᐃᒪᐃᒋᐊᖃᕋᑦᑕ ᓇᓕᒧᑦᑎᖓᓗᒋ ᑕᒪᖅᒥ ᓄᓇᕗ ᐃᓄᒋᔭᖏᑦ. ᑕᐃᒪᑦᑕᐅᖅ, ᓂᐅᕕᖅᓂ ᓂᕈᐊᓂᕐᓄ 
ᑭᓇᒃᑯᑐᐃᓐᓇᕐᓃᖔᕐᑐᓂ, ᐃᒪᐃᑉᐸ ᓂᕈᐊᕋᑦᓴ ᓂᐅᕕᖃᑦ ᓂᕈᐊᓂᕐᓂ ᑭᓇᒃᑯᑐᐃᓐᓇᕐᓂ, ᑕᐃᒪᐃᓘᑉᐸ 
ᐊᑑᑎᓂᖃᕐᓗᓂ ᑕᐃᒫᒃ ᓂᐅᕕᕈᓐᓇᕐᑐ ᓂᕈᐊᓂᐅᔪᓂ. ᓇᓪᓕᐊ ᓂᕈᐊᖅᑕᐅᒍᓂ ᑕᐃᒪᐃᒍᑎ 
ᑭᒡᒐᖅᑐᐃᒍᓐᓇᓚᖓᔪᑦᓴᐅᖏᓚ ᐃᓄᖕᓂ ᐱᑦᑕᓯᐊᕐᓗᑎ. 
 
ᑕᒪᓐᓇ ᑕᑯᒍᒪᒐᔭᖏᑕᕋ. ᑕᑯᔪᒪᓇᔭᖏᑦᑐᖓ ᐱᓕᐅᓯᐊᓂ ᐅᕝᕙᓗ ᐱᓕᐅᓯᐊᑦᓴᓂᓘᓐᓃᑦ, ᑭᓯᒥ ᐄᖕ 
ᑕᑯᔪᒪᒐᑦᑕᓕ ᐊᑭᓕᖅᑕᐅᔪᓂ ᖃᖓᑦᑕᐅᑎᑦᑎᖕᓄ ᐊᐅᓪᓚᕈᑎᑦᓴᑎᖕᓄ ᓇᓪᓕᐊᓄ ᓂᕈᐊᕋᑦᓴᐅᓂᑦᑎᖕᓂ. 
ᐃᓱᒪᒋᑦᓱᒍ ᓂᕈᐊᕋᑦᓴ ᐊᒻᒪ ᓂᕈᐊᕋᑦᓴᐃᓪᓗ ᐱᓕᑦᓯᒋᐊᖃᖏᓂᖏᓄ ᐱᓕᐅᓯᐊᓂ ᐅᕝᕙᓗ ᐱᓕᐅᓯᐊᑦᓴᓂ. 
ᑕᐃᒪᐃᓕᖓᓂᖓ ᖃᓄᐃᓕᖓᓂᖓᓄ ᐲᖅᑕᐅᖁᔭᕋ. ᖁᔭᓐᓇᒦᒃ. 

ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐅᖃᖅᑎ. 
 
ᐅᖃᖅᑎ ᖁᔭᓐᓇᒦᒃ, ᐃᑦᓯᕙᐅᑕ. ᐃᓕᖓᓂᖃᕐᑐᐃᓐᓇᕐᑐ ᑕᐃᕕᑦ ᐅᖃᐅᓯᕆᖃᐅᔭᖏᓄ. ᐃᓛᖃᐄ ᐃᓱᒪᒋᔭᐅᓯᒪᔪ 
ᑖᒃᑯᓇᓂ ᑲᑐᔾᔨᖃᑎᒌᓂ ᑕᕝᕙᓂ, ᐃᒪᐃᑲᓗᐊᕐᐸ ᐊᑉᐸᓯᖕᓂᕐᓴᐅᒐᓗᐊᕐᐸ ᖃᑦᓯᐅᓂᖏᓄ ᐱᓕᑕᐅᔪᐃ 
ᐱᓕᐅᓯᐊᓄ ᐅᕝᕙᓗ ᖃᑦᓯᐊᕐᑎᑦᓯᒪᓂᖏᓄ ᖃᓄᐃᑕᐅᒍᓐᓇᕐᑐᐃᑦ ᐃᓗᐊᓂ ᓂᕈᐊᓐᓂᖃᑎᓪᓗᒍ. ᐃᓛᖃᐄ 
ᑕᒪᓐᓇ ᐃᓱᒪᒋᔭᕆᐊᖃᓐᓂᐊᕐᑕᕗ, ᐅᕝᕙᓗ ᐋᒡᒐᓯᐊᒻᒪᕆ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᔅᑕ. ᐃᑲᕐᕆᐊᓗ, ᐅᖃᐅᓯᑦᓴᖃᓂᖀᑦ? ᐃᑲᕐᕆᐊᓗ. 
 
ᐃᑲᕐᕆᐊᓗ (ᑐᓵᑎᔨᒍ): ᖁᔭᓐᓇᒦᒃ, ᐃᑦᓯᕙᐅᑕ. ᐃᒻᒪᖃ ᑐᑭᓯᑦᓯᐊᖏᑦᑐᖓ. ᑐᑭᓯᓐᓇᕈᒪᒐᓗᐊᕐᑐᖓ ᐊᒻᒪ 
ᐃᒪᐃᒍᒪᑦᓱᖓᓗ, ᐃᒻᒪᖃ ᓇᓗᓕᕐᑐᖓ. ᐅᖃᐅᓯᖃᔾᔭᖏᑦᑐᖓ ᒥᑦᓵᓄ ᓂᕈᐊᕋᑦᓴᐃᑦ ᐊᑭᖏᓄ ᐃᒪᐃᑦᑐᓂ 
200ᖄᓇᓚᓂ, ᐅᖃᐅᓯᖃᕐᑐᖓᓕ ᒥᑦᓵᓄ ᓂᕈᐊᕋᑦᓴᐅᑎᓪᓗᖓᓕ ᐊᒻᒪ ᐃᑲᔪᖅᓱᕐᑕᐅᓇᖓ ᐅᕝᕙᓗ 
ᐃᑲᔪᖅᑕᐅᓇᖓ, ᐃᒪᐃᒋᐊᖃᓚᐅᕐᓯᒪᒐᒪ ᐃᒻᒥᓂᖅᓱᕐᓱᖓ. ᑮᓇᐅᔭᖃᕐᓇᖓ ᐊᒻᒪ ᐊᐅᓪᓚᑭᑕᒋᐊᖃᕐᓱᖓ. 
ᐊᑲᐅᓈᓐᓂᕐᓴ ᑕᐃᒫᒃ, ᑕᐃᒫᖔᕐᓗᓂ. 
 
ᑕᐃᓐᓇ 200ᖄᓐᓇᓚ ᑖᓚ ᐊᑭᖓ ᖃᓄᐃᒐᓂᓗ, ᑭᓯᒥ ᓂᐅᕕᖅᓂ ᓂᕈᐊᓂᕐᓄ ᑭᒃᑯᑐᐃᓐᓇᕐᓂ, ᐃᒪᐃᑎᓪᓗᒍ 
ᓂᕈᐊᕋᑦᓴ ᓂᐅᕕᕐᑎᓪᓗᒍ ᓂᕈᐊᕋᑦᓴᓂ, ᑕᒪᓐᓇ ᐱᐅᒋᖏᑕᕋ. ᐊᑭᕋᕐᓱᖅᑕᕋ ᑕᒪᓐᓇ. ᐃᓱᒪᒋᑦᓱᒍ 
ᐋᓐᓂᕈᑕᐅᓂᐊᕐᑐ ᓄᓇᓕᒥᐅᓄ ᓄᓇᕗᒥ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᑐᓴᓚᐅᖏᓇᒪ ᐊᐱᖁᑎᒥ. ᐊᕐᕚᓗᒃ. 
 
ᐊᕐᕚᓗ (ᑐᓵᔨᑎᒍ): ᑐᑭᓯᑎᑕᐅᒋᐊᑲᓐᓂᕈᒪᑐᐃᓐᓇᕐᑐᖓ ᖃᓄᐃᓕᖓᓂᓄ ᒥᔅᑕ. ᐃᑲᕐᕆᐊᓗ ᑕᐃᓐᓇ ᐱᓕᐅᓯᐊᓂ 
ᐊᒻᒪ ᐱᓕᐅᓯᐊᓴᓂ ᐱᓕᑕᐅᓂᖅ ᑲᒪᑎᓂᖅᒥ ᐃᓕᖁᓯᐅᖏᒻᒪ. ᑐᑭᓯᑦᓯᖃᐅᖏᓇᒃᑯ, ᐃᒻᒪᖃ ᐅᖃᕆᐊᑲᓂᖃ 
ᑕᒪᑐᒧᖓ. 
 
ᐃᓛ, ᐊᖑᓇᓱᑦᑐᓕᕆᔨᑯ ᑲᑎᒪᔨᖏ ᑲᑎᒪᖃᓂᖃᕐᑎᓪᓗᒋ, ᐱᓕᑦᓯᓲᖑᒻᒪᑕ ᑏ, ᑳᐱ ᐊᒻᒪ ᑭᓱᑐᐃᓐᓇᕐᓂᓗ. 
ᐃᓱᒪᒋᑦᓱᒍ ᐊᑑᑎᓚᐅᕐᓯᒪᖏᓂᐊᓄ ᑕᐃᒪᐃᒧ ᐃᒪᐃᒍᓐᓇᓂᐊᕋᑕ ᐃᓄᐃᑦ ᐊᒻᒪᓗ ᐱᓕᑦᓯᓗᑕ ᐃᓯᕈᑎᓄ 
ᐱᓕᐅᓯᐊᑦᓴᓂ ᓂᕈᐊᓇᒥ. ᑕᐃᒪᐃᑐᒥ ᐅᖃᐅᓕᒪᐅᑎᖃᕐᐸᓪᓚᐃᔪ. ᑭᓲᒻᒪᓕ ᐃᓄᐃᑦ ᐃᓕᖁᓯᖓ, ᐃᒻᒪᖃ 
ᐅᖃᐅᑎᒋᐊᑲᓂᕐᐹᖓ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᐃᑲᕐᕆᐊᓗ, ᐊᑏᒎᖅ ᐅᖃᕆᐊᑲᓂᓚᐅᕆᑦ, ᐃᑲᕐᕆᐊᓗ. 
 
ᐃᑲᕐᕆᐊᓗ (ᑐᓵᔨᑎᒍ): ᖁᔭᓐᓇᒦᒃ, ᐃᑦᓯᕙᐅᑕ. ᔭᐃᒥᓯᐅᑉ ᖃᓄᐃᓕᖓᓂᖓᑕ ᒥᑦᓵᓄᑦ, ᐱᓕᑦᓯᓂᖅ ᑳᐱᓂ, ᑏᓂ 
ᐊᒻᒪ ᓯᕙᓛᓂ ᐃᓚᒋᖏᒻᒪᐅ ᐃᓄᐃᑦ ᐃᓕᖁᓯᖏᑦᑕ. ᐃᓕᖁᓯᕆᔭᕗᓪᓕ ᐃᒪᐃᑑᒻᒪ ᐃᒻᒪᖃ ᓇᑦᓯᖕᓂᕈᑦᑕ 
ᖃᐃᖁᔨᑦᓱᑕ ᐃᓄᖕᓂ ᐊᒻᒪ ᓂᕆᒃᑲᕐᓱᒋᑦ. ᐊᑭᓖᕙᖏᑦᑐᒍ ᑕᒪᒃᑯᓄᖓ, ᐱᔾᔪᑎᐋ ᐅᕙᖓ ᓇᒻᒥᓂᖅ, 
ᓂᐅᕕᕈᓐᓇᓚᐅᕐᓯᒪᖏᓐᓇᒪᓘᓐᓃᑦ ᐃᒥᕋᑦᓴᖕᓂ ᐊᒻᒪ ᓂᕆᔭᑦᓴᓐᓂᐅᕙᖓ ᓂᕈᐊᕋᑦᓴᐅᑎᓪᓗᖓ. 
ᐱᔾᔪᑎᑦᓴᖃᓚᐅᕐᓯᒪᓇᖓᓗ ᐱᓕᐅᓯᐊᑦᓴᓄ ᐅᕝᕙᓗ ᐱᓕᐅᓯᐊᑦᓴᓂ ᓂᕈᐊᕋᑦᓴᐅᑎᓪᓗᖓ. 
 
ᐊᑭᓖᑐᐃᓐᓇᓚᐅᕐᓯᒪᔪᖓ 200ᖄᓐᓇᓚ ᑖᓚᓂ ᐊᑭᓕᐅᑎᖕᓄ. ᑕᐃᒪᐃᑐᐃᓐᓇᓚᐅᕐᓯᒪᔪᖅ. ᑕᐃᒫᓪᓗ ᑮᓇᐅᔭᓂ 
ᐊᑐᕈᓐᓇᕐᓱᖓ ᑭᓯᒥ. ᓇᓗᖏᑲᓗᐊᕐᑐᖓ ᑕᐃᑕᐃᒐᓚᓐᓂᐊᑐᑦᓴᐅᒻᒥᔪᐃᑦ, ᐱᑕᖃᓂᐊᕐᓱᓂ ᐊᒥᓱᓂ ᐃᓄᖕᓂ 
ᑕᐃᒪᐃᑦᑐᓂ ᓄᓇᕗᒥ ᑭᓯᒥ ᖃᓪᓗᓈᓂ ᐊᔾᔨᒋᖏᑕᒋᐊᓪᓚᖓ ᐊᒻᒪ ᑮᓇᐅᔭᓕᕆᐊᓪᓚᐅᑦᓱᑎ ᐊᒻᒪ ᑕᒪᓐᓇ 
ᓴᕿᓯᒪᓂᑰᑦᓱᓂ ᑕᐅᓇᖓᑦ. 

ᑕᒪᓐᓇ ᓄᓇᕗ ᐃᓕᖁᓯᖓ, ᑕᐃᒪᐃᓕᒐᓱᐊᕐᑐᖓ ᐅᖃᐅᓯᕆᒐᓱᐊᕐᑕᕋ, ᖃᓄᐃᑑᓂᖓᓂ ᓄᓇᕗ ᐃᓕᖁᓯᖓ. 
ᐃᒻᒪᖃ ᐃᓚᒋᑉᐸᐅᒃ, ᖃᐅᔨᒪᔪᖓ ᐃᒻᒪᖃᓗ ᐃᓗᐊᓂᖁᔭᐅᑉᐸ ᐊᑑᑎᓂᖃᔾᔮᖏᑦᑐ ᑭᓯᒥ ᓇᓗᒋᖏᑕᕋ ᓴᖀᓂᐊᕐᑐ 
ᐊᑲᐅᖏᓕᐅᕈᑎᓂ ᐅᑯᓄᖓ ᑭᖑᓪᓕᐅᕙᓐᓂᐊᕐᑐᓄ ᓂᕈᐊᕋᑦᓴᓄ. 
 
ᐃᑦᓯᕙᐅᑕ (ᑐᓵᔨᑎᒍ); ᐅᔾᔨᕐᓱᖁᑐᐃᓐᓇᕐᑕᒃᑲ ᑲᒪᑎᔩᑦ ᑕᕝᕙᓂ, ᐊᑏᒎᖅ ᓇᓕᒧᖓᑎᓚᐅᕆᑦᓯ ᐅᖃᐅᓯᕆᔭᓄ 
ᐅᑯᓇᓂ ᒪᓕᒐᖅ 14 ᑕᐃᒪᐃᒻᒪᓗ ᑐᑭᓯᓂᐊᕋᑦᑕ. ᐊᑏᒎᖅ ᓇᓕᒧᖓᑎᓚᐅᕆᑦᓯ ᐅᖃᐅᓯᕆᔭᓄ ᐅᑯᓇᓂ ᒪᓕᒐᖅ 
14. ᖁᔭᓐᓇᒦᒃ. ᐊᕐᕚᓗ. 
 
ᐊᕐᕚᓗ (ᑐᓵᔨᑎᒍ):ᖁᔭᓐᓇᒦᒃ, ᐃᑦᓯᕙᐅᑕ. ᖃᐅᔨᒪᖏᑲᓗᐊᕐᑐᖓ ᖃᓄᐃᓐᓂᕐᓅᕙᖓ, ᐃᒪᐃᑑᔮᕐᒪ ᐃᓄᐃᑦ 
ᐃᓕᖁᓯᖓ ᐃᒪᐃᒃᑲᓗᐊᕈᕕ ᓂᕈᐊᕋᑦᓴᐅᖏᑲᓗᐊᕈᕕ, ᑐᖓᓱᑦᑎᑦᓯᓪᓗᑎ ᐃᓄᖕᓂ. ᐆᑦᑑᑎᒋᓗᒍ, ᑕᒫᓃᒃᑲᑦᑕ 
ᐸᖕᓂᖅᑑᖅᒥ, ᑕᐃᒪᖓᓪᓗ ᐊᖏᖅᕋᕆᔭᐅᔪᓅᕋᑦᑕ ᑐᖓᓱᑦᑎᑦᓯᑦᓱᑎ ᑏᑐᖁᔨᑦᓱᑎ ᐊᒻᒪ ᓂᕆᖁᔨᑦᓱᑎ, 
ᐃᒪᐃᑲᓗᕐᑎᓪᓗᒍ ᓂᕈᐊᕋᑦᓴᐅᖏᒃᑲᓗᐊᕐᑎᓪᓗᑕ, ᐱᔾᔪᑎᐋ ᐃᓄᐃᑦ ᐃᓕᖁᓯᕆᒻᒪᐅᒃ, ᑐᖓᓱᑦᑎᑦᓯᓂᖅ ᐃᓄᖕᓂ. 
ᐱᓕᑦᓯᓗᑎ ᓱᓇᒥ ᐊᒻᒪ ᐱᓕᑦᓯᓗᑎ ᓂᕿᓂ, ᐱᔾᔪᑎᖓ ᐱᓕᑦᓯᒍᒪᒧ ᐊᑯᓐᓂᕈᑕᑦᓴᓂ ᐊᒻᒪ ᑭᓱᑐᐃᓐᓇᕐᓂ, 
ᑕᒪᓐᓇ ᐃᓚᒋᒻᒪᐅ ᐃᓕᖁᓯᖏᑦᑕ ᐃᒪᐃᑦᑎᓪᓗᑕ ᐳᓛᕆᐊᕋᐃᒐᑦᑕ ᐊᖏᖅᕋᕆᔭᖏᓄ ᐃᓄᐃᑦ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᐃᓱᒪᒋᔭᕋ ᑭᐅᖃᐅᒋᐊᖓᓂ ᐃᓕᖕᓄ. ᒥᓂᔅᑕ ᑖᒻᓴᓐ. 
 
ᒥᓂᔅᑕ ᒪᓃᑦᑐ ᑖᒻᓴᓐ (ᑐᓵᔨᑎᒍ): ᖃᓄᐃᓕᓂᖓᓄ ᐊᕐᕚᓗ ᑐᑭᓯᓐᓇᓯᐊᕐᓱᓂ, ᑕᐃᒪᐃᓕᓚᖓᕋᑖᕐᒥᔪᖓ. 
ᑖᑯᓄᖓᑐᐊᖑᖏᑦᑐ ᑲᑎᒪᔨᓄ ᑕᕝᕙᓂ, ᐃᓕᖁᓯᑐᐊᑎᓐᓅᖏᑦᑐ. ᐱᐅᓂᕐᓴ ᑕᐃᒪᐃᓕᖓᑎᓪᓗᒍ 
ᓯᕗᓂᕆᓂᐊᕐᑕᑎᖕᓄ. ᐃᓱᒪᒋᓂᐊᕐᐸᕗ ᒥᑦᓴᓄ ᓯᕗᓂᕆᓂᐊᕐᑕᑎᖕᓂ ᓂᕈᐊᖅᑎᑦᓴᓄ ᐱᔾᔪᑎᐋ ᖃᐅᔨᒐᐊᕐᓱᑕ 
ᑮᓇᐅᔭᕐᓗᐊᓖᑦ ᓂᕈᐊᕋᑦᓴᐅᕙᑦᑐᐃᑦ ᐱᓕᑦᓯᓲᑦ ᐱᓕᐅᓯᐊᓂ ᐊᒻᒪ ᐱᓕᐅᓯᐊᑦᓴᓂ ᐊᒻᒪ ᐃᓚᖓᓐᓂ 
ᓂᕆᒃᑲᐃᑦᓱᑎ ᐃᓄᖕᓂ ᓂᐅᕕᐅᔾᔨᓪᓗᑎ ᓂᕿᓂ ᑏᓂ ᐊᒻᒪ ᑭᓱᑐᐃᓐᓇᕐᓂ, ᑭᓯᒥ ᑕᒪᓐᓇ ᖃᓄᐃᓕᓂᐅᔪᑦ 
ᐃᓕᖓᓂᖃᑐᐃᓐᓇᖏᑦᑐ ᑲᑎᒪᔨᓄ. ᐃᓕᖓᓂᖃᕐᒥᔪ ᓯᕗᓂᕆᓂᐊᕐᑕᑎᖕᓂ ᓂᕈᐊᕋᑦᓴᓄ. ᐃᒻᒪᖃ 
ᖃᓄᐃᒋᐊᕈᓐᓇᕈᑦᑕ ᓯᕗᓂᕆᓂᐊᕐᑕᑎᖕᓂ ᓂᕈᐊᕋᑦᓴᓄ. ᐊᐱᖁᑎᑦᓴᕋ, ᖃᓪᓗᓈᑎᑑᖅᑐ. 
 
(ᑐᓵᔨᑎᒍ ᐃᓱᓕᑦᑐ); ᐃᒪᐃᓕᑎᓪᓗᑎ "ᑲᑎᒪᓂᖅ" ᑐᑭᖃᕐᑎᐱᐅ ᑲᑎᒪᓂᖃᑎᖃᓂ ᐊᑕᐅᓯᖅᒥ ᐃᓄᖕᒥ 
ᐃᓚᖏᓐᓂ ᖃᓄᐃᓐᓂᐅᔪᓂ? ᐅᖃᐅᓯᖃᖀᑦ ᑲᑎᒪᓂᐅᔪᒥ ᑐᓴᐅᑎᑰᑎᑕᐅᑦᓱᑎ? ᐅᖃᐅᓯᖃᖀᑦ ᑲᑎᒪᓂᖅᒥ 
ᐱᖑᐊᖅᕕᐊᓂ ᐅᕝᕙᓗ ᑖᑦᓯᒥ? ᖃᓄᐃᓕᒐᕕ? ᑕᐃᒪ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ); ᖁᔭᓐᓇᒦᒃ. ᐆᐋ. 
 
ᐆᐋ: ᖁᔭᓐᓇᒥᒃ, ᐃᑦᓯᕙᐅᑕ. ᖃᓄᐃᓕᖓᓂᖓᓄ ᒪᓕᒐᐅᑉ ᑎᑎᕋᖅᑕᐅᓯᒪᔪ ᐱᑕᖃᕐᓱᓂ ᒪᓕᒐᕐᓄᖓᔪᓂ 
ᐱᓇᓱᐊᕈᑎᑦᓴᓂ ᖃᓄᐃᓂᐅᔪᓄ ᓂᕈᐊᖅᑎᓄ. ᑕᐃᒪᐃᒧ ᐱᑕᖃᕐᒪ ᐃᓕᖓᓂᖃᕐᑐᒥ ᒪᓕᒐᒧ ᐃᒪᐃᓕᖓᓂᖃᕐᓱᓂ 
ᐊᑑᑎᒍᓐᓇᖏᓂᕐᓂᐅᕕ ᑮᓇᐅᔭᓂ, ᐱᓕᐅᓯᐊᑦᓴᓂ, ᓂᕿᓂ, ᐃᒥᐊᓗᖕᒥ ᐱᔪᒥᑎᒋᓴᐅᑎᑦᓴᐅᖏᑦᑐᐃ ᓂᕈᐊᖅᑎᓄ. 
ᑕᒪᓐᓇ ᑕᐃᒪᐃᓕᖓᔪ. ᐃᒪᐃᓕᖓᓂᖃᕐᓱᓂ, ᐃᒻᒪᖃ ᑲᑎᒪᓂᖃᑎᖃᕈᕕ ᓂᕈᐊᖅᑎᓂ, ᐊᒻᒪ ᐅᖓᑎᐊᓅᕐᓗᓂ 
ᐊᑕᐅᓯᐅᑉ, ᐃᒻᒪᖃᓗ ᒪᖅᕉᐃᓐᓇ ᓴᕿᓂᕐᐸᑎ ᓴᕿᐅᔾᔭᐅᓇᔭᕐᑐᑦᓴᐅᒐᕕ ᐊᑲᐅᖏᓕᐅᕈᑎᓄ, ᑭᓯᒥ ᒪᓕᒐᖅ 
ᐃᒪᐃᑦᑐ, ᑐᑭᓯᔭᒃᑯᓪᓕ ᐱᑕᖃᕆᐊᖓᓂ ᐃᓯᖅᐸᓪᓕᐊᑎᓪᓗᒋ ᐱᓕᐅᓯᐊᑦᓴᓂ ᑲᑎᒪᓂᐅᔪᓂ. 
 
ᑕᐃᒪᐃᒧ ᐃᒪᐃᓕᒍᒪᒧᓪᓗ ᐱᓕᑦᓯᒍᓐᓇᖏᑦᑐᑎ ᑭᓱᑐᐃᓐᓇᕐᒥ ᓇᓪᓕᐊᓂ ᑲᑎᒪᓂᖅᒥ ᐃᒪᐃᑦᑑᖏᑐᐊᕐᐸᑕ 
ᑕᒧᓗᔭᑦᓴᐃᑦ ᐊᕝᕕᖁᓯᐅᑎᒍᑕᐅᑦᕙᑦᓱᑎ ᖃᓄᐃᓐᓂᐅᔪᓂ. ᑕᐃᒪᐃᒧ ᖃᓄᐃᒍᑎᒋᓂᐊᕐᑕᖓᓄ ᐃᒪᐃᒻᒪ ᐃᒻᒪᖃ 
ᐃᓯᕆᐊᒥ ᐱᓕᐅᓯᐊᓴᖃᓗᓂ, ᐃᓯᕆᐊᒥ ᐱᓕᐅᓯᐊᑦᓴ ᑲᑎᒪᓂᐅᔪᒥ ᓂᕈᐊᖅᑎᓂ ᐅᖓᑎᐊᓅᕆᐊᑐᖏᑦᑐ 
500ᖄᓐᓇᓚ ᑖᓚᓄ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ. ᒥᓂᔅᑕ ᑖᒻᓴᓐ. 

ᒥᓂᔅᑕ ᒪᓃᑦᑐ ᑖᒻᓴᓐ: ᖁᔭᓐᓇᒦᒃ. ᐊᐱᖁᑎᒐᓕ ᐃᒪᐃᑦᑐ, ᑐᓴᐅᒪᒐᒪ ᐃᓄᒐᓴᐃᑦ ᐅᖃᕐᑎᓪᓗᒋ, 
ᐃᒪᐃᑦᓯᒪᔪᖃᕆᐊᖓᓂ ᑲᑎᒪᔨᓂ ᓂᐅᕕᐅᔾᔨᕙᑦᑐᓂ ᓂᕿᓂ ᐊᒻᒪ ᓂᐅᕕᐅᔾᔨᕙᑦᑐᓂ ᑏᓂ ᐊᒻᒪ 
ᐃᓚᖕᓂᕐᓴᐅᑎᒋᑦᓱᓂᒋ ᐃᓄᖕᓄ ᑕᐃᒫᕈᓘᔭᕐᓗ. 
 
ᐃᒻᒪᖃ ᐃᓚᓐᓂᕐᓴᑕᐅᒍᑎ, ᐃᒪᐃᑉᐸᐸᓪᓖ ᐊᒻᒪ ᐅᓐᓂᕐᓗᒋᐊᕐᓱᑎ ᓂᕈᐊᖅᑐᓕᕆᔨᒧ ᐊᒻᒪ ᓂᕈᐊᖅᑐᓕᕆᔩᑦ 
ᐃᒪᐃᓕᒍᓐᓇᓯᓱᑎ, "ᑕᒪᓐᓇ ᐱᑦᑕᓯᐊᖏᓐᓂᐅᔪᖅ". ᑭᓇᓕ ᖃᐅᔨᓴᓂᐊᖃᖃ ᑕᒪᒃᑯᓂᖓ ᐃᓄᖕᓂ, ᐱᔾᔪᑎᖓᓗ 
ᐊᑑᑎᔭᕙᒻᒪ ᐊᒻᒪ ᐊᑑᑎᔭᐅᓂᑰᓪᓗᓂ. ᐊᑑᑎᔪᔾᔭᖏᑕᕋᓕ. 
 
ᐃᑦᓯᕙᐅᑕ (ᑐᓵᔨᑎᒍ): ᑭᓇᓕ ᑭᐅᓚᖓᕙ ᑕᒪᑐᒧᖓ? ᒥᔅ ᑯᓱᒐᖅ. 
 
ᑯᓱᒐᖅ: ᑕᒪᓐᓄ ᐹᑐᓕᒃᓗ ᐃᒪᐃᓐᓂᐊᕋᓐᓄ, ᐃᒻᒪᖃ ᖃᓄᐃᑦᓴᖏᑉᐸ ᐅᖃᖅᑎ. ᐃᓱᒪᒋᑦᓱᒍ ᓯᕗᓪᓕᖅᒥ 
ᐃᒪᐃᑉᐸᒻᒪᑕ ᐅᓐᓂᕐᓗᑐ ᖃᓄᐃᒋᐊᕐᑕᐅᔪᓐᓇᕐᓱᓂ ᐊᒻᒪ ᖃᓄᐃᒋᐊᕈᓐᓇᕐᓱᑎᓪᓗ. ᐃᓄᐃᑦ ᐱᓇᓱᐊᕆᐊᖃᕐᒪᑕ 
ᐃᒻᒥᓂᕐᓱᓪᓗᑎ. 
 
ᐱᓕᕆᖃᑎᖃᕐᓯᒪᓕᕐᑐᖓ ᓂᕈᐊᖅᓂᐅᔪᓂ ᖃᐅᔨᒪᑦᓱᖓᓗ ᐃᓚᖓᓐᓂ ᑲᑎᒍᔾᔭᐅᕙᑦᑐᐃᑦ "ᐃᒪᐃᓕᖃᐅᑦᓱᓂᓗ" 
"ᑕᐃᒪᐃᓕᖃᐅᔪ" ᐊᒻᒪ ᐃᓚᖓᓐᓂ ᐃᓄᐃᑦ ᖃᓄᐃᒋᐊᕈᒪᓇᔾᔭᒐᑎ ᖃᓄᐃᓐᓂᐅᓯᒪᔪᓄ. ᖃᓄᐃᒋᐊᓂᐊᕈᕕ, 
ᐃᓱᒪᒋᑦᓱᒍ, ᑕᐃᓐᓇ ᐅᓐᓂᖅᓗᑐ ᓱᓕᑦᓱᓂ ᐊᒻᒪ ᓴᓪᓗᓇᓂᓗ, ᒫᓐᓇᐅᔪᕐᓕ ᐱᑕᖃᕋᑦᑕ ᑕᒪᐃᓂ ᖃᓄᐃᒍᑎᐅᔪᓄ 
ᐊᑑᑎᒍᑎᑦᓴᓂ ᐅᑯᓇᓂ ᐅᓐᓂᖅᓗᐸᑦᑐᓂ ᐊᖁᑎᖃᕐᓱᑎ ᐸᓖᓯᒃᑯᓂ ᖃᐅᔨᓴᖅᓂᓄ ᖃᐅᔨᓇᓱᐊᕐᓱᑎ 
ᑕᐃᒪᐃᑐᖃᓪᓚᕆᑦᑕᖕᓂᕆᐊᖓᓂ. ᒥᔅᑕ. ᐆᐋ ᐃᓚᒋᐊᕐᓯᒍᓐᓇᕐᑐ ᑕᒪᑐᒧᖓ ᖃᓄᐃᒋᖏᑉᐸᐅᑦ ᐅᖃᖅᑎᐅᑉ. 
 
ᐃᑦᓯᕙᐅᑕ (ᑐᓵᔨᑎᒍ): ᖁᔭᓐᓇᒦᒃ, ᒥᔅ ᑯᓱᒐᖅ. ᐆᐋ. 
 
ᐆᐋ: ᖁᔭᓐᓇᒦᒃ, ᐃᑦᓯᕙᐅᑕ. ᑖᓐᓇ ᒪᓕᒐᖅ ᐃᓗᓕᖃᕐᑐ ᖃᓄᐃᑦᑕᐅᒋᐊᖃᓂᖏᓄ ᐸᓖᓯᑎᒍᑦ. ᐱᑕᖃᖏᑦᑐ 
ᖃᐅᔨᓴᒻᒪᕆᕆᒋᐊᖃᖏᑦᑐᓂ ᖃᐅᔨᓴᖅᓂᕐᓂ ᓴᕿᓯᒪᔪ ᑕᒪᑐᒧᖓᖓᔪᓄ, ᐃᒪᐃᑲᓗᐊᖅᐸ ᐅᓐᓂᖅᓗᑦᑐᖃᕋᓗᐊᕐᐸ 
ᑐᕋᐃᓐᓇᕐᓱᓂ ᐸᓖᓯᑎᒍ ᐅᕝᕙᓗ ᐊᖁᑎᒋᓗᒋ ᓂᕈᐊᖅᑐᓕᕆᔨᒻᒪᕆᑯᓐᓄ ᖃᓄᐃᒋᐊᕈᓐᓇᓂᐊᕐᒪᑕ ᐸᓖᓯᒃᑯᑎᒍ 
ᖃᐅᔨᓴᖅᓂᖅᓄ. 
 
ᐅᖃᐅᓯᕆᔭᐅᖃᐅᑦᓱᓂ ᐅᖃᖅᑎᐅᑉ ᒪᑐᐃᖅᓯᓂᕆᖃᐅᔭᖏᓂ, ᐱᑕᖃᕋᑦᑕ ᖃᓄᐃᒋᐊᕈᑎᑦᓴᓄ ᐃᓕᖓᔪᐃᑦ 
ᖃᓄᐃᒋᐊᕈᑕᐅᔪᓐᓇᕐᑐᓄ ᐱᕋᔭᓐᓂᐅᔪᓄ ᓴᓂᐊᓂ ᐸᓯᔭᑦᓴᐅᑉ ᑭᓯᒥ ᐱᓕᕆᔭᕆᐊᖃᕐᑕᖏ ᐃᒪᐃᑦᑑᓪᓗᑎ 
ᕿᒥᖅᕈᓇᓐᓂ ᖃᓄᐃᒍᑎᐅᓯᒪᔪᓄ ᐊᒻᒪ ᐸᓯᒍᑎᒋᔭᐅᓯᒪᔪᓄ ᐱᕋᔭᑦᑑᑉ ᐃᓕᖓᓂᖃᓕᕋᔭᕐᑐᐃ ᐸᓖᓯᑯᓐᓄ. 
 
ᐃᑦᓯᕙᐅᑕ (ᑐᓵᔨᑎᒍ); ᖁᔭᓐᓇᒦᒃ. ᒥᓂᔅᑕ ᐄᖕ. 
 
ᒥᓂᔅᑕ ᑭᐊᓪᕙᖕ ᐃᖕ ᐃᑦᓯᕙᐅᑕ, ᐅᖃᕆᐊᕈᓐᓇᖁᖔ, ᐃᓛ ᐱᒋᐊᕐᐸᓪᓕᐊᖃᐅᒐᓗᐊᕋᑦᑕ 
ᐅᖃᖃᑎᒌᓐᓂᑐᐃᓐᓇᓂᒧ ᐅᕗᖓ ᒪᓕᒐᖅᒧ ᐊᒻᒪ ᐃᒪᐃᓯᑦᓱᑕ ᐅᖃᐅᓯᖃᕆᐊᑲᓂᓯᑦᓱᑕ ᐊᐱᖁᑎᒧ ᒥᑦᓵᓄ 
ᐃᓱᓕᑦᓯᒪᔪᐃᑦ ᐱᓕᐅᓯᐊᑦᓴᓄ. ᖃᐅᔨᓴᕆᐊᖃᓚᐅᕋᒃᑭ 247 ᖃᓄᐃᒍᑕᐅᓯᒪᔪᐃᑦ ᖃᓄᐃᒋᐊᓂᐊᓂᑎᖕᓄ 
ᐅᖃᐅᓯᕆᓂᐊᕋᑦᑎᒍ ᒫᓐᓇᐅᔪᖅ. 
 
ᐃᓱᒪᒋᑦᓱᒍ ᐱᑕᖃᕐᒪ ᐊᐱᖁᑎᑦᓴᓂ ᓴᕿᑕᐅᔪᓂ ᒫᓐᓇᐅᔪᖅ, ᐃᒻᒪᖃ ᐱᓇᓱᐊᕈᑦᑕ ᐱᓕᕆᓂᖃᕐᓗᑕ 
ᖃᓄᐃᒍᑎᐅᔪᓂ ᑖᑦᓱᒧᖓ ᒪᓕᒐᖅᒧ, ᐊᒻᒪ ᐊᑑᑎᓗᑕ ᒪᑉᐱᒐᖏᑎᒍ ᐅᕝᕙᓗ ᖃᓄᐃᓕᖓᓂᖏᑎᒍ ᐊᒻᒪ ᑕᒪᖅᒥ 
ᐊᐱᖁᑏᑦ ᓴᕿᑕᐅᔪᓐᓇᓂᐊᕐᒪᑕ ᐃᓱᒫᓘᑎᒥ ᓴᕿᑦᑐᖃᕐᐸ. ᐃᒪᐃᒻᒪᑦ, ᓇᓪᓕᐊᓅᕋᑐᐃᓐᓇᓕᕋᑦᑕ ᓱᓕᒃᑲᓐᓂᖅ 
ᑖᑦᓱᒧᖓ ᒪᓕᒐᖅᒧ. ᖁᔭᓐᓇᒦᒃ. 
 
ᐃᑦᓯᕙᐅᑕ (ᑐᓵᔨᑎᒍ): ᐆᑮ. ᐊᑑᑎᓗᒍ ᒪᑉᐱᒐᖅᑎᒍ ᒪᑉᐱᒐᖅᑎᒎᕐᓗᑕ, ᐅᖃᕐᑐᖃᕋᑖᖅᒪ ᒪᑉᐱᒐᖅᑎᒍᑦ 
ᐊᑑᑎᔪᒪᔪ ᒪᑉᐱᒐᖅᑎᒍ. ᐊᑎᖅᓂ ᐱᓯᒪᑦᓯᒻᒥᔪᖓ ᐅᖃᕈᒪᓯᒪᔪᓂ ᑖᑦᓱᒧᖓ ᐃᓱᒫᓘᑎᒧ ᐃᓗᐊᓂ ᓄᓇᕗ 
ᓂᕈᐊᓂᖅᓄ. 

ᓇᓗᓇᕈᓐᓃᕙᓪᓕᐊᒻᒪ ᐱᑕᖃᖅᐸᓪᓚᐃᒋᐊᖓᓂ ᖃᓄᐃᒋᐊᕆᐊᓕᖕᓄ ᖃᐅᔨᒪᒋᐊᓐᓂᐊᕋᑦᑎᒍ ᐊᑑᑎᓕᕈᑦᑕ 
ᑕᒪᐃᓂ. ᑭᓇᑭᐊᖅ ᐅᖃᖃᐅᒻᒪ ᐱᑕᖃᓂᐊᕐᒪ ᑭᐅᒍᑎᓄ ᐊᑑᑎᓗᒋ ᒪᑉᐱᒐᖏᑎᒍ. ᐃᓱᒪᒋᔭᐅᓯᒪᔫᖅ ᑲᒪᑎᔨᓄ 
ᑕᒪᓐᓇ, ᐊᑑᑎᓗᒋ ᒪᑉᐱᒐᖏᑎᒍ ᒪᑉᐱᑐᖅᓗᒋᑦ? 
 
ᒪᓕᒐᑦᓴᖅ 14, ᓄᓇᕗᒥ ᓂᕈᐊᕐᓂᓕᕆᓂᕐᒧᑦ ᐱᖁᔭᖅ, ᒪᑉᐱᒐᖅ 3, ᐅᖃᓕᒫᕐᕕᖓ 1.  ᑕᐅᑐᑦᓯᐊᖏᓐᓇᒪ 
ᐊᖏᓐᓇᖅᑐᖁᑏᒃᑲ ᐱᓯᒪᓐᖏᓇᒃᑭᒃ.  ᐅᖃᓕᒫᕐᕕᖓ 2.  ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᒍᑦ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 9, ᐅᖃᓕᒫᕐᕕᖓ 3.  ᒥᔅᑕ ᐊᕐᕚᓪᓗᒃ.  ᖃᓂᕐᖑᕐᓇᐅᑎᖓ ᐃᑯᒪᓐᖏᒻᒪᑦ 
ᑐᓵᓐᖏᑕᕗᑦ. 
 
ᐊᕐᕚᓪᓗᒃ (ᑐᓵᔨᑎᒍᑦ):  ᒪᑉᐱᒐᕐᒥ 8ᒥ… 4 ᐱᔭᕇᕋᑦᑎᒍ 12ᒨᑲᐃᓐᓇᕋᑦᑕ.  ᐅᑎᕐᕕᒋᔪᒪᔭᕋ 8.  
ᓇᐃᒃᑐᑯᓘᓂᐊᖅᑐᑦ ᐊᐱᖅᑯᑎᒐ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ.  ᑲᔪᓯᑎᓐᓂᐊᕋᒃᑭᑦ, ᒥᔅᑕ ᐊᕐᕚᓪᓗᒃ, ᐊᐱᖅᑯᑎᑦᓴᖃᖅᑮᑦ ᒪᑉᐱᒐᖅ 
8ᒦᑦᑐᒥᒃ?  
 
ᐊᕐᕚᓪᓗᒃ (ᑐᓵᔨᑎᒍᑦ): 11.4 ᐅᖃᕐᒪᑦ ᖃᓪᓗᓈᑎᑐᑦ, ᖃᓪᓗᓈᑎᑑᖅᑐᖏᓐᓂᒃ ᑕᑯᓐᓇᕋᒪ…. 
 
(ᖃᓪᓗᓈᑎᑐᑦ) ᑐᑭᖓ ᓴᖅᑭᒐᔭᖅᑐᖅ ᐃᖅᑲᖅᑐᕋᑦᓴᓕᐊᖑᓗᓂ ᑎᒍᔭᐅᓗᓂᓘᓐᓃᑦ ᐱᔾᔪᑕᐅᓗᓂ ᐃᓛᒃᑰᖓ 3.  
ᐅᖃᕐᒪᑕ ᒪᓕᒐᓕᐅᖅᑎᐅᓗᓂ ᐃᖃᖅᑐᕋᑦᓴᓕᐊᖑᒍᓐᓇᖅᑐᖅ ᑎᒍᔭᐅᓗᓂᓘᓐᓃᑦ…. ᖁᓚᕐᓇᐃᖅᓯᖁᔭᕋ ᐅᖃᖅᑎ 
ᑖᓐᓇ ᐊᑭᕋᖅᑐᖏᒃᑲᓗᐊᕐᒪᖔᖅ, ᐅᖃᐅᓯᒃᑯᑦ ᑐᑭᓯᓇᑦᓯᐊᖅᑐᒃᑯᑦ, ᑲᓇᑕᒥᐅᑦ ᐱᔪᓐᓇᐅᑎᖏᑦᑕ 
ᓴᐳᒻᒥᔭᐅᔾᔪᑎᖏᓐᓄᑦ ᒪᓕᒐᕐᒥᒃ, ᑖᓐᓇ ᐃᓄᒃ ᐃᖅᑲᖅᑐᕋᑦᓴᓕᐊᖑᓯᒪᔫᒐᓗᐊᖅ ᐸᓯᔭᐅᒍᓐᓇᖏᒻᒪᑦ 
ᓱᖅᑯᐃᓇᖅᓯᖏᓐᓂᓕᒫᖓᓂ ᐸᓯᔭᑦᓴᐅᒻᒪᖔᖅ. 
 
ᐅᕝᕙᓗᑭᐊᖅ ᑕᐃᒃᑯᐊ ᐃᖅᓯᓇᓪᓚᕆᑦᑐᑦ ᐃᖅᑲᖅᑐᕋᑦᓴᓕᐊᖑᕙᑉᐸᑦ ᑎᒍᔭᐅᓪᓗᑎᓪᓗ ᐅᓗᕆᐊᓇᖅᑐᒦᖁᓇᒋᑦ 
ᐃᓅᖃᑎᖏᑦ.  ᑖᓐᓇ ᐅᖃᐅᓯᕆᒋᐊᒃᑲᓐᓂᕈᓐᓇᖅᑭᐅᒃ?  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᒥᓂᔅᑕ ᐃᖕ. 
 
ᒥᓂᔅᑕ ᑭᐅᓪᕕᓐ ᐃᖕ:  ᐃᑦᓯᕙᐅᑕᖅ, ᐊᐱᕆᔪᓐᓇᖅᑲᒌᑦ ᐃᑦᓯᕙᐅᑕᓃᑦ ᒪᓕᓪᓗᒍ?  ᓱᓕᕗᖔ ᑲᑎᒪᔨᕋᓛᑦ 
ᐊᖏᖃᑎᒌᓯᒪᒻᒪᑕ ᒪᑉᐱᒐᕐᓂᒃ ᐊᑐᐊᖅᓯᓂᐊᕐᓂᕋᖅᓱᑎᒃ ᐃᒻᒥᑯᐊᖅᑎᕐᓗᒋᑦ?  ᐱᒋᐊᕐᕕᒋᖅᑲᐅᒐᑦᑎᒍ ᒪᑉᐱᒐᖅ 3, 
ᐊᓱᐃᓪᓛᒃ 9ᒨᑦᑕᖅᑯᒍᑦ, ᐊᒻᒪᓗ ᒥᔅᑕ ᐊᕐᕚᓪᓗᒃ ᐃᓱᒫᓗᒍᑎᒋᔭᖓ ᒪᑉᐱᒐᕐᒥ 8ᒦᑦᑕᕆᕗᖅ.  ᐃᒻᒥᒃᑯᐊᖅᑎᕐᓗᒋᑦ 
ᐊᑐᐊᕐᓂᐊᕈᑦᑎᒍ ᒪᑉᐱᒐᐃᑦ, ᓈᓴᐅᑎᖏᑦ ᒪᓕᓪᓗᒋᐅᒋᐊᖃᓐᖏᒻᒪᑦ, ᐃᑦᓯᕙᐅᑖᖅ?  ᖁᔭᓐᓇᒦᒃ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ):  ᐅᓇ ᑎᑎᕋᖅᓯᒪᔪᖅ ᐃᓄᑦᑎᑐᑦ ᐊᒻᒪᓗ ᖃᓪᓗᓈᑎᑐᑦ, ᒪᑉᐱᒐᖃᓐᖏᑦᑐᖅ 4ᒥᒃ 
ᐃᓄᑦᑎᑑᖅᑐᓂ ᒪᑉᐱᒐᖅᑕᓕᐅᒐᓗᐊᑦ 4ᒥᒃ ᖃᓪᓗᓈᑎᑑᖅᑐᑦ.  ᐅᖃᖅᑏ. 
 
ᐅᖃᖅᑎ:  ᖁᔭᓐᓇᒦᒃ, ᐃᑦᓯᕙᐅᑖᖅ.  ᐊᑲᐃᓪᓕᐅᕈᑕᐅᓗᐊᖅᐸᓪᓚᐃᔪᖅ ᐊᑐᓂᑦ ᐅᖃᓕᒫᕐᕕᖏᓐᓂᒃ 
ᐊᑐᐊᕈᒪᓯᒪᓂᕗᑦ, ᒪᑉᐱᒐᖏᑦ ᐊᑐᐊᕋᓱᐊᕋᓗᐊᖅᓱᒋᑦ ᓇᓕᒧᕇᓐᖏᒻᒪᑕ ᖃᓪᓗᓈᑎᑦᑐᑦ ᐃᓄᑦᑎᑐᓪᓗ.  
ᐅᖃᓕᒫᕐᕕᖏᑦ ᐊᑐᐊᕐᓗᒋᑦ ᓇᓗᓇᓐᖏᓂᖅᓴᐅᓚᖓᕙᓪᓚᐃᔪᖅ.  ᓇᓗᓇᐃᕐᓗᒍ ᐅᖃᓕᒫᕐᕕᖓᑕ ᓈᓴᐅᑎᖓ.  
ᖁᔭᓐᓇᒦᒃ.  

ᐃᑦᓯᕙᐅᑕᖅ (ᑐᓵᔨᑎᒍᑦ): ᐆᑭ.  ᐱᒋᐊᑦᓯᐊᓕᑕᐃᓐᓇᕐᓂᐊᕋᑦᑕ.  ᐱᒋᐊᓐᖓᕐᓂᖓᓂᒃ ᐱᒋᐊᕈᒪᕕᓯ?  ᒥᓂᔅᑕ 
ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᑦᓯᕙᐅᑖᖅ.  ᒪᑉᐱᒐᖏᒍᑦ ᐊᑐᐊᕋᓱᐊᕋᓗᐊᖅᓱᒋᑦ 
ᐱᔭᕆᐊᑐᓗᐊᑲᐃᓐᓇᖅᑐᑦ.  ᖃᓄᐃᒻᒪᓪᓕ ᓈᓴᐅᑎᖏᑎᒍᑦ ᐊᑐᐊᕐᓗᒋᑦ?  ᐅᖃᓕᒫᕐᕕᖏᑦᑕ ᓇᒻᒪᖏᑦ ᐊᑐᐊᕐᓗᒋᑦ 
ᐊᑲᐅᓂᖅᓴᐅᒐᔭᖅᑐᖅ. 
 
ᐃᑦᓯᕙᐅᑕᖅ (ᑐᓵᔨᑎᒍᑦ): ᐱᒋᐊᓚᐅᖅᑕᐃ ᐱᒋᐊᓐᖓᕐᓂᖓᓂᒃ?  ᒪᓕᒐᑦᓴᖅ 14, ᓄᓇᕗᒥ ᓂᕈᐊᕐᓂᓕᕆᓂᕐᒧᑦ 
ᐱᖁᔭᖅ; ᐅᖃᓕᒫᕐᕕᖓ 1. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 2. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 3. ᐊᐱᖅᑯᑎᖃᖅᑐᖃᖅᐹ? ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 4. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 5. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 6. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 7. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 8. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 9. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 10. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 11. ᐊᖏᖅᐱᓰ? ᐊᕐᕚᕐᓗᒃ. 
 
ᐊᕐᕚᕐᓗᒃ (ᑐᓵᔨᑎᒍᑦ): ᐃᖅᑲᐅᒪᖅᑰᖅᑕᑦ ᐊᐱᖅᑯᑎᒋᖅᑲᐅᔭᕋ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᐋ. 
 
ᐅᐊ: ᐅᖃᓕᒫᒐᖅ ᒪᓕᒐᓕᐅᖅᑎᐅᑉ ᐊᐱᖅᑯᑎᒋᖅᑲᐅᔭᖓ ᐱᓯᒪᕗᖅ ᒪᓕᒐᓕᐅᕐᕕᒻᒧᑦ ᐊᒻᒪ ᓯᕗᓕᖅᑎᓄᑦ 
ᑲᑎᒪᔨᓄᑦ ᒪᓕᒐᕐᒥᒃ. ᑕᒪᓐᓇ ᐋᖅᑭᒋᐊᕆᔾᔪᑕᐅᓚᐅᖅᑐᖅ ᒪᓕᒐᓕᐅᖅᑎᒃᑯᓐᓄᑦ ᒫᓐᓇᓵᖑᓚᐅᖅᑐᖅ. 
ᓄᑦᑎᖅᑕᐅᑐᐃᓐᓇᖅᑐᖅ ᑕᐃᑲᓐᖓᑦ ᒪᓕᒐᕐᒥᒃ ᐅᕗᖓᖔᖅ. ᐅᖃᐅᓯᖅᑕᖏᓐᓂᑦ ᐊᓯᔾᔨᖅᑐᖃᓐᖏᑦᑐᖅ ᐊᒻᒪ 
ᐃᓗᐊᓐᖏᓕᐅᕈᑎᖃᕐᓂᖓᓂᒃ ᖃᐅᔨᒪᔭᖃᕐᓇᖓ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᑲᕐᕆᐊᓘ. ᐅᖃᓕᒫᕐᕕᒃ 11. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 12. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 13. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 14. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 15. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 16. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 17. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 18. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 19. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 120. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 21. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 22. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 23. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 24. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 25. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 26. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 27. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 28. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 29. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 30. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 31. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 32. ᐊᖏᖅᐱᓰ? ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐊᐱᖅᑯᑎᒃ ᓂᕈᐊᕐᕕᒻᒧᐊᖓᔪᒥᒃ. ᒪᓕᒐᕐᒦᑦᑐᖃᖅᐸᓚᐅᕐᒪᑦ 
ᐅᖃᖅᑐᒥᒃ ᓂᕈᐊᖅᑕᐅᔪᒪᔾᔪᑏᑦ ᐅᐃᕆᔾᔪᑏᓪᓗ ᖃᓂᒃᓴᕆᐊᖃᓐᖏᒻᒪᑕ ᓂᕈᐊᖅᑕᐅᕕᒻᒥᒃ 450 ᒦᑕᓂᑦ 400 
ᐃᓯᒐᐃᑦ ᐃᓗᐊᓂᓘᓐᓃᑦ. ᑕᒪᓐᓇ ᑕᑯᔪᓐᓇᓚᐅᓐᖏᑕᕋ ᒪᓕᒐᕐᒥ. ᑕᒪᓐᓇ ᓱᓕ ᐱᖃᓯᐅᑎᑲᐅᑎᒋᕚ ᒪᓕᒐᒃᓴᒥ 
ᑲᔪᓯᑎᓂᐊᖅᑕᑦᑎᓐᓂ ᑕᒫᓂ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᓱᒐᖅ. 
 
ᒥᔅ ᖁᓱᒐᖅ: ᐃᖅᑲᐅᒪᓪᓚᑦᑖᓐᖏᑦᑐᖓ, ᐹᑐᕆᒃ ᐱᑐᐃᓐᓇᕆᐊᓕᒃ, ᐅᖓᓯᓐᓂᕆᔭᕆᐊᖃᖅᑕᖓ 
ᒪᓕᒐᑐᖃᕐᒦᓚᐅᕈᓂ, ᑭᓯᐊᓂ ᓇᓗᓇᓐᖏᑦᑐᖅ ᓂᕈᐊᖅᑕᐅᔪᒪᔾᔪᑏᑦ ᓂᕈᐊᕐᕕᐅᑉ ᐃᓗᐊᓃᑦᑕᕆᐊᖃᓐᖏᑦᑐᑦ. ᐄ, 
ᐅᖃᓕᒫᕐᕕᒃ 252ᒦᑦᑐᖅ ᐱᕋᔭᔾᔪᑕᐅᔪᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᐅᔭᐅᕖᑦ? ᒥᓂᔅᑕ ᐲᑯ. 
 
ᒥᓂᔅᑕ ᐃᐊᑦ ᐲᑯ: ᖁᔭᓐᓇᒦᒃ ᐃᒃᓯᕙᐅᑖ. ᐃᒻᒪᖄ ᒐᕙᑐᖃᒃᑯᑦ ᓂᕈᐊᖅᑐᓕᕆᓂᕐᒧᑦ ᒪᓕᒐᖓᓃᑦᑐᒃᓴᐅᕗᖅ. 
ᖃᐅᔨᒪᔪᖓ ᑭᖑᓪᓕᕐᒥ ᓂᕈᐊᕐᓇᐅᑎᓪᓗᒍ ᐃᓱᒫᓘᑕᐅᓚᕐᒪᑦ ᓂᕈᐊᖅᑐᓕᕆᔨᒻᒪᕆᒻᒧᑦ 
ᓂᕈᐊᖅᑕᐅᔪᒪᔾᔪᑎᑕᖃᓚᐅᕐᒪᑦ ᓂᕈᐊᕐᕕᒻᒧᐊᖅᑎᓪᓗᑎᑦ, ᑎᑎᕋᖅᓯᒪᔪᓂᑦ ᓇᓗᓇᐃᒃᑯᑕᖃᖅᑐᖃᓚᐅᕐᒪᑦ 
ᓂᕈᐊᕐᕕᐅᑉ ᓯᓚᑖᓂ ᐊᒻᒪ ᑕᒪᓐᓇ ᐱᔭᕆᐊᖃᓐᖏᑎᑕᐅᓯᒪᓪᓗᓂ. 
 
ᐊᐱᕆᕙᒋᑦ, ᑕᕝᕙᓃᑉᐹ ᒪᓕᒐᒃᓴᒥ? ᐋᒡᒐᐅᒍᓂ, ᑭᖑᓪᓕᕐᒥ ᓂᕈᐊᕐᓇᐅᓕᕐᒥᑉᐸᑦ ᓇᓗᓇᐃᒃᑯᑕᖃᕈᓇᕋᔭᖅᑐᖓ 
ᑕᓪᓕᒪ ᐃᓯᒐᐃᑦ ᒪᑑᑉ ᓯᕗᓂᐊᓂ, ᓂᕈᐊᕐᕕᐅᑉ ᐃᓗᐊᓃᓱᖓᓐᖏᑐᐊᖅᐸᑦ. ᑕᒪᓐᓇ ᐊᐱᖅᑯᑎᒐ. ᖁᔭᓐᓇᒦᒃ 
ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐆᐋ. 
 
ᐅᐋ: ᖁᔭᓐᓇᒦᒃ ᐃᒃᓯᕙᐅᑖ. ᐅᖃᓕᒫᕐᕕᒃ 252ᒦᑉᐳᖅ ᐊᒻᒪ ᐅᖃᖅᓯᒪᓪᓗᓂ, "ᑭᓇᑐᐃᓐᓇᖅ ᓂᕈᐊᖅᑕᐅᔪᒪᔾᔪᑎᒥᒃ 
ᐋᖅᑮᒍᓂ ᓇᓂᑐᐃᓐᓇᖅ ᓂᕈᐊᕐᕕᐅᑎᑕᐅᔪᒥ ᐸᓯᔭᒃᓴᐅᕗᖅ ᐱᕋᔭᓐᓂᐅᔪᒥᒃ." ᑕᐃᒪᓐᓇᒃ ᓇᓗᓇᐃᓪᓚᑦᑖᖅᑐᖅ 
ᓂᕈᐊᕐᕕᒻᒦᒋᐊᖃᓐᖏᑦᑐᐃᑦ. ᓂᕈᐊᕐᕕᒃ ᐃᒡᓘᑉ ᐊᓯᐊᓂᒃ ᐃᓗᐊᓃᓐᓂᕈᓂ ᑕᐃᑲᓃᑦᑐᓐᓇᕋᔭᖅᑰᓐᖏᒻᒥᔪᖅ ᐃᓪᓘᑉ 
ᐃᓚᖓᓂᑦᑕᐅᖅ. ᐊᖅᑯᑎᒥᑐᐃᓐᓈᕈᓐᓂ ᖃᓄᐃᖅᑰᓐᖏᑦᑐᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᐅᐊᑦᑎᐊᕈᐃ. ᖁᔭᓐᓇᒦᒃ. ᐅᖃᓕᒫᕐᕕᒃ 32ᒦᑉᐱᑖ? 32ᒦᒃᑯᑦᑕ, ᐃᒪᐃᓕᖓᒻᒪᑦ 
ᐃᓄᒃᑎᑐᑦ, ᐅᖃᓕᒫᕐᓂᐊᕋᒪ, ᖃᓄᖅ ᓂᕈᐊᕈᓐᓇᓐᖏᑎᑕᐅᔪᓐᓇᕐᒪᖔᖅᐱᑦ. ᓱᖅᑯᐃᒪᓇᕐᓂᖅᓴᐅᒐᔭᖅᑰᖅᑐᖅ 
ᐃᓄᒃᑎᑐᑦ (ᐃ), (ᐅ), ᐊᒻᒪ (ᐊ). ᐃᓚᖓᑦ, ᓂᕈᐊᖅᑎᑕᖃᖅᐸᑦ 450 ᐅᖓᑖᓄᑦ ᖃᓪᓗᓈᑎᑐᑦ, 
ᐱᔭᕆᐊᖃᓐᖏᑦᑑᓐᖏᒃᑯᓂ, ᐊᒻᒪ ᐃᓱᒪᒋᖃᓯᐅᑎᓗᒍ ᓄᓇᖅᑎᒍᑦ ᐊᓯᐊᑎᒍᓪᓘᓐᓃᑦ ᐊᑦᑐᐃᔪᓐᓇᕋᔭᖅᑐᒥᒃ  

ᓂᕈᐊᖅᑏᑦ ᐊᑲᕐᕆᔮᕐᓂᖏᓐᓄᑦ. ᑕᒪᓐᓇ ᓇᓗᓇᐃᒋᐊᖅᑕᐅᖁᔭᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐆᐋ. 
 
ᐅᐋ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᑕᒪᓐᓇ ᐋᖅᑮᓇᓱᒃᑐᖅ ᖃᑦᓯᓂᑦ ᐊᒥᓲᑎᒋᔪᓂᑦ ᓂᕈᐊᖅᑎᓂᑦ 
ᐱᔨᑦᑎᕋᖅᑕᐅᔪᒃᓴᐅᒻᒪᖔᑕ ᓂᕈᐊᕐᕕᒻᒧᑦ ᐊᑕᐅᓯᕐᒧᑦ. ᐊᑐᓕᒐᒃᓴᓕᐊᕆᔭᐅᓚᐅᖅᑐᖅ ᑲᑎᒪᔨᕋᓛᓄᑦ ᓂᕈᐊᕐᕕᒃ 
ᖄᖏᐅᑎᖁᓇᒋᑦ 450 ᓂᕈᐊᖅᑎᓂᑦ, ᓂᕈᐊᖅᑏᑦ ᓱᐃᓪᓛᒃ 450ᓂᑦ ᐅᖓᑖᓅᖓᑉᐸᑕ ᒪᕐᕉᓐᓂᒃ 
ᓂᕈᐊᕐᕕᖃᕆᐊᖃᓕᕋᔭᖅᑐᖅ ᐊᒻᒪ ᑕᐃᒪᓐᓇᑎᒋ ᓂᕈᐊᕐᕕᖃᖅᑎᒋᔭᕆᐊᖃᕋᔭᖅᑐᖅ. 
 
ᓇᓗᓇᓐᖏᑦᑐᖅ, 500ᓂᑦ ᓂᕈᐊᖅᑎᑕᖃᖅᐸᑦ ᐅᕙᓂ ᓄᓇᒥ, ᐃᒪᓐᓇᐃᒍᓐᓇᕆᐊᖃᑐᐃᓐᓇᕆᐊᓕᒃ ᑭᓪᓕᒋᔭᐅᔪᖅ 
ᖄᖏᐅᔾᔭᐅᔪᓐᓇᕐᓗᓂ. ᐃᓱᒪᒋᖃᓯᐅᑎᓗᒍ ᓄᓇᒧᐊᖓᔪᑦ ᐱᔾᔪᑎᑦ ᐃᒻᒪᖄ ᐃᓗᐊᕐᓂᖅᓴᐅᒐᔭᖅᑐᖅ ᐊᑕᐅᓯᕐᒦᒃᑯᓂ 
ᓂᕈᐊᕐᕕᒃ ᐊᓯᐊᓂᐅᓐᖏᑦᑐᖅ. 
 
ᑕᐃᒪᓐᓇᒃ ᐃᓕᓐᓂᐊᕐᕕᒃ ᐃᓂᒃᓴᑦᑎᐊᕙᐅᑐᐃᓐᓇᕆᐊᓕᒃ, ᐅᕝᕙᓘᓐᓃᑦ ᓄᓇᓖᑦ ᑲᑎᒪᕕᖓᑦ. 
ᑕᐃᒪᓐᓇᐃᓕᖓᔾᔪᑎᓕᒃ ᓂᕈᐊᕐᕕᓕᐅᕐᓂᕐᒧᑦ ᓂᕈᐊᖅᑕᐅᕕᐅᓂᐊᖅᑐᓂᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓕᒫᕐᕕᒃ 32. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 33. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 34. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 35. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 36. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 37. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 38. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 39. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 40. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 41. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 42. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 43. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 44. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 45. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 46. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 47. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 48. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 49. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 50. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 51. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 52. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 53. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 54. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 55. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 56. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 57. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 58. ᐊᖏᖅᐱᓰ? ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐊᐱᖅᑯᑎᖃᖅᑐᖓ ᐅᖃᓕᒫᕐᕕᒃ 57ᒧᑦ ᐊᓯᔾᔨᕈᑎᓄᑦ ᓂᕈᐊᖅᑎᑦ 
ᐊᑎᒋᒋᐊᓐᖓᖅᑕᖏᓐᓄᑦ. ᖃᐅᔨᖅᑲᐅᕗᖓ ᒪᑐᐃᕈᑕᐅᔪᓂᑦ ᐋᖅᑮᓂᐊᕐᒪᑕᒎᖅ ᑖᕗᓐᖓᓕᒫᖅᓯᐅᒻᒥᒃ ᓂᕈᐊᖅᑏᑦ 
ᐊᑎᖏᓐᓂᑦ. 
 
ᖃᐅᔨᒪᕗᖓ ᓯᕗᓂᕆᓚᐅᖅᑕᑦᑎᓐᓂ ᐊᑎᓕᐅᕆᒋᐊᖅᑐᖅᑎᑦᑎᕙᓚᐅᕐᒪᑕ ᓂᕈᐊᖅᑎᓂᑦ. ᖃᓄᖅ 
ᐋᖅᑭᒋᐊᕆᖃᑦᑕᓚᖓᓕᖅᐸᑦ ᓂᕈᐊᖅᑏᑦ ᐊᑎᖏᓐᓄᑦ ᑕᒪᑐᒨᓇ ᐃᓕᖅᑯᓯᑎᒍᑦ? ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᖦ ᖁᓱᒐᖅ. 
 
ᖁᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖ. ᓄᑖᒥ ᒪᓕᒐᕐᒥ ᐱᒋᐊᕐᓂᖓᓂ ᐊᑎᓕᐅᕆᔪᓐᓇᖅᑎᑕᐅᓂᐊᖅᑐᒍᑦ ᐳᓚᕋᕐᓗᑕ 
ᑕᐃᒪᓐᓇᐃᑉᐸᓚᐅᕋᑦᑕ. ᐅᕝᕙᓘᓐᓃᑦ ᓂᕈᐊᖅᑏᑦ ᓇᒻᒥᓂᖅ ᐊᑎᓕᐅᕆᔪᓐᓇᕐᓂᐊᖅᑐᑦ ᑎᑎᖅᑲᓂᑦ ᓇᒃᓯᐅᔾᔨᓗᑎᑦ 
ᖃᐅᔨᒃᑲᐃᓗᑎᓪᓗ ᑎᑎᕋᕐᕕᑎᓐᓂᑦ, ᐅᕝᕙᓘᓐᓃᑦ ᐊᑎᓕᐅᕆᔪᓐᓇᕐᓂᐊᖅᑐᒍᑦ ᓂᕈᐊᖅᑎᓂᑦ  

ᓂᕈᐊᕐᓇᐅᓚᐅᖅᑎᓐᓇᒍ ᐃᓄᓕᒫᓄᑦ ᐅᐸᒃᑕᐅᓲᓄᐊᕐᑕ ᐊᒻᒪ ᑕᐃᒪᓐᓇᒃ ᐊᑎᓕᐅᖅᑎᑦᑎᓗᑕ. ᐊᐱᖅᑯᑏᑦ 
ᑭᐅᒐᓗᐊᖅᐸᕌ? 
 
ᑖᕗᓐᖓᓕᒫᖅᑐᒥᒃ ᐊᑎᖃᕐᕕᖃᐃᓐᓇᕐᓂᐊᖅᑐᒍᑦ ᑕᒻᒪᖅᓯᒪᓐᖏᑦᑐᒥᒃ ᐊᑎᖃᖁᓪᓗᑕ ᓂᕈᐊᖅᑎᓂᑦ 
ᐃᖏᕐᕋᐃᓐᓇᖅᑐᒥᒃ ᐱᔭᕆᐊᖃᕐᓂᖏᑎᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᓂᕈᐊᖅᑏᑦ ᐊᑎᖃᕐᕕᖓᓐᓂᒃ ᐱᓯᒪᑦᑎᖃᑦᑕᕐᓂᖅ ᖃᓄᖅ ᐱᔭᐅᓂᐊᖅᐸ? 
ᑕᒪᓐᓇ ᐊᐱᖅᑯᑎᒋᓇᓱᒃᑕᕋ. ᑕᑕᑎᕈᑎᐅᓂᐊᖅᐹ ᐊᖁᖅᑐᖅᓯᐅᖁᑎᓐᓄᐊᖓᓂᐊᖅᐹ ᐊᑏᑦ 
ᐃᓚᔭᐅᑲᐅᑎᒋᕙᓪᓗᓂ, ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᒃᑯᓐᓂᑦ ᐊᐅᑦᑕᔫᖅᑖᕈᕕᑦ ᐊᑏᑦ ᐱᖃᓯᐅᔾᔭᐅᒐᔭᖅᐹ 
ᑕᕝᕗᖓ ᐊᑎᖃᕐᕕᒻᒧᑦ, ᓂᕈᐊᖅᑎᓕᕆᔨᒻᒪᕆᒻᒧᑦ ᑭᓯᐊᓂ ᐊᑐᖅᑕᐅᓂᐊᕐᓗᓂ ᓂᕈᐊᖅᑎᑦ ᐊᑎᖃᕐᕕᖓᓐᓄᑦ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᓱᒐᖅ. 
 
ᖁᓱᒐᖅ: ᐄ. ᑕᒪᑐᒨᓇ ᐊᖏᖃᑎᒌᓕᐅᕈᓐᓇᖅᑎᑕᐅᕗᖓ ᐊᓯᖏᓐᓂᑦ ᑎᒥᐅᔪᓂᑦ ᐊᒻᒪ ᓂᕈᐊᖅᑎᓂᑦ, 
ᓂᕈᐊᖅᑎᒃᓴᓂᑦ ᓄᓇᕗᒧᑦ ᐊᖁᖅᑐᖅᓯᐅᑎᑖᕋᓱᓕᕌᖓᑕ ᐆᑦᑑᑎᒋᓪᓗᒍ, ᐅᕝᕙᓘᓐᓃᑦ ᐊᐱᕆᔭᐅᔪᓐᓇᕋᔭᖅᑐᑦ 
ᖃᓄᐃᒃᓴᕋᔭᕐᒪᖔᑕ ᑐᑭᓯᒋᐊᕈᑎᖏᑦ ᓂᕈᐊᖅᑐᓕᕆᔨᒃᑯᓐᓄᐊᖅᑕᐅᑉᐸᑕ ᓄᓇᕗᒧᑦ ᓂᕈᐊᖅᑎᓄᑦ 
ᐊᑎᖃᕐᕕᒻᒧᐊᖅᑕᐅᓗᑎᑦ? ᑕᐃᒪᓐᓇᒃ ᐊᖏᖃᑎᒌᓕᐅᕆᐊᖃᕋᔭᖅᑐᖓ ᐊᓯᖏᓐᓂᑦ ᑎᒥᐅᔪᓂᑦ. 
ᐱᔪᓐᓇᑎᑦᑎᒐᔭᖅᑐᖅ ᐃᓄᓐᓄᑦ ᐊᖏᖅᑕᐅᒍᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᖁᓱᒑ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᖁᓱᒐᐅᑉ ᐅᖃᖅᑕᖓ ᒪᓕᓪᓗᒍ, ᐃᓕᖅᑯᓯᖅᑕᖃᖅᐹ 
ᐊᖏᖃᑎᒌᒍᑎᒥᓪᓘᓐᓃᑦ ᑎᑎᕋᕐᕕᑦᑎᓐᓂᑦ ᑕᒪᒃᑯᐊ ᑐᑭᓯᒋᐊᕈᑎᑦ ᐱᔭᐅᖃᑦᑕᖁᓪᓗᒋᑦ ᓴᐳᒻᒥᔭᐅᓂᖃᕐᓗᑎᑦ 
ᑲᓐᖑᓇᖅᑐᖅᓯᐅᑎᓄᑦ ᒪᓕᒐᕐᓄᑦ ᑕᐃᒪᓐᓇᓘᓐᓃᑦ ᓄᓇᕗᒥᐅᑉ ᓇᓗᓇᐃᕐᕕᐅᔪᓐᓇᖁᓪᓗᒋᑦ ᐊᖏᖅᐸᑕ ᐊᑎᖏᑦ 
ᐃᓕᒃᓯ ᑎᑎᕋᕐᕕᖓᓐᓄᐊᖅᑕᐅᖁᓪᓗᒋᑦ ᐊᓯᐊᓅᖅᑎᑕᐅᓂᐊᓐᖏᓐᓂᖏᓐᓂᑦ ᐊᒻᒪ ᑐᓂᓯᔪᓐᓇᖅᑎᑕᐅᓐᖏᓪᓗᓯ 
ᑕᒪᒃᑯᐊ ᑐᑭᓯᒋᐊᕈᑎᑦ ᐊᓯᑦᑎᓐᓄᑦ ᑐᓂᔭᐅᖁᓇᒍᑦ ᑭᓱᑐᐃᓐᓇᓕᒫᒧᑦ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᓱᒐᖅ. 
 
ᖁᓱᒐᖅ: ᐄ, ᐃᒃᓯᕙᐅᑖ, ᑕᒪᓐᓇ ᒪᓕᒐᒃᓴᒧᑦ ᐃᓚᒋᔭᐅᓪᓚᑦᑖᖅᑐᖅ ᓂᕈᐊᖅᑎᑦ ᐊᑎᖃᕐᕕᖏᑦ ᐊᓯᐊᓄᑦ 
ᓂᕈᐊᖅᑐᓕᕆᓂᐅᑉ ᐊᑐᖅᑕᐅᔪᓐᓇᓐᖏᒻᒪᑕ. ᑐᑭᓯᒋᐊᕈᑎᑦ ᐱᔭᕗᑦ ᐊᑐᖅᑕᐅᔪᓐᓇᕋᔭᖅᑐᑦ ᑭᓯᐊᓂ 
ᓂᕈᐊᖅᑐᓕᕆᓂᕐᒧᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓕᒫᕐᕕᒃ 57. ᐊᖏᖅᐱᓰ? 
 



ᐱᖓᔪᐊᑦ, ᐅᑐᐱᕆ 30, 2002 ᓄᓇᕗᒻᒥ ᒪᓕᒐᓕᐅᕐᕕᖕᒧᑦ ᑲᑎᒻᒪᔾᔪᑏᑦ    
 

1384 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 58. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 59. ᐊᖏᖅᐱᓰ? ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐅᓇᒃᑲᓐᓂᖅ ᓱᓕ ᐅᖃᓕᒫᕐᕕᒃ 58ᒧᑦ. ᐊᑎᖃᕐᕕᒻᒥᒃ ᐲᔭᐃᓂᕐᒧᐊᖓᔪᖅ 
ᐊᒻᒪᓗ ᐊᑑᑎᖃᖅᑐᖅ ᐊᑎᖃᕐᕕᒻᒥᒃ ᐱᓯᒪᑦᑎᓂᕐᒥᒃ. ᑲᑎᒪᔨᕋᓛᓃᑦᑎᓪᓗᖓ, ᓱᓕ ᕿᒥᕐᕈᔨᓃᖃᑕᐅᒐᒪ ᐊᒻᒪ 
ᐳᓚᕋᓚᐅᖅᑐᑕ, ᐃᓚᖓᑦ ᐃᓱᒫᓘᑕᐅᓚᐅᖅᑐᖅ ᓂᕈᐊᖅᑏᑦ ᐊᑎᖃᕐᕕᖓᑦ ᑕᖅᑲᐅᓐᖓᖅᑕᐅᑎᓪᓗᒍ ᐊᒻᒪ 
ᐃᓅᔪᓐᓃᖅᑐᒥᓂᕐᒥᒃ ᓱᓕ ᐊᑎᖃᖅᑐᖃᖅᑎᓪᓗᒍ. 
 
ᒫᓐᓇᓂᓴᖅᓯᐅᑎᒥᒃ ᐊᑎᖃᕐᕕᖃᖅᐸᑕ, ᖃᓄᖅ ᐱᓯᒪᔭᐅᓂᐊᖅᐸ ᑕᐃᒃᑯᐊ ᐃᓅᔪᓐᓃᖅᑐᑦ ᐊᐅᓪᓛᖅᑐᓪᓘᓐᓃᑦ 
ᑎᐅᕆᑐᐊᕆᐊᒥ ᓂᕈᐊᕈᓐᓇᐃᓕᓂᖏᓐᓂᑦ, ᐊᑎᖏᑦ ᐲᖅᑕᐅᖁᓪᓗᒋᑦ ᐊᑎᖃᕐᕕᒻᒥᒃ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ ᖁᓱᒐᖅ. 
 
ᖁᓱᒐᖅ: ᖃᐅᔨᒪᑦᑎᐊᖅᐸᕋ ᑕᒪᓐᓇ ᐃᓱᒫᓘᑕᐅᒻᒪᑦ ᓄᓇᕗᒥ ᓂᕈᐊᖅᑎᓄᑦ. ᑐᒃᓯᕋᕐᓂᐊᖅᐳᒍᑦ ᑕᒪᑐᒥᓐᖓ 
ᑐᑭᓯᒋᐊᕈᑎᒥᒃ ᓈᓴᐅᓯᕆᔨᒃᑯᓐᓂᑦ ᑕᐃᒃᑯᐊ ᐃᓅᔪᓐᓃᖅᑐᓄᑦ ᐊᑎᖃᕐᕕᕗᑦ ᒫᓐᓇᕐᓂᓴᐅᖏᓐᓇᐅᔭᖁᓪᓗᒋᑦ ᐊᒻᒪ 
ᓇᓗᓇᓐᖏᑦᑐᖅ ᓂᕈᐊᖅᑐᓕᕆᔨᕗᑦ ᐊᖅᑯᑎᒋᓗᒋᑦ ᓂᕈᐊᖅᑕᐅᕕᓐᓂᒥᐅᑕᐅᒻᒪᑕ ᐊᒻᒪ ᓄᓇᒥᓂᑦ ᖃᐅᔨᒪᒻᒪᑕ. 
 
ᐃᒪᓐᓇᐃᒍᓐᓇᕐᓂᐊᖅᑐᑦ ᓂᕈᐊᖅᑕᐅᕕᒻᒥ ᐊᑕᐅᓯᐅᓐᖏᑦᑐᒥᒃ ᓄᓇᓕᒃᑕᖃᖅᑐᒥ ᓇᓗᓇᐃᔭᐃᔪᓐᓇᕐᓗᑎᑦ 
ᑕᒪᒃᑯᓂᓐᖓ ᑐᑭᓯᒋᐊᕈᑎᓂᑦ ᕼᐋᒻᓚᒃᑯᓐᓂᑦ ᐊᓯᖏᓐᓂᓪᓗ ᖃᐅᔨᒋᐊᕐᕕᓐᓂᑦ ᑕᐃᒪᓐᓇᓗ ᓂᕆᐅᓇᕐᓗᓂ 
ᐃᓱᒫᓘᑕᐅᔪᓐᓃᕋᔭᕐᓗᓂ ᑭᓇᑐᐃᓐᓇᕐᒧᑦ. 
 
ᓇᓗᓇᓐᖏᑦᑐᖅ ᐱᑕᖃᐃᓐᓇᖃᑦᑕᕐᓂᐊᖅᑐᖅ ᐊᑎᖃᕐᕕᐅᑉ ᓇᕿᑦᑕᖅᑕᐅᓂᖓᑕ ᓂᕈᐊᕐᓇᖅᓯᓚᐅᓐᖏᓐᓂᖓᓄᑦ 
ᐃᓅᔪᓐᓃᖅᑐᖃᕋᔭᖅᑐᖅ, ᑭᓯᐊᓂ ᐱᔪᓐᓇᖅᑕᓕᒫᑦᑎᒍᑦ ᑲᒪᒋᔪᓐᓇᕐᓂᐊᖅᑰᖅᑕᕗᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓕᒫᕐᕕᒃ 58. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 59. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 60. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 61. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 62. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 63. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 64. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 65. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 66. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 67. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 68. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 69. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 70. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 71. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 72. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 73. ᓯᕗᓕᖅᑎᐅᑲᓕᖅ. 
 
ᑲᑎᒪᔨᕋᓛᑦ ᐱᒋᐊᖅᑎᖓᑦ: 002 – 1(6): ᐋᖅᑭᒋᐊᕈᑦ ᐃᓚᖓᓄ 73.1 ᒪᓕᒐᒃᓴᖅ 14ᒥᒃ 
 
ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᒃ ᐃᒃᓯᕙᐅᑖ. ᐃᓚᒋᐊᖅᓯᔪᒪᒐᒪ ᓯᒃᓯᐊᓐ 73ᒧᑦ ᐊᒻᒪ ᐊᑐᕐᓗᒍ 73.1, 
ᐱᒋᐊᖅᑎᑦᑎᕗᖓ ᐅᑯᐊ ᐅᖃᐅᓯᒃᓴᐃᑦ ᐃᓚᔭᐅᖁᓪᓗᒋᑦ ᒪᓕᒐᒃᓴᖅ 14ᒧᑦ: 
 
73.1 ᓂᕈᐊᒐᒃᓴᖅ ᐃᑲᔪᕈᒪᒍᓂ ᓂᕈᐊᖅᑎᓂᑦ ᐊᔾᔨᓐᖑᐊᖁᑎᖓ ᑕᑯᒃᓴᐅᓗᓂ ᐊᑐᓂ ᓂᕈᐊᕐᕕᓐᓂ 
ᓂᕈᐊᖅᑕᐅᕕᓐᓂ: 
 
(ᐃ) ᓂᕈᐊᒐᒃᓴᖅ, ᓂᕈᐊᒐᒃᓴᐅᑎᑦᑎᔪᓐᓇᕐᓂᖅ ᒪᑐᓚᐅᖅᑎᓐᓇᒍ, ᐊᔾᔨᓐᖑᐊᖁᑎᒥᓂᑦ ᑐᓂᓯᓂᐊᖅᐳᖅ 
ᓂᕈᐊᖅᑐᓕᕆᔨᒻᒪᕆᒻᒧᑦ ᒪᓕᒐᐃᑦ ᒪᓕᒃᑕᐅᓗᑎᑦ; ᐊᒻᒪᓗ 
 
(ᐅ) ᐃᓄᓕᒫᓄᑦ ᐊᔪᕐᓇᖅᑎᑕᐅᓯᒪᒐᓗᐊᖅᑎᓪᓗᒍ ᑕᑯᒃᓴᐅᑎᑦᑎᔭᕆᐊᖃᓐᖏᓐᓂᕐᒥᒃ ᓂᕈᐊᖁᔨᔾᔪᑎᓂᑦ 
ᓂᕈᐊᕐᕕᒻᒥ, ᓂᕈᐊᖅᑐᓕᕆᔨᒻᒪᕆ ᐃᒪᓐᓇᐃᑎᑦᑎᓂᐊᖅᐳᖅ ᐊᔾᔨᓐᖑᐊᖅ ᑕᑯᒃᓴᐅᖁᓪᓗᒍ ᒪᓕᒐᐃᑦ ᒪᓕᒃᑕᐅᓗᑎᑦ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᒧᑦ. ᐃᒃᑲᕐᕆᐊᓗᒃ. 
 
ᐃᒃᑲᕐᕆᐊᓗᒃ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᓇᐃᑦᑐᑯᓗᒃ ᐊᐱᖅᑯᑎᒃ. ᓂᕈᐊᕐᓂᐅᔪᓂ, ᐃᓚᖏᑦ 
ᖃᕆᓴᐅᔭᐃᑦ ᐊᒻᒪ ᐊᑐᖅᑐᑦ ᓄᑖᑦ ᐋᖅᑭᒃᓯᒪᑎᓪᓗᒋᑦ, ᑕᕝᕙᓂ ᐃᓚᒋᐊᖅᑕᐅᓂᖃᕋᓗᐊᖅᑎᓪᓗᒍ, 
ᖁᓄᐃᑦᑐᖃᕐᓂᖅᐸᑦ ᓂᕈᐊᕐᓇᐅᔪᒥ, ᖃᕆᓴᐅᔭᐃᑦ ᐃᖏᕐᕋᑦᑎᐊᕐᓂᖏᓐᓂ ᓯᓚᑲᒻᒪᐅᑎᓪᓗᒍ ᐊᓯᐊᒍᓪᓘᓐᓃᑦ, 
ᐊᖏᕋᔭᖅᐳᖓ ᐱᒋᐊᖅᑎᑕᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᓯᕗᓕᖅᑎ ᐅᑲᓕᖅ. 
 
ᓯᕗᓕᖅᑎ ᐹᓪ ᐅᑲᓕᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐄ, ᓇᓪᓕᐊᒎᖓᔪᖅ. ᓂᕈᐊᒐᒃᓴᖅ ᐃᑲᔪᕈᒪᓐᓂᕈᓂ 
ᑕᐃᓐᓇ ᐃᓱᒪᖅᓱᕋᔭᖅᐳᖅ. ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᒧᑦ. ᐊᐱᖅᑯᑕᐅᓂᖃᖅᐳᖅ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ? ᑲᔪᓯᕗᖅ. 
ᐅᖃᓕᒫᕐᕕᒃ 73 ᐋᖅᑭᒋᐊᖅᑕᐅᓂᖓ ᒪᓪᓗᒍ. 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 74. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 75. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 76. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 77. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 78. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 79. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 80. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 81. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 82. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 83. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 84. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 85. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 86. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᐃᒃᓯᕙᐅᑖ, ᐊᑕᐅᓯᑯᓗᒻᒥᒃ ᐊᐱᖅᑯᑎᖃᖅᑐᖓ ᑕᕝᕗᖓ. 
ᑐᑭᓯᓇᖅᓯᑎᒋᐊᖅᑕᐅᔪᓐᓇᖅᑰᖅᑐᖅ. 86(4)ᒥ ᐊᔾᔨᒌᓂᑦ ᐊᑎᖃᖅᑐᓂᑦ ᐃᒪᐃᓕᖓᒻᒪᑦ, "ᒪᕐᕉᒃ ᐊᒥᓱᒃᑲᓐᓃᓪᓘᓐᓃᑦ 
ᓂᕈᐊᒐᒃᓴᐃᑦ ᐊᔾᔨᒌᒥᒃ ᐊᑎᕈᓯᖃᖅᐸᑕ ᓯᕗᓕᐊᕈᓯᖃᖅᐸᑕᓗ, ᓂᕈᐊᖅᑐᓕᕆᔨ ᐊᓯᒃᑲᓐᓂᖏᓐᓂᑦ 
ᐊᑎᖃᖅᑎᑦᑎᓂᐊᖅᐳᖅᑕ ᓇᓗᓇᐃᕆᐊᖅᑕᐅᒃᑲᓐᓂᖁᓪᓗᒋᑦ." 

ᑖᒃᑯᓂᓐᖓᑐᐊᕐᓕ ᐊᑎᖃᖅᑐᒥᓂᐅᑉᐸᑕ? ᒪᕐᕉᓐᓂᕈᑎᑦ ᐊᔾᔨᒌᓂᑦ ᐊᑎᖃᕐᓗᑎᑦ ᓂᕈᐊᒐᒃᓵᒃ, ᖃᓄᖅ 
ᓇᓗᓇᐃᕆᐊᒃᑲᓐᓂᕋᔭᖅᐱᓯᐅᒃ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐆᐋ. 
 
ᐅᐋ: ᖁᔭᓐᓇᒦᒃ ᐃᒃᓯᕙᐅᑖ. ᓇᓗᓇᓐᖏᑦᑐᖅ ᐊᔪᕐᓇᕋᔭᕐᒪᑦ ᖃᓄᖅ ᓂᕈᐊᖅᑎ ᖃᐅᔨᒪᒐᔭᕐᒪᖔᖅ "ᐄ" 
ᐅᓇᐅᓂᖓᓂᒃ ᐊᒻᒪ "ᐆ" ᐃᓐᓇᖔᖑᓂᖓᓂᒃ. ᑕᐃᒪᓐᓇᐃᑦᑐᖃᕐᓂᕈᓂ ᑕᕝᕙ ᐃᑲᔫᑎᖃᕋᔭᖅᑐᒃᓴᐅᕗᖅ 
ᐊᔾᔨᓕᐊᓂᑦ ᐱᑕᖃᖅᐸᑦ ᓲᖃᐃᒻᒪ "ᐄ" ᐊᔾᔨᖓᑕ ᐊᑖᓃᒃᑲᔭᕐᒪ ᐊᒻᒪ "ᐆ" ᐊᐃᑉᐹᑕ ᐊᑖᓃᓪᓗᓂ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᓕᒫᕐᕕᒃ 86. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 87. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 88. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 89. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 90. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 91. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 92. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 93. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 94. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 95. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 96. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 97. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 98. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 99. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 100. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 101. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 102. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 103. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 104. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 105. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 106. ᐊᖏᖅᐱᓰ? 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 107. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 108. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 109. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 110. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 111. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 112. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 113. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 114. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 115. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 116. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 117. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 118. ᐊᖏᖅᐱᓰ? 
 
ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᖃᓕᒫᕐᕕᒃ 119. ᐊᖏᖅᐱᓰ? ᒥᓂᔅᑕ ᕿᓚᕝᕙᖅ. 
 
ᒥᓂᔅᑕ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖ. ᐃᓗᐊᓐᖏᓕᐅᕈᑎᖄᖅᔪᓚᐅᕋᒪ ᐃᒃᐸᒃᓴᖅ. 
ᐅᑎᕈᓐᓇᖅᐱᑖ ᐅᖃᖃᑎᒌᓐᓂᕆᓚᐅᖅᑕᑦᑎᓐᓄᑦ ᐋᖅᑭᒋᐊᕈᑎᒧᑦ? ᐊᖏᖃᑖᑦᑎᐊᖅᐳᒍᑦ ᐋᖅᑭᒋᐊᕈᑎᒧᑦ. ᐃᓚᖓ 
ᑎᑎᖅᑐᖅᓯᒪᑉᐸᑦ, ᐊᑐᖅᑕᐅᔾᔮᓐᖏᓛ ᑎᑎᖅᑐᖅᑕᐅᓯᒪᒐᓗᐊᖅᑎᓪᓗᒍ ᑮᓇᖓᑎᒍᑦ, ᐱᔪᓐᓇᖅᑎᑕᐅᒐᔭᖅᐹ 
ᐋᒡᒐᓘᓐᓃᑦ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᓱᒐᖅ. 
 
ᖁᓱᒐᖅ: ᒪᒥᐊᓇᐅᒐᓗᐊᖅ ᓱᓇᒥᒃ ᐅᖃᐅᓯᖃᕐᒪᖔᖅᐱᑦ ᑐᑭᓯᓐᖏᓐᓇᒪ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᓂᔅᑕ ᕿᓚᕝᕚ, ᐊᐱᖅᑯᑏᑦ ᐅᖃᒃᑲᓐᓂᕈᓐᓇᖅᐱᐅᒃ ᓱᖅᑯᐃᒪᓇᖅᑎᒋᐊᕐᓗᒍᓘᓐᓃᑦ. 
 
ᒥᓂᔅᑕ ᐲᑕ ᕿᓚᕝᕙᖅ: ᐊᐱᕆᓇᓱᒃᑐᖓ ᐅᖃᓕᒫᕐᕕᒃ 113ᒧᑦ, ᐱᔪᓐᓇᖅᑎᑕᐅᓐᖏᑦᑐᑦ ᓂᕈᐊᕈᑎᒥᓃᑦ. 
ᓂᕈᐊᖅᑎ ᑲᓐᖑᓇᖅᑎᑕᐅᔪᒥᒃ ᓂᕈᐊᕈᑎᒥᓂ ᑎᑎᖅᑐᐃᑳᓪᓚᓐᓂᕈᓂ ᓱᕋᐃᑳᓪᓚᒃᑯᓂᓘᓐᓃᑦ. ᑐᓴᓚᐅᕐᒥᔪᒍᑦ 
ᒪᓕᒐᓕᐅᖅᑎᒥᒃ ᐃᒃᐸᒃᓴᖅ ᐊᔾᔨᓐᖑᐊᑦ ᑎᑎᖅᑐᖅᑕᐅᓚᕿᓯᒪᔪᒥᓂᕐᓂᑦ. ᑕᐃᒪᓐᓇᒃ ᑎᑎᖅᑐᖅᑕᐅᓯᒪᔪᖃᖅᐸᑦ 
ᑮᓇᕐᓂ, ᑕᐃᓐᓇ "X"ᒧᑦ ᑎᑎᖅᑐᖅᓯᒪᒐᓗᐊᖅᑎᓪᓗᒍ, ᑕᒪᓐᓇ ᐱᐅᓐᖏᑦᑑᓇᕋᖅᑕᐅᕚ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅ ᖁᓱᒐᖅ. 
 
ᖁᓱᒐᖅ: ᖁᔭᓐᓇᒦᒃ ᐃᒃᓯᕙᐅᑖ. ᒪᕐᕉᒻᒪᑎᒃ. ᐅᓇᐅᕗᖅᑕ ᐱᐅᓐᖏᓕᓯᒪᔪᖅ ᐊᒻᒪ ᐅᓇ ᖁᔭᓈᖅᑕᐅᔪᑦ ᓂᕈᐊᕈᑎᒃ. 
ᐱᐅᓐᖏᓕᓯᒪᔪᖅ ᐅᓇᐅᕗᖅ ᑎᑎᖅᑐᕐᓂᕐᓗᖅᑕᐅᓯᒪᔪᖅ ᐅᕝᕙᓘᓐᓃᑦ ᓂᕈᐊᖅᑎ ᓂᕈᐊᕋᓱᒃᑎᓪᓗᒍ ᐃᒪᐃᓕᑉᐸᑦ, 
"ᐆ, ᑕᒻᒪᖅᑐᕈᓘᒐᒪ." ᑖᓐᓇ ᐅᑎᖅᑎᔪᓐᓇᖅᑕᖓᑦ ᓂᕈᐊᖅᑐᓕᕆᔨᒧᑦ ᐊᒻᒪ ᐊᓯᐊᓂᒃ ᐱᓗᓂ. 
 
ᑕᐃᒪᓕ ᖁᔭᓈᖅᑕᐅᔪᑦ ᓂᕈᐊᕈᑎᒃ ᐊᔾᔨᒋᓐᖏᑕᖓ. ᓂᕈᐊᕈᑕᐅᔪᑦ ᓈᓴᖅᑕᐅᓕᖅᑎᓪᓗᒋᑦ, ᓂᕈᐊᖅᑐᓕᕆᔩᑦ 
ᓈᓴᐃᑎᓪᓗᒋᑦ ᐊᒻᒪ ᓂᕈᐊᖅᑏᑦ ᑎᑎᖅᑐᐃᓯᒪᑎᓪᓗᒋᑦ ᐅᕝᕙᓘᓐᓃᑦ ᓂᕈᐊᓐᖏᓯᐊᒻᒪᕆᑦᑎᓪᓗᒋᑦ. 
ᑎᑎᖅᑐᐃᓯᒪᑉᐸᑕ ᓇᓗᓇᐃᖅᓯᓗᑎᑦ ᑭᓇᐅᓂᕐᒥᓂᑦ ᐅᕝᕙᓘᓐᓃᑦ ᓇᓗᓇᕈᔪᓪᓗᑎᑦ ᐅᕝᕙᓘᓐᓃᑦ ᑎᑎᖅᑐᕐᕕᐅᓲᑉ 
ᓯᓚᑖᓄᐊᖓᒍᑎᑦ ᐊᒻᒪᓗᖅᑑᑉ, ᑖᒃᑯᐊ ᓂᕈᐊᕈᑕᐅᔪᑦ ᖁᔭᓈᖅᑕᐅᕙᒃᑐᑦ. 
 
ᐃᒪᓐᓇᖃᐃ ᐊᖏᖅᑕᐅᕙᒃᑐᑦ ᑎᑎᖅᑐᖅᑕᐅᕙᒃᑐᑦ ᓲᕐᓗ "X"ᓐᖑᐊᒥᒃ ᐅᕝᕙᓘᓐᓃᑦ ᐊᓯᐊᓂᒃ ᑎᑎᖅᑐᒐᕐᒥᒃ. 
ᑭᓯᐊᓂ ᑎᑎᕋᕐᕕᐅᒍᓂ ᓂᕈᐊᕈᑎᒃ ᑕᒪᓐᓇ ᖁᔭᓈᖅᑕᐅᒐᔭᖅᐳᖅ, ᐅᕝᕙᓘᓐᓃᑦ ᑎᑎᖅᑐᐃᓐᖏᓯᐊᒻᒪᕆᓐᓂᕈᑎᑦ 
ᐅᕝᕙᓘᓐᓃᑦ ᑎᑎᖅᑐᐃᓐᓂᕈᑎᑦ ᐊᒻᒪᓗᖅᑕᐃᑦ ᓯᓚᑖᑎᒍᑦ, ᐃᓚᖓᒍᑦ ᓇᓗᓇᐃᖅᓯᒪᑦᑎᐊᕆᐊᖃᕐᒪᑕ 
ᓂᕈᐊᖅᑐᓕᕆᔨᒧᑦ ᑭᓇᓪᓚᑦᑖᒥᒃ ᓂᕈᐊᖅᑐᖃᕐᒪᖔᖅ ᐊᒻᒪ ᓂᕈᐊᖅᑎ ᓇᓗᓇᐃᖅᓯᔭᕆᐊᖃᕐᓇᓂ ᑭᓇᐅᓂᕐᒥᓂᒃ 
ᖃᓄᓕᒫᑦᑎᐊᖅ. ᑕᐃᒪᓐᓇᐃᒻᒪᑦ ᓂᕈᐊᕈᑎᒃ ᑮᓇᓐᖑᐊᓕᐅᖅᑕᐅᓯᒪᑉᐸᑕ ᖁᔭᓈᖅᑕᐅᒐᔭᖅᐳᑦ. ᖁᔭᓐᓇᒦᒃ.. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑑ. 
 
ᑐᑐ: ᖁᔭᓐᓇᒦᒃ ᐃᒃᓯᕙᐅᑖ. ᓯᕿᓐᖑᔭᖅ ᐃᓕᑕᕆᔪᒪᓪᓗᒍ ᐱᒋᐊᖅᑎᑦᑎᕗᖓ ᓯᕗᒧᐊᕐᓇᕋᐃᔪᒪᓪᓗᖓ ᐊᒻᒪ 
ᑲᔪᓯᒋᐊᕐᓗᑕ ᑕᒪᑐᒥᓐᖓ, ᑕᒪᓐᓇ ᐅᖃᓕᒫᕐᕕᒃ ᐱᔭᕇᕋᑦᑎᒍ, ᖃᐅᑉᐸᒧᑦ ᑲᔪᓯᒋᐊᕐᓂᐊᕐᓗᑕ ᑲᑎᒪᔨᕋᓛᒃᑯᓐᓂᑦ. 
ᖁᔭᓐᓇᒦᒃ ᐃᒃᓯᕙᐅᑖ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐱᒋᐊᖅᑎᑕᐅᔪᖃᕐᒪᑦ ᓯᕗᒧᐊᕐᓇᕋᐃᒍᒪᓂᕐᒥᒃ. ᐱᒋᐊᖅᑎᑕᖅ 
ᐊᐃᕙᔾᔪᑕᐅᔪᓐᓇᓐᖏᓚᖅ. ᐱᒋᐊᖅᑎᑕᒧᑦ ᓯᕗᒧᐊᕐᓇᕋᐃᒍᒪᓂᕐᒧᑦ ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᑦ? ᐱᒋᐊᖅᑎᑕᖅ 
ᑲᔪᓯᕗᖅ. ᖁᔭᓐᓇᒦᖑᔪᓯ ᐊᐱᖅᓱᖅᑕᐅᔪᑦ ᖃᐃᒍᓐᓇᖅᓯᖅᑲᐅᒻᒪᑕ; ᐅᖃᖅᑏ, ᒥᔅ ᖁᓱᒐᖅ ᐊᒻᒪ ᐆᐋ. ᖁᔭᓐᓇᒦᒃ. 
ᐅᖃᖅᑎ ᐃᒃᓯᕙᒍᓐᓇᖅᓯᕗᖅ. 
 
ᐅᖃᖅᑎ: ᐅᑎᕐᓗᑕ ᑲᑎᒪᔾᔪᑎᒃᓴᓄᑦ. ᓈᓴᐅᑖ 20, ᑲᑎᒪᓕᕋᓛᑦ ᐅᓂᒃᑳᖓᑦ. ᐳᑭᕐᓇᒃ. 
 

ᑲᑎᒪᔾᔪᑎᔅᓴᖅ 20: ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 
 
ᐳᑭᕐᓇᒃ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐃᓱᒪᖅᓴᖅᓯᐅᖃᑖᖅᐳᑦ ᒪᓕᒐᒃᓴᖅ 14ᒥᒃ ᐊᒻᒪ 
ᓯᕗᒧᐊᕐᓇᕋᐃᔪᒪᕗᖓ. ᐊᒻᒪᓗ, ᐅᖃᖅᑏ, ᐱᒋᐅᖅᑎᑦᑎᕗᖓ ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓ 
ᐊᖏᖃᑕᐅᖁᓪᓗᒍ. ᖁᔭᓐᓇᒦᒃ ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ ᐃᒃᓯᕙᐅᑖ. ᐱᒋᐊᖅᑎᑕᐅᔪᖃᕐᒪᑦ. ᐊᐃᑉᐲᔪᖃᖅᐹ ᐱᒋᐊᖅᑎᑕᒧᑦ? ᐃᒃᑲᕐᕆᐊᓗᒃ. 
ᐱᒋᐊᖅᑎᑕᖅᑕ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ? ᐊᖏᓐᖏᑦᑐᓕᒫᑦ? ᐱᒋᐊᖅᑎᑕᖅ ᑲᔪᓯᕗᖅ. ᓈᓴᐅᑖ 21, 
ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ. ᓈᓴᐅᑖ 22, ᑲᑎᒪᔾᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᖅᑎ (ᑯᐊᒃ): ᖁᔭᓐᓇᒦᒃ ᐅᖃᖅᑏ. ᑲᑎᒪᔨᕋᓛᑦ ᐋᓐᓂᐊᖅᑐᓕᕆᓂᕐᒧᑦ ᐃᓕᓐᓂᐊᖅᑐᓕᕆᓂᕐᒧᓪᓗ 
ᑲᑎᒪᓂᐊᖅᑐᑦ ᐅᓐᓄᒃ 7:00ᒧᐊᖅᐸᑦ ᑲᑎᒪᕕᒻᒥ. 
 
ᑲᑎᒪᔾᔪᑎᒃᓴᐃᑦ ᕿᑎᖅᑰᒧᑦ ᐅᑐᐱᕆ 31ᒥ; 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 

4. ᑭᐅᔾᔪᑎᒃ ᐅᖃᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

• ᐱᒋᐊᖅᑎᑕᖅ 9-1(6) 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 12 

• ᒪᓕᒐᒃᓴᖅ 13 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 14 

• ᒪᓕᒐᒃᓴᖅ 15 

• ᒪᓕᒐᒃᓴᖅ 16 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ ᑎᑎᕋᖅᑏ. ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓐᓂᐊᖅᐳᖅ ᕿᑎᖅᑰᖑᓇᓱᓐᓂᖓᓂ ᐅᑐᐱᕆ 31, 
2002ᒥ 1:30ᒧᐊᖅᐸᑦ ᐅᓐᓄᓴᒥ. ᐃᖅᓱᖅᑏ. 
 
>>ᒪᓕᒐᓕᐅᕐᕕᒃ ᓄᖅᑲᖔᓚᐅᑲᓚᐅᖅᐳᖅ 6:07ᒧᐊᖅᑎᓪᓗᒍ ᐅᓐᓄᓴ 

